
ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ 

(ᐃᖃᓗᒃᑑᑦᓯᐊᖅ) 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᔪᐃᓕ ᖃᐃᕐᓂᖅ 

ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᐊᕙᑎᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᓕᒃ ᓄᓇᖃᖅᑳᖅᓯᒪᔪᓕᕆᓂᕐᒥᒃ;  

ᒥᓂᔅᑕ ᑲᒪᒋᔭᓕᒃ ᐃᑯᒻᒪᖅᑯᑏᑦ ᐊᑭᖏᓐᓂᒃ 

ᕿᒥᕐᕈᔩᑦ ᑲᑎᒪᔨᖏᓐᓂᒃ   

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 

(ᐃᖃᓗᐃᑦ-ᓯᓈ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᒃ 

 

ᖄᑕᓂ ᑕᐅᑐᓐᖏ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

ᐃᖃᓗᐃᑦ, ᓄᓇᕗᑦ 

ᐱᖓᑦᓯᖅ, ᕕᕝᕗᐊᕆ 26, 2020 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, 

ᐸᑎᑯᓗᒃ ᐊᕐᓇᒃᑲᖅ, ᐊᖓᔪᖅᑳᖅ ᔩᓂ ᐃᖃᓪᓗᐊᖅ, 

ᐊᖓᔪᖅᑳᖅ ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ 

ᔪᐊᓇᓯ, ᔪᐃᓕ ᖃᐃᕐᓂᖅ, ᒦᓚ ᖃᒥᓐᖑᐊᖅ, 

ᐸᐅᓗᓯ ᕿᔪᒃᑖᖅ, ᐊᖓᔪᖅᑳᖅ ᖁᐊᓴ ᑯᓱᒐᖅ, 

ᐋᑕᒻ ᓚᐃᑦᓯᑑᓐ, ᐋᕐᓗᒃ ᒪᐃᓐ, ᒫᒡᒍᓚ ᓇᑲᓱᒃ, 

ᐊᖓᔪᖅᑳᖅ ᐸᑎᖅ ᓇᑦᓯᖅ, ᑕᐃᕕᑎ ᖃᒪᓂᖅ, 

ᐃᒥᓕᐊᓐᓄ ᕿᓐᖑᖅ, ᐅᖃᖅᑎ ᐹᓪ ᖁᐊᓴ, ᐋᓚᓐ 

ᕋᒻᐴᑦ, ᓯᕗᓕᖅᑎ ᔫ ᓴᕕᑲᑖᖅ, ᐊᖓᔪᖅᑳᖅ 

ᐃᓕᓴᐱ ᓯᐅᑎᐊᐱᒃ, ᖄᑕᓂ ᑕᐅᑐᓐᖏ. 

 

>>ᑲᑎᒪᓂᖅ ᐱᒋᐊᖅᑐᖅ 13:30ᒥ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᑎᑎᕋᖅᑎᐅᓪᓗᖓ 

ᒪᓕᒐᓕᐅᕐᕕᖕᒥ ᐱᔭᒃᓴᕆᔭᕐᒪ ᑐᓴᖅᑎᑦᑎᔭᕆᐊᖃᕋᒪ 

ᒪᓕᒐᓕᐅᖅᑎᓂᒃ ᑖᓐᓇ ᒪᓕᒐᖅ 8(1), ᑕᐃᒪ 

ᐃᓄᖃᕈᓐᓃᖅᑐᖃᕌᖓᑦ ᐅᖃᖅᑎᖃᕐᕕᖕᒥ, 

ᐃᒡᓗᕐᔪᐊᕐᒥ ᓂᕈᐊᖅᑐᖃᕐᓂᐊᖅᐳᖅ ᐅᖃᖅᑎᒥᒃ 

ᒪᓕᒐᓕᐅᖅᑎᑦᑎᓐᓂᒃ ᑲᑎᒪᒋᐊᓚᐅᖏᓐᓂᖏᓐᓂᒃ.  

 

ᐱᖁᔨᕗᖔᕈᑎᑕᖃᖅᐸ ᓂᕈᐊᒐᒃᓴᙳᖅᑎᑦᑎᓂᕐᒨᑦ 

ᐅᖃᖅᑎᒃᓴᒥᒃ? ᐃᓕᓴᕆᓂᐊᖅᐸᕋ ᑕᓯᐅᔭᕐᔪᐊᕐᒧᑦ 

ᒪᓕᒐᓕᐅᖅᑎ ᒥᔅᑕ ᕋᒻᐴᑦ. 

 

ᐱᒋᐊᖅᑎᑕᖅ 069 - 5(2): ᐅᖃᖅᑎ 

ᓂᕈᐊᖅᑕᐅᓂᖓ (ᕋᒻᐴᑦ)  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᑎᑎᕋᖅᑏ.  

 

ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎ ᐃᖃᓗᐃᑦ−ᓂᐊᖁᓐᖒᒧᑦ, ᐹᓪ ᖁᐊᓴ, 

ᐊᒡᒍᒧᑦ ᒪᓕᒐᓕᐅᖅᑎ ᐃᖏᖁᓪᓗᒍ ᒪᓕᒐᓕᐅᕐᕕᐅᑉ 

ᐅᖃᖅᑎᖓᓄᑦ.  

 

ᖁᔭᓐᓇᒦᒃ, ᑎᑎᕋᖅᑏ. 

 

ᑎᑎᕋᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᖕᒪᑦ. 

ᓈᒻᒪᒃᓴᖅᑐᑦ. ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ 

ᑲᔪᓯᕗᖅ ᐊᒻᒪᓗ ᐊᐱᕆᕙᕋ ᐱᒋᐊᖅᑎᑦᑎᔪᖅ 

ᐊᐃᑉᐲᔪᕐᓗ ᐃᓯᖅᑎᖁᓪᓗᒍ ᓄᑖᖅ ᐅᖃᖅᑎ 

ᐃᒃᓯᕙᐅᑕᒥᓄᑦ. 
 

>>ᐃᒡᓚᖅᑐᑦ 
 

>>ᐸᑦᑕᑐᖅᑐᑦ 
 

ᐅᖃᖅᑎ (ᐊᖓᔪᖅᑳᖅ ᐹᓪ ᖁᐊᓴ): ᓯᕗᓪᓕᖅᐹᒥᒃ, 

ᖁᔭᓐᓇᒦᒃ. ᐅᐱᒋᑦᑎᐊᖅᐸᔅᓯ ᑕᒪᔅᓯᑦᑎᐊᖅ ᑕᒡᕙᓂ 

ᐃᒃᓯᕚᖅᑐᓯᒍᑦ ᐳᓛᖅᑎᕗᓪᓗ.  
 

ᐅᖃᖅᑎᐅᑉ ᐅᖃᐅᓯᖓ 
 

ᐱᒋᐊᓚᐅᖅᑎᓐᓇᖓᐃᓛᒃ ᑖᒃᑯᐊ 

ᑲᑎᒪᔾᔪᑎᑦᑎᓐᓄᑦ, ᐅᖃᕆᐊᕈᒪᔪᖓᐃᓛᒃ 

ᓇᐃᑦᑑᒐᓗᐊᕐᒥᒃ.  

 

ᓯᕗᓪᓕᖅᐹᒦᓛᒃ ᖁᔭᓐᓇᒦᕈᒪᔭᕋ ᑕᒡᕙᓂ 

ᒪᓕᒐᓕᐅᕐᕕᑦᑎᓐᓂ ᓂᕈᐊᖅᑲᐅᖕᒪᑕ 

ᐅᖃᖅᑎᐅᖁᔭᐅᓪᓗᖓ ᐃᓕᔅᓯᓐᓂᒃ. 

ᐅᐱᒋᑦᑎᐊᖅᐸᔅᓯ ᑕᒪᑐᒥᖓ ᐅᒃᐱᕈᓱᒃᑲᔅᓯ. 
 

ᐊᒻᒪᓗᑦᑕᐅᖅ ᐅᖃᕈᒪᖕᒥᔪᖓ 

ᖁᔭᓐᓇᒦᕈᒪᖕᒥᓗᖓᐃᓛᒃ ᒪᓕᒐᓕᐅᖅᑏᑦ 

ᒪᓕᒐᓕᐅᖅᑎᖁᑎᑦᑎᓐᓂᒃ ᑖᒃᑯᐊ ᓅᑦᑎᒋᐊᖅᑲᐅᔪᑦ 

ᐊᐃᑉᐱᖅᓯᖅᑲᐅᔪᓪᓗ ᐅᕙᓐᓄᑦ ᑕᒪᑐᒧᖓ 

ᐅᖃᖅᑎᒧᑦ ᐃᓕᔭᐅᖁᓪᓗᓂᖓ. 

ᐊᒃᓱᕈᓗᐊᖅᑐᒃᓴᐅᖅᑲᐅᓐᖏᒃᑲᓗᐊᖅᐳᑦ 

ᓅᑦᑎᒋᐊᖅᑎᓪᓗᒋᑦ.  
 

ᒪᓕᒐᓕᐅᖅᑎᐅᖃᑎᒃᑲᐃᓛᒃ, ᑕᐃᒪ ᑕᒪᓐᓇ 

ᒪᓕᒐᓕᐅᕐᕕᒃᐳᑦ ᐊᕝᕙᓪᓗᐊᖓᓃᓕᕋᑦᑕ ᒫᓐᓇ 

ᐊᒻᒪᓗ ᑕᒪᓐᓇ ᑲᔪᓯᑦᑎᐊᖅᓯᒪᓂᖓ 

ᐅᐱᒋᑦᑎᐊᖅᑕᕋ.  
 

ᐅᖃᖅᑎᐅᑎᓪᓗᖓ ᑕᒡᕙᓂ 

ᖃᐅᔨᒪᑦᑎᐊᕐᓂᐊᕆᕗᖓᐃᓛᒃ ᑕᒪᓐᓇ 

ᐃᒡᓗᕐᔪᐊᑦᑎᓐᓂ ᑕᒪᓐᓇ 

ᑲᔪᓯᑦᓯᐊᖃᑦᑕᕆᐊᖃᕐᓂᖓᓂᒃ ᑕᒪᓐᓇ 

ᐅᔾᔨᖅᓱᑦᑎᐊᕐᓂᐊᖅᐸᕋ.  
 

ᐊᒻᒪᓗ ᑕᐃᒪᓐᖓᓕᒫᖅ ᐅᐱᒌᓐᓇᕐᓂᐊᖅᐸᒃᑲ 

ᓇᓕᐊᖕᓃᒃᑲᓗᐊᖅᐸᓪᓘᓐᓃᑦ 

ᒪᓕᒐᓕᐅᖅᑎᐅᖃᑎᒃᑲ. ᐊᒻᒪᓗᑦᑕᐅᖅ, 

ᐅᐱᒋᔪᒪᖕᒥᔭᒃᑲ ᑖᒃᑯᐊ ᒫᓐᓇ ᐃᒃᓯᕙᐅᑕᕆᔭᐅᔪᑦ 

ᑖᒃᑯᓇᓂ ᑲᑎᒪᔨᕋᓛᖑᔪᓂᒃ. ᐊᒻᒪ ᑖᒃᑯᐊ 

ᑐᒡᓕᕆᔭᖏᑦ ᐅᖃᖅᑎᐅᔫᑉ ᐊᒻᒪᓗ ᑖᒃᑯᐊ 

ᑐᒡᓕᕆᔭᐅᔪᐃᑦ ᐃᒃᓯᕙᐅᑕᓂᒃ ᑲᑎᒪᔨᕋᓛᕆᔭᑦᑎᓐᓂ 

ᑕᕝᕙᓂ ᐃᒡᓗᕐᔪᐊᑦᑎᓐᓂ. ᓴᓇᖃᑎᑦᑎᐊᕈᒪᔭᒃᑲ 

ᑕᒪᕐᒥᑦᑎᐊᖅ ᐃᓕᔅᓯᓗ.  



ᐱᖓᑦᓯᖅ, ᕕᕝᕗᐊᕆ 26, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

(ᑐᓵᔨᑎᒍᑦ) ᑕᐃᒪ ᒪᓕᒐᓕᐅᖅᑏᑦ ᒪᓕᒐᓕᐅᕐᕕᖕᒥ 

ᖃᐅᔨᒪᖕᒪᑕ ᐱᔨᑦᑎᕋᕈᓐᓇᖅᓯᒪᒐᒪ ᓄᓇᕗᒻᒥ 

ᐃᓄᖏᓐᓄᓪᓗ ᐊᔾᔨᒌᓐᖏᑦᑐᓂᒃ ᐊᕐᕌᒎᓯᒪᔪᓂᒃ.  

 

ᓄᓇᕗᒻᒥᐅᓕᒫᓄᑦ ᐅᖃᐅᑎᕙᔅᓯ, ᓱᓕ 

ᓱᓕᓂᕋᖅᐳᖓ ᑖᒃᑯᐊ ᐃᓕᖅᑯᓯᖏᑦ 

ᒪᓕᒐᓕᐅᕐᕕᐅᑉ. ᐄ, ᐊᒻᒪᓗ ᐅᖃᐅᑎᑦᑎᐊᕈᒪᕙᔅᓯ 

ᑖᓐᓇ ᑎᒥᐅᔪᖅ ᑐᓐᖓᓇᐃᓐᓇᕐᓂᐊᖅᐳᖅ, 

ᓴᖅᑭᔮᖅᑎᑦᑎᓗᓂ ᐃᓱᒪᒋᔭᖃᑦᑎᐊᕐᓗᓂᓗ 

ᓄᓇᕗᒻᒥ ᐃᓄᓕᒫᖏᓐᓂᒃ, ᖁᕕᐊᓱᒍᑎᒋᓗᒍ 

ᐊᔾᔨᐅᓐᖏᓐᓂᖓ ᐃᓄᐃᑦ ᐃᓕᖅᑯᓯᖓ ᓄᓇᕗᒻᒥ. 

 

(ᑐᓵᔨᑎᒎᕈᓐᓃᖅᑐᖅ) ᒪᓕᒐᓕᐅᖅᑎᐅᓪᓗᖓᐃᓛᒃ 

ᓂᕈᐊᓚᐅᖅᑐᑦ ᐊᒡᒍᒥ ᖃᐅᔨᒪᑦᓯᐊᖁᖕᒥᔭᒃᑲᑦᑕᐅᖅ 

ᑖᒃᑯᐊ ᓄᓇᖅᑲᑎᒃᑲ ᑕᒪᓐᓇ ᒪᓕᒐᓕᐅᖅᑎᐅᓂᕋ 

ᓱᖁᓯᔾᔮᓐᖏᒻᒪᑦ, ᐊᒻᒪᓗ 

ᑭᒡᒐᖅᑐᕋᓱᐃᓐᓇᑦᑎᐊᕐᓂᐊᖅᑕᒃᑲ ᓲᖃᐃᒻᒪᑦ ᑖᒃᑯᐊ 

ᓂᕈᐊᓚᐅᖅᑐᑦ ᐅᕙᓐᓂᒃ ᓄᓇᑦᑎᓐᓂᒃ. ᐊᒻᒪᓗ 

ᒪᑐᐃᖔᑦᓯᐊᖏᓐᓇᕐᓂᐊᖅᑐᖅ ᑖᓐᓇ ᑎᑎᕋᕐᕕᒃᐳᑦ 

ᐃᒡᓗᓕᖕᒥ. 

 

ᑭᖑᓪᓕᖅᐹᒥᒃ ᑖᒃᑯᐊ ᐃᓚᒋᔭᒃᑲ ᓄᓕᐊᕋᓗ 

ᐃᓕᓴᐱ, ᕿᑐᕐᖓᒃᑲᓗ ᑕᒪᕐᒥᒃ ᖁᔭᓐᓇᒦᒻᒪᕆᑉᐸᒃᑲ 

ᐃᑲᔪᖅᑐᐃᓐᓇᖃᑦᑕᕐᒪᑕ ᐅᕙᓐᓂᒃ.  

 

ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ ᑕᒪᕐᒥᓱᖔᑦᓯᐊᖅ 

ᑖᒃᑯᐊ ᖁᔭᓐᓇᒦᕐᒥᔭᒃᑲ, ᐅᓪᓗᖅ ᓄᑖᖅ ᑎᑭᒻᒪᑦ. 

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᒫᓐᓇ ᑲᔪᓯᓂᐊᕋᑦᑕᐃᓛᒃ ᑖᒃᑯᐊ ᑲᑎᒪᔾᔪᑎᒃᓴᕗᑦ 

ᒪᓕᒃᖢᒋᑦ. ᑕᒡᕙᓂ ᓈᓴᐅᑎᓕᖕᒥᒃ 2-ᒥᒃ. ᒥᓂᔅᑕᐃᑦ 

ᐅᖃᐅᓯᒃᓴᖏᑦ. ᓯᕗᓪᓕᖅᐹᖅ ᓂᕈᐊᖅᑕᐅᓯᒪᔪᖅ 

ᓯᕗᓕᖅᑎ ᒥᔅᑕ ᓴᕕᑲᑖᖅ ᓯᕗᓪᓕᖅᐹᖅ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 379 - 5(2): 

ᐊᐅᐸᔮᖅᑐᖅ ᐅᓪᓗᖓ 2020 (ᓴᕕᑲᑖᖅ) 

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. 

ᖁᕕᐊᓱᖃᑎᒋᕙᒋᑦ. ᐊᕐᕕᐊᕐᒥᐅᑦ 

ᐅᑉᓗᑰᑦᓯᐊᖅᑕᖅᐸᒃᑲ.  

 

(ᑐᓵᔨᑎᒍᑦ) ᐅᖃᖅᑏ, ᐊᕐᕌᒍᑕᒫᑦ ᑭᖑᓪᓕᖅᐹᖓᓂ 

ᐱᖓᓐᓇᖓ ᕖᕝᕗᐊᕆ ᓄᓇᕗᑦ ᒐᕙᒪᒃᑯᑦ 

ᐱᓕᕆᖃᑎᖃᖅᓯᒪᖕᒪᑕ ᑲᓇᑕᒥ 

ᑐᐊᕕᕐᓇᖅᑐᖅᑕᖃᖅᑎᓪᓗᒍ ᑲᑐᔾᔨᔨᖏᑦ 

ᖁᕕᐊᓲᑎᖃᑦᑕᖅᑐᑦ ᑲᓇᑕᓕᒫᕐᒧᑦ 

ᓵᓚᓯᐊᖃᖅᑕᐃᓕᓂᕐᒥᒃ ᐊᐅᐸᔪᒃᑐᒥᒃ ᐊᑐᕐᓗᑎᒃ 

ᑖᓐᓇ 2020−ᒧᑦ ᐊᑎᖃᖅᑎᑕᐅᔪᖅ, 

“ᑭᕕᖃᑦᑕᐅᑎᓚᐅᖅᑕ.”  

 

ᐅᖃᖅᑏ, ᓇᓗᓇᐃᒃᑯᓯᕐᓗᒍ ᐅᕕᓂᕈᕐᒥᒃ 

ᐱᓕᕆᖃᑕᐅᔪᑦ ᑲᔪᖏᖅᓴᖅᑕᐃᓐᓇᕗᑦ 

ᐊᐅᐸᕈᔪᒃᑐᒥᒃ ᐊᑐᖁᔭᐅᓪᓗᑎᒃ ᕖᕝᕗᐊᕆ 26 

ᐃᑲᔪᖅᑐᐃᓂᕐᒥᒃ ᑕᑯᒃᓴᐅᑎᑦᑎᓗᑕ. 

ᐱᔭᒃᓴᖃᕐᕕᒋᔭᐃᓐᓇᕆᒐᑦᑎᒍᑦ 

ᓵᓚᓯᐊᖃᖃᑦᑕᓐᖏᓐᓂᖅ. ᐅᓪᓗᒥ ᐱᒻᒪᕆᐅᖕᒪᑦ 

ᓇᖏᖃᑎᒌᖕᓂᕐᒧᑦ.  

 

ᐅᖃᖅᑏ, ᐊᐅᐸᕈᔪᒃᑐᒥᒃ ᐅᓪᓗᖅ 

ᓇᓗᓇᐃᖅᓯᔾᔪᑎᑦᑎᐊᕙᐅᕗᖅ 

ᐃᓅᖃᑎᒌᑦᑎᐊᕐᓂᕐᒧᑦ ᐃᓱᒪᑦᑎᐊᕐᓂᒧᓪᓗ. 

ᐃᓅᖃᑎᒌᖕᓂᖅ ᐃᒃᐱᒍᑎᓯᐊᕐᓂᕐᓗ. ᑕᐃᒪ 

ᒪᓕᒐᓕᐅᖅᑎᓕᒫᑦ ᐊᐅᐸᕈᔪᒃᑐᒥᒃ ᐊᑐᒐᒃᓴᓂᒃ 

ᕿᑎᖅᑰᕐᒥ ᑖᒃᑯᐊ ᓵᓚᔅᓯᐊᖃᖅᑕᐃᓕᓂᕐᒧᑦ 

ᐃᖅᑲᓇᐃᔭᕐᕕᖕᒥ ᓄᓇᑦᑎᓐᓂ ᓄᓇᓕᑦᑎᓐᓂᓪᓗ.  

 

ᐅᖃᖅᑏ, ᐱᓕᕆᓂᖅ ᖃᓄᖅ ᐊᖏᒐᓗᐊᖅᐸᑕ 

ᒥᑭᒐᓗᐊᖅᐸᑕ ᐊᔾᔨᒌᓐᖏᑦᑐᖅ 

ᐃᓱᒪᒋᔭᖃᑦᑎᐊᕐᓂᕐᒥᒃ ᐊᑐᕆᐊᖃᖅᑐᒍᑦ 

ᓵᓚᓯᐊᖃᑦᑕᕐᓂᕐᒧᑦ ᐃᓂᖅᑎᕆᓗᑕ 

ᐱᓕᕆᖃᑎᒌᖕᓂᖅ ᐱᑦᑎᐊᕐᓂᕐᒧᑦ ᑲᔪᖏᖅᓴᐃᓂᕐᒧᑦ 

ᓈᒻᒪᒃᑐᒥᒡᓗ ᓵᓚᒃᓴᕐᓂᐊᕐᒪᑦ. 

 

ᒪᓕᒐᓕᐅᖅᑎᐅᖃᑎᒃᑲ ᐅᖃᖅᑐᑦ ᐅᕙᖓᓗ 

ᐱᓕᕆᖃᑎᒌᓚᐅᖅᑕ ᖃᓄᓕᒫᖅ 

ᓵᓚᖃᑦᑎᐊᕐᓂᐊᕐᒪᑦ. ᖁᕕᐊᓱᖕᓂᐊᖅᐳᓯ ᐅᓪᓗᒥ. 

 

>>ᐸᑦᑕᒃᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᐃᑦ 

ᐅᖃᐅᓯᖏᑦ. ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒻᒥ 

ᓯᓚᑦᑐᖅᓴᕐᕕᖕᒧᑦ, ᒥᔅᑕ ᓇᑦᓯᖅ. 



ᐱᖓᑦᓯᖅ, ᕕᕝᕗᐊᕆ 26, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᑉ ᐅᖃᐅᓯᖓ 380 - 5(2): ᓄᓇᕗᑦ 

ᓯᓚᑦᑐᖅᓴᕐᕕᒃᑯᑦ ᖁᓕᓄᑦ ᐊᕐᕌᒍᓄᑦ 

ᐅᐸᓗᖓᐃᔭᐅᑎᖓᑕ ᒥᒃᓵᓄᑦ 

ᑐᓴᕐᕕᖃᕐᓂᖏᑦ (ᓇᑦᓯᖅ) 

 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 

(ᑐᓵᔨᑎᒍᑦ) ᖁᕕᐊᓲᑎᒋᕙᒋᑦ ᐃᓂᑖᖅᑲᐅᓂᕐᓂᒃ.  

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑏ, ᑕᐃᒪ 

ᓇᖏᖅᓯᕗᖓ ᑖᒃᑯᐊ ᓯᓚᑦᑐᖅᓴᕐᕕᒃᑯᑦ ᐊᕐᕌᒍᓄᑦ 

10−ᓄᑦ ᐸᕐᓇᒍᑎᒋᓯᒪᔭᕗᑦ ᐃᒫᒃ 

ᐳᓚᕌᕐᓂᕆᔭᖏᓐᓂᒃ ᑕᐃᒃᑯᐊ ᑲᑎᒪᔩᑦ 

ᐅᓂᒃᑳᕐᕕᒋᒐᓛᒍᒪᓪᓗᒋᑦ, ᐅᖃᖅᑏ, ᓇᖏᖅᓯᕗᖓ. 

 

(ᑐᓵᔨᑎᒍᑦ) ᑕᐃᒪ ᒪᓕᒐᓕᐅᖅᑏᑦ ᐃᖅᑲᐅᒪᖕᒪᑕ 

ᑖᓐᓇ ᐸᐃᑉᐹᖅ ᐱᒻᒪᕆᐅᔪᖅ 

ᐊᔪᕆᖅᓱᐃᔾᔪᑕᐅᓂᐊᕐᒪᑦ ᓯᕕᑐᔪᒥᒃ ᐸᕐᓇᐃᓂᕐᒧᑦ 

ᓯᓚᑦᑐᖅᓴᕐᕕᒃ ᐊᒻᒪᓗ ᐃᑲᔪᕈᑎᒋᓗᒋᑦ ᑖᒃᑯᐊ 

ᐱᓕᕆᔾᔪᑎᒃᓴᐃᑦ ᓇᓕᒨᑎᖁᓪᓗᒋᑦ 

ᓯᕗᓪᓕᐅᑎᓯᒪᔭᖏᓐᓄᑦ ᓄᓇᓕᑦᑎᓐᓂ. 

 

ᑖᒃᑯᐊ ᑐᕌᒐᑦ ᓴᖅᑭᑎᑕᐅᔪᑦ ᐸᕐᓇᖕᓂᕐᒧᑦ 

ᐱᓯᒪᔭᖏᓐᓄᑦ ᐊᖑᒻᒪᑎᖁᓪᓗᒋᑦ ᓯᕗᓂᒃᓴᒧᓪᓗ 

ᓯᓚᑦᑐᖅᓴᕐᕕᒃ ᐊᑐᓕᖅᑎᑦᑎᓚᐅᕐᒪᑦ 

ᑐᓴᕋᓱᑦᑎᐊᕐᓂᕐᒥᒃ ᒫᓐᓇ ᑲᔪᓯᕙᓪᓕᐊᔪᒥᒃ. ᑖᒃᑯᐊ 

ᖃᐅᔨᒋᐊᕐᓃᑦ ᓴᓇᔭᐅᓚᐅᕐᒪᑕ 

ᑐᓴᐅᒪᔾᔪᑕᐅᓂᐊᕐᒪᑕ ᓯᓚᑦᑐᖅᓴᕐᕕᖕᒥ 

ᓄᓇᖃᖅᑐᓪᓗ ᐅᖃᐅᓯᖃᖁᓪᓗᒋᑦ 

ᐅᖃᕆᐊᖁᓪᓗᒋᓪᓗ ᖃᓄᐃᓕᐅᒐᒃᓴᓂᒃ ᐱᔭᒃᓴᓂᒡᓗ 

ᓯᓚᑦᑐᖅᓴᕐᕕᖕᒧᑦ ᐱᒋᐊᖅᑎᑕᐅᓂᐊᖅᑐᑦ 

ᐱᔭᕆᐊᓖᑦ ᓄᓇᓕᑦᑎᓐᓄᑦ. 

 

ᓄᓇᕗᒻᒥ ᓯᓚᑦᑐᖅᓴᕐᕕᒃ ᑲᑎᒪᔨᖏᑦ 

ᐱᓕᕆᔪᒻᒪᕆᐅᓚᐅᕐᒪᑕ ᓯᕗᓕᖅᑎᐅᓪᓗᑎᒃ 

ᑐᓴᖅᑐᖓ ᐅᓪᓗᒥᒧᑦ ᑲᑎᒪᕕᒡᔪᐊᖅᑎᑦᑎᖃᑦᑕᖅᑐᑦ 

ᐃᒡᓗᓕᒃ, ᓴᓂᕋᔭᒃ, ᐃᖃᓗᒃᑑᑦᓯᐊᖅ, ᑕᓗᕐᔪᐊᖅ, 

ᐅᖅᓱᖅᑑᖅ, ᐊᕐᕕᐊᑦ. ᒫᓐᓇ ᖃᐅᔨᒋᐊᖅᑎᓄᑦ 

ᐋᖅᑭᒃᓱᐃᔪᖃᒃᑲᓐᓂᖅᑐᖅ. ᑐᓴᐅᒪᔾᔪᑎᑦᑎᓐᓂᒃ 

ᐅᖃᖅᑕᐅᓂᖅ ᑖᒃᑯᐊ ᐃᓗᓕᖏᑦ 

ᐋᖅᑭᒃᑕᐅᓚᐅᖅᑎᓪᓗᒋᑦ.  

 

ᑲᑎᒪᔨᐅᖃᑕᐅᔪᑦ ᓄᓇᓕᖕᓂ ᓯᕗᓕᐅᖅᑎᓄᑦ 

ᐃᓵᒃᓯᒪᒋᑦ, ᕼᐊᒻᓚᑦ ᐱᖃᓯᐅᑎᓪᓗᒋᑦ ᐃᓐᓇᐃᑦ, 

ᒪᐃᔭᐃᑦ, ᕼᐋᒻᓚᒃᑯᑦ ᑲᑎᒪᔨᖏᑦ, ᐊᒻᒪᓗ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑕ ᐃᒃᓯᕙᐅᑕᖏᑦ 

ᑖᒃᑯᐊ ᓂᐱᓕᒫᑦ ᐃᓱᒫᓘᑕᐅᔪᑦ ᑐᓴᖅᑕᐅᖁᓪᓗᒋᑦ. 

 

ᐅᖃᖅᑏ, ᐱᒻᒪᕆᐅᖕᒪᑦ ᓄᓇᕗᒻᒥᐅᓕᒫᑦ 

ᑐᑭᓯᐅᒪᖁᓪᓗᒋᑦ ᑲᔪᖏᖅᓴᖅᑕᕗᑦ 

ᐃᓚᐅᖁᔭᐅᓪᓗᑎᒃ ᑐᓴᕆᐊᖅᐸᓪᓕᐊᓂᕐᒥᒃ. 

ᒪᕐᕈᒃᑲᓐᓃᒡᓗ, ᑐᓴᕆᐊᕐᓂᖅ ᑭᒃᑯᑐᐃᓐᓇᕐᓂᒃ 

ᓄᓇᖃᐅᖅᑐᓂᒃ, ᐳᓛᕈᓐᓇᖅᑎᑕᐅᓂᕗᑦ 

ᓯᓚᑦᑐᖅᓴᕐᕕᖕᒥ ᐃᑭᐊᖅᑭᕕᖓ, ᐃᑭᐊᖅᑭᕕᒃᑯᑦ 

ᑎᑎᕌᕐᓗᒋᑦ ᓇᓕᐊᒃᑯᑐᐃᓐᓇᖅ. ᓄᓇᕗᑦ 

ᐃᓕᓴᕆᔭᐅᓯᒪᔪᓂᒃ ᐅᖃᐅᓯᕐᓂᒃ ᐊᑐᕐᓗᑎᒃ. 

ᑐᓴᐅᒪᔾᔪᑏᑦ ᑭᐅᔾᔪᑏᓪᓗ ᑎᑎᕋᒐᒃᓴᐅᓗᑎᒃ 

ᐃᓐᓇᕐᓄᑦ ᐃᓕᓐᓂᐊᕐᕕᖕᓂ ᓄᓇᕗᓕᒫᒥ. 

 

ᐅᖃᖅᑏ, ᐊᒻᒪᓗ ᐱᕕᖃᕐᓂᓐᓂ ᑲᔪᖏᖅᓱᕈᒪᕙᒃᑲ 

ᒪᓕᒐᓕᐅᖅᑎᓕᒫᑦ ᐃᓚᐅᖁᓪᓗᒋᑦ ᖁᕕᐊᓇᖅᑐᒥᒃ 

ᑐᓴᕆᐊᕐᓂᕐᒥᒃ. ᑖᓐᓇ ᓯᕗᓂᒃᓴᖓᑦ 

ᓯᓚᑦᑐᖅᓴᕐᕕᒃᑯᑦ ᐸᑦᑕᖅᑐᒃᐸᒃᑲ ᑲᑎᒪᔩᑦ ᐊᒻᒪᓗ 

ᐃᖅᑲᓇᐃᔭᖅᑎᖏᑦ. ᓯᓚᑦᑐᖅᓴᕐᕕᖏᑦ 

ᑲᔪᓯᑦᑎᐊᕐᓂᖏᑦ ᐱᓕᕆᐊᖑᓇᓱᒃᑐᒧᑦ 

ᑐᓴᕋᓱᐊᕐᓂᕐᒧᑦ ᐱᒋᐊᖅᑎᑕᐅᔪᓄᑦ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃ ᐅᖃᐅᓯᖏᑦ. 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ. ᒥᔅᑕ ᔪᐊᓇᓯ. 

ᐃᓕᓐᓂᐊᕐᕖᑦ ᖁᕕᐊᓲᑎᖃᖅᑐᑦ 

ᐊᐅᐸᔮᖅᑐᖅ ᐅᓪᓗᖓᓂ 2020 (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑎᑖᓵᖅ. ᐱᒃᑯᓕᕗᒍᑦ ᐃᓕᖕᓂᒃ ᑕᕝᕙᓂ 

ᐃᒃᓯᕚᕐᓂᐊᓕᕐᒥᑎᓪᓗᑎᑦ.  

 



ᐱᖓᑦᓯᖅ, ᕕᕝᕗᐊᕆ 26, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

(ᑐᓵᔨᑎᒍᑦ) ᐅᖃᖅᑏ, ᐊᐅᐸᕈᔪᒃᑐᒥᒃ ᐅᓪᓗᕆᒻᒪᒍ 

ᐊᒻᒪᓗ ᖁᕕᐊᓱᑉᐳᖓ ᐊᐅᐸᕈᔪᒃᓯᓪᓗᖓᓘᓐᓃᑦ 

ᐅᑯᓄᖓ ᓄᐃᓚᒃᓴᕋᔭᖕᓄᑦ ᐊᐅᐸᔮᖅᑐᑯᓗᖕᓄᑦ 

ᖃᑭᖅᑯᐊᖃᖅᑎᑕᐅᒋᐊᒃᓴᖅ ᐅᓪᓗᒥ.  
 

>>ᐃᒡᓚᖅᑐᑦ 
 

>>ᐸᑦᑕᑐᖅᑐᑦ 
 

ᐊᕐᕌᒍᑕᒫᑦ ᑭᖑᓪᓕᖅᐹᒥᒃ ᐱᖓᔪᐊᓐᓂ ᕖᕝᕗᐊᕆ 

ᐃᓕᓐᓂᐊᖅᑐᓕᕆᔨᒃᑯᑦ ᖁᕕᐊᓱᒍᑎᖃᖃᑦᑕᕐᒥᔪᑦ 

ᑲᓇᑕᓕᒫᕐᒧᑦ ᐃᓅᖃᑎᒥᓂᒃ 

ᐱᑦᑎᐊᑲᒻᒪᖃᑦᑕᐃᓕᑎᑦᑎᓂᕐᒧᑦ ᐱᓇᓱᐊᒐᕐᒥᒃ 

ᑕᒫᓂ ᐊᕐᕌᒍᒥ ᐊᐅᐸᔪᒃᑐᒥᒃ ᐅᖃᐅᓯᖓ 

ᐊᔪᓐᖏᑦᑐᖓ.  
 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑏ, 

ᑐᓴᐅᒪᔭᐅᓕᖅᑎᒃᑲᓐᓂᕋᓱᖦᖢᑎᒍᑦ ᐃᓕᓐᓂᐊᕐᕕᐅᔪᑦ 

ᐊᒻᒪᓗ ᓄᓇᓖᑦ ᐃᑲᔪᖅᓯᖅᑕᕗᑦ 

ᓇᖏᖅᓯᖁᔭᐅᓪᓗᑎᑦ. ᓄᖅᑲᐃᓇᓱᐊᕐᓂᕐᒧᑦ 

ᓲᖑᓴᑉᐸᑦᑐᓂᒃ, ᓱᒃᑯᔨᐊᖃᕋᓱᑉᐸᑦᑐᓂᓪᓗ, 

ᓇᒻᒥᓂᕐᓗ ᐃᓚᒋᔭᐅᖃᑕᐅᓗᑎᒃ ᐊᔾᔨᒌᓐᖏᑦᑐᓂᒃ 

ᐱᓕᕆᖃᑦᑕᕐᓂᒃᑯᑦ. ᐃᓕᓐᓂᐊᖅᑐᑦ ᐊᒻᒪᓗ 

ᐃᓕᓐᓂᐊᕐᕕᖕᒥᐅᑕᐃᑦ ᓲᖑᓴᑦᑕᐃᓕᓂᕐᒥᒃ 

ᓱᒃᑯᔨᐊᖃᕋᓱᑦᑕᐃᓕᓂᕐᒧᓪᓗ 

ᑲᑎᓐᖓᑎᑦᓯᖃᑦᑕᕐᓂᐊᖅᑐᑦ ᑕᕐᕆᔮᒃᓴᓕᐅᕐᓗᑎᑦ 

ᐊᔾᔨᓕᐊᒥᓂᖏᓪᓗ ᑕᑯᖅᑯᔾᔨᕙᓪᓗᑎᑦ ᖃᓄᖅ 

ᓈᒻᒪᓐᖏᑦᑐᒥᒃ ᐊᑦᑐᖅᑕᐅᓯᒪᔪᓄᑦ ᓲᖑᓴᒃᑕᐅᓗᑎᑦ, 

ᐊᒻᒪ ᑐᓴᖅᑎᑦᓯᒃᑲᓐᓂᕋᓱᓪᓗᑎᓪᓗ ᖃᓄᑎᒋ 

ᐊᑦᑐᐃᓂᖃᖅᑎᒋᔪᓐᓇᕐᓂᖏᖕᓂᒃ ᖃᕆᓴᐅᔭᐅᑉ 

ᐃᑭᐊᖅᑭᕕᖓᑎᒎᖅᐸᑦᑕᖏᖕᓂᒃ. 
 

(ᑐᓵᔨᑎᒍᑦ) ᐅᖃᖅᑏ, ᐃᓕᓐᓂᐊᕐᕖᑦ 

ᑲᔪᖏᖅᓴᐃᓂᐊᕆᕗᑦ ᐃᓕᓐᓂᐊᖅᑎᓂᒃ ᐃᓐᓇᕐᓂᒃ 

ᐊᒻᒪᓗ ᓄᓇᖃᖅᑎᐅᔪᓂᒃ ᑲᑎᖁᔨᓗᑎᑦ, 

ᐅᓂᒃᑳᖃᑎᒌᓪᓗᑎᓪᓗ ᐋᓐᓂᕐᓇᕐᓂᖓᓂᒃ 

ᓲᖑᓵᕐᓂᕐᒧᑦ ᐱᓕᕆᖃᑎᒋᓗᒋᑦ ᐋᖅᑭᒍᑎᒃᓴᓂᒃ 

ᕿᓂᕐᐊᕐᒪᑕ ᖃᓄᖅ ᓄᖅᑲᖅᑎᑦᑎᔪᓐᓇᕐᒪᖔᑕ 

ᓲᖑᓵᖃᑦᑕᓂᕐᒥᒃ ᓄᓇᓕᒻᒥᓂᒃ. 
 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑏ, ᐊᐅᐸᔮᖅᑐᒥᒃ 

ᐅᕕᓂᕈᖅᓯᒪᓐᓇᐅᑎᓪᓗᒍ ᐃᖅᑲᐃᔾᔪᑎᑦᓯᐊᕙᐅᖕᒪᑦ 

ᐃᓄᐃᑦ ᖃᐅᔨᒪᔭᑐᖃᖏᑦᑕ ᑐᓐᖓᕕᒋᔭᖓᑕ 

ᐃᓚᖓᑦ, ᓲᕐᓗ ᐃᓅᖃᑎᒌᑦᓯᐊᕐᓂᖅ. ᐊᓯᒥᒃ 

ᐃᑉᐱᒍᓱᖃᑦᑕᕆᐊᖃᕐᓂᕐᒥᒃ ᐃᓅᖃᑎᖃᕈᓐᓇᕐᓂᕐᒥᒃ 

ᐊᒻᒪ ᓇᒡᓕᒍᓱᒋᐊᖃᕐᓂᕐᒥᒃ ᐃᓅᖃᑎᑦᑎᓐᓂᒃ. 

ᐃᓅᖃᑎᒌᑦᓯᐊᕐᓂᖅ ᑐᓐᖓᕕᐅᓗᓂ 

ᐃᓕᓐᓂᐊᕐᕕᖕᓄᑦ ᑲᔪᓯᓂᖃᑦᓯᐊᕈᓐᓇᖅᐳᖅ.  
 

 (ᑐᓵᔨᑎᒍᑦ) ᓱᓕ ᑕᐸᐃᙳᐊᖅᓯᒪᔪᖓ 

ᐊᐅᐸᔮᖅᑐᒧᑦ, ᐅᖃᖅᑎ. 

>>ᐃᒡᓚᖅᑐᑦ 

 

ᑕᐃᒪ ᖃᓄᐃᓕᐅᕐᓂᑎᒍᑦ ᒥᑭᔪᒥᐊᒥᒃ ᐅᓪᓗᒥ 

ᐊᐅᐸᕈᔪᒃᑐᒥᒃ ᐊᑐᕐᓗᑕ ᖃᐅᔨᑎᑦᑎᒍᑦᑕ ᐊᑐᓂ 

ᐃᓕᓴᖅᓯᔭᕆᐊᖃᕋᑦᑕ ᓄᖅᑲᖅᑎᓪᓗᒍᓗ ᑖᓐᓇ 

ᓲᖑᓵᖃᑦᑕᕐᓂᖅ ᖃᐅᔨᔭᕌᖓᑕ ᐃᓱᒪᖃᑦᑎᐊᕐᓂᕐᒥᒃ 

ᑕᑯᒃᓴᐅᑎᑦᑎᓗᑕ ᓇᖏᖅᓯᕕᒋᓗᒍᓗ ᑖᓐᓇ 

ᓲᖑᓵᖃᑦᑕᕐᓂᖅ ᖃᓄᐃᓕᐅᕈᓐᓇᕐᓂᑎᑦ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ 

ᐋᓐᓂᐊᖅᑕᐃᓕᔪᓕᕆᓂᕐᒧᑦ, ᒥᔅᑕ ᕼᐃᒃᔅ. 

ᐅᐸᒃᑕᐅᕕᒃ (ᕼᐃᒃᔅ) 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑕᐃᒫᑦᑕᐅᖅ ᑕᐃᑲᓂ ᐃᒃᓯᕚᓕᕋᕕᑦ 

ᖁᕕᐊᓇᖅ.  

 

ᐅᖃᖅᑏ, ᑕᐃᒪᑐᖅ ᖃᐅᑕᒫᑦ ᑕᐃᒪᓐᓇ 

ᐱᑦᑎᐊᖃᑦᑕᐅᑎᖃᑦᑕᖅᑕ.  

 

ᐅᖃᖅᑏ, ᐊᕐᕌᒍᒐᓴᖕᓄᑦ 

ᐃᖅᑲᓇᐃᔭᖃᑎᒌᒃᓯᒪᓕᖅᑎᓪᓗᑕ ᐊᒃᓱᕉᑎᖃᕐᓗᑕ 

ᖁᕕᐊᓱᒃᑐᒍᑦ ᐅᒥᖕᒪᒃ ᓱᕈᓯᕐᓄᑦ ᒪᒃᑯᒃᑐᓄᓪᓗ 

ᒪᒃᑯᒃᑐᒃᑯᕕᒃ ᒪᑐᐃᕐᓂᐊᓕᕐᒥᖕᒪᑦ ᐃᖃᓗᖕᓂ. 

ᑖᒃᑯᓄᖓ ᐅᑭᐅᖅᑕᖅᑐᒥᐅᓄᑦ ᓱᕈᓯᕐᓄᑦ 

ᒪᒃᑯᒃᑐᓄᓪᓗ ᑐᕌᖓᓂᐊᖅᑐᖅ 

ᐊᔭᐅᖅᑐᐃᔨᐅᓗᑎᒡᓗ ᓄᓇᕗᒻᒥ.  

 

ᐅᖃᖅᑏ, ᑕᐃᒫᒃ ᑕᐃᒪᓐᓇ ᑭᒃᑯᕈᓘᔮᓗᖕᓄᑦ 

ᑲᒪᒋᔭᐅᖃᑦᑕᖅᑎᓪᓗᒋᑦ ᓱᕈᓰᑦ 



ᐱᖓᑦᓯᖅ, ᕕᕝᕗᐊᕆ 26, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᒃᑯᒃᑐᓪᓗ ᐃᒃᓯᖕᓇᒃᑯᕈᔪᒋᔭᐅᔪᑦ ᑕᐃᒪᓐᓇ 

ᓯᕐᓈᖅᑎᖃᓕᖅᑐᑦ, ᖁᒃᓴᓪᓚᒃᓯᒪᒃᐸᑕᓗ 

ᑲᒪᒋᔭᐅᑦᑎᐊᕐᓂᐊᕐᓗᑎᒃ ᐃᓄᐃᑦ ᐱᖅᑯᓯᖏᑦ 

ᒪᓕᒡᓗᒋᑦ. ᐊᒻᒪᓗ ᐱᔨᑦᑎᖅᑏᑦ ᑕᒪᒃᑯᐊ 

ᐃᓘᓐᓇᖏᑦ ᐃᖅᑲᓇᐃᔭᖃᑎᒌᒡᓗᑎᒃ ᑕᒪᒃᑯᐊ 

ᓱᓕᔪᕐᓇᐅᑏᑦ ᑲᑎᖅᓱᖅᑕᐅᓇᓱᒃᑎᓪᓗᒋᑦ 

ᐃᓂᒃᓴᖃᑦᑎᐊᕐᓂᐊᕐᒪᑕ ᓱᕈᓰᑦ ᐸᖅᑭᔨᖏᓪᓗ. 

 

ᐅᖃᖅᑏ, ᑕᕝᕙᓂ ᐃᑲᔪᖃᑕᐅᔪᖅ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓪᓗ ᐃᑲᔪᖅᓯᒪᔪᑦ 

ᖁᓕᕇᖅᓱᖅᓯᒪᔪᓂᒡᓗ ᐃᑲᔪᖅᑑᑎᓂᒃ 

ᐃᓚᖃᐅᖅᖢᑎᒃ. ᑕᕝᕙᓂ ᐅᒥᖕᒪᖕᒥᒃ 

ᑲᒪᒋᔭᖃᑦᑎᐊᕐᓂᐊᖅᑐᑦ, ᐃᓱᒪᓕᕆᕕᖃᕐᓗᑎᒃ ᐊᒻᒪ 

ᐅᓄᖅᑐᓂᒃ ᐃᖅᑲᓇᐃᔭᖅᑎᑕᖃᐅᕐᓗᓂ 

ᑐᑭᒧᐊᒃᓯᒪᑦᑎᐊᕐᓗᑎᒃ ᐸᖅᑭᔨᐅᓂᐊᖅᑐᑦ 

ᐃᓅᓕᓴᐃᖃᑦᑕᕐᓂᐊᖅᑐᓪᓗ ᓱᕈᓯᕐᓂᒃ. 

 

ᐅᖃᖅᑏ, ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᑮᓇᐅᔭᖃᖅᑎᑦᑎᖕᒥᔪᑦ ᑖᒃᑯᐊ ᑎᑎᕋᕐᕕᖓ 

ᖃᕋᓴᐅᔭᒃᑰᕈᑎᖏᑦ ᒐᕙᒪᒃᑯᓐᓄᑦ 

ᐱᑐᒃᓯᒪᐅᑎᓂᐊᕐᒪᑕ ᐊᒻᒪᓗ ᐃᓅᓕᓴᐃᔩᑦ ᑕᒪᒃᑯᐊ 

ᑖᒃᑯᓂᖓ ᑎᑎᖅᑲᓂᒃ 

ᐊᑐᐃᓐᓇᖃᑲᐅᑎᒋᔪᓐᓇᕐᓗᑎᒃ. ᑮᓇᐅᔭᖅᑖᖅᓯᒪᔪᒍᑦ 

ᑲᓇᑕᒥ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᒃ ᐊᒻᒪᓗ 

ᐃᓅᓯᖃᑦᑎᐊᕐᓂᐅᑉ ᐱᓕᕆᕕᐊᓂᒃ. 

 

ᐅᖃᖅᑏ, ᑖᒃᑯᐊ ᐅᒥᖕᒪᒃᑯᑦ ᐊᑐᓂ ᓱᕈᓯᕐᓂᒃ 

ᐱᔨᑦᑎᑦᑎᐊᕐᓂᐊᖅᑐᑦ ᐊᒻᒪᓗ ᖁᕕᐊᓱᒃᑐᒍᑦ 

ᐃᑲᔪᕈᓐᓇᕋᑦᑕ ᐊᑦᑕᕐᓇᓐᖏᑦᑐᒦᑦᑐᓐᓇᕐᓂᐊᕐᒪᑕ 

ᐋᓐᓂᐊᖃᕐᓇᓐᖏᓐᓂᓕᕆᓂᕐᓗ 

ᐊᑐᐃᓐᓇᐅᓂᖅᓴᐅᓂᐊᕐᒪᑦ ᓱᕈᓯᕐᓄᑦ ᒪᒃᑯᒃᑐᓄᓪᓗ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᐅᑎᕐᓗᑕ ᑲᑎᒪᔾᔪᑎᒃᓴᑦᑎᓐᓄᑦ. 

(ᑐᓵᔨᑎᒍᑦ) ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑲᒪᔨᖓᑦ, 

ᒥᔅ ᐃᖃᓪᓗᐊᖅ. 

 

ᐊᖓᔪᖅᑳᑉ ᐅᖃᐅᓯᖓ 383 - 5(2): 

ᓇᓗᓇᐃᒃᑯᑕᖅ ᐃᓕᑕᕆᔭᐅᓂᕐᒧᑦ 

ᐊᑦᑕᓇᖅᑐᒦᑦᑕᐃᓕᒪᑎᑦᑎᓂᕐᒥᒃ 

(ᐃᖃᓪᓗᐊᖅ) 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᕕᐊᓲᑎᒐᕕᑦ 

ᐃᓕᔭᐅᒐᕕᑦ.  

 

ᐅᖃᖅᑏ, ᖁᕕᐊᓱᒃᑐᖓ ᖁᓪᓕᒃᑯᑦ 

ᐆᒻᒪᖅᑯᓕᕆᔨᖏᑦ ᐊᓂᒍᐃᑎᑦᑎᓵᓚᐅᕐᒪᑕ 

ᐅᑭᐅᖅᑕᖅᑐᒥ ᐊᑦᑕᕐᓇᔾᔭᐃᖅᓯᒪᓂᕐᒧᑦ 

ᑲᑐᔾᔨᖃᑎᒌᑦ ᐊᑦᑕᕐᓇᓐᖏᓐᓂᖅᓴᐅᖁᓪᓗᒋᑦ 

ᐃᖅᑲᓇᐅᔭᕐᕖᑦ. ᑕᐃᒪᐃᓕᐅᖅᑎᓪᓗᒋᑦ ᖁᓪᓕᒃᑯᑦ 

ᓱᓕ ᓇᓗᓇᐃᖅᓯᓂᕐᒧᑦ ᐃᓕᓴᖅᓯᓂᕐᒧᑦ 

ᓇᓗᓇᐃᒃᑯᑕᖅᑖᖅᑎᑦᑎᖃᑦᑕᖅᑐᑦ.  

 

ᓄᕖᕝᕙ 2019-ᖑᑎᓪᓗᒍ 13-ᓄᑦ ᖁᓪᓕᒃᑯᑦ 

ᐆᒻᒪᖅᑯᑎᓕᐅᕐᕕᖏᓐᓂᒃ ᐳᓛᕆᐊᓚᐅᖅᑐᑦ 

ᐊᐱᖅᓱᖅᑕᐅᓪᓗᑎᒡᓗ ᑲᒪᔩᑦ ᐃᖅᑲᓇᐃᔭᖅᑎᓪᓗ 

ᖃᓄᕐᓗ ᐱᐅᓯᖃᕐᒪᖔᑦ ᐃᖅᑲᓇᐃᔭᕐᕖᑦ ᐃᓗᐊᓂ, 

ᐊᒻᒪᓗ ᑎᑎᖅᑲᓂᒃ ᕿᒥᕐᕈᓇᓚᐅᖅᖢᑎᒃ 

ᓇᓗᓇᐃᖅᓯᓂᐊᖅᑎᓪᓗᒋᑦ. 86%−ᒧᑦ 

ᐋᖅᑭᒃᓯᒪᓚᐅᖅᑐᑦ ᑖᒃᑯᐊ ᐱᐅᓂᖏᑦ, ᐊᒻᒪᓗ 

ᐅᓂᒃᑳᓂᒃ ᖁᓪᓕᒃᑯᓐᓄᑦ ᐃᖅᑲᓇᐃᔭᖅᑏᑦ 

ᑐᑭᓯᐅᒪᑦᑎᐊᕐᕙᓗᓚᐅᖅᑐᑦ 

ᐋᓐᓂᐊᖃᖅᑕᐃᓕᒪᓂᕐᒧᑦ ᐊᑦᑕᕐᓇᔾᔭᐃᖅᓯᒪᓂᕐᒧᓪᓗ 

ᐊᑐᐊᒐᓂᒃ. ᑕᐃᒪᐃᑦᑐᓂᒃ ᐅᔾᔨᖅᓱᑦᑎᑦᑎᓪᓗᓂ 

ᑐᓐᖓᕕᖃᑦᑎᐊᕐᓇᖅᑐᐊᓗᒃ ᐊᑦᑕᕐᓇᔾᔭᐃᖅᓯᒪᓂᕐᒥᒃ 

ᐃᓕᖅᑯᓯᖃᓕᕐᓗᑎᒃ.  

 

ᑕᕝᕗᖓ ᐃᓚᒋᔭᐅᖃᑕᐅᔪᑦ ᐃᓚᐅᕗᑦ 

ᐃᓕᓴᖅᓯᕗᓪᓗ ᖃᓄᖅ 

ᐱᕐᓗᐊᕿᓐᖏᓐᓂᖅᓴᐅᔪᓐᓇᕐᒪᖔᑕ 

ᐃᖅᑲᓇᐃᔭᕐᕕᖕᒥ ᐃᖅᑲᓇᐃᔭᖅᑎᓄᑦ ᐊᒻᒪᓗ 

ᑕᖅᑲᒃᑯᓄᖓ ᐃᓄᖕᓄᑦ. ᑕᐃᒪᐃᑦᑐᒥᒃ 

ᓇᓗᓇᐃᒃᑯᑦᑎᖅᓯᒪᓂᐊᕈᑎᒃ 



ᐱᖓᑦᓯᖅ, ᕕᕝᕗᐊᕆ 26, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᕐᕌᖑᑕᒫᑦ ᕿᒥᕐᕈᓇᒃᑕᐅᔭᕆᐊᓖᑦ ᐱᓕᕆᕝᕕᖏᑦ 

ᑕᒻᒪᖅᓯᒪᔪᖅᑕᖃᓐᖏᒃᑲᓗᐊᕐᒪᖔᑦ ᐊᒻᒪᓗ ᐊᕐᕌᒍᑦ 

ᐱᖓᓱᑦ ᓈᔭᕌᖓᑕ ᑕᖅᑳᓐᖓᖔᖅ 

ᑕᒻᒪᖅᓯᒪᔪᖅᓯᐅᖅᑕᐅᖃᑦᑕᖅᑐᑦ. ᑕᐃᒃᑯᐊ 

ᕿᒥᕐᕈᓇᒃᑐᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐊᑦᑕᕐᓇᔾᔭᐃᖅᓯᒪᓂᕐᒧᓪᓗ ᑐᕌᖓᔪᑦ, 

ᐃᖅᑲᓇᐃᔭᐅᓯᖏᑦ ᐱᓕᒻᒪᒃᓴᖅᑕᐅᓗᑎᓪᓗ 

ᐃᖅᑲᓇᐃᔭᖅᑏᑦ ᑳᓐᑐᕌᒃᑦ−ᑎᓗ ᐊᒻᒪᓗ ᓇᐅᒃᑯᑦ 

ᐱᐅᓯᒃᑲᓐᓂᕈᓐᓇᕐᓂᐊᕐᒪᖔᑦ. 

 

ᐊᑦᑕᕐᓇᔾᔭᐃᖅᓯᒪᓂᖅ ᖁᓪᓕᒃᑯᑦ 

ᓯᕗᓪᓕᐅᔾᔭᐅᓯᒪᓪᓚᕆᒃᐳᖅ ᐊᒻᒪᓗ 

ᐃᓚᐅᖏᓐᓇᖃᑦᑕᕐᓂᐊᖅᑐᒍᑦ ᑕᒪᒃᑯᐊ ᐱᐅᓂᖅᐹᑦ 

ᐊᑐᖅᑕᐅᓇᓱᒃᑎᓪᓗᒋᑦ ᐃᖅᑲᓇᐃᔭᕐᕕᐅᑉ ᐃᓗᐊᓂ 

ᐊᒻᒪᓗ ᐱᐅᓯᒋᐊᒃᑲᓐᓃᓐᓇᖃᑦᑕᕐᓗᒋᑦ 

ᐊᑦᑕᕐᓇᔾᔭᐃᖅᓯᒪᓂᕐᒧᑦ ᐊᑐᖅᑕᐅᖃᑦᑕᖅᑐᑦ 

ᐃᖅᑲᓇᐃᔭᕐᕕᖕᓂ ᓄᓇᑦᑎᓐᓂᓪᓗ. ᑕᐃᒪᐃᓕᐅᕐᓗᑕ 

ᐃᓘᓐᓇᑕ ᐃᑲᔫᓯᐊᕐᓂᐊᖅᐳᒍᑦ 

ᐃᖅᑲᓇᐃᔭᕐᕕᑦᑎᓐᓂ ᑕᒡᕗᖓ 

ᐃᓚᓕᐅᑎᓯᒪᑐᐃᓐᓇᖅᐸᑦ ᐊᑦᑕᕐᓇᔾᔭᐃᖅᓯᒪᓂᖅ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᓗ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᑲᔪᓯᓗᑕ. ᒥᓂᔅᑕᐃᑦ ᐅᖃᐅᓯᖏᑦ. 

ᐱᑕᖃᕈᓐᓃᖅᑰᕐᒪᑦ. ᑲᔪᓯᓗᑕ ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑕ 

ᖃᐃᕐᓂᖅ.  

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 597 - 5(2): 

ᐊᐅᐸᔮᖅᑐᖅ ᐅᓪᓗᖓ 2020 (ᖃᐃᕐᓂᖅ)  

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔨᑖᖅ. 

ᐊᒥᑦᑐᕐᒥᐅᑕᐅᖃᑎᒃᑲ ᓄᓇᕗᒻᒥᐅᑕᖃᑎᒃᑲᓗ.  

 

ᐅᓪᓗᒥᓕ ᓂᑯᕕᔾᔪᑎᖃᖅᐳᖓ ᐅᖃᖅᑎᑦᑎᔩ, 

ᐊᐅᐸᔮᖅᑐᒥᒃ ᐊᑐᕐᓇᕐᒪᑦ. ᓯᕗᓂᒃᓴᓕᐅᕈᒪᓪᓗᒋᑦ 

ᑖᒃᑯᐊ ᖃᓄᖓᓴᖅᑕᐅᖃᑦᑕᖅᑐᐃᑦ 

ᑲᓐᖑᓵᖅᑕᐅᖃᑦᑕᖅᑐᐃᑦ, 

ᑲᑕᒃᓴᖅᑕᐅᖃᑦᑕᖅᑐᐃᓪᓗ. ᐃᓕᓐᓂᐊᕐᕕᖕᒥ ᑕᒪᓐᓇ 

ᓈᒻᒪᓐᖏᑦᑑᒐᓗᐊᖅ.  

 

ᐃᒪᓐᓇᓕ ᑖᒃᑯᐊ 

ᑕᐃᒪᓐᓇᐃᓕᐅᖅᑕᐅᖃᑦᑕᖅᑐᑯᓗᐃᑦ 

ᐅᖃᐅᑎᔪᒪᕙᒃᑲ, 

ᓴᐱᓕᖃᑦᑕᖅᑕᐃᓕᒋᑦᑎ. ᓯᕗᓂᒃᓴᕗᑦ ᓇᓗᒐᑦᑎᒍᑦ. 

ᑕᐃᒪᓐᓇ ᑲᓐᖑᓵᖅᑕᐅᕙᒃᑲᓗᐊᖅᖢᓂ 

ᑲᓐᖑᓱᒐᓱᒃᐸᒐᓂ ᓂᑯᕕᓐᓇᓱᒃᐸᒃᖢᓂ, 

ᐅᖃᓚᐅᖅᓯᒪᔪᖓ ᑲᓐᖑᓱᒃᑲᓗᐊᖅᖢᖓ, “ᑕᕝᕙ 

ᓂᑯᕕᑉᐳᖓ.” ᐱᔾᔪᑎᒋᓪᓗᓯ ᐃᓕᓐᓂᐊᖅᑐᑯᓗᒃᓯᒍᑦ 

ᓂᑯᕕᔾᔪᑎᒐᔅᓯ ᓴᐱᓕᖃᑦᑕᖅᑕᐃᓕᒋᑦᑎ, 

ᑲᓐᖑᓱᓕᖃᑦᑕᖅᑕᐃᓕᒋᑦᑎ. ᓱᓕ 

ᐱᒋᐊᒃᑲᓐᓂᕐᕕᒃᑕᖃᖅᑐᓯ. ᓄᑕᖅᑲᐅᓪᓗᓯ, 

ᒪᒃᑯᒃᑑᓪᓗᓯ ᓱᓕ ᓯᕗᓂᒃᓴᖃᕋᑦᑕ.  

 

ᐃᒪᓐᓇ ᐅᖃᐅᔾᔨᔪᓐᓇᖅᑰᖅᐸᓵᖅᑐᖓ 

ᐅᖃᖅᑎᑦᑎᔩ, “ᓯᕗᓂᒃᓴᕗᑦ ᓇᓗᒐᑦᑎᒍᑦ.” ᑕᒪᒃᑯᐊ 

ᑕᐃᒪᓐᓇ ᖃᓄᖓᓴᖅᑎᒋᖃᑦᑕᖅᑕᓯ ᐃᒻᒪᖄ 

ᓯᕗᓂᑦᑎᓐᓂ ᐃᒪᓐᓇᐃᓕᔪᓐᓇᓛᖅᑐᒃᓴᐅᖕᒥᔪᓯ, 

“ᐃᑲᔪᕆᐊᖃᓕᕈᒃᑭᑦ ᐃᑲᔪᓛᕆᕙᒋᑦ.” ᑕᐃᒪᓐᓇ 

ᐅᖃᐅᔾᔪᓯᐊᖃᖃᑦᑕᓚᐅᕋᒪ ᐊᓈᓇᓐᓂᒃ 

ᐃᑲᔪᕆᐊᖃᓛᕐᒥᒐᒪᒎᖅ. ᑕᐃᒃᑯᐊᓘᓐᓃᑦ 

ᐱᑦᑎᐊᖃᑦᑕᓚᐅᓐᖏᑦᑐᐃᑦ. ᐄ, ᐊᐱᕆᒐᒃᑯ 

ᐊᖏᓚᐅᖅᓯᒪᖕᒪᑦ.  

 

ᐊᔾᔨᒌᒃᑎᑦᑎᓂᕉᖅ ᑕᒪᓐᓇ ᓈᒻᒪᖕᓂᖅᐹᖑᖕᒪᑦ 

ᐊᒻᒪᓗ ᐃᓅᓯᖃᑦᑎᐊᕐᓇᕐᓂᖅᓴᐅᖕᒪᓪᓗ. ᑕᕝᕗᖓ 

ᐃᒪᓐᓇ ᐅᖃᕈᒪᓕᖅᐳᖓ, ᓲᖑᓴᖃᑦᑕᕐᓂᖅ 

ᐱᕕᐊᕐᓇᓐᖏᓚᖅ. (ᑐᓵᔨᑎᒍᑦ) ᑕᐃᒪᓐᓇ 

ᖃᓄᖓᓴᖃᑦᑕᖅᖢᓂ ᓲᖑᓴᓗᐊᖅᖢᓂ 

“ᑰᓪ”−ᖑᓐᖏᑦᑐᓪᓛᓗᒃ! ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 

ᒪᓕᒐᓕᐅᖅᑎ ᐃᖃᓗᐃᑦ−ᒪᓂᕋᔭᒃ, ᒥᔅᑕ ᓚᐃᑦᓯᑑᓐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 598 - 5(2): 

ᐊᐅᐸᔮᖅᑐᖅ ᐅᓪᓗᖓ 2020 (ᓚᐃᑦᓯᑑᓐ)  

 

ᓚᐃᑦᓯᑑᓐ: ᖁᔭᓐᓇᒦᒃ, ᐅᖃᖅᑎᓕᕆᔩ. (ᑐᓵᔨᑎᒍᑦ) 

ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓇᖏᖅᓯᕗᖓ 

ᑲᑐᔾᔨᖃᑎᒋᓪᓗᒋᑦ ᓯᕗᓕᖅᑎᕗᑦ, 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ, ᐊᒻᒪᓗ 

ᒪᓕᒐᓕᐅᖅᑎᐅᖃᑎᒐ ᒥᔅᑕ ᖃᐃᕐᓂᖅ, ᐊᒻᒪᓗ 

ᑕᕝᕙᓃᑦᑐᐃᓐᓇᐃᑦ ᐊᐅᐸᔮᖅᑐᒥᒃ 

ᐊᑐᖅᑐᐃᓐᓇᐅᒐᑦᑕ.  

 



ᐱᖓᑦᓯᖅ, ᕕᕝᕗᐊᕆ 26, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᑕᒪᓐᓇ ᐅᓪᓗᖅ 

ᐱᕐᔪᐊᕌᓘᖕᒪᑦ ᐊᒻᒪᓗ ᐊᒃᓱᕉᑎᒌᓐᓇᕆᐊᖃᖅᑕᕗᑦ. 

ᑕᒪᓐᓇ ᓲᖑᓗᐊᕌᓗᖕᓂᖅ 

ᐊᑐᖅᑕᐅᖃᑦᑕᕆᐊᖃᖏᒻᒪᑦ ᐃᓕᓐᓂᐊᕐᕕᖕᓂ, 

ᐃᖅᑲᓇᐃᔭᕐᕕᖕᓂ ᐅᕝᕙᓘᓐᓃᑦ ᖃᕋᓴᐅᔭᒃᑯᑦ. 

 

ᐃᕐᓃᒃᑲᒃ ᐱᕈᖁᕚᒃᑲᒃ ᓲᖑᓴᒡᕕᐅᖃᑦᑕᓐᖏᓪᓗᑎᒃ. 

ᐊᔾᔨᒌᓐᖏᑦᑐᓂᒃ ᐱᐅᓯᖃᕋᑦᑕ ᐊᑏ, ᑕᐃᒃᑯᐊ 

ᑐᓐᖓᓱᒃᑎᓪᓚᕗᑦ ᐱᑦᑎᐊᖃᑦᑕᕐᓚᕗᓪᓗ ᐃᓚᕗᑦ. 

ᑖᓐᓇ ᐅᓪᓗᖅ ᖁᕕᐊᓲᑎᒋᔭᕆᐊᖃᖅᑕᕗᑦ 

ᓇᒡᓕᒍᓱᖕᓂᖅ ᐱᓪᓗᒍ.  

 

ᐊᒻᒪᓗ ᕿᑐᕐᖔᒃᑲᒃ ᐱᕈᖅᓴᑦᑎᐊᕋᓱᖕᓂᐊᖅᑖᒃᑲᒃ 

ᐊᒻᒪᓗ ᐅᖃᐅᑎᖃᑦᑕᕐᓗᒋᒃ ᑕᐃᒪᓐᓇ 

ᓱᓕᑦᑎᐊᕐᓂᕐᒥᒃ ᑐᓐᖓᕕᖃᕆᐊᓖᒃ ᐃᓘᓐᓇᖏᓪᓗ 

ᐃᓅᖃᑎᒋᓐᖏᑕᕋᓗᐊᕐᒥᓂᒃ ᐱᑦᑎᐊᖃᑦᑕᕐᓗᑎᒃ.  

 

ᑕᐃᒪᐃᑦᑑᖕᒪᑦ ᐅᓪᓗᒥ ᓇᖏᖅᐳᖓ ᓵᔅᓯᓐᓂ 

ᒪᓕᒐᓕᐅᖅᑎᐅᖃᑎᒃᑲᐅᑯᐊ ᑕᐃᒪᓐᓇ 

ᓲᖑᓴᓗᐊᕌᓗᖕᓂᖅ “ᑰᓪ”−ᖑᓐᖏᑦᑐᓪᓛᓘᖕᒪᑦ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 

ᒪᓕᒐᓕᐅᖅᑎ ᐊᕐᕕᐊᑦ 

ᐅᐊᖕᓇᖓᓄᑦ−ᑎᑭᕌᕐᔪᐊᕐᒧᓪᓗ, ᒥᔅᑕ ᒪᐃᓐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 599 - 5(2): 

ᐊᐅᐸᔮᖅᑐᖅ ᐅᓪᓗᖓ 2020 (ᒪᐃᓐ)  

 

ᒪᐃᓐ: ᒪ’ᓇ, ᐅᖃᖅᑎᑦᓯᔨᑖᓵᖅ ᖁᕕᐊᓱᖃᑎᒋᕙᒋᑦ. 

ᐅᖃᖅᑎᑦᓯᔩ, ᑖᒃᑯᐊ ᐅᖃᐅᓯᖃᓚᐅᖅᑐᑦ ᑕᒪᑐᒥᖓ 

ᖃᓄᖓᓴᕐᓂᕐᒥᒃ ᐃᓕᕋᓵᕐᓂᕐᒥᒃ ᐃᑲᔪᖅᑐᖅᖢᒋᑦ 

ᓂᑯᕕᑦᑐᖓ. ᐃᓕᓐᓂᐊᕐᕕᐅᑉ ᐃᓗᐊᓂ 

ᑕᐃᒪᐃᓕᐅ’ᑕᐅᑦᑕᕐᓂᑯᕕᓂᐅᒐᒪ ᓇᖕᒥᓂᖅ. ᒫᓐᓇᓗ 

ᑕᐃᒃᑯᐊ ᐱᑦᓯᐊᓐᖏᑦᑕᕐᓂᑯᕕᓃᑦ 

ᐃᓱᒪᒋᔪᓐᓇᐃᖅᓯᒪᓪᓗᒋᑦ ᐊᒻᒪ ᓇᖕᒥᓂᖅ 

ᐱᖃᓐᓇᕆᓕᖅᖢᒋᑦ ᐃᓚᖏᑦ.  

 

ᐅᖃᖅᑎᑦᓯᔩ, ᐅᑯᐊ ᐊᖓᔪᖅᑳᕆᔭᐅᔪᑦ 

ᐅᔾᔨᖅᑐᑦᓯᐊᖁᑉᓗᒋᑦ ᒫᓐᓇ ᓂᓪᓕᖅᐳᖓ. 

ᓄᑕᖅᑲᕆᔭᓯ ᐱᑦᓯᐊᖅᑕᐅᑦᑕᓐᖏᓐᓂᖅᐸᑕ 

ᐃᓕᓐᓂᐊᕐᕕᐅᑉ ᐃᓗᐊᓂ, ᐃᓕᓐᓂᐊᖅᑐᓕᕆᓂᕐᒧᑦ 

ᒥᓂᔅᑕ ᑕᒪᑦᓱᒥᖓ ᐅᖃᐅᓯᖄᓂᓵᖅᖢᓂ, ᐊᑏ 

ᐃᓕᓐᓂᐊᖅᑎᑦᓯᔨᖏᑦ, ᑕᐃ’ᓇᓘᓐᓃᑦ 

ᐃᓕᓐᓂᐊᕐᕕᐅᑉ ᐃᓱᒪᑕᖓ 

ᐅᖃᖃᑎᒋᐊᖅᑐᓚᐅᖅᓯᐅᒃ. ᐊᖓᔪᖅᑳᕈᓐᓂᕈᑉᓯ. 

ᐃᒻᒪᖄ, ᐊᑕᐅᓰᕐᓗᒍ ᐅᖃᖃᑎᒋᐊᖃᕈᒫᒃᑲᓯ 

ᑕᐃᓐᓇ ᐃᓕᓐᓂᐊᖅᑎᑦᓯᔨᖓ, ᐅᕝᕙᓘᓐᓃᑦ 

ᒪᕐᕈᐊᖅᑎᕐᓗᒍ, ᐱᖓᓱᐃᖅᑎᕐᓗᒍ. ᐊᖓᔪᖅᑳᑦ 

ᕿᕕᑦᑕᐃᓕᓂᐊᖅᐳᑦ ᑕᒪᓐᓇ ᐃᓕᓐᓂᐊᕐᓂᖅ 

ᐱᒻᒪᕆᐅᑎ’ᓗᒍ ᒪᒃᑯᒃᑐᓄᑦ, ᓄᓇᕗᓪᓗ 

ᓯᕗᓂᒃᓴᖓᓄᑦ, ᐱᔪᓐᓇᐅᑎᖃᓗᒃᑖᕋᓗᐊᕐᒪᑕ 

ᓄᑕᖅᑲᑦ ᓄᓇᕗᑉ ᐃᓗᐊᓂ.  
 

ᑖᓐᓇ ᐱᔪᓐᓇᐅᑎᒋᔭᖓ (ᑐᓵᔨᑎᒍᑦ) 

ᐃᓕᓐᓂᐊᕐᓂᕐᒥᒃ ᐱᔪᓐᓇᐅᑎᖃᕐᓂᖅ 

(ᑐᓵᔨᑎᒎᕈᓐᓃᖅᑐᖅ) ᓱᕈᖅᑕᐅᒋᐊᖃᖏᓪᓚᕆ’ᒪᑦ. 

ᖃᓄᖓᓴᕐᓂᖅ ᐃᓕᕋᓵᕐᓂᖅ ᑕᒪᓐᓇᐅᒐᓗᐊᖅᑎ’ᓗᒍ 

ᐋᖅᑭᒋᐊᕈᑎᒃᓴᖅᑕᖃ’ᒪᑦ. ᐃᓕᓐᓂᐊᕆᐊᖅᑕᑦᑐᑦ 

ᐊᖓᔪᖅᑳᕆᔭᐅᔪᓂᒃ ᐃᓚᖏ’ᓂᒃ ᑐᓴᖃᑦᑕᖅᓯᒪᒐᒪ 

ᐃᓕᓐᓂᐊᕈᐊᕈᓐᓇᐃᑦᑕ’ᒪᑕᒎᖅ ᑕᒪᒃᑯᐊ 

ᖃᓄᖓᓴᖅᑕᖅᑐᑦ ᐱᔾᔪᑎᒋᑉᓗᒋᑦ. ᐊᑏ ᑕᐃᒃᑯᐊ 

ᐊᖓᔪᖅᑳᑦ ᓄᑕᖅᑲᒥ’ᓂᒃ ᑎᐊ’ ᑐᓴᖅᑐᑦ 

ᐊᒃᓱᕉᑎᖃᑦᓯᐊᕐᓂᐊᖅᐳᑦ ᐊᒻᒪᓗ ᐃᓕᓐᓂᐊᕐᕕᐅᑉ 

ᐃᓗᐊᓂ ᐱᓕᕆᔪᓂᒃ ᐱᓕᕆᖃᑎᖃᑦᓯᐊᕐᓂᐊᖅᐳᑦ 

ᑕᒪᓐᓇ ᓄᖅᑲᖁᓗᒍ ᐱᑕᖃᕈᓐᓃᖁᓗᒍ ᓄᓇᕗᑉ 

ᐃᓗᐊᓂ. ᒪ’ᓇ, ᐅᖃᖅᑎᑦᓯᔩ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 

ᒪᓕᒐᓕᐅᖅᑎ ᑐᓄᓂᕐᒧ, ᒥᔅᑕ ᖃᒪᓂᖅ. 
 

ᒪᓕᒐᓕᐅᖅᑎᐅᑉ ᐅᖃᐅᓯᖓ 600 - 5(2): 

ᐊᐅᐸᔮᖅᑐᖅ ᐅᓪᓗᖓ 2020 (ᖃᒪᓂᖅ)  
 

ᖃᒪᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᕙᖓᑦᑕᐅᖅ 

ᓄᑕᖅᑲᓂᒃ ᐃᓕᓐᓂᐊᖅᑐᓂᒃ 

ᐃᓕᓐᓂᐊᖏᑦᑑᒐᓗᐊᓂᒡᓗ 

ᐃᓅᖃᑎᒌᑦᑎᐊᖃᑦᑕᖁᔨᒋᕗᖓ ᑖᒃᑯᑎᑐᓇᖅ 

ᒪᓕᒐᓕᐅᖅᑎᐅᖃᑎᒃᑲ ᐅᖃᐅᓯᕆᖅᑲᐅᔭᖏᑎᑐᑦ.  
 

ᑕᐃᔅᓱᒪᓂ ᐃᓕᓐᓂᐊᖃᑦᑕᖅᖢᑕ ᒐᕙᒪᑐᖃᒃᑯᓐᓂᒃ 

ᐊᐅᓚᑕᐅᔪᓂᒃ ᐊᒃᓱᕈᕐᓇᓚᐅᕐᒪᑦ 

ᐱᔪᓐᓇᐅᑎᖃᖏᖦᖢᑕᓗ ᐱᓚᐅᕋᑦᑕ. ᒫᓐᓇ ᐅᓪᓗᒥ 

ᓄᓇᕘᖃᓕᖅᑎᓪᓗᑕ ᐱᔪᓐᓇᐅᑎᖃᑦᑎᐊᓕᖅᖢᑎᒡᓗ 

ᐃᓕᓐᓂᐊᖅᑐᑦ, ᐃᓕᓐᓂᐊᖅᑏᑦ, ᐊᒻᒪᓗ ᑕᒪᒃᑯᐊ 

ᐅᓪᓗᐃᑦ ᓇᓗᓇᐃᖅᑕᐅᓯᒪᕙᓕᖅᖢᑎᒃ ᑭᓱᑦ 

ᐅᓪᓘᓂᐊᕐᒪᖔᑕ. ᑖᒃᑯᐊ ᓄᓇᕘᒥᐅᖃᑎᒋᔭᒃᑲ 

ᐃᓅᖃᑎᒌᑦᑎᐊᕐᓂᕐᒥᒃ, ᐱᖃᓐᓇᕇᑦᑎᐊᕐᓂᕐᒥᒃ 

ᓯᕗᓂᒃᓴᖃᖁᒋᕙᒃᑲ. ᖁᔭᓐᓇᒦᒃ, ᐅᖃᖅᑎᑦᑎᔩ. 



ᐱᖓᑦᓯᖅ, ᕕᕝᕗᐊᕆ 26, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 

ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅᑕ ᕿᔪᒃᑖᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 601 - 5(2): 

ᕿᑭᖅᑖᓗᒻᒥ ᑐᑦᑐᓕᕆᓂᖅ (ᕿᔪᒃᑖᖅ)  

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑖᖅᑲᐅᑦ. ᓯᕗᓪᓕᕐᒥᒃ 

ᐅᖃᕆᐊᓚᐅᓐᖏᓐᓂᓐᓂ ᕿᑭᖅᑕᔪᐊᕐᒥᐅᑦ 

ᑲᖏᖅᑐᒑᐱᒻᒥᐅᓪᓗ ᐃᖅᑲᐅᒪᕙᒃᑲ, ᐱᓗᐊᖅᑐᒥᒃ 

ᕿᑭᖅᑕᔪᐊᕐᒥᐅᑦ ᐃᖅᑲᐅᒪᕙᒃᑲ ᑕᐃᒃᑯᐊ 

ᕿᒪᒃᑕᐅᕋᑖᖅᑐᑦ ᓇᓪᓕᒋᕙᔅᓯ, ᑐᓵᔪᑦ ᑕᐃᒃᑯᐊ.  

 

ᐅᖃᖅᑎᑦᑎᔩ, ᓂᑯᕕᒋᐅᑎᖃᖅᑐᖓ ᐅᓪᓗᒥ 

ᐃᓱᒫᓘᑎᖃᖅᑐᖓ ᐱ’ᔪᑎᒋᓪᓗᒍ ᐃᑉᐸᓴᖅ ᑕᐃᒪ 

ᑐᓴᓚᐅᕋᑦᑕ ᑕᒫᓂ ᕿᑭᖅᑖᓗᒻᒥ ᑐᒃᑐᒐᒃᓴᐃᑦ 

ᓈᔭᐅᓯᒪᓕᕐᖓᑕ. ᐅᖃᖅᑎᑦᑎᔩ, ᑕᒪᓐᓇ 

ᐅᕙᑦᑎᓐᓄᓪᓕ ᐊᑲᐅᓐᖏᓪᓚᕆᓐᓂᐊᖅᑑᔮᕐᖓᑦ 

ᑕᐃᒪᓐᓇ ᐋᖅᑭᔅᓯᒪᓂᐊᖅᑲᑦ. ᑖᓐᓇ 

ᐃᓱᒫᓘᑎᒋᔭᐅᓪᓚᕆᓐᓂᐊᖅᑐᖅ ᓄᓇᑦᑎᓐᓂ 

ᑐᒃᑐᐃᑦ ᖃᓄᖅ ᐱᔭᐅᖃᑦᑕᕐᓂᖏᑦ 

ᐋᖅᑭᒃᓯᒪᓂᕆᔭᖏᑦ ᑐᓴᓚᐅᕋᑦᑎᒍᑦ ᓈᔭᐅᔪᑦ 

ᑖᒃᑯᐊ 250 ᑐᒃᑐᑕᐅᔭᕆᐊᖃᖅᑐᑦ ᕿᑭᖅᑖᓗᒻᒥ. 

 

ᑭᓯᐊᓂ ᐅᕙᑦᑎᓐᓄᑦ ᑕᐃᒪᓐᓇ ᐋᖅᑭᒃᓯᒪᓂᖓ 

ᐅᕙᖓᓕ ᑭ’ᒐᑐᖅᑕᖓᓄᑦ 

ᐊᑲᐅᓐᖏᓐᓂᖃᓪᓚᕆᓐᓂᐊᕐᖓᑦ ᑖᓐᓇ 

ᐱᔾᔪᑎᒋᓪᓗᒍ ᒪᓐᓇ ᓄᓇᒋᔭᕗᑦ ᐱᓗᐊᖅᑐᒥᒃ 

ᐊᖅᑯᑎᖓ ᐅᑭᐅᖅᑕᕐᓂᖓᓗ ᐊᓯᕈᖅᐸᓕᐊᒻᒪᑦ ᓯᓚ 

ᐱ’ᔪᑎᒋᓪᓗᒍ. ᐊᓯᕙᖅᑏᑦ 

ᐊᑲᐅᓐᖏᑐᒃᑰᖃᑦᑕᓕᖅᐸᓕᐊᒻᒪᑕ ᐃᓚᖓᒍᑦ 

ᐱᓗᐊᖅᑐᒥᓪᓕ ᑭ’ᒐᑐᖅᑕᓐᓂᒃ ᑕᕝᕙᓂ ᓄᓇᒋᔭᓐᓂ 

ᐊᑲᐅᓐᖏᓪᓚᕆᓐᓂᐊᕐᖓᑦ ᑕᐃᒪᓐᓇ 

ᐋᖅᑭᒃᓯᒪᓂᐊᖅᑲᑦ ᑐᒃᑐᐃᑦ ᐱᔭᐅᖃᑦᑕᕐᓂᖏᑦ 

ᐱᔾᔪᑎᒋᓪᓗᒋᑦ ᓄᓇᓖᑦ ᐊᑐᓂ ᐃᓛᒃᑯᑦ 

ᑐᓂᔭᐅᖃᑦᑕᕋᓗᐊᕐᒪᑕ ᑐᒃᑐᒐᒃᓴᖏᓐᓂᒃ.  

 

ᑖᓐᓇ ᐊᕙᑎᓕᕆᔨᒃᑯᓐᓄᑦ ᒥᓂᔅᑕᐅᔪᒧᑦ ᓈᒻᒪᓯᑉᐸᑦ 

ᐊᐱᖅᓲᑎᒋᓂᐊᕋᒃᑯ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ  

 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᓐᓄᑦ. 

ᒪᓕᒐᓕᐅᖅᑎ ᑲᖏᖅᖠᓂᐅᑉ 

ᐅᐊᖕᓇᖓᓄᓪᓗ−ᐃᒡᓗᓕᒑᕐᔪᖕᒧᓪᓗ, ᒥᔅ ᑕᐅᑐᓐᖏ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 602 - 5(2): 

ᓴᐃᒪᓐ ᖃᐅᒪᒃ ᐃᓕᑕᕆᔭᐅᓂᖓ 

(ᑕᐅᑐᓐᖏ)  

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᑉᓗᒃᑰᖅᐸᒃᑲ ᑲᖏᖅᓯᓂᕐᒥᐅᑦ 

ᐃᒡᓗᓕᒑᕐᔪᖕᒥᐅᑕᓪᓗ ᐊᒻᒪ ᐅᖃᖅᑎᑦᑎᔩ 

ᐅᐱᒋᕙᒋᑦ.  

 

ᐃᖅᑲᐅᒪᒐᒪ ᐊᑖᑕᒐᓗ ᐊᓈᓇᒐᓗ ᐅᕙᓐᓂᒃ 

ᐅᖃᐅᔾᔨᑎᓪᓗᒋᒃ ᐊᑭᒋᐊᖅᐸᓐᖏᒋᑦ ᐊᒻᒪ ᓄᑕᕋᐃᑦ 

ᓯᕐᓈᓐᖏᓪᓗᒋᑦ, ᐃᕐᓕᒐᕆᓐᖏᓪᓗᒋᑦ. ᑕᒪᓐᓇ 

ᐃᓅᔾᔪᑎᒋᓇᓱᒃᐸᒃᐸᕋ. ᑭᓯᐊᓂ ᐅᖃᖃᑎᒌᖕᓂᖅ 

ᐱᑦᑎᐊᖅᑕᐅᔪᖃᓐᖏᑉᐸᑦ ᓈᒻᒪᒃᑐᖅ. 

 

ᐅᖃᖅᑎᑦᑎᔩᓕ, ᐃᖅᑲᐅᒪᔪᒪᓪᓗᖓ 

ᕿᒪᒃᑕᐅᓵᖅᑐᓄᑦ ᑲᖏᖅᓯᓂᕐᒥ ᐅᐱᒍᓱᒃᑲᒪ 

ᑖᔅᓱᒥᖓ ᖃᐅᒻᒫᓚᔭᐅᕙᒃᑐᖅ, ᓴᐃᒪᓐ ᖃᐅᒪᒃ. 

ᖃᑉᓗᓈᑎᑐᑦ ᐊᔪᖅᓱᓂ ᑎᑎᕋᕈᓐᓇᖏᒃᓱᓂ 

ᓇᖕᒥᓂᖅ ᑲᒻᐸᓂᖃᓚᐅᕐᒪᑦ. ᓇᖕᒥᓂᖅ 

ᐃᖏᕐᕋᑎᑦᑎᓪᓗᓂ ᕚᒻᐸᑎᐅᕐᒥᒃ. ᐅᑭᐅᑕᒫᑦ 

ᐊᐅᓪᓚᖃᑦᑕᓚᖅᓯᒪᔪᖅ ᑲᖏᖅᓯᓂᖅ, ᑎᑭᕌᕐᔪᐊᖅ, 

ᐊᕐᕕᐊᑦ ᐊᒻᒪᓗ ᑰᒡᔪᐊᕐᒧᑦ. ᐃᓛᓐᓂᒃᑯᓪᓗ 

ᐅᔭᕋᒃᑕᕆᐊᓄᑦ ᐊᓐᓇᒃᑐᕋᓱᒃᓱᓂ ᑮᓇᐅᔭᕐᒧᑦ, 

ᐃᓄᒻᒪᕆᐅᒐᓗᐊᖅᓱᓂ ᐱᓕᕆᕙᓚᐅᕐᒪᑦ ᑖᓐᓇ 

ᐅᐱᒋᕙᕋ.  

 

ᐊᒻᒪ ᓄᓕᐊᖓ, ᐃᒪᓖᓐ ᖃᐅᒪᒃ, ᓄᑕᕋᖏᓪᓗ 

ᐃᒃᐱᕙᑦᑎᒋᑦ ᐃᓄᑑᓐᖏᓚᑎᑦ. 

 

ᑖᓐᓇ ᖃᐅᒪᒃ ᐅᐱᓐᓇᓚᐅᕐᒪᑦ. ᐃᓄᒻᒪᕆᑯᓘᓪᓗᓂ 

ᖃᑉᓗᓇᐅᔭᕐᕕᐅᒑᖓᒥᒃ ᐃᓄᒃᑎᑐᑦ ᑭᐅᕙᒃᓱᓂ. 

ᑕᐃᓐᓇ ᖃᑉᓗᓇᐅᔭᖅᑐᖅ ᐅᖃᓪᓚᓕᖅᓱᓂ. 

ᖃᓄᑭᐊᖅ ᑐᑭᓯᐊᓐᓂᕐᒪᑦ ᐃᖅᑲᐅᒪᑦᑎᐊᖅᑕᕋ 

ᐊᒻᒪᓗ ᑲᖏᖅᓯᓂᕐᒥ ᐃᒪᓖᓐ ᖃᐅᒪᒃ ᑐᓵᒍᕕᑦ 

ᓇᒡᓕᒋᕙᑦᑎᒋᑦ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 

ᒪᓕᒐᓕᐅᖅᑎ ᓇᑦᓯᓕᖕᒧᑦ, ᒥᔅᑕ ᕿᓐᖑᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 603 - 5(2): 

ᐊᕿᕐᕈᐃᑦ ᐃᒥᖃᐅᑎᓃᑦᑐᑦ (ᕿᓐᖑᖅ)  

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᑎᔨᑖᓵᖅ. 

ᖁᕕᐊᓱᖅᑯᖓ ᑕᒡᕙᓂ ᐃᒃᓯᕙᓕᕋᕕᑦ.  

 

ᐅᑉᓗᒃᑰᖅᐸᒃᑲᑦ ᓇᑦᓯᓕᖕᒥᐅᑕᐅᖃᑎᒃᑲ 

ᒪᓕᒐᓕᐅᖅᑎᐅᖃᑎᓪᓗ.  

 

ᐅᖃᖅᑎᑦᑎᔩ, ᐆᒥᖓ ᓂᑯᕕᔾᔪᑎᖃᖅᑯᖓ 

ᑕᐃᔅᓱᒪᓂ ᓴᓇᑦᑕᐃᓕᒥ ᐊᓂᒍᓵᖅᑐᒥ ᐅᖃᐅᓯᕆᔭᒪ 

ᐃᓚᒋᑎᓪᓗᒍ ᐃᓱᒫᓗ’ᓇᖅᑑᒻᒪᑦ ᑕᒪᓐᓇ, ᐊᕿᓪᕈᖅ 

ᐃᒪᐅᑎᑉ ᐃᓗᐊᓃᑎᓪᓗᒍ. ᑖᓐᓇ ᑎᒥᒧᑦ 

ᐊᒃᑐᐊ’ᒪᕆᓯᒪᔪᖅ ᓇᓗᓇᓐᖏ’ᒪᑦ.  

 

ᐅᖃᖅᑎᑦᑎᔩ, ᑕᐃᒻᓇ ᐊᐱᖅᑯᑎᒋᔭᕋ ᒥᓂᔅᑕ 

ᐃᒡᓗᓕᕆᔨᕐᔪᐊᒃᑯᑦ ᒥᒃᓵᓄᑦ. ᓱᓕᓗᑦᑕᐅᖅ ᒥᓂᔅᑕ 

ᐋᓐᓂᐊᖅᑐᓕᕆᔨᒃᑯᑦ ᒥᒃᓵᓄᑦ ᐊᐱᖅᑯᑎᒋᔭᕋ. 

ᐅᖃᖅᑎᑦᑎᔩ, ᑖᒻᓇ ᐋᓐᓂᐊᖅᑐᓕᕆᔨᓄᑦ 

ᖃᐅᔨᒪᓐᖏᒃᑲᓗᐊᖅᑎᓪᓗᓂ ᖃᐅᔨᒪᓐᓇ’ᒪᑦ ᐃᓅᑉ 

ᐃᒥᖅᑖ ᓂᕆᔮ ᐱᕈᖅᐸᓪᓕᐊᒻᒪᑦ ᑎᒥᐊᓂ. 

ᐃᖢᐊᖅᑐᒧᓪᓘᓐᓃᑦ ᐃᖢᐊᓐᖏᑦᑐᒧᓪᓘᓐᓃᑦ.  

 

ᑖᒻᓇ ᐊᐱᖅᑯᑎᒋᔪᒫᖅᐸᕋ ᓄᓇᓖᑦ ᒐᕙᒪᓕᕆᔨᒃᑯᑦ 

ᐱᔨᑦᑎᕋᖅᑎᐊᓄᑦ ᐱᓪᕕᒃᓴᖃᓕᕈᒪ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᑲᔪᓯᓗᑕ 

ᑖᓐᓇ ᒪᓕᒐᓕᐅᖅᑎ ᐅᖅᓱᖅᑑᕐᒧᑦ, ᒥᔅᑕ ᐋᖁᐊᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 604 - 5(2): 

ᐊᐅᐸᔮᖅᑐᖅ ᐅᓪᓗᖓ 2020 (ᐋᖁᐊᖅ)  

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓐᓄᓴᒃᑯᑦ ᒪᓕᒐᓕᐅᖅᑏᑦ. (ᑐᓵᔨᑎᒎᕈᓐᓃᖅᑐᖅ) 

ᐅᖅᓱᖅᑐᒥᐅᑦ ᕼᐊᓘᖅᐸᑦᑲᑦ (ᑐᓵᔨᑎᒍᑦ) 

ᐅᓐᓄᓴᒃᑯᑦ. 

 

ᑖᒃᑯᐊᑦᑕᐅᖅ ᒪᓕᒃᓴᖅᑕᒃᑲ ᒪᓕᐸᓕᐅᖅᑎᐅᖃᑎᒪ 

ᐅᖃᐅᓯᖏᑦ, ᖃᐃᕐᓂᐅᑉ: ᓲᖑᓵᕆᓂᖅ 

ᐱᐅᓐᖏᑦᑑᒻᒪᑦ. ᐅᖃᑦᑎᐊᖅᑐᐹᓘᖃᑦᑕᕋᑖᕐᖓᑕ 

ᑕᐃᒫᒃ. ᓲᖑᓵᕆᓂᖅ ᐱᐅᓐᖏᑦᑑᒻᒪᑦ. 

ᑐᑭᓯᐊᔭᕆᐊᖃᖅᑐᐃᑦ ᐊᖓᔪᖅᑳᑦ ᐱᓗᐊᖅᑐᒥᒃ 

ᑕᒪᑐᒥᖓ.  

 

ᐊᒻᒪᓗ ᐱᕈᖅᓴᖅᑎᓪᓗᖓᓕ ᐅᖃᐅᔾᔭᐅᕙᔪᒐᒪᓕ, 

ᓲᖑᓵᒃᑕᐅᒍᕕᑦ ᑕᐃᓐᓇ ᓲᖑᓵᕆᔪᖅ ᓲᕐᓗ 

ᐊᖏᓂᖅᓴᒧᑦ ᐅᑎᕐᕕᐅᓂᐊᕐᒪᑦ. ᑕᐃᒫᒃ ᑕᕝᕙ 

ᐊᑭᓂᐊᕆᐊᖃᓐᖏᓐᓂᖅ ᑕᕝᕙᐅᔪᒻᒪᑦ, 

ᐊᖏᓂᖅᓴᒥᒎᖅ ᑕᐃᓐᓇ ᓲᖑᓵᕆᔪᖅ 

ᑎᑭᑕᐅᑲᓪᓚᒍᓐᓇᕐᓂᐊᕐᒪᑦ ᐅᖁᒪᐃᓪᓕᐅᖅᑐᒥᒃ. 

ᐊᒻᒪ ᑖᒃᑯᐊᑦᑕᐅᖅ ᐊᓪᓛᑦ ᐃᖅᑲᐅᒪᒋᐊᖃᖅᑕᕗᑦ 

ᐅᓪᓗᒥ ᓲᖑᓵᖅᑐᖃᖅᐸᑦ ᓂᐸᐃᒃᓲᔭᖅᐸᑕ 

ᑐᑭᓯᐊᔭᕆᐊᖃᖅᑐᓯ, ᒥᔅᑕ ᖃᐃᕐᓂᖅ ᐅᖃᖅᑲᐅᒻᒪᑦ, 

ᓲᖑᓵᕆᓂᖅ ᐱᐅᓐᖏᑦᑑᒻᒪᑦ “ᑰᓪ”ᖑᖏᒻᒪᑦ 

ᖃᐅᔨᒪᖁᔨᓪᓗᖓ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 

ᒪᓕᒐᓕᐅᖅᑎ ᐃᖃᓗᐃᑦ−ᓯᓈ, ᒥᔅ ᓯᐅᑎᐊᐱᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 605 - 5(2): 

ᐊᐅᐸᔮᖅᑐᖅ ᐅᓪᓗᖓ 2020 (ᓯᐅᑎᐊᐱᒃ)  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔨᑖᖅᑲᐅᒃ. ᐅᓐᓄᓴᒃᑯᑦ 

ᒪᓕᒐᓕᐅᖅᑎᐅᖃᑎᒃᑲ. 

ᓂᓪᓕᐊᒍᓐᓇᖅᑲᐅᒐᓗᐊᖅᑐᖓ ᒥᓂᔅᑕᐅᓪᓗᖓ 

ᑭᓯᐊᓂ ᐱᒻᒪᕆᐅᒻᒪᑦ ᑖᓐᓇ 

ᓂᓪᓕᐊᕈᑎᒌᓐᓇᖃᑦᑕᕋᒃᑯ. ᒪᓕᒐᓕᐅᖅᑎᐅᓪᓗᖓ 

ᓂᓪᓕᖅᑯᖓ ᒫᓐᓇ. ᐃᖅᑲᐅᒪᓚᖓᒻᒥᔭᕋ 

ᐅᖃᐅᔾᔭᐅᖅᑲᐅᒐᒪ ᐋᓐᓂᖅᑎᕆᓂᖅ 

ᐊᑐᖅᑕᐅᒍᓐᓇᕐᒥᒻᒪᑦ ᓂᓐᖓᕐᓂᒃ, ᓂᓐᖓᑦᑐᖅ. 

ᖁᔭᓐᓇᒦᒃ, ᐃᓄᑐᖄᖅ ᐃᓕᓐᓂᐊᑦᓯᖅᑲᐅᒻᒪᑦ 

ᐅᕙᓐᓂᒃ ᑕᒪᑦᓱᒧᖓ. 
 

(ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ ᓲᖑᓵᕆᓂᖅ 

ᐊᑉᐸᓯᑦᑎᒋᐊᖃᕋᑦᑎᒍᑦ ᐱᑕᖃᕈᓐᓃᖁᓪᓗᒍ. 

ᐃᓱᒪᒋᔭᕆᐊᖃᖅᑕᕗᑦ ᖃᓄᖅ 

ᐊᑦᑐᐊᓂᖃᕈᓐᓇᕐᓂᖏᑦ ᓄᓇᓕᑦᑎᓐᓄᑦ 

ᐃᓕᑕᕆᒋᐊᖃᖅᑕᕗᑦ ᓲᖑᓵᕆᓂᖅ. ᑕᒪᓐᓇ 

ᖃᓄᐃᓐᖏᑦᑑᒍᑕᐅᒍᓐᓇᕐᖓᑦ ᖃᓄᐃᓐᖏᓂᕐᒥᖔᖅ 

ᐃᓅᖃᑎᒌᑦᓯᐊᕐᓂᕐᒥᒃ ᑎᒍᓯᖔᕆᐊᖃᕋᑦᑕ. ᑕᒪᓐᓇ 

ᓂᖓᕐᓂᒃ ᓄᓇᕗᒻᒥ ᐊᒻᒪ ᐊᐅᐸᔮᖅᑐᖅ ᐱᐅᒋᒐᒃᑯ 

ᑕᖅᓴᖓ, ᖃᐅᑕᒫᑦ ᑕᑯᒍᒥᓇᐅᒐᓗᐊᖅ, 

ᑕᖅᓴᖃᕐᓗᑕ ᑕᐃᒪᓐᓇ.  
 

>>ᐃᒡᓚᖅᑐᑦ 
 

ᑖᓐᓇ ᐅᓪᓗᒥ ᖁᕝᕙᓯᑦᑎᒋᐊᖃᕐᓂᑦᑎᓐᓂᒃ 

ᖁᕝᕙᕆᐊᖅᑎᑦᓯᖔᕐᓗᑕ. ᑖᓐᓇ ᕿᓐᖑᑎᒋᔭᐅᖕᒪᑦ, 

ᖁᕝᕙᖅᑎᑦᓯᒋᐊᖔᕐᓗᑕ ᐃᓅᖃᑎᒌᑦᓯᐊᕐᓗᑕ. 

ᐊᔾᔨᒌᓐᖏᑦᑑᑕᐅᒐᓗᐊᕋᑦᑕ ᑕᒪᓐᓇ 

ᓱᕐᕋᐅᑎᒋᓐᖏᓪᓗᒍ ᐃᓅᖃᑎᒌᑦᓯᐊᖔᕐᓂᕐᒥᒃ 

ᑎᒍᓯᓗᑕ.  
 

ᐊᒻᒪ ᑭᒃᑯᑐᐃᓐᓇᐃᑦ ᑎᒥᐅᔪᐃᑦ ᒐᕙᒪᐃᓪᓗ ᑖᓐᓇ 

ᐃᖅᑲᐅᒪᔭᐅᔭᕆᐊᓕᒃ ᐃᓄᐃᑦ ᖃᐅᔨᒪᓂᖏᑦ. 

ᑖᒃᑯᐊ ᑐᓐᖓᕕᒋᔭᐅᒋᐊᖃᕐᖓᑕ 

ᒪᓕᑦᑕᐅᖏᓐᓇᓕᕐᒪᑕ ᓄᓇᕗᒻᒥᐅᑕᓗᒃᑖᓄᑦ. 

ᐱᒃᑯᒋᔭᖃᕐᓂᕐᒦᒋᐊᖃᖅᑐᒍᑦ ᐃᒃᐱᒍᓱᖃᑦᑕᐅᑎᓗᑕ 

ᐱᓕᕆᖃᑎᒌᑦᓯᐊᕐᓂᕐᒥᒃ ᑐᕌᖅᐸᓪᓕᐊᒋᐊᖃᕋᑦᑕ 

ᐊᐃᕙᓪᓕᐊᓗᑕ ᐊᑕᐅᓯᑦᑕᐃᓐᓇᕐᒧᑦ ᑐᕌᒐᕆᓗᒍ. 

ᐊᒻᒪᓗ ᐱᔭᕆᐊᑐᔪᖅ ᓲᖑᓵᕆᓂᖅ, ᓇᖏᖅᑐᒍᑦ 

ᐅᓪᓗᒥ ᓄᓇᓕᑦᑎᓐᓂ ᑕᒪᓐᓇ 

ᐱᑕᖃᕈᓐᓃᖅᐹᓪᓕᕆᐊᖃᕐᖓᑦ ᓂᖓᕐᓂᐅᔪᖅ. 

ᐱᓗᐊᖅᑐᒥᒃ ᐅᓪᓗᒥᑐᐃᓐᓇᐅᓐᖏᑦᑐᖅ 

ᓯᕗᓂᒃᓴᒧᓪᓗ.  

 

ᐃᓚᖓ ᑲᑎᒪᔨ: ᐄᓛᒃ, ᐄᓛᒃ! 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ (ᑐᓵᔨᑎᒍᑦ): 

ᐱᓕᕆᖃᑎᒌᑦᑎᐊᕐᓂᒃᑯᑦ ᑐᓴᖅᑎᑦᑎᓚᐅᖅᑕ 

ᓲᖑᓵᕆᓂᖅ ᐱᑕᖃᕆᐊᖃᓐᖏᑦᑐᖅ 

ᐃᓕᓐᓂᐊᕐᕕᖕᓂ ᐃᖅᑲᓇᐃᔭᕐᕕᑦᑎᓐᓂᓪᓗ ᐊᒻᒪᓗ 

ᐃᓚᒌᑦᑐᒍᑦ ᐊᖏᕐᕋᑦᑎᓐᓂ ᖃᖓᑐᐃᓐᓇᖅ 

ᖃᖓᐅᒐᓗᐊᖅᐸᑦ ᐊᕐᕌᒍᖏᓐᓂ. ᖁᔭᓐᓇᒦᒃ, 

ᐅᖃᖅᑎ. 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑕ ᓇᑦᓯᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 606 - 5(2): 

ᖁᕕᐊᓲᑎᖃᕐᓂᖅ 40-ᓄᑦ ᐊᕐᕌᒍᓄᑦ 

ᑲᑎᑎᑕᐅᓯᒪᓕᕐᓂᖓᓂᒃ ᓄᓕᐊᖓᓄᑦ, ᒨᓇ 

(ᓇᑦᓯᖅ)  

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 

ᐅᓐᓄᒃᓴᒃᑰᖅᐸᒃᑲᓗ ᓄᓇᖅᑲᑎᒃᑲ ᓇᐅᔮᕐᒥᐅᑕᐃᓪᓗ.  

 

ᐅᓪᓗᒥ ᐅᖃᖅᑏ, ᓄᓕᐊᑯᓗᒐᓗ 

ᓇᓪᓕᐅᓂᖅᓯᐅᕋᓐᓄᒃ ᑲᑎᑎᑕᐅᓂᕆᓚᐅᖅᑕᑦᑎᓐᓂᒃ 

40−ᓂᒃ ᐊᕐᕌᒍᓂᒃ. ᐅᑉᓗᒥ ᐊᕐᕌᒍᒥ 40-ᐅᖕᒪᑦ. 

ᖁᔭᓕᓪᓚᕆᒃᑐᖓ ᑕᐃᔅᓱᒪᓂ ᐃᓄᐃᑦ ᓵᖏᓐᓂ 

ᐊᒻᒪ ᒎᑎᐅᑉ ᓵᖓᓂ ᑕᐅᑐᒃᑕᐅᑉᓗᓄᒃ 

ᐊᖏᖃᑎᒌᓚᐅᖅᓯᒪᒐᓐᓄᒃ 

ᓇᐅᒃᑰᖃᑦᑕᕐᓂᐊᕋᓗᐊᕐᓗᓄᒃ 

ᐊᕕᑦᑕᐃᓕᓚᐅᖅᓯᒪᔪᒪᓐᖏᖦᖢᓄᒃ. ᐅᑉᓗᒥ 

ᐅᖃᖅᑏ, 6−ᓂᒃ ᕿᑐᕐᖓᖃᖅᑐᒍᒃ, 19 ᐃᕐᖑᑕᐃᑦ, 

ᒪᕐᕉᖕᓂᒃ ᐃᓗᓕᖃᓕᖅᖢᓄᒃ. 

 

(ᑐᓵᔨᑎᒍᑦ) ᐅᖃᖅᑏ, ᓲᕐᓗ 

ᐊᐃᕙᖃᑎᒌᖃᑦᑕᖅᓯᒪᔪᒍᒃ ᑐᑭᖓᓂᒃ 

ᐊᐃᕙᖃᑎᒌᖕᓂᕐᒥᒃ ᐅᖃᔾᔮᓐᖏᑦᑐᖓᐅᒐᓗᐊᖅ.  

 

>>ᐃᒡᓚᖅᑐᑦ 

 

ᐅᖃᖅᑏ, ᑖᓐᓇ ᐱᓪᓗᒍ ᑖᓐᓇᐅᓕᖅᐳᖓ, 

ᐊᐃᑉᐸᕋᓚᐅᓐᖏᒃᑯᒃᑯ ᒥᓯᔅ ᓇᑦᓯᖅ 

ᑕᐃᒪᓐᓇᐃᑦᑑᓂᐊᓚᐅᓐᖏᑦᑐᖓ. ᐊᕐᓇᐅᖕᒪᑦ 

ᐱᒻᒪᕆᕐᔪᐊᖑᓪᓗᓂ, ᕿᐱᓗᔾᔮᓐᖏᑦᑐᖅ 

ᐃᑲᔪᖅᑕᐅᔪᒪᔪᓂᒃ ᑭᓱᑐᐃᓐᓇᕐᓂᒃ ᕿᓯᓕᕆᓂᕐᒥᒃ, 

ᐆᒃᑑᑎᓕᐅᕐᓗᓂ, ᒥᖅᓱᕐᓗᓂ.  

 

ᐊᒻᒪᓗ ᐃᑉᐸᒃᓴᖅ ᐃᖃᓗᖕᓄᑦ ᐊᐅᓚᓚᐅᖅᑎᓐᓇᓄᒃ 

ᐅᐸᒃᑕᐅᓚᐅᕐᒪᑦ ᑖᓐᓇ ᒪᒃᑯᒃᑐᖅ ᐱᒋᐊᓕᓵᖅᑎᓪᓗᒍ 

ᐃᑲᔪᓚᐅᖅᓯᒪᔪᖅ ᑲᒥᓕᐅᕈᓐᓇᕐᓂᕋᖅᑐᓂ 

ᐅᕕᒃᑲᕐᒧᑦ. ᑕᐃᓐᓇ ᖁᕕᐊᓱᒻᒪᕆᒃᓱᓂ 

ᑲᒥᓕᐅᓚᐅᖅᓯᒪᔪᖅ ᑕᐃᔅᓱᒧᖓ.  

 

ᑖᕗᖓᓕᒫᖅ ᑕᐃᓐᓇ ᐅᖃᐅᓯᕆᒍᓐᓇᖅᑕᕋ 

ᐊᕐᕌᒍᐃᑦ 40, ᐊᕐᕌᒍᐃᑦ ᐊᕙᑎᑦ 

ᒪᕐᕈᐃᖅᑎᒃᑲᓐᓂᕐᓗᒍ ᑎᑭᐅᑎᓚᖓᔪᒃᓴᐅᓐᖏᑕᕗᑦ 

ᖃᓄᑭᐊᖅ. (ᑐᓵᔨᑎᒎᕈᓐᓃᖅᑐᖅ) ᓈᓐᓯ ᑐᐱᖅ 

ᑐᓵᓐᓂᕈᕕᑦ, ᖃᒪᓂ’ᑐᐊᕐᒦᑉᐸᓪᓚᐃᒐᕕᒃ, 

(ᑐᓵᔨᑎᒍᑦ) ᓱᓕ ᓴᔪᒍᑎᖃᑦᑕᓲᕆᔮᖓ ᒫᓐᓇᒧᑦ. 

ᖁᔭᓐᓇᒦᒃ, ᐅᖃᖅᑎᑦᑎᔨ. 

  

>>ᐃᒡᓚᖅᑐᑦ 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᐅᐱᒋᑦᓯᐊᕆᕙᔅᓯᒃ ᓇᓪᓕᐅᑎᑎᓪᓗᓯᒃ 

ᑲᑎᑎᑕᐅᓂᓯᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 

ᒪᓕᒐᓕᐅᖅᑎ ᖁᒃᑎᒃᑐᒧᑦ, ᒥᔅᑕ ᐊᕿᐊᕈᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 607 - 5(2): 

ᒪᓕᒐᓕᐅᕐᕕᒻᒥ ᐳᓛᖅᑐᒥᒃ ᐃᓕᓴᖅᓯᓂᖅ 

(ᐊᕿᐊᕈᖅ)  

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ ᐊᒻᒪᓗ ᐅᐱᒋᕙᒋᑦ ᑕᕝᕗᖓ 

ᐃᖏᑦᑐᓐᓇᕐᒥᒐᕕᑦ, ᐊᓕᐊᓇᐃᑦ. ᐅᖃᖅᑎᑦᑎᔩ, 

ᐅᓪᓗᒥ ᒪᑭᑦᑐᖓ ᐅᐱᒍᓱᒍᒪᓪᓗᖓ ᐊᒻᒪᓗ 

ᖁᕕᐊᓱᑦᑎᐊᖅᓱᖓ ᑖᓐᓇ ᑕᕝᕙᓂ 

ᐃᓪᓗᕐᔪᐊᒦᑦᑐᖃᕐᒪᑦ. ᓱᕈᓯᕗᑦ ᐃᓛᓐᓂᒃᑯᑦ 

ᑮᓇᐅᔭᒦ−ᓚᓲᖑᒻᒪᑕ, ᑮᓇᐅᔭᒥᒃ ᑐᓂᓯᒐᐃᒐᑦᑎᒍᑦ 

ᑕᐅᕙᓕ ᓂᐅᕕᕐᕕᒻᒧᑦ ᐊᐃᔅᓯᑲᐅᑎᒋᖃᑦᑕᓲᖑᒻᒪᑕ 

ᑭᓱᑐᐃᓐᓇᕐᒥᒃ, ᑮᓇᐅᔭᒥᒃ ᐊᑐᓯᑲᐅᑎᒋᓪᓗᑎᒃ.  

 

ᖃᖏᐊᖃᕋᒪ ᓱᕈᓯᐅᓪᓗᓂ ᑮᓇᐅᔭᒦ−ᕋᐃᒐᒥᒃ 

ᐊᑖᑕᖓᑕ ᐊᓈᓇᖓᑕ ᐃᑦᑐᖓᑕᓘᓐᓃᑦ 

ᑐᓂᓯᒐᐃᒐᒥᐅᒃ ᑐᖅᑯᖅᑏᓐᓇᐅᔭᓚᐅᖅᓯᒪᒻᒪᒋᑦ 

ᑭᓯᐊᓂ ᐅᐊᑦᑎᐊᕈᑐᖃᐅᓕᕐᒪᑦ ᑭᓯᐊᓂ 

ᓈᒻᒪᑦᓯᒐᐃᒻᒪᑦ ᐊᖏᔪᕐᔪᐊᒥᒃ ᐱᖃᑦᑕᖅᓱᓂ. 

ᐃᓐᓇᕈᕋᒥ ᑲᑎᒪᔨᓐᖑᖅᓱᓂ ᑕᕝᕙᓂ ᕿᑭᖅᑖᓗᒻᒥ, 

ᑮᓇᐅᔭᕐᔪᐊᓂᒃ ᑐᓂᔭᐅᕙᓪᓕᐊᓕᕐᒪᑕ ᑖᒃᑯᐊ 

ᑎᒥᐅᔪᐃᑦ, ᐃᓄᐃᑦ ᑎᒥᖏᓐᓂᒃ, 

ᑐᖅᑯᖅᑐᐃᑦᑎᐊᖅᑐᐊᓘᒻᒪᑦ. ᕿᑐᕐᖓᑦᑕ, 

ᕿᑐᕐᖓᕆᓛᖅᑕᑦᑕᓗ ᕿᑐᕐᖓᒃᑲᓐᓂᖏᓐᓄᑦ ᑖᓐᓇ 

ᑮᓇᐅᔭᖅ ᒫᓐᓇ ᑎᑭᑦᑐᖅ, ᑕᐅᕙᓂ 

ᐊᑐᖅᑕᐅᓛᕐᒥᒻᒪᑦ. ᒫᓐᓇ ᐊᑐᖅᑕᐅᕙᓪᓕᐊᓕᖅᓱᓂ. 

ᑕᐅᕗᖓ, ᑕᐅᕗᖓ, ᑕᐅᕗᓐᖓᓐᓂᐊᖅᑎᓪᓗᒍ. 

ᑕᐃᒪᓐᓇ ᐅᐱᒋᖃᑦᑕᖅᑕᕋ ᖃᖏᐊᕋ.  

 

ᑕᐃᒪᓐᓇ ᑲᑎᒪᔨᐅᓕᖅᓱᓂ, ᐊᔾᔨᒌᓐᖏᑦᑐᓂᒃ 

ᑲᑎᒪᔨᐅᖃᑎᖏᓐᓂᒃ ᐱᓕᕆᖃᑎᖃᖅᓱᓂ 

ᐊᔾᔨᒌᓐᖏᑦᑐᓂᒃ ᐃᓄᓐᓄᑦ ᐱᕚᓪᓕᕈᑎᓂᒃ 

ᓴᖅᑮᕙᓪᓕᐊᖏᓐᓇᕐᒪᑦ. (ᑐᓵᔨᑎᒍᑦ) ᐅᖃᖅᑎᑦᑎᔩ, 

ᓈᒻᒪᒃᓯᒃᐸᑦ ᐃᓕᑕᕆᓂᐊᖅᐸᕋ ᐅᓪᓗᒥ 

ᐃᓕᑕᕆᓂᐊᖅᑕᕋ.  

 

>>ᐃᒡᓚᖅᑐᑦ 

 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

 >>ᐸᑦᑕᑐᖅᑐᑦ 

 

ᐅᖃᖅᑎ: ᑲᑎᒪᔨᑐᐃᓐᓇᐃᑦ ᐅᖃᐅᓯᒃᓴᖏᑦ. 

ᐊᑎᖁᑎᖃᕈᓐᓃᕋᒪ. ᑲᔪᓯᓗᑕ. (ᑐᓵᔨᑎᒍᑦ) 

ᐅᖃᐅᓯᒃᑯᑦ ᐊᐱᖅᑯᑎᕕᓂᕐᓄᑦ ᑭᐅᔾᔪᑏᑦ. 

(ᑐᓵᔨᑎᒎᕈᓐᓃᖅᑐᖅ) ᐱᑕᖃᓐᖏᒻᒪᑦ. ᑲᔪᓯᓗᑕ. 

ᐃᓕᑕᖅᓯᓂᖅ ᑕᒪᐅᖓ ᐳᓛᕆᐊᖅᓯᒪᔪᓂᒃ ᑕᕝᕙᓂ 

ᑲᑎᒪᕝᕕᑦᑎᓐᓂ. ᖁᔭᓐᓇᒦᒃ. ᐃᓕᑕᖅᓯᓂᖅ 

ᐳᓛᕆᐊᖅᓯᒪᔪᓂᒃ. ᒪᓕᒐᓕᐅᖅᑎ ᐊᕿᐊᕈᖅ, 

ᖁᑦᑎᒃᑐᒧᑦ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ, ᐱᕕᖃᖅᑎᖅᑳᕋᕕᓐᖓ. ᑖᓐᓇ 

ᐃᓕᓴᕆᔪᒪᕙᕋ ᐅᖃᐅᓯᕆᕋᑖᑦᑎᐊᖅᑕᕋ, ᐸᐅᓗᓯ 

ᔫᓯᐱ ᐊᕿᐊᕈᖅ, ᑕᕝᕙᓃ ᐃᓪᓗᕐᔪᐊᒦᒻᒪᑦ. 

ᖁᔭᓐᓇᒦᒃ ᑕᒫᓃᑦᑐᐊᐃᓐᓅᒐᕕᑦ ᐊᒻᒪᓗ 

ᐃᓕᑕᕆᒍᒪᒋᓪᓗᒍ ᑖᓐᓇ 

ᒪᓕᒐᓕᐅᖅᑎᐅᕋᑖᑦᑎᐊᓚᐅᖅᑐᖅ ᓯᒥᐊᓐ 

ᒥᑭᓐᖑᐊᖅ. ᑕᕝᕙᓃᑦᑐᐊᐃᓅᒻᒥᒻᒪᑦ ᐃᒡᓗᕐᔪᐊᒥ. 

ᑐᓐᖓᓱᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᑐᓐᖓᓱᑦᑎᐊᖃᑦᑕᕆᑦ ᒥᔅᑕ ᒥᑭᓐᖑᐊᖅ. 

ᖁᔭᓐᓇᒦᒡᓗ ᑕᒫᓃᖃᑦᑕᖅᓯᒪᒐᕕᑦ. ᐃᓕᑕᖅᓯᓂᖅ 

ᐳᓛᕆᐊᖅᓯᒪᔪᓂᒃ. ᒪᓕᒐᓕᐅᖅᑎ ᖁᕐᓗᖅᑑᕐᒧᑦ, ᒥᔅ 

ᖃᒥᓐᖑᐊᖅ. 

 

ᖃᒥᓐᖑᐊᖅ: ᖁᐊᓇ. (ᑐᓵᔨᑎᒍᑦ) ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᓐᓄᓴᒃᑯᑦ ᖁᕐᓗᖅᑑᒥᐅᓪᓗ. 

ᐃᓕᑕᖅᓯᑦᑎᐊᓲᖑᓐᖏᑦᑐᖓ ᑕᐃᓐᓇ ᐊᐃᒐ ᐲᔭᐃ 

ᐊᕿᐊᕈᖅ ᐃᓕᑕᕆᕙᐅᒃ. ᖁᐊᓇ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐃᓕᑕᖅᓯᓂᖅ 

ᐳᓛᕆᐊᖅᓯᒪᔪᓂᒃ. ᒪᓕᒐᓕᐅᖅᑎ ᐊᐃᕕᓕᖕᒧᑦ, 

ᒥᔅᑕ ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ, 

ᐅᖃᖅᑏ ᐅᑉᓗᒥ ᐃᓕᑕᕆᔪᒪᓪᓗᒍ ᑖᓐᓇ 

ᓄᓕᐊᑯᓗᒐ 40-ᓂᒃ ᐅᓪᓗᒥ ᐊᕐᕌᒍᓂᒃ 

ᑲᑎᑎᑕᐅᖃᑎᒋᓯᒪᔭᕋ, ᓱᖕᒪᑦ 

ᐃᓕᑕᕆᑲᓪᓚᖅᑲᐅᒐᒃᑯ ᐃᓕᑕᕐᓇᑦᑎᐊᖅᓱᓂ 

ᐱᖅᑲᐅᖕᒪᑦ.  

ᐅᖃᖅᑏᑦ, ᒥᓯᔅ ᓇᑦᓯᖅ, ᐊᒻᒪ ᐸᓂᕗᒃ ᑖᓐᓇ 

ᐊᖏᔪᒃᖠᖅᐹᖁᑎᕗᒃ, ᓯᐅᓪᕕᐊ ᑰᒑᕐᔪᒃ. ᑖᓐᓇ 

ᐊᖏᔪᐊᓗᖕᒥᒃ ᓇᒻᒪᒍᓐᓇᖅᑐᖅ ᐸᓂᑯᓗᕗᒃ. 

ᐅᖃᖅᑏ, ᐊᔪᓐᖏᓪᓚᕆᒃᑐᖅ 

ᐅᖅᑯᒪᐃᒃᓴᖅᑐᐊᓘᓕᕋᓗᐊᕋᒥᒃ ᕿᓄᐃᑦᑐᕐᔪᐊᕌᓗᒃ.  

 

ᐊᒻᒪ ᐅᖃᖅᑏ, ᑖᒃᑯᐊ ᑕᒪᐅᖓ 

ᐃᓕᓐᓂᐊᕆᐊᖅᓯᒪᓪᓗᖓ 1973-74 ᑖᓐᓇ ᒨᓯᔅ 

ᐊᑕᒍᔪᒃ ᐸᐃᕆᔨᒋᖃᑦᑕᓚᐅᖅᓯᒪᒐᑦᑎᒍᑦ ᑕᑉᐱᑲᓂ 

ᐅᑮᕕᒃ ᓇᔪᒐᑐᖄᓗᖕᒥᒃ ᐃᓕᓐᓂᐊᖅᑎᓄᑦ. ᑖᑉᓱᒪ 

ᐊᒃᓱᐊᓗᒃ ᐸᐃᕆᖃᑦᑕᓚᐅᖅᓯᒪᖕᒪᖓ 14-ᓂᒃ 

ᐊᕐᕌᒍᓕᕈᓘᓚᐅᖅᓯᒪᒐᒪ 

ᓄᑲᖅᖠᖅᐹᕈᓘᕙᓪᓚᐃᓚᐅᖅᓯᒪᒐᒪ ᑕᐃᑲᓂ 

ᓲᖑᓴᒡᕕᐊᓘᖃᑦᑕᓚᐅᖅᓯᒪᔪᖓ ᑕᐃᑲᓂ ᐊᒥᓱᓄᑦ.  

 

ᐊᒻᒪ ᑖᓐᓇ ᓵᓐᑎ ᐋᑲᕙᒃ ᑭᒻᒥᕈᕐᒥᐅᑕᖅ, 

ᐅᒥᐊᖅᑐᖅᓱᖓ ᓴᓪᓕᒥ ᐅᒥᐊᖅᑐᓚᐅᖅᓯᒪᒐᒪ 

ᑕᒪᐅᓐᖓᐅᕙᓪᓕᐊᓪᓗᖓ ᐃᖃᓗᖕᓄᑦ, ᑭᓐᖓᕐᓅᕋᒪ 

ᐅᖃᐅᔾᔭᐅᓪᓗᖓ, ᓵᓐᑎ ᐋᑲᕙᒎᖅ ᑕᓚᐴᕈᒫᖅᐸᕋ 

ᑕᐅᓄᖓ ᑭᒻᒥᕈᒻᒧᑦ ᖃᒡᓕᓕᕈᑦᑕ. ᑕᐃᑦᓱᒪᒎᖅ 

ᑕᓚᐴᑎᒃᑯᑦ ᖃᓂᕐᕋᓛᕐᒪᖓ ᓇᐅᒃᑰᕆᐊᖃᕐᓂᕋᓂᒃ.  

 

ᑕᐃᒪᓕ ᑕᓚᐴᕋᒃᑯ ᐅᖃᓚᐅᖅᓯᒪᖕᒪᑦ ᐅᖃᖅᑏ, 

ᑕᐃᒪᒎᖅ ᑭᖕᒥᕈᒻᒧᑦ ᓴᖑᒋᐊᖃᓕᕈᒪ ᑕᒪᐅᖓ 

ᓴᐅᒥᖕᒧᑦ ᑐᕌᕆᐊᖃᓕᕈᒪ, ᕿᑭᖅᑕᑯᓘᒎᖅ, 

ᕿᑭᖅᑕᓗᑯᓗᖕᒥᒎᖅ ᐊᖅᑯᓵᖅᓯᒍᒫᕋᒪ 

ᖃᑦᑕᐅᔭᕕᓂᕐᓂᒃ ᓇᔪᖅᑕᐅᔪᖅ. ᑕᐃᒪ 

ᓂᕆᐅᒃᐸᒃᑲᓕᕋᓗᐊᕋᒃᑯ ᑖᓐᓇ 

ᖃᒡᓕᓕᕋᓗᐊᕐᒪᑦ, ᓂᑦᑕᖏᑦᑐᐊᓘᖕᒪᓪᓗ 

ᑕᒻᒪᕇᒃᑯᑎᕈᓗᖕᒧᑦ ᐃᖏᕐᕋᒐᑦᑕ. ᑕᐃᒪᓕ 

ᕿᑭᖅᑕᑯᓗᖕᒥᒃ ᓴᖅᑭᑦᑐᖃᑲᓪᓚᖕᒪᑦ ᑖᓐᓇ 

ᖃᑦᑕᐅᔭᕕᓂᕐᓂᒃ ᓇᔪᖅᑕᐅᓪᓗᓂ, ᑕᐃᒪᓕ 

ᓴᖑᔭᕆᐊᖃᓕᖅᐳᒎᖅᓯᒪᓚᐅᖅᓯᒪᒐᒪ. ᓴᖑᒐᑦᑕ 

ᑭᒻᒥᕈᕐᒧᑦ ᑖᑦᓱᒪᐅᑉ ᑕᓯᐅᓚᐅᖅᓯᒪᖕᒪᖓ, 

ᐃᓕᑕᕆᔪᒪᒋᓪᓗᒍ ᐅᖃᖅᑏ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ. 

ᒪᓕᒐᓕᐅᖅᑎ ᑐᓄᓂᕐᒧᑦ ᒥᔅᑕ ᖃᒪᓂᖅ. 

 

ᖃᒪᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔨᓐᖑᕋᑖᖅᑑᖅ. 

ᐅᐱᒋᕙᒋᑦ ᐅᐱᒋᔭᕆᐊᖃᖅᑲᐅᒐᓗᐊᕋᒃᑭᑦ 

ᓯᕗᓪᓕᕐᒥ ᓂᓪᓕᖅᖢᖓ.  

 

ᐅᓐᓄᒃᓴᒃᑰᖅᐸᒃᑲ ᓄᓇᖅᑲᑎᒃᑲ ᐊᒃᓱᕈᕐᓇᖅᑐᒧᑦ 

ᑎᑭᑕᐅᓂᖏᓐᓂᒃ ᑕᓚᐴᒃᑯᑦ ᑎᑎᕋᕐᕕᐅᕋᑖᕋᒪ 

ᐃᓱᒪᒋᑦᓯᐊᕐᓂᐊᖅᐸᔅᓯ ᑐᒃᓯᐊᕐᓂᒃᑯᓪᓗ 

ᐃᓱᒪᒋᓂᐊᖅᐸᔅᓯ.  

 

ᐅᖃᖅᑎᑦᑎᔩ, ᐃᓕᓴᖅᓯᔪᒪᒋᓪᓗᖓ ᑖᔅᓱᒪᐅᑉ 

ᒪᓕᒐᓕᐅᖅᑎᐅᖃᑎᒪ ᐸᑎᖅ ᓇᑦᓯᐅᑉ 

ᐃᓕᓴᕆᕋᑖᖅᑕᖓ, ᒨᓯᔅ ᐊᑕᒍᔪᒃ. ᑕᕝᕙᓂᑦᑕᐅᖅ 

ᒍᐊᑕᓐ ᕌᐳᑦᓴᓐ ᐃᓕᓐᓂᐊᕐᕕᐊᓗᒃᑕᖃᖅᑎᓪᓗᒍ 

ᐃᓕᓐᓂᐊᓚᐅᖅᓯᒪᖕᒥᒐᒪ ᐅᑮᕕᑐᖃᕐᒥᓗ 

ᓇᔪᒐᖃᖅᖢᖓ ᐱᓚᐅᖅᓯᒪᖕᒥᒐᒪ. ᑖᓐᓇᑦᑕᐅᖅ 

ᑲᒪᔨᒋᕙᓚᐅᕐᒥᒐᒃᑯ ᐊᑖᑕᓐᖑᐊᕆᕙᓚᐅᕐᒥᒐᒃᑯ 

ᑕᐃᑲᓂ ᐅᑮᕕᖕᒥ ᐃᓕᓐᓂᐊᖃᑦᑕᖅᑎᓪᓗᑕ. 

ᖁᔭᒋᑦᑎᐊᖅᓯᒪᔭᕋ ᐊᒃᓱᕈᕐᓇᖅᑐᒃᑰᓕᕌᖓᑦᑕ 

ᐅᖃᓪᓚᖃᑎᒋᔪᓐᓇᖅᖢᑎᒍᓪᓗ, 

ᓴᐃᒻᒪᖅᓴᕈᓐᓇᖅᖢᓂᑎᒍᓪᓗ ᐱᕙᓚᐅᕐᒪᑎᒍᑦ.  

 

ᐊᒻᒪ ᐃᓕᓴᕆᔪᒪᖕᒥᔭᕋ ᐅᖃᖅᑎᑦᑎᔩ, 

ᐅᖃᖅᑎᑦᑎᔨᒋᓚᐅᖅᑕᕗᑦ ᓯᒥᐊᓐ ᒥᑭᓐᖑᐊᖅ 

ᑕᕝᕙᓂ ᑐᓵᔭᖅᑐᖅᓯᒪᓐᖑᐊᑕᖅᓯᓐᓇᕐᒪᑦ ᐅᓪᓗᒥ 

ᐊᖏᕐᕋᐅᓂᐊᕋᓗᐊᖅᑎᓪᓗᒍ. ᑕᕝᕗᖓ 

ᐳᓛᕆᐊᓐᖑᐊᑕᖅᓯᓐᓇᕐᒪᑦ. ᐊᒻᒪ ᑭᖑᓪᓕᖅᐹᒥᒃ 

ᐃᓕᓴᕆᔪᒪᖕᒥᔭᕋ ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᒃᑯᑦ ᐊᖓᔪᖅᑳᖓᑦ, ᐲᔭᐃ ᐊᕿᐊᕈᖅ. 

ᑖᒃᑯᐊ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᑦ 

ᐃᖅᑲᓇᐃᔭᕐᕕᒋᓚᐅᕋᒃᑭᑦ. ᖁᔭᓐᓇᒦᑦᑎᐊᖅᓯᒪᔭᒃᑲ 

ᐃᖅᑲᓇᐃᔭᖅᑎᓪᓗᖓ ᐃᑲᔪᖅᑕᐅᑦᑎᐊᖅᐸᓚᐅᕋᒪ 

ᑖᔅᓱᒪᐅᑉ ᑎᒥᐅᔪᒧᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᑐᓐᖓᓱᑦᑎᐊᖃᑦᑕᕆᑦᑎ ᑕᒪᐅᓐᖓᕌᖓᔅᓯ 

ᑕᕝᕗᖓ ᐃᒡᓗᕐᔪᐊᖁᑎᒋᔭᐅᔪᖅ ᓄᓇᕗᒻᒥᐅᓄᑦ 

ᑕᒪᑦᑎᑦᓯᐊᖅ. ᐳᓛᕆᐊᖅᓯᒪᔪᓂᒃ ᐃᓕᑕᖅᓯᓂᕐᒧᑦ. 

ᒪᓕᒐᓕᐅᖅᑎ ᐅᖅᓱᖅᑑᕐᒧᑦ, ᒥᔅᑕ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᓕᓴᕆᔭᐅᒌᖅᑲᐅᔫᒐᓗᐊᖅ ᐅᐊᑦᑎᐊᕈᑲᓪᓚᕈᓗᒃ 

ᐃᓕᓴᕆᒃᑲᓐᓂᕈᒪᓪᓗ., ᒫᓐᓇᒃᑯᑦ 

ᐃᓕᓴᕆᒍᓐᓇᔾᔮᔪᓐᓃᕐᒥᒐᒃᑯ ᐱᖃᑎᐊᓗᒋᓪᓗᒍᓗ. 

ᐅᕗᓐᖓᓚᐅᕐᓇᖓ ᓱᓕ ᕼᐊᓘᓛᖅᑲᑦ ᐱᖃᑎᐊᓗᒐ, 

“ᕼᐊᓘᖅᑲᒐᕉᖅ.” ᐊᒻᒪ 7-ᓂᒃ ᐅᑭᐅᓕᖕᒥᒃ 

ᐃᕐᖑᑕᖃᕐᒥᒐᒪ ᓄᓕᐊᕐᒪ ᐅᖃᐅᑎᖕᒫᖓ, 

“ᕼᐊᓘᖅᑲᕋᒎᖅ ᐱᖃᑎᐊᓗᐃᑦ” ᑕᐃᓐᓇ 7−ᓂᒃ 

ᐅᑭᐅᓕᒃ ᐅᖃᓚᐅᖅᑐᖅ, “ᐱᖃᑏᑦ ᖃᐅᔨᒪᔭᕋ 

ᑭᓇᐅᖕᒪᖔᑦ!, ᒥᔅᑕ ᒥᑭᓐᖑᐊᖅ!”  

 

>>ᐃᒡᓚᖅᑐᑦ 

 

ᓯᕗᓂᒃᓴᖃᑦᑎᐊ3ᓂᐊᖅᑯᑎᑦ ᐅᖃᐅᑎᒍᒪᔭᕋ ᐊᒻᒪ 

ᖁᔭᓐᓇᒦᕌᓗᒃ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᐃᓕᑕᕆᔭᐅᖃᑦᑕᖅᑐᐊᐱᐅᒻᒪᑕ 

ᐊᓕᐊᓇᐃᑦ ᑕᒪᐅᖓ 

ᐳᓛᖃᑦᑕᖁᑐᐃᓐᓇᕋᓗᐊᕆᕙᒃᑲ 

ᓄᓇᕗᒻᒥᐅᑕᐅᖃᑎᐊᓐᓄᑉᐳᑦ ᑕᒫᓂ ᑲᑎᒪᓕᕌᖓᑦᑕ. 

ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ. ᒪᓕᒐᓕᐅᖅᑎ 

ᐃᖃᓗᐃᑦ−ᓯᓈ, ᒥᔅ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔨᑖᖅᑲᐅᖅ. ᐃᓕᓴᕆᔭᐅᒌᕋᑖᖅᑑᒐᓗᐊᖅ 

ᐊᔾᔨᒌᖏᑦᑐᓂᒃ ᐃᓕᓴᖅᓯᓲᖑᒐᑦᑕ, ᓴᓐᑏ ᐋᑲᕙᒃ. 

ᖁᔭᓐᓇᒦᒃ, ᐃᓕᓐᓂᐊᑎᑦᓰᓐᓇᕋᕕᑦ 

ᐃᖅᑲᐅᒪᑎᒋᐊᖅᑲᐅᒐᕕᓐᖓ ᖃᓄᖅ 

ᐅᖃᐅᓯᓪᓚᑦᑖᓂᒃ ᐊᑐᕆᐊᖃᕆᐊᑦᓴᑦᑕ ᖁᔭᓐᓇᒦᒃ.  

 

ᒨᓯᓯ ᐊᑕᒍᔪᖅ, ᓄᒃᑎᓚᐅᕋᓗᐊᖅᑎᓪᓗᒍ ᓱᓕ 

ᐅᕙᓐᓂᒃ ᑭᒡᒐᖅᑐᐃᖏᓐᓇᓕᓚᐅᖅᑐᖅ ᐊᓕᐊᓇᐃᑦ. 

ᐅᐱᒋᔭᕋ ᑖᓐᓇ. ᐊᒻᒪ ᐅᖃᖅᑎᑦᓯᔨᑦᓯᐊᕙᕗᑦ 

ᐃᒪᐃᓕᐅᖏᓐᓇᓚᐅᕋᑦᑕ ᐃᓕᓴᕆᕙᒋᑦ, ᐲᔭᐃᓗ, 

ᐅᐊᑲᓪᓚᖔᒃ ᒫᓐᓇᕈᓘᔮᔪᔪᖅ ᓄᓇᕗᑦ 

ᓯᕗᓂᑦᓴᑎᓐᓄᑦ ᐃᓕᓐᓂᐊᖅᑎᓪᓗᑎᑦ 

ᐊᐱᖅᓱᓚᐅᖅᓯᒪᒐᕕᓐᖓ ᓯᕗᓕᖅᑎᐅᓂᐅᑉ ᒥᑦᓵᓄᑦ 

ᖃᓄᖅ ᐊᐅᓚᒐᓱᐊᓲᖑᒻᒪᖔᕐᒪ. 

ᐅᐊᑲᓪᓚᖔᖑᓕᕇᖅᑐᑎᑦ ᐊᓕᐊᓇᐃᑦ. ᖁᔭᓐᓇᒦᒃ, 

ᐅᖃᖅᑎᑦᓯᔩ.ᑦ 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᑦᑎᐊᖃᑦᑕᕆᑦᑎ. 

ᐳᓛᕆᐊᖅᓯᒪᔪᓂᒃ ᐃᓕᑕᖅᓯᓂᖅ ᓱᓕ. 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ, ᐅᖃᖅᑏ. 

ᑖᓐᓇ ᑭᒡᒐᑐᖅᑕᒪ ᓄᓇᓕᐅᑉ ᐃᓚᖓᓃᓐᖔᖅᑐᖅ 

ᐃᓐᓇᕆᔭᐅᓪᓗᓂ ᑭᒻᒥᕈᒻᒥᐅᑕᖅ, 

ᖃᐅᔨᒪᔭᐅᑦᓯᐊᕐᒥᔫᒐᓗᐊᖅ 

ᑲᑎᒪᔨᐅᖃᑦᑕᖅᓯᒪᓪᓗᓂ ᐊᔾᔨᒌᓐᖏᑦᑐᓄᑦ. 

ᐳᑭᖅᑕᓕᐅᖃᑦᑕᖅᓯᒪᔪᖅ, ᑐᓐᖓᓱᑦᓯᐊᕐᓕ 

ᖁᔭᓐᓇᒦᓪᓗ ᑐᓐᖓᓇᐃᓐᓇᖃᑦᑕᕋᕕᑦ ᑭᒻᒥᕈᒻᒥ, 

ᓵᓐᑎ ᐋᑲᕙᒃ ᑐᓐᖓᓱᖁᔭᐅᕗᖅ ᐊᒻᒪᓗ 

ᐃᓅᖃᓐᓂᖅᑐᐊᓘᓪᓗᓂ. ᑕᐃᒪᐃᒻᒪᑦ ᖁᔭᒋᕙᕗᑦ. 

ᑐᓐᖓᓱᖃᑦᑕᕆᑦ ᐊᒻᒪᓗ ᑕᒫᓂ ᒥᑭᓪᓕᑎᖅᐳᖓ 

ᑖᑦᓱᒧᖓ ᖃᓄᑐᐃᓐᓇᑦᓯᐊᖅ ᐅᓂᒃᑳᕈᒪᓲᖑᒻᒪᑦ 

ᐃᓅᓯᖓᑕ ᒥᑦᓵᓄᑦ ᐊᑦᑐᖅᑕᐅᓇᓪᓚᕆᓲᖑᓪᓗᓂᓗ, 

ᐅᖃᖅᑏ ᖁᔭᓐᓇᒦᒃ. ᐊᒻᒪᓗ ᐅᓪᓗᖃᑦᓯᐊᕆᑦ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ ᑐᓐᖓᓱᑦᓯᐊᕆᑦ. 

ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ. ᒪᓕᒐᓕᐅᖅᑎ 

ᑲᖏᖅᖠᓂᕐᒧᑦ ᓂᒋᐊᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐅᖃᖅᑎᑦᓯᔩ ᑕᕝᕙᓂ 

ᑲᑎᒪᕕᐅᑉ ᐃᓗᐊᓂ ᖃᒪᓂ’ᑐᐊᕐᒥᐅᑕᕐᒥᒃ 

ᐃᓕᑕᖅᓯᓚᐅᖅᓯᒪᓐᖏᓐᓇᒪ 

ᐃᓕᑕᖅᓯᔭᕆᐅᕈᒪᑉᓗᖓ 

ᒪᓕᒐᓕᐅᖅᑎᐅᒻᒫᓚᐅᖅᑐᖅ, ᒥᔅᑕ ᒥᑭᓐᖑᐊᖅ, 

ᑐᓐᖓᓱᒃᐸᖕᓂᐊᖅᐳᖅ ᖃᐅᔨᒪᔪᖓ ᑎᑭᑦᑕᕌᖓᑦ. 

ᐅᖃᖅᑎᑦᓯᔩᑦ ᐃᕐᖑᑕᖃᐅᕐᒥᒐᒪᑦᑕᐅᖅ, ᐅᑭᐅᖅ, 

ᐅᑭᐊᒃᓵᖅ ᑲᖏᖅᖠᓂᕐᒥ ᐊᐃᔭᕆᐊᖃᓕᕐᒪᑦ 

ᐃᒃᓯᕙᖃᑎᒋᓚᐅᖅᓯᒪᖕᒪᒍ ᐅᖃᖅᑎᑦᓯᔨᑦᑕ. 

ᓂᐅᕝᕕᐅᕆᐊᕋᒪ ᐃᕐᖑᑕᕋ ᖃᐃᑉᓗᓂ, ᓲᖃᐃ 

ᑕᑯᒐᒥᖓ ᐅᑉᓚᓯᑉᓗᓂ ᖃᐃᒐᒥ, “ᐊᑖᑖᒃ” ᓱᕙ, 

ᓱᕚᖅᖢᒍ, (ᑐᓵᔨᑎᒍᑦ) “ᐃᒃᓯᕚᖃᑎᒋᖅᑲᐅᔭᕋ 

ᐊᖏᔪᖅᑳᕌᓗᐃᑦ.” ᑕᐃᒪᐃᓕᓪᓗᓂ.  

 

>>ᐃᓪᓚᖅᑐᑦ 

 

“ᒥᑦᔅ, ᓱᒻᒪᑦ ᐊᖏᔪᖅᑳᕌᓘᓂᕋᖅᑭᐅᒃ? 

ᐃᔅᓯᕙᐅᑕᕐᔪᐊᕌᓗᒻᒥᒃ ᐃᔅᓯᕚᓲᖑᒻᒪᑦ.”  

 

>>ᐃᓪᓚᖅᑐᑦ 

 

(ᑐᓵᔨᑎᒎᕈᓐᓃᖅᑐᖅ) ᐅᓪᓗᖃᑦᑎᐊᕆᑦ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᐳᓛᕆᐊᖅᓯᒪᔪᓂᒃ ᐃᓕᑕᖅᓯᓂᖅ. 

ᐊᑎᖁᑎᖃᕈᓐᓃᕋᒪ. ᑲᔪᓯᓗᑕ. ᐃᓛᒃ 

ᑲᔪᓯᓚᐅᖅᑳᖅᑎᓐᓇᑕᖃᐃ ᐅᖃᕈᒪᑐᐃᓐᓇᕆᕗᖓ. 

ᐃᓕᑕᖅᓯᔪᒪᑐᐃᓐᓇᕆᓪᓗᖓ ᓄᓕᐊᕋ ᐃᓕᓴᐱ 

ᖁᐊᓴ, ᓇᖏᖅᓯᖁᑐᐃᓐᓇᖅᐸᕋ, ᑐᓐᖓᓱᑦᑎᐊᕆᑦ. 

 

>>ᐸᑦᑕᑐᖅᑐᑦ 

 

ᐅᑭᐅᓂᒃ 41-ᓂᒃ ᑲᑎᑎᑕᐅᓯᒪᓕᖅᐳᒍᒡᓕ. ᐃᓛᒃ 

ᓇᓪᓕᐅᑎᖏᑦᑑᒐᓗᐊᖅ ᓇᓪᓕᐅᑎᑐᐃᓐᓇᓛᕐᒥᔪᒍᒡᓕ 

41−ᓂᒃ. 

 

>>ᐸᑦᑕᑐᖅᑐᑦ 

 

ᐊᒻᒪ ᐃᓕᓴᖅᓯᔪᒪᒃᑲᓐᓂᕆᓪᓗᖓ, 

ᐃᓕᑕᕆᔭᐅᓯᒪᔪᓂᓛᒃ ᑐᓐᖓᓱᑦᑎᐊᖃᑦᑕᖁᒐᑦᑎᒍᑦ, 

ᒨᓯᓯ ᐊᑕᒍᔪᒃ ᓴᑭᐊᕋ, ᐊᒻᒪᓗ ᓵᓐᑎ ᐋᑲᕚᒃ 

ᐊᒃᓱᐊᓗᒃ ᐃᑲᔪᖃᖅᑕᖅᓯᒪᔪᖅ ᓄᓇᕗᑦᒥᐅᓄᑦ 

ᐃᒡᓗᓕᖕᒥᐅᓄᓪᓗ ᓇᒥᑐᐃᓐᓇᖅ ᐊᒻᒪᑦᑕᐅᖅ 

ᑕᐅᕗᖓ 

ᐃᒡᓗᓕᓕᐊᖅᖢᑕ ᑕᒫᓐᖓᑦ ᐅᒥᐊᒃᑯᑦ ᐊᒻᒪ 

ᖃᐅᔨᓕᓚᐅᖅᓯᒪᒋᕗᖓ ᖃᓄᖅ ᑭᒻᒥᕈᕐᒧᑦ 

ᐃᓯᕆᐊᒃᓴᖅ ᐅᒥᐊᒃᑯᑦ. ᖁᔭᓐᓇᒦᒃᕌᓗᒃ.  

 

ᐊᒻᒪᓗ ᐅᐱᒋᑦᑎᐊᕆᕙᕋᑦᑕᐅᖅ ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᑦ ᐊᖓᔪᖅᑳᖓᑦ ᐲᔭᐃ ᑖᓐᓇᑦᑕᐅᖅ 

ᓯᕗᓕᖅᑎᓪᓚᕆᐅᖃᑦᑕᕐᒪᑦ 

ᐅᐱᒋᑦᑎᐊᖃᑦᑕᖅᐸᒋᑦᑕᐅᖅ ᑐᓐᖓᓱᑦᑎᐊᕆᑦᑎ. 

 

>>ᐸᑦᑕᑐᖅᑐᑦ 

 

ᑲᑎᒪᔾᔪᑎᒃᓴᑦᑎᓐᓄᑦ ᐅᑎᕈᑦᑕ. ᑖᓐᓇ ᐅᖃᐅᓯᒃᑯᑦ 

ᐊᐱᖅᑯᑏᑦ.  

 

ᐃᓕᓴᕆᔪᒪᖃᐅᒍᓗᐊᕐᒥᔭᕋᑦᑕᐅᖅ 

ᒪᓕᒐᓕᐅᖅᑎᓐᖑᓵᓚᐅᖅᑐᖅ ᐅᖃᖅᑎᐅᓵᓚᐅᖅᑐᖅ 

ᐃᓇᖏᕋᑖᑦᑎᐊᖅᑕᕋ ᐅᐱᒋᕙᕋᑦᑕᐅᖅ ᓯᒥᐊᓐ 

ᒥᑭᓐᖑᐊᖅ, ᐊᖏᕐᕋᐅᑦᑎᐊᕐᓂᐊᖅᐳᑎᑦ 

ᐃᖏᕐᕋᓕᕈᕕᑦ. 

 

>>ᐸᑦᑕᑐᖅᑐᑦ 

 

ᑲᔪᓯᓗᑕ. ᑖᓐᓇ ᐅᖃᐅᓯᒃᑯᑦ ᐊᐱᖅᑯᑏᑦ. 

ᓯᕗᓪᓕᖅᐹᖅ ᑖᓐᓇ ᒪᓕᒐᓕᐅᖅᑎ 

ᐃᖃᓗᐃᑦ−ᒪᓂᕋᔭᖕᒧᑦ, ᒥᔅᑕ ᓚᐃᑦᓯᑑᓐ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, 

ᐊᐱᖅᑯᑎᔅᓴᖃᖅᑐᖓ ᑲᑎᒪᑐᐃᓐᓇᓕᕈᑦᑕᖔᖅ 

ᐊᐱᖅᑯᑎᒋᖔᕈᒪᓂᐊᕋᒃᑭᑦ ᖁᔭᓐᓇᒦᒃ. 

 

ᐅᖃᖅᑎ: ᐊᐱᖅᑯᑎᒃᓴᑦ. ᒪᓕᒐᓕᐅᖅᑎ 

ᑲᖏᖅᖠᓂᐅᑉ−ᐅᐊᖕᓇᖓᓄᑦ ᐃᒡᓗᓕᒑᕐᔪᖕᒧᓪᓗ, 

ᒥᔅ ᑕᐅᑐᓐᖏ. 

 

ᐊᐱᖅᑯᑦ 811 - 5(2): ᓂᖃᐃᑑᑎᓕᕆᓂᕐᒧᑦ 

ᐋᖅᑭᒋᐊᕈᑎᑦ (ᑕᐅᑐᓐᖏ) 

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᐊᐱᖅᑯᑎᒋᓚᐅᖅᑖ 

ᐊᕐᕕᐊᑦ ᐅᐊᖕᓇᖓᓄᑦ ᑎᑭᕌᕐᔪᐊᕐᒧᓪᓗ 

ᐊᔾᔨᐸᓗᐊᓂᒃ ᐊᐱᖅᑯᑎᖃᕈᒪᒐᒪ ᐃᓄᓕᕆᔨᒃᑯᓐᓄᑦ 

ᖃᖓᑕᓐᖑᑎᓕᕆᔨᒃᑯᓐᓄᑦ ᒥᓂᔅᑕᒧᑦ. 

 

ᑕᐃᒪ ᑕᐃᑲᓂ ᑎᑎᕋᖅᑐᖃᓚᐅᕐᒪᑦ 2013 

ᑖᒃᑯᓄᖓ ᑎᒥᖁᑎᒋᔭᐅᔪᓄᑦ ᑲᓘᑕ ᖃᓄᖅ 

ᐃᓕᖅᑯᓯᖅ ᐃᓅᓯᕐᒧᑦ ᑲᔪᓯᔪᓐᓇᕐᒪᖔᑦ ᓄᓇᕗᑦᒥᑦ 

ᓂᖃᐃᑑᑎᐅᖑᕙᒃᑐᑦ ᐱᔾᔪᑎᒋᓪᓗᒋᑦ. ᑕᒪᒃᑯᐊᒎᖅ 

ᓂᖃᐃᑑᑎᐊᑦ ᓂᖃᐃᑑᑏᑦ ᓄᑖᓐᖑᕆᐊᖃᕐᒪᑕ. 

ᓴᖅᑭᑦᑎᐊᕆᐊᖃᕐᒪᑕ ᓂᖃᐃᑑᑏᑦ ᒫᓐᓇᐅᔪᒥᒃ 

ᓂᖃᐃᑐᕈᕕᑦ ᐊᑭᑐᔪᓂᒃ ᓯᑭᑑᖅ, ᓄᓇᒃᑰᕈᑎᓂᒃ, 

ᑐᓱᑐᐃᓐᓇᕋᔭᖅᑐᑎᑦ, ᐊᒻᒪ ᐱᓐᖑᕈᕕᑦ 

ᑮᓇᐅᔭᖅᑖᕐᓂᕈᕕᑦ ᐱᓐᖑᕈᕕᑦ 

ᖃᐅᔨᓴᖅᑕᐅᔭᕆᐊᖃᖅᑐᑦ. 

 

ᑕᐃᒪ ᐊᑎᖃᖅᑐᖅ ᑖᓐᓇ ᓂᖃᐃᑑᑎᓕᕆᓂᖅ 

ᖃᑉᓗᓈᑎᑐᑦ “income support” ᑭᓯᐊᓂᓕ 

ᑎᑎᕋᖅᓯᒪᔪᓂ ᓈᓴᐅᑎᖃᖅᑐᓂᒃ 22, 23 ᐃᒪᓐᓇ 

ᐊᑎᖃᖅᑐᒥᒃ ᑮᓇᐅᔭᓕᒫᑦ ᐊᑐᖅᑕᐅᔪᓐᓇᕐᒪᑕᒎᖅ 

ᓴᖅᑭᑕᐅᓗᑎᒃ ᐃᒪᓐᓇ ᒪᓕᒃᑕᐅᓗᓂ ᖃᓄᖅ 

ᑮᓇᐅᔭᖅᑖᕆᐊᖃᕐᒪᖔᑦ ᑖᓐᓇ ᐃᓄᒃ, ᐃᓄᒃ 

ᓂᖃᐃᑑᑎᓂᒃ ᐊᑐᖅᐸᒃᑐᖅ ᑖᓐᓇ 

ᐱᕚᓪᓕᖅᑎᑦᑎᔪᓐᓇᕐᒪᑦ ᑮᓇᐅᔭᓕᒫᑦ.  

 

ᒫᓐᓇ ᓂᖃᐃᑑᑎᓂᒃ ᐊᑐᖅᑐᖅ 

ᐊᔪᓕᖅᑎᑦᑎᖃᑦᑕᖅᑐᖅ. ᐱᓐᖒᕈᕕᑦ 

ᓂᖃᐃᑑᓯᐊᕈᕕᑦ ᖃᐅᔨᒪᔭᐅᔭᕆᐊᖃᖅᑐᑦ ᓄᓇᓕᐅᑉ 

ᐊᓯᐊᓅᕈᕕᑦ ᑎᖕᒥᓲᕈᑏᑦ ᖃᐅᔨᒪᔭᐅᔭᕆᐊᖃᖅᑐᖅ 

ᐃᓚᖏᑦ ᓂᖃᐃᑑᓯᐊᖅᐸᒃᑐᑦ 

ᐊᒃᓱᕈᓪᓚᑦᑖᖃᑦᑕᖅᑐᑦ 

ᓂᖃᐃᑑᑎᑖᕋᓱᑐᐃᓐᓇᖅᖢᑎᒃ.  

 

ᑕᐃᒪᓕ ᐊᐱᖅᑯᑎᒋᔭᕋ ᑖᓐᓇ ᐊᑯᓂ 

ᐱᓕᕆᐊᕆᔭᐅᓕᕐᒪᑦ ᖃᓄᖅ ᒥᓂᔅᑕ ᑖᔅᓱᒥᖓ 

ᓄᑖᕐᒥᒃ ᐱᓕᕆᐊᖃᖅᓯᒪᕙ ᓴᖅᑭᑎᑦᑎᓇᓱᒡᓗᓂ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒥᓂᔅᑐ (ᑐᓵᔨᑎᒍᑦ) ᐃᓄᓕᕆᔨᒃᑯᑦ 

ᒥᓂᔅᑕᐅᔪᖅ, ᒥᔅ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᖅᓲᑎᖃᕋᕕᑦ. 

ᑖᑦᓱᒪ ᒥᑦᓵᓄᑦ ᐃᑉᐸᑦᓴᖅ ᑭᐅᓚᐅᖅᑐᖓ 

ᐅᖃᓚᐅᖅᑐᖓ ᐋᔩᖃᑎᒌᒍᒪᒍᑦᑕ ᑖᑦᓱᒪ ᒥᑦᓵᓄᑦ 

ᖃᐅᔨᓴᐅᑎᐅᒍᓐᓇᖅᑐᒥᒃ ᐄ, ᒪᑐᐃᖓᑦᓯᐊᖅᑐᒍᑦ. 

ᐃᖅᑲᐅᒪᑎᑦᓯᒋᐊᖁᔨᔪᖓ ᑖᓐᓇ ᐱᑐᐃᓐᓇᐅᖏᒻᒪᑦ, 

ᐃᖅᑲᐅᒪᒋᐊᓕᐅᔪᒍᑦ ᐃᓪᓗᓕᕆᓂᒃ 

ᐊᑐᖅᑕᐅᕙᑦᑐᐃᑦ ᐃᓚᒋᒻᒪᐅᒃ, 

ᐊᑭᓖᑐᐃᓐᓇᕐᓂᐅᖏᑦᑐᖅ. ᐊᖏᔪᐊᓗᒃ ᐃᓗᐊᓂ 

ᖃᐅᔨᒪᔪᖓ, ᑕᐃᓐᓇ ᐅᓂᒃᑳᕆᕋᑖᖅᑕᐃᑦ 

ᐱᓐᖒᖅᑕᒥᓂᐅᑉ ᒥᑦᓵᓄᑦ ᑐᓴᖅᓯᒪᓕᕋᒃᑯ ᑖᓐᓇ ᐄ, 

ᒪᓕᒐᓕᐅᕐᓂᐅᑉ ᐃᓗᐊᓂ ᑖᓐᓇ 

ᕿᒥᕐᕈᐊᖅᑕᐅᒍᓐᓇᕐᖓᑦ ᑐᓴᖅᓯᒪᓕᖅᑕᕋ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 
 

ᐅᖃᖅᑎ: ᓯᕗᓪᓕᖅᐹᒥᒃ ᑖᓐᓇ 

ᐊᐱᖅᑯᑎᒋᓂᐊᖅᑕᐃᑦ, ᒥᔅ ᑕᐅᑐᓐᖏ. 
 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ) 

ᓂᖃᐃᓲᑎᖅᑐᑎᓲᑦ ᑖᓐᓇ ᐊᑐᐃᓐᓇᕐᓗᓂ 

ᐊᑭᑭᓐᓂᖅᓴᐅᔪᓄᑦ ᐊᒻᒪᓗ ᑲᒪᒋᔭᕐᓂᕐᓂᖅᓴᖅ 

ᐃᓐᑲᒻᑖᒃᓯᓕᕆᔾᔪᑎᑎᒍᑦ ᑖᓐᓇ ᑕᕝᕙ 

ᑐᓂᓯᔾᔪᑕᐅᔪᓐᓇᖅᑐᖅ ᑮᓇᐅᔭᑎᒍᑦ ᐃᑲᔫᓯᐊᖅᑐᖅ 

ᑲᒪᒋᔭᐅᔪᓐᓇᕋᓗᐊᕐᒪᑦ 

ᐸᐃᑉᐹᓕᕆᔾᔪᑎᖃᓗᐊᖏᒻᒪᕆᒃᓱᑎᒃ 

ᒪᓕᒃᑕᐅᓯᓐᓇᕐᓗᑎᒃ ᑖᒃᓰᔭᖅᑕᐅᖃᑦᑕᕐᓂᐅᑉ 

ᒪᓕᒐᖏᓐᓂᒃ. ᑖᓐᓇ 

ᑐᓐᖓᕕᓪᓗᐊᑕᕆᔭᐅᖕᒪᐅᒐᓗᐊᖅ ᑮᓇᐅᔭᑎᒍᑦ 

ᐊᔪᖅᓴᖅᑐᑦ ᐃᑲᔪᖅᑕᐅᔾᔪᑎᒋᓲᖏᓐᓄᑦ ᑲᓇᑕᐅᑉ 

ᐃᓗᐊᓂ, ᐅᓂᒃᑳᓕᐊᖑᓯᒪᔪᒥᒃ ᓇᓗᓇᐃᖅᓯᖕᒪᑕ 

ᐊᔪᖅᓴᕐᓂᕐᒦᑦᑐᑦ ᐃᑲᔪᖅᑕᐅᔭᕆᐊᖃᓕᕈᑕᐅᓲᓪᓗ 

ᖃᓄᐃᑦᑑᖕᒪᖔᑕ. ᑖᒃᑯᐊ ᐊᑐᖅᑕᐅᒃᐸᑕ ᐊᒃᓱᐊᓗᒃ 

ᓄᓇᕗᒥᐅᓂᒃ ᓂᕆᔭᒃᓴᖃᕈᓐᓃᕈᑕᐅᓲᓂᒃ 

ᐊᔪᖅᓴᖃᑦᑕᕐᓂᕐᒥᒡᓗ 

ᐊᖅᑯᓵᖅᓯᖏᑉᐹᓪᓕᕐᔪᐊᕋᔭᕐᓂᖏᑦ ᓲᖃᐃᒻᒪ 

ᓄᓇᕗᒥ ᑳᖃᑦᑕᖅᑐᑦ ᐊᒥᓲᖕᒪᑕ, 

ᐅᖃᐅᓯᕆᑐᐃᓐᓇᖏᓪᓗᑎᒍᑦ 

ᐱᕚᓪᓕᕈᑎᒋᖔᕆᐊᖃᓕᖅᑕᕗᑦ ᑕᕝᕙᓂ ᐊᕐᕌᒍᔪᒥ, 

ᐊᔪᖅᓴᖃᑦᑕᕐᓂᖅ ᑳᖃᑦᑕᕐᓂᕐᓗ 

ᐱᑕᖃᖏᑉᐹᓪᓕᓕᖁᓪᓗᒍ ᓄᓇᕗᒥ. 
 

ᐅᖃᖅᑏ, ᐊᐱᖅᑯᑎᒐ, ᒥᓂᔅᑕᐅᕕᒋᔭᖓ 

ᐊᓪᓗᕆᐊᕐᓂᐊᖅᐹ ᐋᖅᑭᒃᓱᐃᓪᓗᑎᒃ ᓄᓇᕗᒥ 

ᑮᓇᐅᔭᓕᐊᕆᔭᐅᔪᓐᓇᖅᑐᑦ ᒥᑭᓐᓂᖅᐹᖅ 

ᐃᓅᔾᔪᑎᒃᓴᖏᓐᓄᑦ 

ᓇᓗᓇᐃᖅᑕᐅᓯᒪᓂᖃᓕᖁᓪᓗᒍ, 

ᐊᔪᖅᓴᕐᓂᕐᒦᓕᕈᑎᒡᓗ ᐃᑲᔪᖅᑕᐅᔪᓐᓇᖅᓯᖁᓪᓗᒋᑦ? 

ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ: ᒥᓂᔅᑕᐅᔪᖅ ᐃᓄᓕᕆᓂᕐᒧᑦ, ᒥᓂᔅᑐ 

ᓯᐅᑎᐊᐱᒃ. 
 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ (ᑐᓵᔨᑎᒍᑦ): 

ᐋᖅᑭᒋᐊᖅᐸᓪᓕᐊᖏᓐᓇᕋᑦᑎᒍᑦ 15−ᖑᑎᓪᓗᒋᑦ 

ᐱᔭᕇᕆᐊᓖᑦ 9 

ᐱᔭᕇᖅᓯᒪᓕᖅᑕᕗᑦ, ᐃᓚᒋᐊᖅᓯᔪᓐᓇᕈᒪᓗ, 

ᓄᓇᕗᒥ ᐃᑲᔫᓯᐊᖅᐸᒃᑐᑦ ᐋᖅᑭᒃᓯᒪᓂᖓ 

ᐃᓗᓕᖃᕐᒥᖕᒪᑦ ᐃᑲᔫᓯᐊᕈᓐᓇᐅᑎᖃᕐᓂᕐᒥᒃ 

ᐊᑭᓕᖅᓱᐃᔾᔪᑎᒃᓴᓄᑦ ᐃᒡᓗᒧᑦ ᖃᐅᒻᒪᖁᑎᓄᓪᓗ 

ᐊᑭᓕᖅᓱᕆᐊᖃᖅᑐᓄᑦ ᑖᒃᑯᐊᒃ ᒪᕐᕉᒃ 

ᐃᓚᓕᐅᑎᓯᒪᒐᔪᖏᒃᑲᓗᐊᕐᒪᑕ, ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ: ᐊᐃᑉᐸᖓᓄᓪᓗ ᐊᒻᒪᓗ ᑭᖑᓪᓕᖅᐹᒧᑦ 

ᐊᐱᖅᑯᑎᒃᓴᒧᑦ, ᒥᔅ ᑕᐅᑐᓐᖏ. 

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 

ᑎᑎᕋᖅᑕᐅᓚᐅᖅᑐᖅ ᐊᒻᒪᓗ 

ᐱᓕᕆᐊᕆᔭᐅᓚᐅᖅᑐᖅ ᑎᑎᕋᖅᓯᒪᓕᖅᑐᖅ 

ᑕᐃᑲᓐᖓᓂᑐᖃᖅ 2005, 15 ᐅᑭᐅᑦ ᓈᔪᑦ. ᐊᒻᒪᓗ 

ᐱᒋᐊᖅᑕᐅᓂᐊᓚᐅᖅᑐᕉᖅ ᐅᑭᐅᑉ ᐃᓗᐊᓂ ᖃᓄᖅ 

ᑕᒪᒃᑯᐊ ᓄᓇᕗᑦᒥ ᓂᖃᐃᑑᓯᐊᖅᐸᒃᑐᑦ 

ᐱᕚᓪᓕᕈᓐᓇᕋᔭᕐᒪᖔᖏᑦᑕ. ᓄᓇᕗᑦ 

ᖃᐅᔨᒪᑦᑎᐊᖅᑐᒍᑦ ᐊᑭᑦᑐᖅᐸᓪᓕᐊᖏᓐᓇᖅᑐᖅ 

ᑕᐃᒪᖓᓂᒃ ᐃᓄᐃᑦ ᐊᔪᓕᖅᐸᓪᓕᐊᖏᓐᓇᖅᑐᑦ. 

ᑕᐃᑲᓂ ᓂᖃᐃᑑᓯᐊᖃᑦᑕᖁᔨᖏᒃᑲᓗᐊᖅᑐᒍᑦ 

ᑭᓯᐊᓂ ᐊᔪᓕᓪᓚᑦᑖᖃᑦᑕᕐᒪᑕ. ᑕᐃᒪᓕ 

ᓴᖅᑭᑦᑎᐊᕆᐊᖃᕐᒪᑦ ᑖᓐᓇ ᐱᐅᓂᖅᓴᖅ 

ᓂᖃᐃᑑᓯᐊᖃᑦᑕᕐᓂᕐᒥᒃ ᑮᓇᐅᔭᓕᐅᓂᕐᒧᑦ 

ᐱᒋᐊᕈᑕᐅᓲᑦ. ᖃᐅᔨᔪᒪᔪᖓᓕ ᖃᑯᒍ ᑎᒥᓂᒃ 

ᐊᔾᔨᒌᖏᑦᑐᓂᒃ ᓄᓇᓕᖕᓂᒃ ᐊᔾᔨᒌᖏᑦᑐᓂᒃ 

ᐆᒃᑑᑎᒋᓗᒍ ᐃᖃᓗᖕᒥ ᐊᑐᓂᖅᐹᖅ 

ᓄᓇᓕᐸᐅᔭᐅᒐᓗᐊᖅᓱᓂ ᐊᒻᒪᑦᑕᐅᖅ ᑕᑉᐹᓂ 

ᖁᑦᑎᒃᑐᓂ ᐊᑭᑐᔪᖅ ᑕᒪᒃᑯᐊ 

ᕿᒥᕐᕈᐊᖅᑕᐅᑐᐃᓐᓇᖏᓪᓗᑎᒃ ᐊᑭᑐᓂᖓ ᒪᓕᒡᓗᒍ 

ᓴᖅᑭᑦᑕᕆᐊᖃᓕᖅᑐᖅ. ᒥᓂᔅᑕᖃᐃ ᑖᔅᓱᒥᖓ 

ᑐᓂᔾᔪᑎᒋᔪᓐᓇᖅᐹ ᕿᒥᕐᕈᐊᑦᑎᐊᕐᓗᓂ ᐊᒻᒪ 

ᓴᖅᑭᑎᑦᑎᓗᓂ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐃᓄᓕᕆᓂᕐᒧᑦ, ᒥᔅ 

ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ (ᑐᓵᔨᑎᒍᑦ): 

ᐅᑎᖅᑕᕋᐅᔭᖅᑐᑎᑑᕐᓂᐊᖅᑐᒃᓴᐅᕗᖓ. ᐃᑉᐸᒃᓴᖅ 

ᐅᖃᓚᐅᕋᒪ ᑕᐃᒪᓐᓇ ᓱᓕ ᐅᓪᓗᒥ ᐅᖃᕆᕗᖓ, 

ᒪᑐᐃᖓᑦᑎᐊᖅᑐᖓ ᐅᖃᖃᑎᒌᒍᑎᒋᔭᐅᔪᒪᒍᒪ 

ᐋᖅᑭᒍᑎᒃᓴᖅᓯᐅᖁᓪᓗᑕ, ᒪᓕᒐᓕᐅᕐᕕᒡᓗ ᐅᓇ 

ᐃᖅᑲᐃᑎᒋᐊᖅᐸᒃᑲ, ᓲᖃᐃᒻᒪ 

ᐋᖅᑭᒃᓱᖅᐸᓪᓕᐊᒐᑦᑎᒍᑦ ᐃᑲᔫᓯᐊᖃᑦᑕᕐᓂᖅ 

ᐊᖏᒡᓕᒋᐊᖅᓯᒪᔪᖅ ᑖᒃᑯᓄᖓ 

ᐃᓄᑐᐊᖑᔪᓅᖏᑦᑐᖅ, ᖃᐅᔨᒪᔪᖓ ᐃᓄᖕᓂᒃ 

ᕿᐊᖃᑦᑕᖅᑐᓂᒃ ᖁᔭᓕᔪᑦ ᐃᑲᔫᓯᐊᕈᑎᒃᓴᖅ 

ᐸᐅᖓᕆᐊᖅᑕᐅᓯᒪᓕᕐᒪᑦ.  

 

ᐊᐃᑉᐸᖓᑦᑕᐅᖅ ᐃᑲᔫᓯᐊᖃᑦᑕᕐᓂᐅᑉ 

ᐃᓗᐊᓃᓕᕐᒥᔪᖅ ᐃᑲᔪᖃᑦᑕᕐᓂᖅ 

ᐃᓕᓐᓂᐊᒃᑲᓐᓂᖁᓪᓗᒋᑦ 

ᐃᓕᓐᓂᐊᖅᓯᒪᓂᕆᔭᖏᓐᓂᓗ 

ᖁᕝᕙᕆᐊᖅᓯᖁᓪᓗᒋᑦ 

ᐃᖅᑲᓇᐃᔮᖅᑖᕈᓐᓇᐅᑎᒃᓴᖏᓐᓄᑦ. ᖁᔭᓐᓇᒦᒃ, 

ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᖁᕐᓗᖅᑐᒧᑦ, 

ᒥᔅ ᖃᒥᓐᖑᐊᖅ. 

 

ᐊᐱᖅᑯᑦ 812 - 5(2): ᐋᓐᓂᐊᕕᓕᐊᖅᑐᓄᑦ 

ᐃᑲᔫᑎᑦ (ᖃᒥᓐᖑᐊᖅ) 

 

ᖃᒥᓐᖑᐊᖅ (ᑐᓵᔨᑎᒍᑦ): ᖁᐊᓇ, ᐅᖃᖅᑏ. 

ᐊᐱᖅᑯᑎᖃᕈᒪᔪᖓ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᒥᓂᔅᑕᐅᔪᒧᑦ.  

 

ᐅᖃᖅᑏ, ᑐᑭᓯᐅᒪᒐᒪ ᐋᓐᓂᐊᕕᓕᐊᖅᑐᑦ 

ᕿᑭᖅᑖᓗᖕᒦᖓᖅᑐᑦ ᐋᑐᕚᒧᑦ 

ᐋᓐᓂᐊᕕᓕᐊᕆᐊᖃᕌᖓᒥᒃ ᐃᑲᔪᖅᓯᖅᑕᐅᓲᖑᖕᒪᑕ 

ᐋᑐᕚ−ᕿᑭᖅᑖᓗᒃ-ᓄᓇᕗᑦ ᐋᓐᓂᐊᕕᓕᐊᖅᑐᓄᑦ 

ᐱᔨᑦᓯᕐᕕᐅᑉ ᐊᒡᓚᒡᕕᒋᔭᖓᒍᑦ.  

 

ᒥᓂᔅᑕ ᓇᓗᓇᐃᖅᓯᒃᑲᓐᓂᕈᓐᓇᖅᐹ 

ᐃᓱᒪᒃᓴᖅᓯᐅᕈᑕᐅᓯᒪᖕᒪᖔᑦ ᑕᐃᒪᓐᓇ ᓄᓇᕗᑦ 

ᓯᓚᑖᓄᑦ ᐋᓐᓂᐊᕕᓕᐊᖅᑐᓄᑦ 

ᐃᑲᔪᖅᑕᐅᔾᔪᑎᖃᖁᓪᓗᒋᑦ 

ᐱᔨᑦᓯᖅᑕᐅᕕᖃᕈᓐᓇᕋᔭᕐᒪᖔᑕ 

ᕿᑎᕐᒥᐅᓂᖔᖅᓯᒪᔪᑦ 

ᐋᓐᓂᐊᕕᓕᐊᕆᐊᖃᓕᕌᖓᒥᒃ, ᕿᑎᕐᒥᐅᑦ ᓯᓚᑖᓄᑦ 

ᐃᓅᓕᓴᖅᑕᐅᔭᖅᑐᕆᐊᖃᓕᕌᖓᒥᒃ 

ᑕᑯᔭᐅᔭᕆᐊᖃᓕᕈᑎᒡᓘᓐᓃᑦ 

ᐋᓐᓂᐊᓯᐅᖅᑎᒻᒪᕆᖕᓄᑦ. ᖁᐊᓇ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ 

ᐋᓐᓂᐊᖅᑕᐃᓕᓂᕆᓂᕐᒧᑦ ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᖁᔭᒋᕙᕋ ᒪᓕᒐᓕᐅᖅᑎ 

ᐊᐱᖅᑯᑎᖓᓄᑦ, ᖃᖓᑐᐃᓐᓇᓕᒫᖅ 

ᐋᓐᓂᐊᕕᓕᐊᖅᑐᑦ ᐊᐅᓪᓚᕆᐊᖃᖅᑎᓪᓗᒋᑦ 

ᑲᒪᒋᔭᐅᓂᖏᓐᓄᑦ ᕿᒥᕐᕈᓂᖅ ᐊᑐᖅᑎᓪᓗᑎᒍᑦ, 

ᓴᖅᑭᓯᒪᔪᖅ, ᐅᖃᐅᓯᕆᓯᒪᔭᕋ 

ᑲᑎᒪᔨᕋᓛᖑᑎᓪᓗᑕ ᐃᖅᑯᓪᓕᐅᑎᒋᓪᓗᒍ, 

ᑲᒪᔨᖃᖃᑦᑕᕐᓂᖅ ᐋᓐᓂᐊᕕᓕᐊᖅᑐᖅ 

ᑲᒪᒋᔭᐅᓂᓕᒫᖏᑦ ᖃᖓᑦᑕᐅᑎᖏᓐᓄᑦ, 

ᑐᔪᕐᒥᔾᔪᑎᖏᓐᓄᑦ, ᐋᓐᓂᐊᕕᓕᐊᕐᓂᖏᓐᓄᑦ 

ᓈᓗᒋᑦ ᑕᑯᔭᐅᕕᒃᓴᖓ ᐋᖅᑭᑦᑎᐊᖅᓯᒪᒐᓗᐊᕐᒪᖔᑦ, 

ᑕᑯᔭᐅᕕᒃᓴᖓᓄᑦ ᐅᐸᒍᑎᒐᓗᐊᕐᒪᖔᓪᓗ 

ᒫᓐᓇᐅᔪᖅ ᖃᐅᔨᒪᖏᑦᑐᖓ ᑕᐃᒫᒃ ᐱᔨᑦᓯᕈᑎᒃᓴᓄᑦ 

ᐊᖏᕈᓯᐅᕐᕕᐅᒐᔭᕐᒪᖔᑕ ᕿᑎᕐᒥᐅᑕᐅᔪᑦ ᑭᓯᐊᓂ 

ᑕᑯᓇᖁᔭᐅᓐᓂᖅᐸᑦ ᑕᑯᒋᐊᕈᓐᓇᕋᔭᕐᒥᔭᕋ. 

ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓪᓕᖅᐹᖅ 

ᐃᓚᒋᐊᕈᑎᖓ ᐊᐱᖅᑯᒻᒧᑦ, ᒥᔅ ᖃᒥᓐᖑᐊᖅ. 
 

ᖃᒥᓐᖑᐊᖅ (ᑐᓵᔨᑎᒍᑦ): ᖁᐊᓇ, ᐅᖃᖅᑏ. 

ᒥᓂᔅᑕᓗ ᖁᔭᒋᕙᕋ ᑭᐅᔾᔪᑎᖓᓄᑦ. ᐅᖃᖅᑎ, 

ᐋᓐᓂᐊᕕᓕᐊᖅᑐᑦ ᕿᑎᕐᒥᐅᓂᖔᖅᑐᑦ 

ᐃᑲᔪᖅᓱᖅᑕᐅᖏᓗᐊᕆᓯᒪᖃᑦᑕᖅᓯᒪᖕᒪᑕ 

ᐊᐅᓪᓚᖅᓯᒪᓂᕐᒥᓂᒃ ᐋᓐᓂᐊᕕᓕᐊᖅᑎᓪᓗᒋᑦ 

ᐱᓗᐊᖅᑐᒥᒃ ᒪᓕᒃᑕᐅᓯᒪᑎᓐᓇᒋᑦ.  
 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᑭᓇᒃᑯᑦ ᑕᐃᒪ 

ᑲᒪᓲᖑᕙᑦ ᕿᑎᕐᒥᐅᑦ ᐋᓐᓂᐊᕕᓕᐊᕆᐊᖃᕌᖓᑕ 

ᐋᖅᑭᒃᓱᐃᔨᐅᖃᑦᑕᖅᐸᑦ ᕿᑎᕐᒥᐅᑕᐅᔪᑦ 

ᐃᑲᔪᖅᑕᐅᔭᕆᐊᖃᓕᕌᖓᒥᒃ 

ᐊᑲᐅᖏᑦᑐᒃᑰᓕᕌᖓᒥᒡᓗ 

ᐋᖅᑭᒃᓲᔾᔭᐅᓯᒪᓂᕆᔭᖏᓐᓂᒃ 

ᐋᓐᓂᐊᕕᓕᐊᖅᓯᒪᑎᓪᓗᒋᑦ, ᑭᐊᓪᓕ ᒫᓐᓇ 

ᑲᒪᒋᖃᑦᑕᕐᒪᒋᑦ? ᖁᐊᓇ, ᐅᖃᖅᑎ. 
 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᓂᔅᑐ ᕼᐃᒃᔅ. 
 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᓄᓇᐃᑦ ᐊᕕᒃᑐᖅᓯᒪᓂᖏᑦ 

ᐃᓛᒃᑯᑦ ᑲᒪᔨᖃᓲᑦ ᐋᓐᓂᐊᕕᓕᐊᕆᐊᓖᑦ 

ᖃᖓᑦᑕᐅᓯᖅᑕᐅᔪᖃᕆᐊᖃᕌᖓᑕ 

ᑐᕌᖅᑕᕐᕕᐅᔪᓐᓇᓲᓂᒃ, ᑖᒃᑯᐊ ᑐᕌᕐᕕᐅᒋᐊᓖᑦ 

ᒪᓕᒐᓕᐅᖅᑎᓕᒫᓄᑦ ᓇᒃᓯᐅᑎᓯᒪᔭᒃᑲ ᐊᒻᒪᓗ 

ᐃᓄᓕᒫᓄᑦ ᑕᖅᑲᐅᖓ ᑕᑯᒃᓴᕈᖅᑎᓯᒪᓪᓗᒋᑦ, 

ᐋᓐᓂᐊᕕᓕᒫᓂᓗ ᑭᓇᒧᑦ ᓇᒧᓪᓘᓐᓃᑦ 

ᑐᕌᖅᑐᒃᓴᐅᖕᒪᖔᑕ ᓇᓗᓇᐃᖅᑐᖅᓯᒪᔪᐃᓐᓇᐅᕗᑦ 

ᓴᖅᑭᔮᖅᑎᑕᐅᓪᓗᑎᒃ, ᐊᒻᒪᓗ ᒥᑦᑕᕐᕖᑦ 

ᐅᑕᖅᑭᕕᖏᓐᓂ ᐊᑐᐃᓐᓇᕈᖅᑎᓐᓇᓱᒃᓯᒪᔭᕗᑦ 

ᐊᑕᖏᐸᓗᒃᑑᒍᓗᐊᑦ ᒥᑦᑕᕐᕕᖃᕐᕕᐅᔪᑦ, ᐊᑭᓐᓇᒥ 

ᐱᑕᖃᖅᑐᐃᓐᓇᐅᔭᕆᐊᓕᐅᒍᓗᐊᑦ ᑭᓯᐊᓂ 

ᓄᓇᓕᖕᓅᕌᖓᒪ ᑕᑯᐃᓐᓇᖃᑦᑕᖏᒻᒥᔭᒃᑲ, 

ᑕᐃᒃᑯᓇᓂᓗ ᑕᑯᔭᖃᕐᓂᖏᒃᑳᖓᒪ, 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᓕᕆᔨᖏᑦ ᑎᓕᓲᒃᑲ 

ᐋᖅᑭᒃᓯᕕᐅᖁᓪᓗᒋᑦ. 

ᐱᑕᖃᐃᓐᓇᐅᔭᖅᑐᖅ ᓯᕿᕐᖑᔭᐅᑉ ᑲᐃᕙᓪᓚᒍᓯᖓ 

ᖃᖓᐅᒍᓗᐊᖅᐸᑦ ᐃᑲᔪᕈᓐᓇᖅᑐᒥᒃ ᑕᐃᒪᓐᓇ 

ᑭᓇᑐᐃᓐᓇᖅ ᐋᓐᓂᐊᕕᓕᐊᖅᓯᒪᑎᓪᓗᒋᑦ 

ᐊᑲᐅᖏᑦᑐᒃᑰᓕᕈᑎᒃ ᐋᖅᑭᒃᓱᖅᑕᐅᓯᒪᔪᓂᒃ 

ᑕᐃᒃᑯᐊ ᓇᓗᓇᐃᖅᑕᐅᓯᒪᔪᑦ ᖃᖓᑐᐃᓐᓇᖅ 

ᐅᖄᓚᕕᐅᔪᓐᓇᖅᑐᑦ ᐃᑲᔪᖅᑕᐅᓂᐊᕐᒪᑕ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑎᑦ 

ᐊᐱᖅᑯᑎᖕᓄᑦ, ᒥᔅ ᖃᒥᓐᖑᐊᖅ. 

 

ᖃᒥᓐᖑᐊᖅ: ᖁᐊᓇ, ᐅᖃᖅᑏ. ᑕᐃᒪᓐᓇ 

ᑲᒪᔪᒃᓴᓂᒃ ᑐᕌᕐᕕᐅᔪᓐᓇᖅᑐᓂᒃ 

ᐊᑐᐃᓐᓇᖅᑕᖃᖅᑎᓐᓇᒍ ᖃᐅᔨᒪᔭᐅᑎᓐᓇᒋᑦ ᓇᒧᑦ 

ᑐᕌᖅᑐᒃᓴᐅᖕᒪᖔᑕ ᐊᔪᕐᓇᓗᐊᖃᑦᑕᕐᒪᑦ 

ᐋᓐᓂᐊᖃᖅᑐᓄᑦ ᑳᓐᓱᒥᒃ, ᑐᑭᓯᐅᒪᔪᖓ 

ᐃᑲᔪᖅᑕᐅᕕᖃᒃᑲᓐᓂᓲᖑᖕᒪᑕ ᕿᑭᖅᑖᓗᖕᒥᐅᑦ 

ᐋᓐᓂᐊᖃᖅᑐᑦ ᑳᓐᓱᒥᒃ, ᐊᒡᓛᑦ ᐋᓐᓂᐊᕕᖕᒥ 

ᐅᓂᒃᓯᒪᑎᓪᓗᒋᑦ. 

 

ᒥᓂᔅᑕ ᑕᐃᒪᓐᓇᑦᑕᐅᖅ ᐃᑲᔪᖅᑕᐅᒃᑲᐃᔪᓐᓇᖅᐸ 

ᕿᑎᕐᒥᐅᑕᐅᔪᓂᒃ ᐋᓐᓂᐊᕕᒃᑎᒍᑦ ᐊᐅᓪᓚᖅᓯᒪᔪᓂᒃ 

ᑕᐃᒪᓐᓇ ᐃᑲᔪᖅᑕᐅᒃᑲᓐᓂᕆᐊᖃᕋᓱᒋᔪᓂᒃ, 

ᐊᖏᕐᕋᖓᑕ ᐊᒻᒪᓗ ᓄᓇᕗᑦ ᓯᓚᑖᓄᑦ 

ᐋᓐᓂᐊᕕᓕᐊᕆᐊᖃᖅᑎᓪᓗᒋᑦ ᐃᓄᑑᓪᓗᑎᒃ 

ᐊᐅᓪᓚᕆᐊᖃᖅᐸᒃᑐᑦ ᐱᓗᐊᖅᑐᓄᑦ ᑕᐃᒃᑯᓄᖓ 

ᑲᓐᓱᖃᕐᓂᕐᒥᓄᑦ ᐋᓐᓂᐊᕕᓕᐊᕈᑎᖃᖅᑐᓄᑦ? 

ᖁᐊᓇ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᓄᓇᐃᑦ ᐊᕕᒃᑐᖅᓯᒪᓂᖏᑎᒍᑦ 

ᓇᓪᓕᐊᒃ ᐱᓂᖅᓴᐅᓂᕐᒥᒃ ᐱᔾᔪᑎᖃᖏᓐᓇᑦᑕ, 

ᑲᓇᑕᐅᑉ ᐃᓗᐊᓂ ᐱᓕᕆᖃᑎᒋᔪᓐᓇᖅᓯᒪᔭᑦᑎᓐᓂᒃ 

ᐱᖕᒪᑦ ᓲᕐᓗ ᑲᓇᑕᒥ ᐱᓕᕆᖃᑎᒌᖕᓂᖅ ᑳᓐᓱ 

ᐱᓪᓗᒍ, ᑲᓇᑕᓕᒫᒨᖓᔪᑎᒍᑦ 

ᐱᓕᕆᖃᑎᖃᖅᐸᒃᑐᒍᑦ ᑖᒃᑯᐊ ᑲᓇᑕᓕᒫᒧᑦ 

ᐱᔨᑦᓯᖅᑐᒃᓴᒪᐅᑕᐅᖕᒪᑕ.  

 

ᐅᖃᖅᑏ, ᐱᓕᕆᖃᑎᒋᑦᑎᐊᖅᓯᒪᒐᓗᐊᕋᑦᑎᒍᑦ 

ᐋᑐᕚᒥ ᐋᓐᓂᐊᕕᖕᒥ ᑳᓐᓱᓕᕆᔨᖏᓐᓄᓪᓗ 

ᐱᓕᕆᖃᑎᖃᖃᑦᑕᕐᒥᒐᑦᑕ. ᐃᐅᓪᐴᑕᒥ 

ᐋᓐᓂᐊᖃᖅᑕᐃᓕᓕᕆᔪᓐᖏᓐᓂᒃ, ᒫᓂᑑᕝᕙᐅᓪᓗ 

ᐋᓐᓂᐊᖃᖅᑕᐃᓕᓕᕆᔪᓐᖏᓐᓂᒃ ᓄᓇᑦᓯᐊᓪᓗ. 

ᑕᐃᒪ ᐱᓕᕆᔪᒻᒪᕆᐅᖃᑦᑕᖅᐳᒍᑦ 

ᐱᓕᕆᖃᑎᒋᓪᓗᒋᑦ ᑕᐃᒫᒃ ᐸᖅᑭᑦᓯᔪᒪᓪᓗᑕ 

ᐊᑐᐃᓐᓇᐅᔪᓂᒃ.  

 

ᐊᒻᒪᓗ ᐅᖃᖅᑏ, ᑭᓇᑐᐃᓐᓇᖅ 

ᐃᓱᒪᒃᓴᖅᓯᐅᕈᑎᒃᓴᒥᒃ ᐅᖃᕆᐊᕈᑎᖃᖅᐸᒡᓗᓂ 

ᖃᓄᖅ ᐱᐅᓯᕚᓪᓕᕈᓐᓇᕐᒪᖔᑦ. ᑭᓇᑐᐃᓐᓇᖅ 

ᐅᖃᐅᑎᔪᓐᓇᖅᑕᕋ ᑕᖅᑳᓂ, ᑎᑎᕋᕐᕕᒐ 

ᒪᑐᐃᖓᐃᓐᓇᐅᔭᖅᑐᖅ, ᓇᓗᓇᐃᔭᐃᓗᑎᒃ 

ᐃᓗᐊᑦᑎᐊᖏᓐᓂᖏᓐᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᐊᕐᕕᐊᓄᑦ ᐅᐊᖕᓇᖓᓄᑦ−ᑎᑭᕌᕐᔪᐊᒧᓪᓗ, ᒥᔅ ᒪᐃᓐ. 

 

ᐊᐱᖅᑯᑦ 813 - 5(2): ᓄᓇᓖᑦ ᒐᕙᒪᖏᑦ 

ᑮᓇᐅᔭᖃᖅᑎᑕᐅᓂᖏᑦ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᓯᔨᑖᕼᐋᖅ. 

ᐅᖃᖅᑎᑦᑎᔨᑖᖅᑲᐅᖅ, ᑖᓐᓇ ᓄᓇᓕᓐᓂ ᒐᕙᒪᒃᑯᑦ 

ᐱᔨᑦᓯᕋᖅᑎᒃᑯᖏᓐᓄᑦ ᒥᓂᔅᑕ ᐊᐱᕆᓂᐊᖅᖢᒍ 

ᓂᑯᕕᑦᑐᖓ.  

 

(ᑐᓵᔨᑎᒍᑦ) ᐅᖃᖅᑏ, ᑮᓇᐅᔭᖃᖅᑎᑦᑎᓂᕐᒧᑦ 

ᓄᓇᕗᒻᒥ ᕼᐋᒻᓚᖏᓐᓂ ᐱᒻᒪᕆᐅᖕᒪᑦ. 

ᑐᑭᓕᐅᑎᓂᐊᖅᐸᕋ, ᑎᑭᕌᕐᔪᐊᖅ ᐆᒃᑑᑎᒋᓗᒍ. 

ᒫᓐᓇᕋᑖᖅ ᓇᑲᑎᕆᔭᕆᐊᖃᓚᐅᕐᒪᑕ ᐃᑲᕐᕋᖏᓐᓂᒃ 

ᐃᒥᖅᑕᖅᑎᓄᑦ, ᑭᓈᓗᒃᑕᖅᑎᓄᓪᓗ ᐊᖅᑯᑎᓂᒃ. 

ᑐᑭᓕᐅᑎᒃᓴᖅ ᑖᓐᓇ. ᕼᐋᒻᓚᒃᑯᑦ ᒫᓐᓇ ᐊᑭᓕᒃᓴᓂᒃ 

ᐊᑭᓕᖅᓱᐃᓇᓱᖕᒪᑕ ᐊᒃᑐᖅᓯᓯᒪᓪᓗᑎᒡᓗ 

ᐃᖅᑲᓇᐃᔭᖅᑎᑦ ᑮᓇᐅᔭᒃᓵᖓᓂᓪᓗ, ᓂᕈᐊᖅᑎᒪ.  

 

ᐅᖃᖅᑏ, ᑖᓐᓇ ᒐᕙᒪᒃᑯᑦ ᐅᐱᒋᔪᒪᔭᕗᑦ ᒫᓐᓇ 

ᑮᓇᐅᔭᓂᒃ ᑐᒃᓯᕋᕐᒪᑕ $1.7 ᒥᓕᐊᓂᒃ 

ᐅᓄᖅᓱᒋᐊᕐᓗᒋᑦ ᕼᐋᒻᓚᒃᑯᓐᓄᑦ 

ᑮᓇᐅᔭᖃᖅᑎᑦᑎᓂᕐᒧᑦ ᐊᒻᒪᓗ ᖁᔭᓐᓇᒦᕈᒪᓪᓗᒋᑦ 

ᒐᕙᒪᒃᑯᑦ ᐃᓕᓴᖅᓯᓂᖏᓐᓄᑦ, ᑖᓐᓇ ᒫᓐᓇ 

ᑎᑭᑕᐅᓯᒪᓂᖏᓐᓄᑦ. ᐅᖃᖅᑏ, ᑖᓐᓇ ᐊᒡᒍᖅᑐᕈᑎᒃ 

24−ᓄᑦ ᓄᓇᓕᖕᓄᑦ $72,000−ᓐᖑᖕᒪᑦ ᐊᑐᓂ.  

 

ᐅᖃᖅᑏ, ᓇᓗᓇᓐᖏᒻᒪᑦ 

ᐱᑕᖃᕆᐊᖃᖅᑐᒻᒪᕆᐅᖕᒪᑦ ᐃᖁᐊᓴᖏᓕᐅᕈᑦ 

ᑕᑯᓐᓇᕐᓗᒍ ᕼᐋᒻᒪᓚᒋᔭᕗᑦ ᓄᓇᕗᒻᒥ 

ᑮᓇᐅᔭᖃᖅᑎᑕᐅᒍᑎᒃ ᓈᒻᒪᒃᑐᒥᒃ. ᐅᔾᔨᕆᔭᒃᑲ 

ᒐᕙᒪᒃᑯᑦ ᐱᓕᕆᕝᕖᑦ ᓴᖅᑭᑦᑎᓚᐅᕐᒪᑕ 

ᑳᓐᑐᕌᖅᑕᒥᒃ ᑐᒃᓯᕋᐅᒻᒥᒃ ᓄᓇᕗᒻᒥ ᕼᐋᒻᓚᒃᑯᓐᓄᑦ 

ᑮᓇᐅᔭᖃᖅᑎᑕᖓ.  

 

ᑖᓐᓇ ᐊᐱᖅᑯᑎ ᓯᕗᓪᓕᖅᐹᖅ, ᑭᓱ ᒫᓐᓇ 

ᓴᖅᑭᓚᐅᖅᐸ ᐅᓪᓗᒥᒧᑦ ᑕᒪᑐᒧᖓ 

ᑳᓐᑐᕌᖅᑖᕈᒪᓂᕐᒧᑦ ᑐᒃᓯᕋᐅᑎᑦᑎᓐᓄᑦ, 

ᑕᑯᓇᒃᑕᐅᓂᖏᓐᓄᑦ ᐸᕐᓇᒃᑕᐅᓂᖏᓐᓄᓪᓗ 

ᓄᓇᕗᒻᒥ, ᕼᐋᒻᓚᒃᑯᑦ ᑮᓇᐅᔭᖃᖅᑎᑕᓂᖏᓐᓄᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒥᓂᔅᑕᐅᔪᖅ ᓄᓇᓕᖕᓄᓪᓗ 

ᐱᔨᑦᑎᕋᖅᑎᓂᒡᓗ ᒥᒃᓵᓄᑦ, ᒥᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᐊᖏᖃᑎᒋᑦᓯᐊᖅᐸᕋ 

ᑲᑎᒪᔨᐅᖃᑎᒐ. ᑖᒃᑯᐊ ᕼᐋᒻᓚᖑᔪᑦ 

ᑮᓇᐅᔭᓂᒃᑕᐅᔭᕆᐊᖃᕐᓂᖏᑦ, 

ᑮᓇᐅᔭᓂᒃᑕᐅᑦᓯᐊᖃᑦᑕᕆᐊᖃᕐᒪᑕ ᓄᓇᓕᑦᑎᓐᓂ 

ᐊᐅᓪᓛᖅᑎᑦᓯᑎᓪᓗᒋᑦ. ᑕᒪᓐᓇ 

ᑮᓇᐅᔭᓂᒃᑕᐅᓂᖏᒃᑕ ᓯᓚᑖᒍᑦ ᑐᒃᓯᕋᐅᑎᓂᒃ 

ᐋᖅᑭᒃᓯᓲᖑᖕᒥᖕᒪᑕ 

ᐱᕚᓪᓕᕈᑎᒃᓴᐅᔪᓐᓇᕐᓂᐊᖅᑐᓂᒃ ᑖᒃᑯᐊ 

ᓄᓇᓕᖕᓄᑦ. ᑖᑉᓱᒪ ᐊᐱᖅᑯᑎᒋᔭᖓᑕ ᒥᒃᓵᓄᑦ, 

ᑖᒃᑯᐊ ᒫᓐᓇ ᑲᑎᖅᓱᕋᑉᑎᒍᑦ ᓵᒻᓂᑦ 

ᐊᑐᐃᓐᓇᖅᑕᖃᓐᖏᑦᑐᖓ ᒫᓐᓇᒧᑦ ᑎᑭᖦᖢᒍ 

ᖃᓄᐃᑦᑑᖕᒪᖔᑕ. ᐃᒻᒪᖄ ᐅᑉᓗᖅ 

ᓄᖑᓚᐅᖅᑎᓐᓇᒍ ᑕᒪᓐᓇ 

ᓇᓗᓇᐃᕈᓐᓇᖅᓯᓂᐊᖅᑕᒃᓴᕆᒐᓗᐊᖅᐸᕋ. 

ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐊᐱᖅᑯᑎᒧᑦ. 

ᑖᓐᓇ ᑐᕌᖓᔪᖅ, ᒪᓕᒐᓕᐅᖅᑎ, ᒪᒥᐊᓇᖅ. 

ᐃᓕᓐᓂᐊᖅᐸᓪᓕᐊᓕᓵᕋᒪ...ᐃᓕᓐᓂᐊᕆᐊᖃᖅᑰᖏᒃ

ᑲᓗᐊᖅᖢᖓ, ᒪᓕᒐᓕᐅᖅᑎ ᒪᐃᓐ. 

  

ᒪᐃᓐ: ᒪ’ᓇ, ᐅᖃᖅᑎᑦᓯᔨᑖᕼᐋᖅ. ᐊᒻᒪ ᖃᐅᔨᒪᔪᖓ 

ᐱᓕᕆᓕᓵᕋᕕᑦ ᑕᒪᑐᒥᖓ ᖃᐅᔨᒪᔪᖓ, ᒪ’ᓇ.  

 

ᐅᖃᖅᑎᑦᓯᔩ, ᐅᓇᑦᑕᐅᖅ ᓇᓗᓇᐅᖅᑕᐅᓯᒪ’ᒪᑦ ᐆᒪ 

ᑐᒃᓯᕋᐅᑕᐅᑉ ᐃᓗᐊᓂᒃ (ᑐᓵᔨᑎᒍᑦ) ᑖᒃᑯᐊ 

ᒪᓕᒋᐊᓕᖏᓐᓂᒃ ᑮᓇᐅᔭᖃᖅᑎᑕᐅᓂᖏᓐᓄᑦ 

ᕼᐋᒻᓚᒃᑯᑦ, ᐃᒪᐃᖁᔭᐅᓗᓂ 



ᐱᖓᑦᓯᖅ, ᕕᕝᕗᐊᕆ 26, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᓯᒪᔪᑦ: “ᓄᓇᓕᖕᓂ ᒐᕙᒪᒃᑯᓐᓂᓪᓗ 

ᐱᔨᑦᑎᖅᑏᑦ ᓇᓗᓇᐃᖅᓯᓯᒪᖕᒪᑕ ᕼᐋᒻᓚᒃᑯᑦ 

ᑮᓇᐅᔭᖃᖅᑎᑕᐅᓂᖏᓐᓄᑦ ᑎᒥᐅᔪᓂᒃ ᑖᒃᑯᓂᖓ 

ᑕᑯᓇᓐᓂᕐᒧᑦ ᑐᑭᒧᐊᒃᑎᑦᑎᔪᑦ.”  

 

ᐊᐱᖅᑯᑎᒐ ᒥᓂᔅᑕᒧᑦ, ᕼᐋᒻᓚᒃᑯᓐᓂ 

ᑮᓇᐅᔭᖃᖅᑎᑦᑎᓂᕐᒧᑦ ᑎᒥᐅᔪᖅ ᐱᑕᖃᖅᐹ, 

ᐊᒻᒪᓗ ᑮᒃᑯᑦ ᐃᒃᓯᕚᖅᐸᑦ ᑕᐃᑲᓂ? ᖁᔭᓐᓇᒦᒃ, 

ᐅᖃᖅᑎᑦᓯᔩ.  

 

ᐅᖃᖅᑎ: ᒥᓂᔅᑕᑐ ᒐᕙᒪᓕᕆᓂᕐᒧᑦ 

ᐱᔨᑦᑎᕋᖅᑎᓕᕆᓂᕐᒧᓪᓗ, ᒥᓂᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᑎᒥᑖᕆᐊᖃᓚᐅᕋᑉᑕ 

ᑎᒥᓕᐅᕆᐊᖃᓚᐅᕋᑉᑕᐃᓛᒃ ᐃᑲᔪᕐᓂᐊᖅᑐᓂᒃ 

ᑖᒃᑯᓂᖓ ᒐᕙᒪᓕᕆᔨᒃᑯᓐᓂᒃ. ᑖᒃᑯᐊ ᓄᓇᓖᑦ 

ᓄᓇᕗᒻᒥ ᐊᒥᓱᒻᒪᕆᐊᓘᖕᒪᑕ, ᐊᒥᓲᓂᖏᓪᓗ 

ᓄᓇᓖᑦ ᐊᔾᔨᒌᖏᑦᑎᐊᖅᖢᑎᒃ. ᓲᕐᓗ 

ᕿᒡᒐᖅᑐᖅᑕᖓ ᐊᕐᕕᐊᑦ ᐊᒻᒪ ᑎᑭᕌᕐᔪᐊᑉ, 

ᐊᕐᕕᐊᕐᒥᐅᑕᐃᑦ ᐃᓄᒋᐊᖕᓂᖅᐹᖑᖃᑕᐅᑉᓗᑎᒃ 

ᐊᒻᒪ ᑎᑭᕌᕐᔪᐊᑉ ᐃᓄᐃᓴᖕᓂᖅᐹᖑᖃᑕᐅᖕᒪᑕ. 

ᐊᔾᔨᒌᖏᑦᑐᓂᒃ ᐱᔪᒪᓂᖅᑕᖃᖃᑦᑕᕐᒪᑕ 

ᐊᐅᓪᓛᕐᓂᖏᓪᓗ ᐊᔾᔨᒌᖏᖃᑦᑕᖏᒻᒪᑕ.  

 

ᑕᐃᒪᓐᓇᐃᑎᓪᓗᒍ ᑲᑎᒪᔨᐊᓛᓕᐅᓚᐅᖅᐳᒍᑦ 

ᐃᓗᓕᖃᖅᖢᓂ ᐅᕙᒍᑦ ᒐᕙᒪᒃᑯᓐᓃᓐᖔᖅᑐᒥᒃ, 

ᑖᒃᑯᐊᓗ ᕼᐋᒻᒪᓚᒃᑯᑦ ᒪᐃᔭᖏᑦᑕ 

ᑲᑐᔾᔨᖃᑎᒌᖏᓐᓃᓐᖔᖅᑐᖅᑕᖃᖅᖢᓂ ᐊᒻᒪᓗ 

ᓄᓇᓕᖕᓃᓐᖔᖅᑐᑦ ᑎᑎᕋᖅᑎᖏᓐᓂᒃ ᐃᓚᖏᑦ 

ᓄᓇᓕᖕᓂ ᐊᖏᓂᖅᓴᓃᓐᖔᖅᖢᑎᒃ ᐊᒻᒪᓗ 

ᓄᓇᓕᖕᓂ ᒥᑭᓐᓂᖅᓴᓃᓐᖔᖅᖢᑎᒃ. ᑖᓐᓇ ᑎᒥ 

ᐊᐅᓪᓛᖅᑐᖅ ᐊᒻᒪ ᑖᒃᑯᓂᖓ ᑕᒡᕙ 

ᐃᓗᓕᖃᐅᖅᐳᖅ. ᐊᔾᔨᒌᖏᓐᓇᓱᒃᖢᒋᑦ ᑖᒃᑯᐊ 

ᑕᕝᕙᓂ ᑲᑎᒪᔨᐅᔪᑦ ᐊᔾᔨᒌᖏᑦᑐᓂᒃ 

ᑐᑭᓯᐅᒪᖃᑎᒌᖃᑦᑕᕈᓐᓇᕐᓂᐊᕐᒪᑕ, ᑐᕌᒐᖃᖅᖢᑎᒃ 

ᓄᓇᓖᑦ ᑮᓇᐅᔭᓂᒃᑕᐅᑦᓯᐊᕆᐊᖃᖃᑦᑕᕐᓂᖏᑦ 

ᓯᐊᒻᒪᖅᑕᐅᓗᑎᒡᓗ ᐊᔾᔨᒌᒡᔫᒥᔪᒥᒃ ᑮᓇᐅᔭᐃᑦ 

ᐊᖏᔫᒐᓗᐊᖅᐸᑦ ᒥᑭᔫᒐᓗᐊᖅᐸᓪᓗ ᓄᓇᓕᒃ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑐᒡᓕᐊ 

ᑭᖑᓪᓕᖅᐹᕐᓗ, ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓈᖅᐸᕋ ᒥᓂᔅᑕ. 

(ᑐᓵᔨᑎᒍᑦ) ᐅᓇ ᐊᐱᖅᑯᑎᒋᓂᐊᓕᕐᒥᔭᕋ, 

ᖃᓄᐃᓕᖓᓕᕐᒪᖔᑦ ᑖᓐᓇ $1.7−ᒥᓕᐊᓐ 

ᑮᓇᐅᔭᖅ. ᐄ ᖁᕕᐊᓇᖅᑐᖅ ᐃᓚᔭᐅᒃᑲᓐᓂᕐᒪᑕ 

ᑕᐃᒪᓐᓇᑎᒋ. ᐃᒃᑯᐊ ᓄᓇᓖᑦ 

ᓇᓗᓇᐃᖅᑕᐅᓯᒪᕙᓪᓚᐃᖏᑦᑐᑦ ᑕᐃᒪᓐᓇ 

ᐊᑭᑦᑐᖅᐸᓪᓕᐊᓂᐊᕐᒪᖔᑦ. ᑕᑯᓐᓇᕈᒃᑯ ᓄᓇᑦᓯᐊᖅ 

ᒐᕙᒪᒃᑯᖏᑦ, ᑕᐃᒃᑯᐊ 

ᑮᓇᐅᔭᓕᖅᓯᖃᑦᑕᓐᖏᓗᐊᕐᓂᖅ ᑕᒪᓐᓇ 

ᐲᖅᑕᐅᕙᓪᓕᐊᔪᖅ. ᐊᒻᒪᓗ ᑕᕝᕙᓂ ᐅᖃᖅᓯᒪᓪᓗᓂ, 

“$5 ᒥᓕᐊᓐ ᑮᓇᐅᔭᐅᔭᓂᒎᖅ 

ᐃᓚᔭᐅᒃᓐᑲᓂᕐᓂᐊᖅᑐᖅ ᕼᐋᒻᓚᒃᑯᓐᓄᑦ 

ᑮᓇᐅᔭᓕᖅᑕᐅᖃᑦᑕᕐᓂᖏᑦ.”  

 

ᑖᓐᓇ ᑭᖑᓪᓕᖅᐹᖑᓗᒍ ᑕᐃᒪᓐᓇ ᐊᔾᔨᐸᓗᖏᓐᓂᒃ 

ᐋᖅᑭᒃᓯᓯᒪᒋᕕᓰ ᐊᒥᒐᓐᖏᑦᑐᓂᒃ 

ᑮᓇᐅᔭᖅᑖᖅᑎᑕᐅᖃᑦᑕᕈᓐᓇᕐᓂᐊᕐᒪᑕ ᕼᐋᒻᓚᒃᑯᑦ 

ᑲᑎᒪᔨᒋᑦ? ᖁᔭᓐᓇᒦᒃ, ᐅᖃᖅᑏᑦ. 

 

ᐅᖃᖅᑎ: ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐅᖃᖅᑎᑦᓯᔩ, 

ᖁᔭᓐᓇᒦᒃ. ᐅᖃᖅᑎᑦᓯᔩ, ᐊᕗᖓ ᕿᕕᐊᓚᐅᖅᖢᖓ 

ᐅᖃᖅᑎᑦᓯᔨᕕᓂᕐᓗ ᑕᕝᕙᓃᖦᖢᓂ. 

 

>>ᐃᔪᖅᑐᑦ 

 

ᐅᖃᖅᑎᑦᓯᔩ, ᑖᓐᓇ ᐅᖃᐅᓯᕆᔭᖓ ᐱᒻᒪᕆᐊᓘᖕᒪᑦ 

ᖁᕕᐊᓇᖅ ᐊᐱᖅᑯᑎᒋᖕᒪᒍ. ᑖᑉᑯᐊ ᑕᒡᕙ 

ᑎᒥᐅᓂᕋᖅᑲᐅᔭᕋ ᑕᒪᑐᒥᖓ ᕿᒥᕐᕈᖕᒪᑕ 

ᖃᓄᖅᑐᖅ ᓄᓇᓖᑦ 

ᑮᓇᐅᔭᓂᒃᑕᐅᒃᑲᓐᓂᖃᑦᑕᓚᐅᕐᓕᑦ 

ᐊᐅᓪᓛᑦᓯᐊᕐᓂᖅᓴᐅᔪᓐᓇᖁᑉᓗᒋᑦ. ᑖᑉᓱᒥᖓ 

ᑐᕌᒐᖃᖅᑐᒍᑦ. ᐆᒧᖓ ᓈᓴᐅᒻᒧᑦ 

ᑎᑭᑦᑐᒪᔪᒎᕈᓐᓇᖏᑦᑐᒍᑦ ᑭᓯᐊᓂ ᑎᑭᖁᔭᕋᓗᐊᒃᑲ 

ᓄᓇᓖᑦ ᐊᒃᖢᐊᕌᓗᒡᓗᑎᒃ 

ᐊᐅᓪᓚᖃᑦᑕᕈᓐᓃᖁᓐᓇᕐᒪᑕ ᓄᓇᕗᒻᒥ. 

ᐊᒃᓱᕈᖅᓯᐊᖅᖢᑎᒃ ᓄᓇᓖᑦ ᐊᐅᓪᓛᓲᖑᖕᒪᑕ, 

ᑭᓯᐊᓂ ᑮᓇᐅᔭᐃᓕᐅᕐᓂᖅ ᐱᔾᔪᑎᒋᖃᑦᑕᕋᑉᑎᒍ. 

ᓄᓇᓕᖕᓄᑦ ᑐᓂᓂᐊᕈᑉᑎᒍ ᓇᑭᒃᑭᐊᖅ 

ᑎᒍᓯᓗᑕᐅᖕᒪᑦ. ᑖᓐᓇ ᑮᓇᐅᔭᐅᒥᕝᕕᒃ, 

ᑮᓇᐅᔭᖃᕐᕕᒃ ᐃᓱᖃᕐᒪᑦ. 



ᐱᖓᑦᓯᖅ, ᕕᕝᕗᐊᕆ 26, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓇᑭᑦ ᑎᒍᓂᐊᕈᑉᑎᒍᑦ ᐃᖕᓇ ᑭᓯᐊᓂ 

ᒥᒃᖠᒋᐊᕐᓗᒎᔭᕆᐊᖃᕐᓂᐊᖅᖢᓂᐅᓲᖑᖕᒪᑦ. ᑖᓐᓇ 

ᑕᕝᕙ ᕿᒥᕐᕈᔭᕗᑦ, ᐊᖏᒡᓕᒋᐊᕈᒪᔭᕗᑦ. ᑖᒃᑯᐊ 

ᓄᓇᓖᑦ ᐊᒃᖢᓗᐊᕌᓗᒡᓗᑎᒃ ᐊᐅᓪᓛᖁᓐᖏᖦᖢᑎᒍᑦ. 

ᑖᔅᓱᒥᖓ ᑐᕌᖅᑐᒍᑦ. ᑕᐃᑯᖓᓗ ᐊᐅᔭᐅᖅᑐᖅᑐᒍᑦ 

ᐊᒻᒪ ᑖᒃᑯᐊ ᑲᑎᒪᖃᑦᑕᖅᑎᓪᓗᒋᑦ 

ᐃᓱᒪᒃᓴᖅᓯᐅᕈᑎᓂᒃ ᐱᐅᔪᓂᒃ ᓴᖅᑭᑦᑎᕙᓪᓕᐊᔪᑦ. 

ᓴᖅᑭᑕᐅᕙᓪᓕᐊᔪᓪᓗ ᑲᑎᑕᒃᓴᐅᓕᖅᐸᑕ, ᑕᕝᕗᖓ 

ᐃᒡᓗᕐᔪᐊᒧᑦ ᑐᓂᔪᒫᕆᕙᒃᑲ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᐊᐱᖅᑯᑎᒃᓴᑦ. ᒪᓕᒐᓕᐅᖅᑎ 

ᑐᓄᓂᕐᒧᑦ, ᒥᔅᑐ ᖃᒪᓂᖅ. 

 

ᐊᐱᖅᑯᑦ 814 - 5(2): ᖃᖓᑕᓲᒃᑯᕕᓐᓂ 

ᐱᖁᑎᕐᔪᐊᑦ (ᖃᒪᓂᖅ) 

 

ᖃᒪᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖃᓪᓗᓈᑎᑐᑦ 

ᐊᐱᖅᓱᕐᓂᐊᕋᒪ, ᒫᓐᓇ ᐱᒋᐊᕐᓗᖓ. (ᑐᓵᔨᑎᒍᑦ) 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᑯᐊ 

ᐊᐱᖅᑯᑎᒋᓂᐊᖅᑕᒃᑲ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔾᔪᑎᓕᕆᓂᕐᒧᓪᓗ ᒥᓂᔅᑕᕆᔭᐅᔪᒧᑦ.  

 

ᐅᖃᖅᑏ, ᑖᒃᑯᐊ ᐃᓱᒫᓘᑎᒋᖃᑦᑕᖅᓯᒪᔭᒃᑲ 

ᐊᑕᐅᓯᐊᕐᓇᒋᑦ ᒥᕝᕕᖕᒥ ᐱᖁᑎᕐᔪᐊᑦ. ᒥᓂᔅᑕ 

ᐃᖅᑲᐅᒪᔪᒃᓴᐅᕗᖅ ᐱᓕᕆᕝᕕᖏᑦᑕ ᐊᕙᑎᓄᑦ 

ᐊᕐᕌᒍᓄᑦ ᐋᖅᑭᒃᓯᒪᔭᖏᑦ ᐱᖁᑎᕐᔪᐊᓕᕆᓂᕐᒧᑦ 

ᑐᕌᖓᔪᑦ ᖃᐅᔨᓴᖅᑕᐅᓂᖏᑦ ᓄᓇᕗᒻᒥ ᒥᕝᕕᖕᓂ 

ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓚᐅᖅᓯᒪᔪᑦ ᒫᔾᔨ 

2016−ᖑᑎᓪᓗᒍ. ᑖᒃᑯᐊ ᐅᓂᒃᑳᑦ 

ᐊᑐᓕᖁᔭᓕᐅᖅᓯᒪᔪᑦ ᐃᒫᒃ: ᑮᓇᐅᔭᓕᕆᓂᕐᒧᑦ 

ᑐᕌᖓᔪᓂᒃ ᖃᐅᔨᓴᐃᓂᐊᖅᑐᖅ 

ᓇᓗᓇᐃᖅᓯᔪᓐᓇᕐᓂᐊᕐᒪᑕ ᑮᓇᐅᔭᖅᑐᕈᑎᒃᓴᓂᒃ 

ᐃᑲᔫᑕᐅᒃᑲᓐᓂᕈᓐᓇᕐᓂᐊᖅᑐᓂᒃ ᓴᓇᒍᑎᒃ 

ᖁᑦᑎᖅᑐᕐᒥ ᒥᕝᕕᖕᒥᒃ ᑐᑦᑕᕐᕕᐅᓂᐊᖅᑐᒥᒃ 

ᒥᑦᑎᒪᑕᓕᖕᒥ.  

 

ᐅᖃᖅᑏ, ᑕᒪᓐᓇ ᑭᖑᓪᓕᕐᒥᒃ ᓴᖅᑭᒃᑲᒃᑯ ᒥᓂᔅᑕᒧᑦ. 

ᐅᑭᐊᒃᓵᖅ ᑲᑎᒪᕐᔪᐊᑎᓪᓗᒋᑦ ᓇᓗᓇᓚᐅᖅᑐᖅ 

ᑖᓐᓇ ᐊᑐᓕᖁᔭᖅ ᐊᐅᓚᔾᔭᒃᑕᐅᓚᐅᕋᓗᐊᕐᒪᖔᑦ. 

ᑖᓐᓇ ᒥᓂᔅᑕᖃᐃ ᐅᓪᓗᒥ ᓇᓗᓇᐃᖅᓯᔪᓐᓇᖅᐳᖅ 

ᐊᑐᓕᖁᔭᓕᐊᖅ ᑕᐃᓐᓇ ᐊᑐᓕᖅᑎᓐᓂᐊᕐᒪᖔᒍ. 

ᑕᒪᓐᓇ ᐱᕐᔪᐊᕌᓘᖕᒪᑦ ᖃᐅᔨᓵᕆᔭᐅᔪᒪᔪᖅ. ᐄᓘᓃᑦ 

ᐋᒃᑲᓘᓐᓃᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᒥᓂᔅᑕᐅᔪᖅ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐄ, 

ᕿᓚᓈᓗᐊᕋᔭᖅᑐᖅᓴᐅᔪᖓ ᓂᓪᓕᐅᑎᒋᒍᒃᑯ 

ᑕᒪᓐᓇ ᓱᓕ ᖃᐅᔨᓴᖅᑕᐅᑎᓪᓗᒍ ᑖᓐᓇ ᐊᕐᕌᒍᓄᑦ 

ᐊᕙᑎᓄᑦ ᐱᖁᑎᕐᔪᐊᓕᕆᓂᕐᒧᑦ ᑐᕌᖓᔪᖅ. 

ᑕᐃᒪᐃᒃᑲᓗᐊᖅᑎᓪᓗᒍ ᒫᓐᓇ 

ᑎᑎᕋᖅᑕᐅᕐᖓᖅᓯᒪᔪᓂᒃ ᐋᖅᑭᑦᓯᓯᒪᓕᖅᑐᒍᑦ, 

ᑕᒪᑐᒪᓂᓗ ᐊᕐᕌᒍᒥ ᐱᔭᕇᖅᑕᐅᓂᐊᖅᖢᑎᒃ. 

ᕿᓚᓈᓗᐊᖅᑰᕋᔭᕋᒪ ᑕᒪᓐᓇ ᐅᖃᐅᓯᕆᒍᒃᑯ ᒫᓐᓇ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᓕᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, 

ᒪᓕᒐᓕᐅᖅᑎ ᖃᒪᓂᖅ. 

 

ᖃᒪᓂᖅ (ᑐᓵᓕᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᒻᒪᓗ ᐅᖃᖅᑲᐅᒐᒪ ᑖᒃᑯᐊ ᐱᕙᓪᓕᐊᔪᓕᕆᔨᒃᑯᑦ 

ᐊᕙᑎᓄᑦ ᐊᕐᕌᒍᓄᑦ ᐱᖁᑎᕐᔪᐊᓕᕆᓂᕐᒧᑦ 

ᑭᓐᖒᒪᔭᒥᖕᓂᒃ ᖃᐅᔨᓵᕆᔭᐅᓂᐊᖅᑎᓪᓗᒋᑦ ᓄᓇᕗᑦ 

ᒪᓕᒐᓕᐅᕐᕕᖓᓐᓄᑦ ᓴᖅᑭᑕᐅᓚᐅᖅᓯᒪᔪᑦ ᒫᔾᔨ 

2016−ᒥ. ᐊᑕᐅᓯᐅᖏᑦᑐᓂᒃ 

ᐱᐅᓯᒋᐊᖅᑕᐅᒃᑲᓐᓂᕈᓐᓇᖅᑐᒥᒃ 

ᓇᓗᓇᐃᖅᓯᓚᐅᖅᓯᒪᔪᑦ ᒥᑦᑎᒪᑕᓕᐅᑉ ᒥᕝᕕᐊᓂ. 

ᑖᓐᓇ ᒥᓂᔅᑕᕆᔭᐅᔪᖅ ᐊᑐᐃᓐᓇᕈᐃᔪᓐᓇᖅᐹ 

ᒥᑦᑎᒪᑕᓕᐅᑉ ᕼᐋᒻᓚᒃᑯᖏᓐᓄᑦ 

ᑎᑎᕋᕐᕕᑦᑎᓐᓄᓪᓗ, ᖃᓄᐃᑦᑐᓂᒃ 

ᐊᐅᓚᔾᔭᐃᒋᐊᖅᓯᒪᓕᕐᒪᖔᑦ ᑎᓴᒪᑦ ᐊᕐᕌᒍᑦ 

ᐊᓂᒍᖅᓯᒪᔪᑦ, ᐱᔾᔪᑎᒋᓪᓗᒋᑦ ᑕᐃᒃᑯᐊ 

ᐊᑐᓕᖁᔭᓕᐊᕆᔭᐅᓚᐅᖅᓯᒪᔪᑦ ᐅᓂᒃᑳᑉ ᐃᓗᐊᒍᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᒥᓂᔅᑐ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᐃᒪᐃᓕᐅᕈᓐᓇᖅᑐᖓ ᑕᐃᒃᑯᐊ ᑎᑎᖅᑲᑦ 

ᑭᒥᕐᕈᓇᓚᐅᕐᓗᒋᑦ ᖃᓄᐃᑦᑐᓂᒃ 

ᑭᒡᒍᑎᒃᓴᓕᐅᖅᓯᒪᓕᕐᒪᖔᑦ ᐱᓕᕆᕝᕕᒃᐳᑦ ᐅᕙᖓᓗ 

ᓄᑖᓂᒃ ᐱᑕᖃᖅᐸᑦ, ᐄ. ᓲᖃᐃᒻᒪ 

ᒪᓕᒐᓕᐅᖅᑎᐅᖃᑎᒐ ᐅᓂᒃᐋᕐᕕᒋᓂᐊᖅᑕᕋ 

ᖃᓄᐃᑦᑑᒪᖕᒪᖔᖏᑦ. ᖁᔭᓐᓇᒦᒃ, ᐅᖃᖅᑏ. 

 



ᐱᖓᑦᓯᖅ, ᕕᕝᕗᐊᕆ 26, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᐊᐃᑉᐸᖓ ᐊᒻᒪᓗ ᑭᖑᓪᓕᖅᐹᖑᓕᕐᓗᓂ, 

ᒪᓕᒐᓕᐅᖅᑎ ᖃᒪᓂᖅ. 
 

ᖃᒪᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒡᓗ 

ᒥᓂᔅᑕᐅᔪᖅ ᑕᒪᑐᒥᖓ ᑕᑯᓇᔪᒪᖕᒪᑦ.  
 

(ᑐᓵᔨᑎᒍᑦ) ᑖᓐᓇ ᒥᓂᔅᑕ ᐃᖅᑲᐅᒪᔪᒃᓴᐅᕗᖅ 

ᐅᐱᕐᖔᖑᑎᓪᓗᒍ 2017−ᒥ ᑲᓇᑕᒥ 

ᑕᒻᒪᖅᓯᒪᔪᖅᓯᐅᖅᑎᕐᔪᐊᑉ 

ᐅᓂᒃᑳᓕᐊᕆᓚᐅᖅᓯᒪᔭᖏᑦ ᑲᓇᑕᐅᑉ 

ᒐᕙᒪᒃᑯᖏᑦᑕ ᒪᓕᒐᓕᐅᕐᕕᒡᔪᐊᓄᑦ 

ᐃᓚᖃᓚᐅᖅᓯᒪᔪᑦ ᐅᑭᐅᖅᑕᖅᑐᒥ ᒥᕝᕕᖕᓂᒃ 

ᐱᖁᑎᕐᔪᐊᑦ. ᐃᓚᖓᑦ ᑕᒪᖅᓯᒪᔪᖅᓯᐅᖅᑎᕐᔪᐊᑉ 

ᐊᑐᖁᔭᓕᖁᔭᓕᐅᓚᐅᖅᓯᒪᔭᖓ ᑲᓇᑕᐅᑉ 

ᒐᕙᒪᒃᑯᖏᑕ ᐃᖏᕐᕋᔾᔪᑎᓕᕆᔨᒃᑯᓐᓄᑦ 

ᐃᒪᐃᓕᐅᕆᐊᓖᓚᓚᐅᖅᓯᒪᔪᑦ ᐅᖃᖅᖢᓂ, 

“ᐊᕗᓐᖓᐅᔾᔨᓯᒪᔪᓂᒃ ᐅᑭᐅᖅᑕᖅᑐᒥ ᒥᕝᕕᖕᓂ 

ᐱᖁᑎᕐᔪᐊᓄᑦ ᑐᑭᒧᐊᕈᑎᓂᒃ ᐋᖅᑭᒃᓯᓗᑎᒃ” 

ᑲᓇᑕᐅᑉ ᒐᕙᒪᒃᑯᖏᑕ ᑭᒡᒍᑎᖏᑕ 

ᑕᒪᖅᓯᒪᔪᖅᓯᐅᖅᑎᕐᔪᐊᕐᒧᑦ 

ᐃᖅᑲᓇᐃᔭᖃᑎᖃᕐᓂᐊᖅᓯᒪᓚᐅᖅᓯᒪᔪᑦ ᐱᖓᓱᓂᒃ 

ᐅᑭᐅᖅᑕᖅᑐᒥ ᒐᕙᒪᖃᕐᕕᖕᓂ. ᐅᓪᓗᒥᖃᐃ ᑖᓐᓇ 

ᒥᓂᔅᑕᕆᔭᐅᔪᖅ ᓇᓗᓇᐃᖅᓯᔪᓐᓇᖅᐸ ᑖᒃᑯᐊ 

ᐊᑐᓕᖁᔭᓕᐅᖅᑕᐅᓯᒪᔪᑦ 

ᐊᑐᓕᖅᑎᑕᐅᕙᓪᓕᐊᓂᖏᑦ ᖃᓄᑎᒋ 

ᐱᕙᓪᓕᐊᓂᖃᕐᒪᖔᖏᑦ? ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ: ᒥᓂᔅᑕᐅᔪᖅ ᐃᖏᕐᕋᔪᓕᕆᓂᕐᒧᓪᓗ 

ᐱᕙᓪᓕᐊᔪᓕᕆᓂᕐᒧᑦ, ᒥᔅᑐ ᐊᕿᐊᕈᖅ. 
 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖁᔭᓐᓇᒦᖅᖢᒍ 

ᒪᓕᒐᓕᐅᖅᑎᐅᖃᑎᒐ ᑕᒪᓐᓇ ᓂᓪᓕᐅᑎᒋᖕᒪᒍ. 

ᐊᒻᒪᓗ ᐊᕐᕌᒎᒃ ᒪᕐᕉᓕᖅᑑᒃ ᒥᓂᔅᑕᐅᓕᖅᑎᓪᓗᖓ 

ᑕᕝᕙᓂ, ᑕᐃᒪᓐᖓᓕᒫᖅ ᒥᔅᑕ ᒑᓅ 

ᑲᑎᒪᖃᑎᒋᓕᕌᖓᒃᑯ ᐅᖃᐅᑏᓐᓇᐅᔭᖅᑕᕋ, 

ᐃᑲᔫᑎᒃᓴᒃᑲᓐᓂᕐᓂᒃ ᐱᑎᑕᐅᖃᑦᑕᕈᒪᓪᓗᑕ 

ᖃᐅᔨᒪᔮᕆᔭᐅᖕᒪᑦ ᑕᒪᖅᓯᒪᔪᖅᓯᐅᖅᑎᕐᔪᐊᒧᑦ. 

ᐊᒻᒪᓗ ᖃᐅᔨᓴᐃᖕᒥᒐᒥ ᐅᑭᐅᖅᑕᖅᑐᖅ 

ᐊᔾᔨᐅᓐᖏᒻᒪᑦ ᑮᓇᐅᔭᓕᖅᑕᐅᖃᑦᑕᕆᐊᓖᑦ ᑕᒪᒃᑯᐊ 

ᐱᖁᑎᕐᔪᐊᑦ. ᑕᐃᓐᓇ ᑲᑎᒪᖃᑎᒋᔭᕌᖓᒃᑯ 

ᒥᓂᔅᑕᐅᖃᑎᒐ ᑕᐃᒪᓐᖓᓕᒫᖅ 

ᓂᓪᓕᐅᑎᒋᖃᑦᑕᕐᓂᐊᖅᑕᒃᑲ, ᐊᒻᒪ ᐊᓯᒃᑲ 

ᐊᔭᐅᖅᑐᕆᓪᓗᒋᑦ ᓂᓪᓕᐅᑎᒋᔭᐅᖃᑦᑕᖁᒻᒥᓗᒍ 

ᑖᓐᓇ ᐊᓯᖏᖕᓄᑦ. ᖁᔭᓐᓇᒦᒃ.  
 

ᐅᖃᖅᑎ: ᖁᔭᓐᓇᒦᒃ. ᐊᐱᖅᑯᑎᒃᓴᐃᑦ. 

ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅᑕ ᕿᔪᒃᑖᖅ. 
 

ᐊᐱᖅᑯᑦ 815 - 5(2): ᕿᑭᖅᑖᓗᒻᒥ 

ᑐᑦᑐᓕᕆᓂᖅ (ᕿᔪᒃᑖᖅ) 
 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓄᒃᑎᑐᓪᓕᐊᓯᑦ 

ᐊᐱᖅᓱᕐᓂᐊᕋᒪ ᑐᑭᓯᔭᐅᑦᑎᐊᕐᓂᐊᕋᒪ.  
 

>>ᐃᒡᓚᖅᑐᑦ 
 

ᐅᖃᖅᑎᑦᑎᔩ, ᑕᐃᒪ ᐅᖃᖅᑲᐅᒐᒪ 

ᒪᓕᒐᓕᐅᖅᑎᑐᐃᓐᓇᐃᑦ ᐅᖃᐅᓯᖏᓐᓂᒃ 

ᑐᓴᖅᑎᑕᐅᓚᐅᕋᑦᑕ ᑕᐃᒪ ᑕᒫᓂ ᕿᑭᖅᑖᓗᒻᒥᐅᑎᒍᑦ 

ᑐᒃᑐᒍᓐᓇᖅᑎᑕᐅᒐᑦᑕ 250-ᓂᒃ. ᐃᑉᐸᒃᓴᖅ 

ᐅᖓᑖᓂᓗᑭᐊᖅ ᑐᓴᖅᑎᑕᐅᓚᐅᖅᓯᒪᒐᑦᑕ ᑖᒃᑯᐊᒎᖅ 

ᓈᔭᐅᒻᒪᑕ ᕿᑭᖅᑖᓗᒻᒥ ᑐᒃᑐᒍᓐᓇᖅᑕᐅᔪᑦ 250. 

ᐅᖃᖅᑎᑦᑎᔩ, ᑕᐃᒪ ᖃᐅᔨᒪᒐᑦᑕ ᑖᒃᑯᐊ ᓄᓇᓕᓕᒫᑦ 

ᕿᑭᖅᑖᓗᒻᒦᑦᑐᑦ ᑐᒃᑐᒐᒃᓴᖏᖕᓂᒃ ᐊᒡᒍᐃᕕᐅᕙᒻᒪᑕ, 

ᖃᐅᔨᒪᔪᖓ ᑕᐃᒃᑯᓂᖓ ᕿᑭᖅᑖᓗᒻᒥᖃᐃ 

ᐆᒪᔪᓕᕆᔨᕐᔪᐊᒃᑯᑦ, ᐆᒪᔪᓕᕆᔨᒃᑯᖏᓐᓂᓪᓗᑭᐊᖅ 

ᐊᒡᒍᖅᑕᐅᕙᑦᑐᑦ ᑖᒃᑯᐊ ᓄᓇᓕᒻᒧᑦ ᐊᑕᐅᓯᕐᒧᑦ 

ᑐᒃᑐᑕᐅᔪᓐᓇᖅᑐᑦ. ᖃᐅᔨᒪᖃᑦᑕᕐᖓᑕ ᑕᐃᒪᐃᑎᓪᓗᒍ 

ᓄᓇᓕᒻᒥᐅᑦ ᖃᑦᑎᓂᒃ ᑐᒃᑐᒍᓐᓇᓕᕐᒪᖔᕐᒥᒃ 

ᐊᒡᒍᖅᑕᐅᓚᐅᖅᑎᓪᓗᒋᑦ ᓄᓇᓕᒃ ᐊᑕᐅᓯᖅ ᖃᑦᑎᓂᒃ 

ᑐᒃᑐᒍᓐᓇᓕᕐᒪᖔᖅ. 
 

ᐅᖃᖅᑎᑦᑎᔩ, ᑖᒃᑯᐊᑦᑕᐅᖅ ᑭᒡᒐᑐᖅᑕᒃᑲ 

ᖃᐅᔨᒪᑦᑎᐊᖃᑦᑕᕐᖓᑕ ᓄᓇᓖᒃ ᒪᕐᕉᒃ ᑲᖏᖅᑐᒑᐱᒃ 

ᐊᒻᒪ ᕿᑭᖅᑕᕐᔪᐊᖅ, ᖃᑦᑎᓂᒃ ᑐᒃᑐᒍᓐᓇᖅᓯᒻᒪᖔᕐᒥᒃ 

ᑕᕝᕙᓂ ᔪᓚᐃᖑᑎᓪᓗᒍ ᓇᓗᓇᐃᖅᓯᕕᐅᔭᕋᐃᒐᒥᒃ 

ᑐᒃᑐᒍᓐᓇᓕᖅᑎᓪᓗᒋᑦ ᖃᐅᔨᒪᓕᖃᑦᑕᕐᖓᑕ 

ᖃᑦᑎᓂᒃ ᑐᒃᑐᒍᓐᓇᕐᓂᐊᓕᕐᒪᖔᕐᒥᒃ ᐊᕐᕌᖑᒥ 

ᑕᒫᓂ. ᐅᖃᖅᑎᑦᑎᔩ, ᑕᒪᓐᓇ ᑐᓴᓚᐅᖅᑕᕗᑦ 

ᐅᕙᑦᑎᓐᓄᓪᓕ ᐊᑲᐅᓈᔾᔮᓐᖏᓪᓚᕆᒻᒪᑦ ᑕᐃᒪᓐᓇ 

ᐋᖅᑭᒃᓯᒪᓂᐊᖅᑲᑦ. ᐅᖃᖅᑲᐅᒐᒪ ᑕᒪᓐᓇ 

ᓄᓇᒋᔭᕗᑦ ᐊᑲᐅᓐᖏᓕᖅᐸᓕᐊᒻᒪᑦ, ᐊᖅᑯᑎᒋᔭᕗᑦ 

ᐊᑲᐅᖃᑦᑕᕈᓐᓃᐸᓪᓕᐊᒻᒪᑕ ᑖᕙᓂᓕ ᐱᓗᐊᖅᑐᒥᒃ 

ᑭᒡᒐᑐᖅᑕᓐᓂᒃ, ᓄᓇᑦᑎᓐᓂ ᕿᑭᖅᑕᕐᔪᐊᒥ. 

ᑐᒃᑐᓕᐊᕈᓐᓇᖅᓯᓪᓚᕆᑕᐃᓐᓇᑎᓪᓗᒋᑦ 

ᑐᒃᑐᓕᐊᕐᕕᖓᓄᑦ ᐊᖅᑯᓯᑕᐃᓐᓇᑎᓪᓗᒋᑦ ᑖᒃᑯᐊ 

ᑐᒃᑐᒐᒃᓴᕋᓗᐊᖏᑦ ᐲᖅᑕᐅᓚᐅᕐᒪᑕ ᓄᓇᓕᐅᑉ 

ᐊᓯᐊᓄᑦ ᐃᓕᔭᐅᓪᓗᑎᖅᑲᐃ? ᐅᕝᕙᓗᑭᐊᖅ 

ᑕᐃᒃᑯᐊ ᖄᖏᐅᑎᓯᒪᔪᓄᑦ ᑕᕝᕗᖓ 

ᐃᓚᓕᐅᔾᔭᐅᖔᖅᑐᑎᒃ ᓄᓇᓕᐅᑉ 

ᑐᒃᑐᒐᒃᓴᕆᓚᐅᖅᑕᕋᓗᐊᖏᑦ. ᑕᒪᓐᓇ 

ᐊᑲᐅᓐᖏᓪᓚᕆᓐᓂᐊᖅᑐᖅ ᐅᕙᑦᑎᓄᓪᓕ 

ᑭᒡᒐᑐᖅᑕᓐᓄᑦ ᓄᓇᓕᖁᑎᒋᔭᓐᓄᑦ.  
 

ᐊᑯᓂᐊᓗᒃ ᓯᑯᓇᓵᖃᑦᑕᓕᖅᐸᓪᓕᐊᒐᑦᑕ 

ᓄᓇᑦᑎᓐᓂ. ᒫᓐᓇ ᑕᕝᕙ ᑕᖅᑭᕆᔭᑦᑎᓐᓂ 

ᑕᖅᑭᕆᕋᑖᖅᑕᑦᑎᓐᓂᒃ ᑐᒃᑐᓕᐊᕐᕕᒋᔪᓐᓇᑕᑦᑎᓐᓄᑦ 

ᑐᒃᑐᓕᐊᕈᓐᓇᖅᓯᑕᐃᓐᓇᓚᐅᕋᑦᑕ. 

ᑐᒃᑐᓕᐊᕈᓐᓇᖅᓯᑕᐃᓐᓇᕋᓗᐊᖅᑐᑎᓪᓗ, 

ᐊᖅᑯᓯᑕᐃᓐᓇᕋᓗᐊᖅᑐᑎᒃ, ᑐᒃᑐᒐᒃᓴᐃᓪᓗᒎᖅ 

ᓈᔭᐅᓪᓗᑎᑦ. ᐅᖃᖅᑎᑦᑎᔩ, ᒥᓂᔅᑕᖃᐃ 

ᓇᓗᓇᐃᖅᓯᓐᓇᖅᑲ 



ᐱᖓᑦᓯᖅ, ᕕᕝᕗᐊᕆ 26, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᒪᓐᓇ ᑭᒃᑯᓐᓂᒃ ᑕᐃᒪᓐᓇ ᐋᖅᑭᓱᖅᑕᐅᓯᒪᒻᒪᖔᖅ 

ᓄᓇᓖᑦ ᐊᓯᖏᓐᓄᑦ ᑐᒃᑐᑕᐅᔭᕆᐊᓕᐅᒍᓗᐊᑦ, 

ᐊᓯᐊᖔᖏᓐᓄᑦ ᓴᖑᑎᑕᐅᖃᑦᑕᓂᐊᖅᑎᓪᓗᒋᑦ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ. ᒥᓂᔅᑕᐅᔪᖅ 

ᐊᕙᑎᓕᕆᓂᕐᒧᑦ, ᒥᓂᔅᑐ ᓴᕕᑲᑖᖅ. 
 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᐅᖃᖅᑏ, 

ᑭᐅᑦᓯᐊᕐᓂᐊᖅᐸᕋ ᑐᑭᓯᑦᓯᐊᕐᓂᐊᕐᒪᑦ. ᐅᖃᖅᑏ, 

ᑖᒃᑯᐊ ᕿᑭᖅᑖᓘᑉ ᐅᓂᒃᑳᕆᔭᐅᓂᖏᑦ ᖃᓄᖅ, 

ᑖᓐᓇ ᓈᓴᐅᑎ ᖃᓄᖅ ᐊᑉᒍᖅᑕᐅᕼᐅ’ᒪᖔᑦ, 

ᕿᑭᖅᑖᓗᖕᒥ 250-ᓂᒃ ᑐᒃᑐᑦᑑᓪᓗᐊᕐᒪᑕ.  
 

ᑖᓐᓇ 250 ᕿᑭᖅᑖᓗᖕᒧᓗᒃᑖᖅ ᑐᕌᖓᔪᖅ. ᑖᓐᓇ 

ᐆᒪᔪᓕᕆᔨᕐᔪᐊᒃᑯᑦ ᐊᒻᒪ ᒐᕙᒪᒃᑯᑦ ᑖᓐᓇ ᓈᓴᐅᑎ 

ᑐᓂᓯᑦᑕᖅᑐᖅ. ᐃᓛᒃ ᐃᓱᒪᓕᐅᖅᖢᑕ ᓈᓴᐅᑎᒥᒃ. 

ᑖᓐᓇᓕ 250 ᑐᓂᔭᐅᓪᓗᓂ ᕿᑭᖅᑖᓗᒃ 

ᐆᒪᔪᓕᕆᔨᕐᔪᐊᒃᑯᖏᑦ ᑲᑎᒪᔨᖏᑦ. ᑕᐃᑲᓐᖓᑦ 

ᑐᓂᔭᐅᒑᖓᑦ ᑖᒻᓇ ᐊᒡᒍᖅᑕᐅᓕᖅᖢᓂ ᓄᓇᓕᖕᓄᑦ. 

ᑖᒃᑯᐊ ᓄᓇᓖᑦ ᑐᒃᑑᑎᒃᓴᖏᓐᓂᒃ ᐱᒑᖓᑕ ᑖᓐᓇ 

ᒪᖃᐃᑎᒃᑯᑦ ᑲᑎᒪᔨᖏᑦ ᑕᐃᑲᓂ 

ᐃᓱᒪᓕᐅᓕᖅᖢᑎᒃ ᖃᓄᖅ ᑖᒃᑯᐊ ᑐᓂᔭᐅᔪᑦ 

ᓄᓇᓕᖕᒧᑦ ᖃᓄᖅ ᒪᖃᐃᑎᒃᑯᑎᖏᓐᓂᒃ 

ᐊᑐᖅᑕᐅᓂᐊᕐᒪᖔᑕ. ᐃᒻᒪᖄ ᐃᓚᖏᑦ ᐊᒧᓯᓗᒃᑐᑦ 

ᐊᑎᕐᓂᒃ ᒪᖃᐃᑎᓂᒃ. ᐃᒻᒪᖄ ᐃᓚᖏᑦ 

ᐅᖃᕼᐅᖅᑐᔮᑦ ᑐᒃᑐᓕᐊᓚᐅᕐᓗᑎᒃ ᐊᑕᐅᓯᖅ 

ᑐᒃᑐᐊᓂᒃᑯᓂ ᖃᐃᓗᑎᒃ, ᑐᒃᑐᒐᓱᓐᓂᑦᑕᒥᑎᑦ. 

ᑖᒃᑯᐊ ᐃᓱᒪᓕᐅᕈᕐᒪᑕ. ᑭᓯᐊᓂ ᑖᓐᓇ 250 

ᑎᑭᑕᐅᑉᐸᑦ ᕿᑭᖅᑖᓗᖕᒧᓗᒃᑖᖅ ᑐᕌᖓᖕᒪᑦ, ᑖᒃᑯᐊ 

ᑐᒃᑐᓯᐅᕐᓂᖅ ᓄᖅᑲᕐᓗᓂ. ᑖᓐᓇ 250 ᑎᑭᑕᐅ’ᒪᑦ. 

ᐅᒡᒍᕐᓇᖅᑑᒐᓗᐊᖅ ᑖᒃᑯᐊ ᐃᓚᖏᑦ ᓄᓇᓖᑦ 

ᐱᔭᒃᓴᖏᑦ ᑎᑭᐅᑎᓐᖏᑦᑐᖅ. ᑭᓯᐊᓂ ᑖᓐᓇ 

ᓯᕗᓪᓕᖅᐹᒥᒃ ᑎᐊ’ᓇᐃᑦᑐᖅ ᑖᒃᑯᐊ 

ᐅᑭᐅᖑᓚᐅᖅᑐᓂᒃ ᐊᐅᓪᓛᑦᓯᐊᓚᐅᖅᑑᒐᓗᐊᖅ 

ᓈᒻᒪᑦᓯᐊᖅᖢᑎᒃ ᑖᒃᑯᐊ ᓄᓇᓖᑦ 

ᐅᖓᑕᐅᑦᑕᓐᖏᖦᖢᑎᒃ. ᑖᓐᓇ ᐅᑭᐅᖑᔪᖅ ᑎᐊ’ᓇ 

ᐱᓪᓕᓵᖅᑐᖅ ᑖᒃᑯᐊ ᐅᖓᑕᐅᖦᖢᓂ. ᑭᓯᐊᓂ ᑖᒃᑯᐊ 

ᓄᓇᓖᑦ, ᐅᖃᒃᑲᓐᓂᕈᐊᕐᓗᖓ, ᑖᒃᑯᐊ ᓄᓇᓖᑦ 

ᐃᓱᒪᓕᐅᕼᐅᖅᑐᑦ ᖃᓄᖅ ᑖᒃᑯᐊ ᒪᖃᐃᑎᖏᑦ 

ᑐᒃᑐᒍᑎᑖᕐᓂᐊᕐᒪᖔᑕ. ᒪ’ᓇ, ᐅᖃᖅᑏ. 
 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᐅᖅᑯᕐᒥᐅᓄᑦ. 

ᑖᓐᓇ ᓯᕗᓪᓕᖅᐹᕆᓪᓗᓂᐅᒃ 

ᑭᐅᔾᔪᑎᒋᔭᐅᓂᐊᖅᑐᖅ, ᒪᓕᒐᓕᐅᖅᑎ ᕿᔪᒃᑖᖅ. 
 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ 

ᒥᓂᔅᑕ ᓇᓗᓇᐃᖅᓯᒻᒪᑦ ᑖᔅᓱᒥᖓ. ᐅᖃᖅᑎᑦᑎᔩ, 

ᑖᓐᓇᐃᓛᒃ ᑕᐃᒪᐃᓕᖓᓂᐊᖅᑲᑦ ᐅᕙᑦᑎᓄᓪᓕ 

ᐊᑲᐅᔾᔮᓐᖏᓪᓚᕆᒻᒪᑦ.  

ᒥᓂᔅᑕᖃᐃ ᑕᒪᒃᑯᓂᖓ 

ᐱᓕᕆᖃᑎᖃᒃᑲᓐᓂᕈᓐᓇᖅᑲ ᕿᑭᖅᑖᓗᒻᒥ 

ᐆᒪᔪᓕᕆᔨᐅᔪᓂᒃ ᐊᒻᒪᓗ ᓄᓇᓕᓐᓂ 

ᐆᒪᔪᓕᕆᔨᒃᑯᓐᓄᑦ ᑲᑎᒪᔨᐅᔪᓂᒃ. ᐱᓗᐊᖅᑐᒥᒃ 

ᑕᕝᕙᓂ ᓄᓇᑦᑎᓐᓂ ᕿᑭᖅᑕᕐᔪᐊᕐᒥ, 

ᕿᑭᖅᑕᒥᐅᑕᐅᒐᑦᑕ. ᐊᑯᓂᐊᓗᓪᓗ 

ᐊᖅᑯᓯᕐᓇᓵᖅᐸᑦᑐᑕ ᑐᒃᑐᓕᐊᕐᕕᒋᓂᐊᖅᑕᑎᓐᓂᒃ 

ᐅᑭᐅᖑᓕᕋᐃᒻᒪᑦ. ᐊᐅᔭᒃᑯᓪᓕ 

ᖃᓄᐃᓐᖏᒃᑲᓗᐊᖅᑐᓂ. 

 

ᐅᑭᐅᖅᓯᐅᑏᓪᓗ ᐊᐅᔭᖅᓯᐅᑏᓪᓗ ᐃᒫᒃ 

ᐋᖅᑭᑦᑕᐅᓯᒪᖃᑦᑕᕐᖓᑕ ᓄᓇᓖᑦ ᑲᒪᑎᔨᖏᖕᓄᑦ 

ᐆᒪᔪᕐᓂᐊᖅᑎᒃᑯᑦ ᑐᒃᑐᒐᒃᓴᐅᔪᑦ. ᐅᑭᐅᒃᑯᑦ 

ᑐᒃᑐᒐᔅᓴᕆᔪᔭᕗᑦ−ᖃᑦᑕᓂᐊᖅᑕᕗᑦ ᑕᐃᒪᓐᓇ 

ᐋᖅᑭᔅᓯᒪᖃᑦᑕᓂᐊᖅᑲᑕ ᕿᑭᖅᑕᕐᔪᐊᒥ, 

ᑐᒃᑐᑦᑎᑕᐅᔪᓐᓇᖃᑦᑕᔾᔮᓐᖏᑦᑐᒍᑦ ᓄᓇᓖᑦ 

ᐊᓯᖏᖕᓄᑦ ᓄᖒᔾᔭᐅᖃᑦᑕᓐᖑᓱᒃᑲᑦᑕ 

ᐊᖅᑯᓯᓚᐅᖅᑎᓐᓇᑕ ᓱᓕ ᑐᒃᑐᓕᐊᕐᕕᑎᓐᓄᑦ.  

 

ᓄᓇᑐᔪᐊᓗᒻᒥᐅᑕᐅᒐᑦᑕ ᐊᒻᒪ 

ᑕᕆᐅᕐᒥᐅᑕᓪᓚᕆᐅᓪᓗᑕ ᑕᑉᐸᐅᖓ 

ᑐᒃᑐᓕᐊᕐᕕᑎᓐᓄᑦ ᐊᖅᑯᓯᕋᓗᐊᖅᑎᑐᓂᓗ 

ᑐᒃᑐᒐᒃᓴᐃᓪᓗ ᑖᒃᑯᐊ 250 

ᓈᔭᐅᔭᕇᖃᑦᑕᓂᐊᖅᑲᑕ 

ᑐᒃᑐᒐᒃᓴᖃᖅᑎᑕᐅᖃᑦᑕᔾᔮᓐᖏᓐᓇᑦᑕ ᑭᒡᒐᑐᖅᑕᕋ 

ᑖᓐᓇ. ᑕᐃᒪᐃᓐᓂᖓᓄᑦ ᒥᓂᔅᑕᖃᐃ 

ᐱᓕᕆᖃᑎᖃᕆᐊᒃᑲᓐᓂᕈᓐᓇᖅᑲ ᑕᒪᓐᓇ 

ᐋᖅᑭᒋᐊᒃᑲᓂᖅᑕᐅᖁᓗᒍ ᑐᒃᑐᒐᓱᐊᖃᑦᑕᕐᓂᖅ? 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕙᑎᓕᕆᓂᕐᒧᑦ, 

ᒥᓂᔅᑐ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᐅᖃᖅᑏ, 

ᐅᐊᑦᓯᐊᖅ ᐅᖃᖅᑲᐅᒐᒪ ᑖᒃᑯᐊ ᕿᑭᖅᑖᓗᒃᑯᑦ 

ᐆᒪᔪᓕᕆᔨᕐᔪᐊᒃᑯᖏᑦ ᑕᐃᒪ ᐃᓱᒪᓕᐅᕼᐅ’ᒪᑕ 

ᑖᒃᑯᐊ ᓄᓇᓕᖕᓄᑦ ᖃᑉᓯᑦ ᑐᓂᔭᐅᓂᐊᕐᒪᖔᑦ. ᐊᒻᒪ 

ᐅᑭᐅᒧᑦ ᐅᑭᐅᖑᓚᐅᖅᑐᓂᒃ, ᐃᓛᒃ ᑖᓐᓇ ᐅᑭᐅᖅ 

ᐊᑐᖅᑐᒥᒃ ᓯᕗᓪᓕᖅᐹᒥᒃ ᖄᖏᐅᑎᒻᒪᑕ ᓄᓇᓖᑦ 

ᐃᓚᖏᑦ.  

 

ᖁᓚᓐᖏᑦᑐᖓ ᑖᒃᑯᐊ ᑐᓂᔭᐅᓂᐊᓕᕐᒥᑉᐸᑕ ᔪᓚᐃ 

1, ᑖᒃᑯᐊ ᑐᒃᑐᒍᑎᒃᓴᑦ 250, ᑲᑎᒪᓚᐅᕐᓗᑎᒃ 

ᑕᐃᒃᑯᐊ ᕿᑭᖅᑖᓘᑉ ᐆᒪᔪᓕᕆᔨᒃᑯᖏᑦ ᑲᑎᒪᔨᖏᑦ 

ᓇᓗᓐᖏᑦᑐᖓ ᑲᑎᒪᓂᐊᕐᒪᑕ ᖃᓄᖅ ᑖᓐᓇ 

ᐊᐅᓪᓛᑦᓯᐊᓂᖅᓴᐅᒐᔭᕐᒪᖔᑕ ᑕᐃᑲᓂ 

ᐃᓱᒪᓕᐅᕈᒫᕐᒪᑕ 

ᕿᑭᖅᑖᓘᑉ ᓄᓇᓕᖁᑎᖏ’ᓄᑦ. ᒪ’ᓇ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᑕᒪᓐᓇ ᐊᐱᖅᑯᑎ 

ᐱᔾᔪᑎᒋᓪᓗᒍ, ᒪᓕᒐᓕᐅᖅᑎ ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᑕᐃᒪᐃᓕᖓᓂᐊᖅᑲᓂᓛᒃ ᑖᓐᓇ 

ᐊᑲᐅᓐᖏᓪᓚᕆᓐᓂᐊᕐᖓᑦ.  

 

ᐅᖃᖅᑎᑦᑎᔩ, ᒥᓂᔅᑕᖃᐃ ᑕᒪᒃᑯᓂᖓ 

ᐆᒪᔪᕐᓂᐊᖅᑎᒃᑯᓐᓂ 

ᐱᓕᕆᖃᑎᖃᕆᐊᒃᑲᓐᓂᕈᓐᓇᖅᑲ ᐅᕝᕙᓘᓐᓃᑦ 

ᑖᒃᑯᐊ ᓄᓇᓕᖕᓄᑦ ᑐᒃᑐᒐᒃᓴᐅᔪᑦ 

ᐊᕕᑦᑐᖅᑕᐅᓯᒪᓕᖅᑎᓪᓗᒋᑦ 

ᖄᖏᐅᑎᒐᓗᐊᕋᐃᑉᐸᑕ?  

 

ᖃᓄᐃᖃᑦᑕᔾᔮᓐᖏᓛᖅ ᐊᓯᖏᑦ ᓄᓇᓖᑦ 

ᑐᒃᑐᒐᒃᓴᖏᖕᓂᒃ 

ᐱᔭᒃᓴᖃᒃᑲᓐᓂᖃᑦᑕᕈᓐᓇᓂᐊᕐᖓᑕ. ᑖᓐᓇ 

ᓄᓇᓕᒻᒧᑦ ᑐᓂᔭᐅᔫᒐᓗᐊᖅ, ᐅᖓᑕᐅᔾᔨᒐᓗᐊᖅᐸᑖ 

ᖃᓄᐃᖃᑦᑕᔾᔮᓐᖏᓚᖅ? ᖁᔭᓐᓇᒦᒃ, ᐅᖃᖅᑎᑦᑎᔩ.  

  

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕙᑎᓕᕆᓂᕐᒧᑦ, 

ᒥᓂᔅᑐ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᐅᖃᖅᑏ, 

ᑖᓐᓇ ᓄᓇᓕᖕᓂ ᐱᖁᓐᓂᐊᑐ’ᔫᒐᓗᐊᖅ. ᐊᒻᒪ 

ᐅᖃᓐᖏᑦᑐᖓ ᖄᖏᐅᑎᒥᐊᕋᓗᐊᖅᐸᑕ ᑖᓐᓇ 

ᓈᒻᒪᑦᑐᖅ. ᑭᓯᐊᓂ ᑖᓐᓇ ᑐᒃᑐᒍᑎᒃᓴᑦ 

ᑐᓂᔭᐅᓯᒪᖕᒪᑕ ᕿᑭᖅᑖᓘᑉ ᐆᒪᔪᓕᕆᔨᕐᔪᐊᒃᑯᖏᑕ 

ᐃᓱᒪᓕᐅᕼᐅ’ᒪᑕ. ᐊᒻᒪ ᑲᑎᒪᓕᕐᒥᑉᐸᑕ 

ᑲᑎᒪᔨᖃᕐᒪᑕ ᓄᓇᓕᖕᓂ. ᑕᐃᒃᑯᐊ ᓄᓇᓖᑦ 

ᓈᒻᒪᒃᓴᓐᖏᑦᑐᑦ ᐅᖃᖅᑑᓪᓗᐊᖅᑐᑦ. 

 

ᑖᓐᓇᐃᓛᒃ ᕿᑭᖅᑖᓗᒻᒧᓗᒃᑖᖅ ᑐᕌᖓᖕᒪᑦ. 

ᐊᕕᑦᑐᖅᓯᒪᓚᐅᖅᐸᑦ ᑖᒃᑯᐊ ᑐᒃᑐᒍᑎᒃᓴᑦ 

ᕿᑭᖅᑖᓘᑉ ᐅᐊᖕᓈᓄᑦ 

ᐊᒻᒪ ᕿᑭᖅᑖᓘᑉ ᓯᕙᑖᓄᑦ ᑎᐊ’ᓇᐃᓚᐅᖅᐸᑦ 

ᐃᒻᒪᖄ ᑖᓐᓇ ᐊᐅᓪᓛᑦᓯᐊᕐᓂᖅᓴᐅᒐᔭᖅᑑᓗᐊᖅ. 

ᑭᓯᐊᓂ ᐃᓱᒪᓕᐅᓚᐅᖅᓯᒪᖕᒪᑕ ᑕᐃᑉᓱᒪᓂ, ᑖᓐᓇ 

ᑐᒃᑐᒍᑎ ᕿᑭᖅᑖᓗᖕᒧᓗᒃᑖᖅ ᓇᒥᒥᐊᖅ 

ᕿᑭᖅᑖᓗᖕᒥ ᐊᔪᓐᖏᖦᖢᑎᑦ ᑖᒃᑯᐊ ᑐᒃᑐᒍᑏᑦ. 

 

ᑭᓯᐊᓂ, ᐄ, ᑖᒃᑯᐊ ᐱᓕᕆᖃᑎᒋᓂᐊᖅᑕᕗᑦ 

ᑕᒪᒃᑯᐊ ᕿᑭᖅᑕᓗᒃᑯᑦ ᐆᒪᔪᓕᕆᔨᕐᔪᐊᒃᑯᖏᑦ 

ᖃᓄᖅ ᑖᓐᓇ ᐊᐅᓪᓛᑦᓯᐊᒃᑲᓐᓂᖅᑑ’ᓗᐊᕐᒪᖔᑕ. 

ᑭᓯᐊᓂ, ᑭᖑᓪᓕᖅᐹᒥᒃ ᐅᖃᕐᓗᖓ. ᑕᐃᒃᑯᐊ 

ᓄᓇᓕᖕᓄᑦ ᑐᓂᓯᑦᑕᖅᑐᖅ ᑐᒃᑐᒍᑎᓂᒃ, ᐊᒻᒪ 

ᑖᒃᑯᐊ ᓄᓇᓖᑦ ᖃᓄᖅ ᑖᒃᑯᐊ ᑐᒃᑐᒍᑎᖏᑦ 

ᑐᓂᔭᐅᓂᐊᕐᒪᖔᑕ ᒪᖃᐃᑎᒃᑯᓐᓄᑦ 

ᐃᓱᒪᓕᐅᖅᑕᖅᑐᑦ. ᐃᒻᒪᖄ ᐊᒧᓯᑦᑕᕐᓗᑎᑦ 

ᑐᒃᑐᒍᑎᑖᖅᐸᑦ ᑭᓯᐊᓂ ᑖᓐᓇ ᒪᖃᐃᓕᓵᕐᓗᓂ 

ᐃᒻᒪᖄ ᑎᐊ’ᓇᐃᑦᑐᒥᒃ ᐊᑐᐊᒐᖃᓕᖅᐸᑕ ᑖᓐᓇ 

ᐅᖓᑕᐅᑦᑕᕋᔭᖏᑐᖅ ᑐᒃᑐᒍᑎᒃᓴᑦ. ᒪ’ᓇ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐊᐱᖅᑯᑎᒃᓴᓄᑦ. 

ᐊᐱᖅᑯᑎᒃᓴᐃᑦ. ᒪᓕᒐᓕᐅᖅᑎ ᓇᑦᓯᓕᖕᒧᑦ, 

ᐃᒥᓕᐊᓄ ᕿᓐᖑᖅ. 

 

ᐊᐱᖅᑯᑦ 816 - 5(2): ᐊᑦᑕᓐᓇᕐᔭᐃᖅᓯᒪᔪᑦ 

ᐱᖁᑎᕐᔪᐊᑦ (ᕿᓐᖑᖅ) 

 

ᕿᓐᖑᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐊᐱᖅᑯᑎᒋᔭᕋ ᒥᓂᔅᑕ ᓄᓇᓕᖕᓂ 

ᒐᕙᒪᕋᓛᓕᕆᔨᒃᑯᑦ ᐱᔨᑦᓯᖅᑎᖏᖕᓄᑦ. ᑖᓐᓇ 

ᒥᓂᔅᑕ ᐃᖅᑲᐅᒪᔪᒃᓴᐅᔪᖅ ᐊᐱᕆᓚᐅᖅᓯᒪᒻᒥᒐᒪ 

ᐊᐱᖅᑯᑎᖃᖅᓱᖓ ᐊᑕᐅᓯᐅᓐᖏᑦᑐᓂᒃ. ᑖᒃᑯᐊ 

ᑕᓗᕐᔪᐊᕐᓂ ᖃᓄᐃᑦᑑᓚᐅᕐᓂᖏᓐᓂᒃ, 

ᐋᖅᑭᐅᔭᕐᓂᒃ.  

 

(ᑐᓵᔨᑎᒎᕈᓐᓃᖅᑐᖅ) ᐅᓇ ᐊᕿᓪᕈᖅ ᖃᑉᓗᓈᑐᑦ 

ᑕᐅᕙᓂ ᐊᖏᓪᕋᐃᑎᒻᓂ ᑕᐃᒐᑉᑎᒍᑦ ᐊᕿᓪᕈᖅ. 

ᑐᑭᓯᔭᐅᑦᓯᐊᕐᓂᐊᕐᒪᑦ. (ᑐᓵᔨᑎᒍᑦ) ᑕᒪᓐᓇ 

ᐊᑦᑐᐊᓂᖃᓚᐅᕐᒪᑦ ᐊᑦᑕᓇᖅᑕᐃᓕᑎᑦᓯᓂᕐᒧᓪᓗ 

ᖃᓄᐃᒋᐊᖃᓐᖏᓐᓂᕐᒧᓪᓗ ᐱᖁᑎᓄᑦ ᓄᓇᕗᒻᒥ.  

 

ᒥᓂᔅᑕ ᐅᖃᕈᓐᓇᖅᐹ ᒫᓐᓇᒃᑯᑦ ᓄᓇᓕᖕᓂ 

ᐱᓕᕆᖃᑎᖃᑦᓯᐊᕐᒪᖔᖅ ᐊᒻᒪᓗ ᑖᒃᑯᐊ 

ᐊᕕᑦᑐᖅᓯᒪᕕᒋᔭᖏᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᑕᒪᒃᑯᐊ ᑭᒃᑯᓕᒫᑦ ᐱᖁᑎᕐᔪᐊᖏᑦ ᐱᓗᐊᖅᑐᒥᒃ 

ᓱᓪᓗᓕᖏᑦ, 

ᐃᒥᖅᑕᐅᑎᖏᓪᓗ ᖃᓄᐃᓐᖏᑦᑑᖁᓪᓗᒋᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᓄᓇᓕᖕᓂ ᒐᕙᒪᒃᑯᓐᓂᒃ ᐱᔨᒃᓯᕋᖅᑎ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᑕᒪᒃᑯᐊ ᐃᒪᐃᓂᓛᒃ 

ᐃᒪᑦᑕᐅᔭᕆᐊᖃᕐᒪᑕ ᐅᓗᕆᐊᓇᖅᑑᓐᖏᓪᓗᑎᓪᓗ, 

ᐃᒻᒥᕿᔪᓄᑦ. ᑕᐃᒪᓐᓇᐃᑦᑐᖅᑕᖃᕋᔭᕐᓂᖅᐸᑦ 

ᓄᓇᓕᖕᒥ ᐅᓗᕆᐊᓇᖅᑐᖅᑕᖃᖅᐸᑦ 

ᐃᓱᒫᓗᒍᑎᒃᓴᖅᑕᖃᖅᐸᓪᓗ, ᑖᒃᑯᐊ 

ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᑦ ᐱᓕᕆᔨᖏᑦ 

ᐅᕙᒍᓪᓗ, ᐊᒻᒪᓗ ᑖᒃᑯᐊ ᕼᐊᒻᓚᓐᖑᔪᑦ ᑖᑉᓱᒧᖓ 

ᐊᑦᑐᖅᑕᐅᔪᑦ ᐱᓕᕆᖃᑎᒌᖃᑦᑕᖅᑐᒍ ᑕᒪᓐᓇ 

ᐅᓗᕆᐊᓇᕐᓂᖅ ᐅᓗᕆᐊᓇᖅᑑᔪᓐᓃᖅᑎᓐᓇᓱᓪᓗᒍ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓪᓕᖅᐹᖓᓂᒃ 

ᐊᐱᖅᑯᑎᖓᓄᑦ, ᒥᔅᑕ ᕿᓐᖑᖅ. 

 

ᕿᓐᖑᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐱᓕᕆᕝᕕᑉ ᐸᕐᓇᐅᑎᖏᑕ ᑖᒃᑯᓄᖓ ᐅᖃᖅᓯᒪᖕᒪᑦ, 

ᓯᕗᓪᓕᖅᐹᖅ ᐸᕐᓇᐅᑎᓪᓚᕆᖓᓂᒃ 

ᓯᕗᓪᓕᐅᔾᔭᐅᓂᐊᖅᑐᑦ 2020-2021 

ᑮᓇᐅᔭᖁᑎᖏᓐᓄᑦ, ᐃᓛᒃ ᐱᓕᕆᖃᑎᒌᓪᓗᑎᒃ 

ᓈᓴᐅᓯᕆᔨᒃᑯᑦ ᑭᒡᓕᓯᓂᐊᖅᑎᒃᑯᑦ ᐊᒻᒪᓗᑦᑕᐅᖅ 

ᓄᓇᓕᖕᓂᑦ ᒐᕙᒪᒃᑯᑦ ᐱᔨᒃᓯᖅᑎᖏᑦ. ᑖᒃᑯᐊ 

ᑲᓇᑕᒥ ᐱᖁᑎᕐᔪᐊᖏᑦ ᖃᐅᔨᓴᖅᑕᐅᖁᔭᐅᓪᓗᑎᒃ. 

ᑭᓲᖕᒪᖔᑕ ᐱᖁᑎᕐᔪᐊᑦ ᖃᓄᐃᓐᖏᒃᑲᓗᐊᕐᒪᖔᑕ, 

ᖃᓄᐃᒻᒪᖔᑕ ᐱᑐᖃᐅᒃᐸᑕᓘᓐᓃᑦ 

ᐱᑐᖃᐅᓐᖏᑉᐸᑕᓘᓐᓃᑦ.  

 

ᒥᓂᔅᑕ ᖃᓄᕐᓕ ᑕᒪᓐᓇ ᐱᓕᕆᓂᐅᔪᖅ ᑕᒪᔅᓱᒥᖓ 

ᐃᓱᒫᓘᑎᒋᔭᐅᔪᐃᑦ ᐱᖁᑎᕐᔪᐊᑦ, ᐱᖁᑎᕐᔪᐊᑦ 

ᖃᓄᐃᓐᓂᖏᖕᓂᒃ ᓱᕈᕐᓇᖅᑐᖃᓐᖏᒃᑲᓗᐊᕐᒪᖔᑕ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᖕᓂ 

ᒐᕙᕋᓛᓕᕆᔨᒃᑯᓐᓂ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᑕᒪᓐᓇᐃᓛᒃ ᐅᔾᔨᖅᑐᕐᓂᖅ 

ᖃᐅᔨᓴᕐᓂᕐᓗ ᐱᖁᑎᕐᔪᐊᓂᒃ, ᐃᒡᓗᕐᔪᐊᓂᒃ ᓱᓇᓂᒃ 

ᐃᓕᓐᓂᐊᕐᕕᖕᓂ ᐅᓗᕆᐊᓇᖅᑐᒦᒃᑲᓗᐊᕐᒪᖔᑕ 

ᐅᓗᕆᐊᓇᖅᑐᓄᓪᓗ ᐃᑎᖅᑕᐅᓐᖏᒃᑲᓗᐊᕐᒪᖔᑕ. 

ᑕᒪᓐᓇ ᑲᔪᓰᓐᓇᓲᖑᖕᒪᑦ ᐊᕐᕌᒍᑕᒫᑦ ᒐᕙᒃᑯᑦ 

ᓄᓇᓕᖕᓄ ᕼᐊᒻᓚᖑᔪᑦ ᑲᑎᒪᖃᑎᒋᖃᑦᑕᕋᑉᑎᒍᑦ 

ᕿᒥᕐᕈᑉᓗᑎᒍᑦ ᑕᒪᒃᑯᐊ ᐃᒡᓗᖁᑎᖏᑦ 

ᖃᓄᐃᑦᑑᒻᒪᖔᑕ, ᖃᓄᕐᓗ 

ᓄᑖᓐᖑᖅᑎᕆᐊᖃᕐᒪᖔᑕ. ᓇᐅᒃᑯᓪᓗ 

ᐋᖅᑭᐅᒪᓂᕆᔭᖏᖕᓂᒃ 

ᐅᓗᕆᐊᓇᕐᓂᐅᑐᐃᓐᓇᕆᐊᖃᖅᑐᓂᓪᓘᓐᓃᑦ. 

ᑕᒪᓐᓇ ᑲᔪᓰᓐᓇᖃᑦᑕᖅᑐᖅ. ᐊᒻᒪ ᑕᒪᒃᑯᐊ 

ᐃᒡᓗᖁᑎᕗᑦ ᒐᕙᒪᒃᑯᓐᓄᑦ ᑎᑎᕋᕐᕕᒋᔭᐅᔪᑦ 

ᐱᓕᕆᕝᕕᐅᔪᑦ ᖃᐅᔨᓴᖅᑕᐅᖃᑦᑕᖅᑐᑦ ᑕᒪᒃᑯᓂᖓ 

ᖃᐅᔨᓴᖃᑦᑕᑐᓄᑦ 

ᐅᓗᕆᐊᓇᖅᑐᖅᑕᖃᓐᖏᓕᕋᓗᐊᕐᒪᖔᑦ. ᑕᒪᓐᓇ 

ᑕᐃᒃᑰᓄᖓ ᐅᖃᐅᓯᕆᔭᖓᑎᒍᑦ ᑲᔪᓯᓂᐊᖅᑐᖅ 

ᐱᓕᕆᔨᑉᑎᒻᓄᑦ ᑕᒪᒃᑯᓂᖓ ᖃᐅᔨᓴᖅᐸᒃᑐᓄᑦ 

ᐊᑕᔪᓂᒃ ᐱᓕᕆᐊᖑᖃᑦᑕᖅᑐᖅ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᐊᐱᖅᑯᑎᒃᓴᐃᑦ. ᒪᒥᐊᓇᖅ. 

ᒪᓕᒐᓕᐅᖅᑎ. ᒫᓐᓇ ᑐᓪᓕᐊᓄᑦ ᐊᐱᖅᑯᑎᔅᓴᐃᑦ 

ᑐᕌᖓᔪᑦ, ᒪᓕᒐᓕᐅᖅᑎ ᓇᑦᓯᓕᖕᒧᑦ.  

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᐊᑏ ᑖᓐᓇ ᓱᓕᓂᐊᖅᐹ ᐱᓕᕆᖃᑎᖃᕈᓐᓇᕐᓗᓂ 

ᑖᒃᑯᓇᓐᖓᑦ ᒐᕙᒪᓕᕆᔨᒃᑯᓐᓂᒃ ᖃᐅᔨᒍᑕᐅᔪᕕᓃᑦ 

ᓯᕗᓂᔅᓴᒧᑦ ᐱᖁᑎᕐᔪᐊᑦ ᖃᐅᔨᓴᕈᑕᐅᔪᕕᓃᑦ 

ᓴᖅᑭᑕᐅᒍᓐᓇᖁᓪᓗᒍ ᐅᓂᒃᑳᖓ ᒪᓕᒐᓕᐅᕐᕕᒻᒥ? 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᒐᕙᒪᕋᓛᓕᕆᔨᒃᑯᑦ ᐱᔨᔅᓯᖅᑎᓄᑦ, ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᑖᒻᓇ ᑕᒪᑐᒥᖓ 

ᐊᐅᓚᑦᑎᔪᖅ ᒥᓂᔅᑕᓂᕆᔭᖓᓂ 

ᐅᖃᖃᑎᒋᓂᐊᖅᐸᕋ. ᖁᔭᓐᓇᒦᒃ, ᐅᖃᖅᑎᑦᓯᔩ.  

 



ᐱᖓᑦᓯᖅ, ᕕᕝᕗᐊᕆ 26, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᐊᐱᖅᑯᑎᒃᓴᐃᑦ. ᒪᓕᒐᓕᐅᖅᑎ 

ᐊᒥᑦᑐᕐᒧᑦ, ᒪᓕᒐᓕᐅᑦᑎ ᖃᐃᕐᓂᖅ.  

 

ᐊᐱᖅᑯᑦ 817 - 5(2): ᖃᖓᑕᓲᖅᑏᑦ 

ᑲᑎᓐᖓᓕᕐᓂᖏᑦ (ᖃᐃᕐᓂᖅ) 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔨᑖᓵᖅ. 

ᐅᓪᓗᒃᑯᑦ ᐊᒥᑦᑐᕐᒥᐅᑕᐅᖃᑎᒃᑲ. ᐊᐱᖅᓲᑎᒐᓕ 

ᑐᕌᖅᑎᓐᓂᐊᖅᑕᕋ ᐃᖏᕐᕋᔪᓕᕆᔨᒃᑯᑦ 

ᒥᓂᔅᑕᖓᓄᑦ.  

 

ᑕᐃᒪ ᑖᒃᑯᐊ ᐱᒋᐊᕈᑎᖃᕐᓗᖓ, ᓅᕖᕝᕙ 1-ᒥ 

ᐱᒋᐊᖅᑎᓪᓗᒋᑦ 2019, ᑖᒃᑯᐊ 

ᑲᑎᓐᖓᓕᓚᐅᖅᑎᓪᓗᒋᑦ ᕗᔅ ᐃᐊᒃᑯᑦ ᑲᓇᐃᑎᐊᓐ 

ᓄᐊᑦ−ᖑᓕᖅᖢᓂ. ᓂᕈᐊᖅᑕᐅᓯᒪᕝᕕᒋᔭᓐᓄᑦ ᑖᓐᓇ 

ᐅᓪᓗᖅ ᐊᑕᐅᓯᖅ ᓈᒻᒪᒋᔭᐅᓐᖏᒻᒪᑦ, ᓯᕙᑖᕐᕕᒃᑯᑦ. 

ᐋᓐᓂᐊᕐᕕᓕᐊᖅᑐᐃᖅᑲᐃ 

ᐋᓐᓂᐊᕐᕕᓕᐊᕋᓱᐊᖅᑐᐃᖅᑲᐃ ᐱᓗᐊᖅᑎᓪᓗᒋᓇᐃᑦ 

ᐊᒻᒪᓘᓇ ᑕᒫᓐᖓᑦ ᐊᐅᓪᓚᕋᒥ ᓴᓂᕋᔭᖕᒧᐊᕋᒥ, 

ᓴᓂᕋᔭᖕᒥᑦ ᐃᒡᓗᓕᖕᒧᐊᕋᒥ, ᐃᒡᓗᓕᖕᒥᑦ 

ᐃᒃᐱᐊᕐᔪᖕᒧᐊᕋᒥ, ᐃᒃᐱᐊᕐᔪᖕᒥᑦ ᖃᐅᓱᐃᑦᑐᒧ, 

ᖃᐅᓱᐃᑦᑐᒥᑦ ᑕᒪᐅᖓ.  

 

ᑖᒃᑯᐊᖃᐃ ᑲᑎᓐᖓᓕᖅᑎᓪᓗᒋᑦ ᓯᕗᓪᓕᖅᐹᖓ 

ᐊᐱᖅᑯᑎᒋᔪᒪᔭᕋ, ᐅᖃᖅᑎᑦᑎᔩ, ᑖᒃᑯᐊ 

ᑲᑎᓐᖓᓕᖅᑎᓪᓗᒋᑦ ᐃᖏᕐᕋᔪᓕᕆᔨᒃᑯᓐᓄᖃᐃ 

ᐊᐱᕆᓚᐅᖅᓯᒪᕗᖅ ᑖᓐᓇ ᐋᖅᑭᒐᓱᑦᑕᕗᑦ 

ᐃᓛᒃᑰᖅᑐᐃᑦ ᖃᐅᔨᒪᒐᓗᐊᖅᑐᖓ. ᖃᓄᒃᑲᓐᓂᖅ 

ᑖᒃᑯᐊ ᐅᖃᕐᕕᒋᔪᓐᓇᖅᐱᓯᐅᒃ 

ᐊᑕᐅᑦᑎᒦᓕᖅᑎᓪᓗᒋᑦ? ᖁᔭᓐᓈᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ 

ᐃᖏᕐᕋᔪᓕᕆᔨᒃᑯᓐᓄᑦ ᐱᕙᓪᓕᐊᔪᓕᕆᓂᕐᒧᑦ, ᒥᔅᑕ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᒪᕐᕈᐃᓕᖓᓗᒍᖃᐃ 

ᐅᖃᐅᓯᕆᒍᓐᓇᕈᒃᑯ. ᑖᒃᑯᐊ ᑎᒃᑯᐊᖅᑕᐅᓯᒪᒻᒪᑕ 

ᒐᕙᒪᑐᖃᒃᑯᓐᓄᑦ ᑲᑎᒪᔨᕋᓛᖃᖁᔭᐅᓯᒪᓪᓗᑎᒃ. 

ᑕᐃᒃᑯᐊ ᑎᒃᑯᐊᖅᓯᖃᑕᐅᓯᒪᒐᑦᑕ ᐊᑕᐅᓯᕐᒥᒃ 

ᑲᑎᒪᔨᕋᓛᕐᒥᒃ. ᑕᐃᓐᓇ ᐃᖅᑲᓇᐃᔭᖅᑎᒋᓯᓐᓈᖅᓱᒍ. 

ᑕᒪᒃᑯᐊ ᐃᖁᐊᓴᖏᓕᐅᕈᑏᑦ ᐅᖃᐅᓯᐅᖃᑦᑕᖅᑐᐃᑦ 

ᑖᔅᓱᒧᖓ ᐅᓂᒃᑳᕆᖃᑦᑕᖅᓱᒋᓪᓗ ᐊᒻᒪᓗ ᑕᐃᓐᓇ 

ᐊᖏᔪᖅᑳᕆᔭᐅᔪᖅ ᔮᓂ ᐋᑕᒥ ᑎᑭᑦᑕᕋᐃᒻᒪᑦ 

ᑲᑎᒪᖃᑎᒋᖃᑦᑕᖅᓱᒍ ᓇᒥᑐᐃᓐᓇᖅ ᑕᑯᒐᐃᒐᒃᑯ 

ᐅᖃᓪᓚᖃᑎᒋᖃᑦᑕᖅᓱᒍ. ᑕᒪᒃᑯᐊ 

ᐃᖁᐊᓴᖏᓕᐅᕈᑏᑦ ᑕᑯᒋᐊᒃᑲᓐᓂᓯᒪᖃᑦᑕᖅᑕᒃᑲ. 

ᑖᓐᓇ ᐅᓂᒃᑳᕆᔭᐃᑦ 

ᐃᖁᐊᓴᖏᓂᖅᐹᖑᓯᒪᖅᑰᔨᓯᒪᒻᒪᑦ ᑕᕝᕗᖓ 

ᓄᓇᓕᓐᓄᑦ ᑭᒡᒐᖅᑐᐃᔭᓐᓅᕕᑦ. ᑕᐃᒪᓐᓇᐃᑦᑎᓪᓗᒍ 

ᑖᓐᓇ ᐅᖃᐅᓯᕆᖃᓯᐅᑎᓯᒪᔭᕋ. ᑕᐃᒃᑯᐊ 

ᖃᖓᑕᓲᖅᑏᑦ ᑭᓯᐊᓂ ᑖᒃᑯᓂᖓ ᐋᖅᑭᓱᐃᔨᐅᒻᒪᑕ 

ᐅᕙᒍᑦ ᑎᓕᐅᕆᓯᒪᓐᖏᑦᑐᒍᑦ ᐅᕘᓇᕆᐊᖃᖅᑐᓯ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᐊᒥᑦᑐᕐᒧᑦ, 

ᒥᔅᑐ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᓐᓇ 

ᓇᓗᓇᐃᔭᒃᑲᓐᓂᕋᕕᐅᒃ ᖃᖓᑕᖃᑦᑕᖅᑐᓄᑦ 

ᖁᔭᓐᓇᒦᖅᐸᒋᑦ. 

 

ᐊᒻᒪ, ᑕᐃᒪ ᐊᐃᑉᐸᖓᓄᑦ ᑖᒃᑯᐊᖃᐃ 

ᐅᖃᐅᑎᒋᐊᕈᓐᓇᕆᕕᓯᐅᒃ ᒥᑦᑐᓐᓇᓐᖏᒃᑯᑎ ᑕᒪᓐᓇ 

ᐊᑐᐊᒐᕆᔭᖓᓂ ᐋᖅᑭᒋᐊᖅᓯᖁᔨᔪᓐᓇᖅᐱᓰ 

ᐃᖏᕐᕋᔪᓕᕆᔨᒃᑰᑎᓪᓗᓯ ᑖᒃᑯᐊ ᓯᓚᒧᑐᐃᓐᓇᖅ 

ᒥᑦᑐᓐᓇᓐᖏᑦᑐᐃᑦ ᑐᔪᕐᒥᕕᒃᑖᖅᑎᑕᐅᕙᒡᓗᑎᒃ? 

ᑕᒪᓐᓇᖃᐃᑦᑕᐅᖅ ᕿᒥᕐᕈᔭᐅᓯᒪᒋᕗᖅ? ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ 

ᐱᕙᓪᓕᐊᔪᓕᕆᓂᕐᒧᓪᓗ ᐊᒻᒪᓗ 

ᐃᖏᕐᕋᔪᓕᕆᓂᕐᒧᑦ, ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᓯᓚᐅᑉ 

ᐱᔾᔪᑎᒋᔭᐅᓪᓗᓂ ᑖᒃᑯᐊ 

ᖃᖓᑕᓲᖅᑎᓕᒫᖑᖅᑰᖅᑐᐃᑦ ᖃᐅᔨᒪᑎᑎᑲᐅᑎᒋᓲᑦ 

ᓇᒻᒥᓂᖅ ᓇᓂᓯᔭᕆᐊᖃᖅᑐᓯ. ᑕᐃᒪ 

ᑐᔪᕐᒥᕕᖃᕋᔅᓯᑭᐊᖅ ᑕᐃᒪᓐᓇ ᐅᖃᖅᓯᒪᓪᓗᑎᑦ 

ᓯᓚᕈᔪᒻᒧᑦ ᐱᔾᔪᑕᐅᓪᓗᓂ. ᑕᒪᒃᑯᐊ ᖃᖓᑕᓲᑦ 

ᐱᐅᑦᑎᐊᕈᓐᓃᕋᐃᒻᒪᑕ ᑕᒪᒃᑯᓂᖓ ᑐᔪᕐᒥᕕᓐᓂᑦ 

ᓇᓂᓯᓲᖑᓪᓗᑎᑦ ᑭᓯᐊᓂ ᑖᓐᓇ ᓯᓚᒧᑦ 

ᐱᔾᔪᑎᒋᔭᐅᑎᓪᓗᒍ ᑖᒃᑯᐊ ᖃᓄᖅ 

ᐸᓯᔭᔅᓴᐅᔪᒪᓐᖏᑦᑐᐃᑦ ᓲᕐᓗ ᑖᓐᓇ ᓯᓚ 

ᐊᐅᓚᑦᑐᓐᓇᓐᖏᒻᒥᒪᔾᔪᒃ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. 



ᐱᖓᑦᓯᖅ, ᕕᕝᕗᐊᕆ 26, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᖑᓪᓕᖅᐹᒥᒃ ᐃᓚᒋᐊᕈᑏᑦ, ᒪᓕᒐᓕᐅᖅᑎ 

ᖃᐃᕐᓂᖅ.  
 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑕᒪᓐᓇ 

ᓯᓚ ᐊᐅᓚᑦᑐᓐᓇᓐᖏᓐᓇᑖᓗᒋᒐᑦᑎᒍᐃᓛᒃ ᐃᓛᒃᑯᑦ 

ᐱᔪᐊᓘᒐᒥ. ᐅᓇ ᑕᐃᒪ ᑭᖑᓪᓕᖅᐹᕆᓗᒍ. ᑕᐃᒪ 

ᒥᓂᔅᑕ ᐋᓐᓂᐊᖃᖅᑕᐃᓕᑎᑦᑎᔪᒃᑯᓐᓄᑦ 

ᐅᖃᓚᐅᖅᓯᒪᖕᒪᑦ ᑮᓇᐅᔭᖅᑐᕐᓂᖅᐹᖑᖃᑦᑕᕐᒪᒡᒎᖅ 

ᑖᒃᑯᐊ ᐋᓐᓂᐊᕐᕕᓕᐊᕋᓱᒃᑐᐃᑦ 

ᖃᖓᑦᑕᕆᐊᖃᖅᑎᓪᓗᒋᑦ ᖃᖓᑦᑕᓐᖏᑎᓪᓗᒋᑦ. 

ᑕᐃᒪ ᐅᑯᐊᑦᑕᐅᖅ ᐃᓐᓇᖅᐳᑦ ᑕᕝᕙᓐᖓᑦ 

ᐊᒥᑦᑐᕐᒦᓐᖔᖅᑐᐃᑦ ᑕᑉᐸᐅᓐᖓᐅᔾᔭᐅᔅᓲᔭᓚᐅᕐᓗᑎᒃ 

ᖁᑦᑎᖕᓂᖅᐹᖑᖃᑕᐅᔪᒧᑦ 

ᑕᒪᐅᓐᖓᖅᑎᑕᐅᓕᕐᓗᑎᒃ. ᑕᒪᒃᑯᐊᖃᐃ 

ᐋᓐᓂᐊᖃᖅᑕᐃᓕᑎᑦᑎᔨᒃᑯᓐᓂᒃ 

ᐱᓕᕆᖃᑎᖃᑦᑎᐊᕈᓐᓇᖅᓯᕕᓰ ᑖᒃᑯᐊ 

ᐋᓐᓂᐊᕐᕕᓕᐊᖅᑐᒃᓴᐅᖃᑦᑕᖅᑐᐃᑦ ᓯᕙᑖᕐᕕᒃᑯᑦ 

ᐊᐅᓪᓚᖅᑎᓚᐅᖅᓯᒪᓐᖏᓪᓗᒋᑦ. ᑕᒪᓐᓇ 

ᑮᓇᐅᔭᖅᑐᓗᐊᕋᔭᖅᑐᓴᐅᓐᖏᒻᒪᑦ? ᑕᒪᓐᓇ 

ᓂᕈᐊᖅᑕᐅᕕᒋᓯᒪᔭᓐᓄᑦ ᓈᒻᒪᒋᔭᐅᖃᑦᑕᓐᖏᒻᒥᖕᒪᑦ 

ᐱᓗᐊᖅᑐᒥᒃᑕᐅᖅ ᐃᒡᓗᓕᖕᒥ. ᑕᒪᓐᓇ 

ᐋᓐᓂᐊᖃᖅᑕᐃᓕᑎᑦᑎᔨᒃᑯᓐᓂ 

ᐋᖅᑮᖃᑎᒋᑦᑎᐊᕈᓐᓇᕐᓂᐊᖅᐱᓯᐅᒃ? ᖁᔭᓐᓇᒦᒃ, 

ᐅᖃᖅᑎᑦᑎᔨᑖᖅ. 
 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ.  
 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐄ, ᐃᓛᒃ ᑖᒃᑯᐊ 

ᐅᖃᓪᓚᖃᑎᒌᓐᓇᑕᒃᑲ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓪᓗ ᐊᒻᒪᓗ ᓄᓇᓖᑦ 

ᒐᕙᒪᒃᑯᖏᓐᓂᒃ ᑖᒃᑰᓪᓗᑕ ᐱᖓᓱᐃᓕᖓᓪᓗᑕ 

ᑕᒪᒃᑯᓂᖓ ᐅᐊᔅᓰᓇᖅᑐᒍᑦ ᐊᒻᒪᓗ ᒫᓐᓇ 

ᐃᖅᑲᓇᐃᔭᖅᑎᒃᓴᒥᒃ ᕿᓂᓚᐅᖅᑐᐃᑦ 

ᓇᓂᓯᓚᐅᕐᒪᑕᓗᑭᐊᖅ, ᑖᔅᓱᒥᖓ 

ᖃᐅᔨᓴᖅᑎᒋᓂᐊᖅᑕᑦᑎᓐᓂᒃ ᒐᕙᒪᒃᑯᓐᓂᑦ.  
 

ᑖᒃᑯᐊ ᐋᓐᓂᐊᕐᕕᓕᐊᕆᐊᓖᑦ ᓴᓂᕋᔭᒻᒥᓪᓗ 

ᐃᒡᓗᓕᒻᒥᓪᓗ ᐋᓐᓂᐊᓯᐅᖅᑎᖏᑦ 

ᖃᐅᔨᒪᓗᐊᖅᑐᐃᑦ ᓯᕙᑖᕐᕕᒃᑰᖅᑎᑦᑎᒍᑎᑦ 

ᑕᑉᐸᐅᓇᑐᖄᓗᒃ ᑕᐅᓄᓐᖓᕋᓱᓐᓂᖓᓂ 

ᐊᑯᓂᐊᓘᕐᓂᐊᕐᓂᖏᓐᓂᒃ, ᑭᓯᐊᓂ ᑖᒃᑯᐊ ᓘᒃᑖᑦ 

ᑕᑯᔪᒪᔭᖏᑦ ᖃᓄᖅᑑᖅᑕᐅᔭᕆᐊᖃᕐᒥᒻᒪᑕ. 

ᓄᖅᑲᖅᑎᑐᐃᓐᓇᕋᔅᓴᐅᔮᓐᖏᑦᑐᖅ ᐱᔾᔪᑎᒋᓪᓗᒍ 

ᐋᓐᓂᐊᕕᓕᐊᕆᐊᖃᖅᑐᖃᕈᓂ 

ᐋᓐᓂᐊᕕᓕᐊᕆᐊᖃᖅᑐᖃᕐᓂᐊᕐᒪᑦ ᑖᓐᓇ 

ᖃᖓᑕᓲᖅ ᐊᑐᕐᓗᒍ. ᑕᕝᕘᓇ ᐊᔾᔨᒌᓐᖏᑐᒃᑯᑦ 

ᐃᑉᐱᒍᓱᒐᓱᑦᑐᒍᑦ ᑕᒪᒃᑯᐊ ᐱᖁᐊᓴᖑᐊᖅᑐᒥᒃ 

ᐃᓐᓇᖁᑎᕗᑦ ᑕᒪᒃᑯᓂᖓ 

ᖃᖓᑕᔭᕆᐊᖃᖃᑦᑕᖅᑐᓂᒃ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

ᐅᖃᖅᑎ: ᖁᔭᓐᓇᒦᒃ. ᐊᐱᖅᑯᑎᒃᓴᐃᑦ. 

ᒪᓕᒐᓕᐅᖅᑎ ᐃᖃᓗᐃᑦ−ᓂᐊᖁᓐᖒ, ᒥᔅ ᐊᕐᓇᒃᑲᖅ.  

 

ᐊᐱᖅᑯᑦ 818 - 5(2): ᐱᓕᕆᕝᕕᓐᓂ ᐃᑲᔫᓯᐊᑦ 

(ᐊᕐᓇᒃᑲᖅ) 

ᐊᕐᓇᒃᑲᖅ: ᖁᔭᓐᓇᒦᒃ. ᖁᕕᐊᓱᖃᑎᒋᕙᒋᑦ 

ᐃᒃᓯᕙᐅᑕᐅᓕᕋᕕᑦ.  

 

(ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒃᑲ 

ᑐᕌᖓᓐᖑᓱᑦᑐᐃᑦ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᑦ ᒥᓂᔅᑕᖓᓄᑦ.  

 

ᑕᐃᒪᐃᑦᑐᕐᔫᔮᕐᖓᑦ ᐊᐱᖅᑯᑎᒃᑲ ᑕᕝᕙᓂ 

ᐱᓇᓱᐊᕈᓯᕐᒥ ᐃᓱᒫᓘᑎᒋᖃᑦᑕᖅᓯᒪᔭᒃᑲ 

ᐊᐱᖅᑯᑎᒋᖃᑦᑕᖅᓯᒪᔭᒃᑲ ᓱᓕ 

ᐋᖅᑭᑦᑕᐅᓯᒪᓐᖏᒻᒪᑕ.  

 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

ᒥᓕᐊᒐᓛᓗᓐᓂᒃ ᑐᓂᐅᖅᑲᐃᓲᖑᒻᒪᑕ 

ᐃᑲᔫᑎᒋᓂᐊᖅᑕᒥᓂᒃ.  

 

ᒥᓂᔅᑕ ᑕᐃᒪ ᐃᖅᑲᐅᒪᒻᒪᑦ ᐊᐱᖅᓱᔪᒐᒃᑯ ᒪᐃ 

ᐊᕐᕌᓂ $550,000-ᓂᒃ ᐊᐅᓚᒍᑎᔅᓴᐅᑎᑕᐅᔪᓂᒃ 

ᓄᓇᕗᒻᒥ ᓴᓇᕈᓘᔭᖅᑏᑦ ᑲᑐᔾᔨᖃᑎᒌᖓᓄᑦ. 

ᐃᓚᓕᐅᔾᔭᐅᓯᒪᔪᒻᒪᑕ 2019-2020 

ᑮᓇᐅᔭᖅᑐᕈᑎᔅᓴᖏᓐᓂᒃ ᐊᒻᒪᓗ ᑕᐃᔅᓱᒪᓂ ᒥᓂᔅᑕ 

ᓇᓗᓇᐃᖅᓯᔪᔪᖅ ᑖᓐᓇ ᑎᒥᐅᔪᖅ 

ᐊᑐᓗᐊᕐᓂᑯᒦᒻᒪᒡᒎᖅ ᑮᓇᐅᔭᖏᓐᓂᒃ. ᒥᓂᔅᑕ 

ᐅᓪᓗᒥᒧᑦ ᓇᓗᓇᐃᖅᓯᒍᓐᓇᖅᑳ 

ᖃᓄᐃᓕᖓᓕᕐᒪᖔᖅ ᐱᓕᕆᖃᑎᖃᕋᓱᔅᓯᒪᑎᓪᓗᒋᑦ 

ᐊᑭᓕᔅᓴᒦᒍᓐᓃᕋᓱᔅᓯᒪᑎᓪᓗᒋᑦ ᑕᐃᓐᓇ ᑎᒥᐅᔪᖅ 

ᐊᒻᒪᓗ ᑖᒃᑯᐊ ᐊᓐᖑᑎᓯᒪᑦᑎᐊᓕᕐᒪᖔᑕ ᐊᒻᒪ 

ᒪᓕᑦᑎᐊᖅᑐᑎ ᑎᒦᑦ ᒪᓕᒋᐊᖃᓲᖏᓐᓂᒃ 

ᐊᒻᒪᑦᑕᐅᖅ ᑮᓇᐅᔭᓂᒃ ᑐᓂᓯᔭᐅᓂᐊᕐᓗᓂ 

ᒪᓕᒋᐊᖃᓲᖏᓐᓂᒃ ᒪᓕᑦᑎᐊᐸᑉᐹ? ᖁᔭᓐᓇᒦᒃ, 

ᐅᖃᖅᑏ.  

 



ᐱᖓᑦᓯᖅ, ᕕᕝᕗᐊᕆ 26, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐃᖏᕐᕋᔪᓕᕆᓂᕐᒧᑦ ᐊᒻᒪᓗ ᐱᕙᓪᓕᐊᔪᓕᕆᓂᕐᒧᑦ, 

ᒥᓂᔅᑐ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᓐᓇ ᑎᒥᐅᔪᖅ 

ᓄᓇᕗᒻᒥ ᓴᓇᕈᓘᔭᖅᑏᑦ ᑲᑐᔾᔨᖃᑎᒌᖓᑦ, 

ᐱᓕᕆᕕᕗᑦ ᖃᓂᔅᓴᓪᓚᕆᑦᑐᓂ ᐱᓕᕆᖃᑎᖃᖅᑐᖅ 

ᑕᐃᒃᑯᓂᖓ ᐊᑭᓕᔅᓴᒦᒍᓐᓃᖅᑎᒐᓱᑦᑐᑎᒍᑦ. 

ᖃᐅᔨᒪᓪᓚᕆᓐᖏᑕᕋᓗᐊᕋᐃᓛᒃ ᐃᓗᓕᖏᑦ 

ᒪᓕᑦᑎᐊᕐᒪᖔᑕ ᑎᒦᑦ, ᓄᓇᕗᒻᒥ ᑎᒦᑦ 

ᒪᓕᒋᐊᓕᖏᓐᓂᒃ. ᐱᓕᕆᕕᕗᑦ ᖃᓂᔅᓴᖅᑐᑎᑦ 

ᑖᒃᑯᓂᖓ ᐱᓕᕆᖃᑎᖃᕋᓱᑉᐸᑦᑐᑦ ᐊᒻᒪ ᑲᑎᒪᔨᖏᑦ 

ᐅᕙᑦᑎᓐᓄᑦ ᖃᐅᔨᒋᐊᖃᑦᑕᕐᒥᔪᐃᑦᑕᐅᖅ 

ᐃᓚᒋᔭᐅᔪᖁᑎᖏᑦ. ᑕᒪᒃᑮᒃ 

ᐱᓕᕆᖃᑎᒌᑦᑐᐃᓐᓇᐅᕗᒍᓂᓛᒃ 

ᐊᑭᓕᔅᓴᒦᒍᓐᓃᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᑖᓐᓇ ᑎᒥᐅᔪᕐᖏᓛᖅ ᑮᓇᐅᔭᓂᒃ 

ᐊᔅᓱᕈᖅᓯᒪᓂᖓ ᓇᓗᓇᐃᖅᑕᐅᑦᑎᐊᔪᓐᖏᓪᓚᕆᒻᒪᑦ 

ᒪᓕᒐᓕᐅᖅᑎᓄᑦ. ᑕᐃᔅᓱᒪᓂ ᑖᓐᓇ ᐱᓕᕆᕕᖓ 

ᐊᖏᖅᑕᐅᑎᑦᑎᒐᓱᑦᑎᓪᓗᒋᑦ $550,000-ᓗᐊᖅᑐᓂᒃ 

ᒐᕙᒪᒃᑯᑦ ᑮᓇᐅᔭᖏᓐᓂᒃ.  

 

ᑖᓐᓇᓕ ᑐᔅᓯᕌᖓ 2020-2021-ᒧᑦ 

ᑮᓇᐅᔭᖅᑐᕈᑎᔅᓴᖏᑦ 

ᐃᓱᒪᔅᓴᖅᓯᐅᕈᑎᒋᒋᐊᖃᓛᓕᕐᒥᒐᑦᑎᒍᑦ 

ᒫᓐᓇᑦᑎᐊᖅ. ᒥᓂᔅᑕ ᓇᓗᓇᐃᖅᓯᒍᓐᓇᖅᑳ 

ᖃᐅᔨᒃᑲᐃᖅᑳᑦᑕᐅᑎᒋᖃᑦᑕᓂᐊᕐᓂᕋᕐᓗᓂ 

ᑮᓇᐅᔭᑎᒍᑦ ᖃᓄᐃᓕᖓᔪᖃᓕᕋᐃᑉᐸᑦ 

ᑎᒥᖁᑎᐅᔪᓂᒃ ᑮᓇᐅᔭᖅᑖᓲᓐᓂᒃ 

ᐊᐅᓚᔾᔪᑎᒋᔭᐅᓂᐊᖅᑐᓂᒃ ᐅᕙᑦᑎᓐᓄᑦ 

ᐊᖏᖅᑕᐅᓚᐅᓐᖏᓐᓂᖏᑦ ᑮᓇᐅᔭᔅᓴᕆᓛᖅᑕᖏᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖁᔭᓕᔭᕋ 

ᒪᓕᒐᓕᐅᖅᑎ ᑖᔅᓱᒥᖓ ᓴᖅᑮᒻᒪᑦ ᐊᒻᒪ 

ᑲᔪᓐᖏᒻᒪᕆᑦᑐᖓ ᑲᑎᒪᑐᐃᓐᓇᕐᓂᐅᑉ ᓵᖓᓂ 

ᕿᒥᕐᕈᔭᐅᓕᖅᑲᑕ ᑮᓇᐅᔭᖅᑐᕈᑎᔅᓴᕗᑦ.  

 

ᐊᒻᒪᑦᑕᐅᖅ ᐃᖅᑲᐅᒪᔪᔅᓴᐅᔪᑎᑦ ᑲᑎᒪᑐᐃᓐᓇᓂᕐᒥ 

ᐅᖃᐅᓯᕆᓛᖅᑕᒃᑲ 

ᐅᖃᐅᓯᕆᑦᑕᐅᑎᒋᒍᒪᓐᖏᑕᕋᓗᐊᒃᑲ. 

ᐊᐅᓚᔾᔪᑎᒋᕙᑦᑕᕗᑦ ᐊᓯᔾᔨᐸᓪᓕᐊᒐᑦᑎᒍᑦ ᖃᓄᖅ 

ᑭᓱᑦ ᒪᓕᒋᐊᖃᖃᑦᑕᓂᐊᕐᒪᖔᑕ ᑐᓂᓯᓲᕗᑦ 

ᑮᓇᐅᔭᓂᒃ ᑕᒫᓂ ᓄᓇᓕᓐᓄᑦ ᑐᕌᖓᔪᓂᒃ. 

ᑲᑐᔾᔨᖃᑎᖃᖅᐸᒻᒪᒋᑦᑕᑦᑕᐅᖅ ᓄᓇᕗᒻᒥ 

ᓴᓇᕈᓘᔭᖅᑏᑦ ᑲᑐᔾᔨᖃᑎᒌᖏᓐᓂᒃ ᑕᒪᐅᓇ 

ᐊᑕᐅᑦᑎᒃᑯᑦ ᐱᓕᕆᐊᖃᓲᖑᒐᑦᑕ 

ᑮᓇᐅᔭᖃᖅᑎᑦᑎᖃᑕᐅᓪᓗᑕ ᐊᒻᒪ ᑕᒪᓐᓇ 

ᖃᓂᒌᓪᓗᑕ ᐱᓕᕆᖃᑎᒌᖏᓐᓇᓂᐊᖅᑐᒍᑦ ᑕᐃᒃᑯᐊ 

ᑲᑐᔾᔨᖃᑎᒋᕙᑦᑕᕗᑦ ᐱᖃᑕᐅᒋᐊᖃᓪᓚᕆᒻᒪᑕ 

ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᑭᖑᓪᓕᖅᐹᒥᒃ ᐃᓚᒋᐊᕈᑦ. ᒪᓕᒐᓕᐅᖅᑎ 

ᓂᐊᖁᓐᖒᒧᑦ, ᐹᑦ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᒥᓂᔅᑕ ᐊᐱᖅᓱᕋᒃᑯ ᑕᒪᑐᒪᐅᑉ ᒥᔅᓵᓄᑦ 

ᐊᕐᕌᓂ ᖃᐃᑦᑎᒍᓐᓇᔪᓐᖏᑦᑐᖅ 

ᑐᑭᓯᒃᑲᓐᓂᕈᑎᔅᓴᓂᒃ ᖃᓄᐃᑦᑐᓂᒃ ᑲᑎᒪᔩᑦ 

ᐃᓕᓴᑎᑕᐅᕙᒻᒪᖔᑕ ᑕᕝᕙᓂ ᑲᑎᒪᔨᐅᔪᐃᑦ 

ᓴᓇᕈᓘᔭᖅᑎᓂᒃ ᓇᐅᑦᑎᑐᖅᑎᐅᒋᐊᖃᕐᓂᖏᓐᓂᒃ 

ᖃᓄᖅ ᐃᓕᓴᑎᑕᐅᕙᒻᒪᖔᑕ. ᑕᒪᓐᓇ 

ᓇᓗᓇᐃᕈᓐᓇᓕᖅᑲᐅᒃ ᑭᒃᑯᑦ ᑲᑎᒪᔨᐅᓕᕐᒪᖔᑕ 

ᑭᓇᒥᓪᓗ ᐊᖏᔪᖅᑳᖃᕐᒪᖔᑕ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᓐᓇ 



ᐱᖓᑦᓯᖅ, ᕕᕝᕗᐊᕆ 26, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4984 

ᑕᑭᓂᖅᓴᒥᓄᑯᐊ ᓇᓗᓇᐃᖅᑐᐃᒋᐊᖃᑦᑕᓚᐅᕐᓕᑦ 

ᓇᓂᓯᓵᖃᑦᑕᕈᓐᓇᕐᓂᐊᕋᒪ ᐊᐱᕆᒐᓱᓐᓂᖏᓐᓂ.  

 

>>ᐃᒡᓚᖅᑐᑦ 

 

ᐊᖏᑐᐃᓐᓇᓐᖑᓱᓕᖅᑐᖓ ᐱᑎᑦᑎᓛᕐᓂᐊᕋᕐᓗᖓ 

ᐊᑎᕐᓂᑦ ᑐᔅᓯᕌᕆᕋᑖᖅᑕᖏᓐᓂᒃ ᐊᒻᒪ 

ᑲᑎᒪᑐᐃᓐᓇᓕᖅᑲᑕᑦᑕᐅᖅ ᓵᔅᓯᓐᓃᓛᕐᒥᒐᑦᑕ 

ᐃᖅᑲᓇᐃᔭᖅᑎᒃᑲᓗ ᐊᐱᖅᓱᖅᑕᐅᓗᑕ 

ᒪᓕᒐᓕᐅᖅᑎᓄᑦ. ᑕᐃᒃᑯᐊ 

ᐱᖃᑕᐅᓪᓚᕆᖃᑦᑕᖅᑐᐃᑦ ᑕᒪᑐᒪᑉ 

ᐊᐱᖅᑯᑎᒋᔭᖓᓄᑦ ᐃᑲᔪᖃᑦᑕᕐᓂᐅᔪᓂᒃ ᑎᒥᐅᔪᓂᒃ 

ᑕᕝᕗᓐᖓᕋᔭᕐᖓᑕ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐊᐱᖅᑯᑎᒃᓴᐃᑦ. 

ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᒥᔅᑐ ᕋᒻᐴᑦ. 

 

ᐊᐱᖅᑯᑦ 819 - 5(2): ᐅᑭᐅᖅᑕᖅᑐᒥ 

ᐃᖅᑲᓇᐃᔭᖅᑎᓄᑦ ᐃᑲᔫᓯᐊᖅᑐᓕᕆᓂᕐᒧᑦ 

ᐱᔨᑦᑎᕋᐅᑕᐅᖃᑦᑕᖅᑐᑦ ᐃᓱᓕᑦᑎᓂᕐᒧᑦ 

ᐃᖅᑲᓇᐃᔮᒥᒃ ᐸᕐᓇᐅᑎᒃ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᐊᐱᖅᑯᑎᒃᑲ ᑐᕌᖓᓂᐊᖅᑐᐃᑦ ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᑦ ᒥᓂᔅᑕᖓᓄᑦ.  

 

ᒥᓂᔅᑕ ᖃᐅᔨᒪᒻᒪᑦ ᐅᑭᐅᖅᑕᖅᑐᒥ ᐃᖅᑲᓇᐃᔭᖅᑏᑦ 

ᓄᖅᑲᐅᓯᐊᔅᓴᖏᓐᓄᑦ ᐱᖁᔭᖅ 

ᐊᖏᖅᑕᐅᓚᐅᖅᓯᒪᒻᒪᑦ 2015-ᖑᑎᓪᓗᒍ, 

ᓴᓂᓕᕆᔭᖓᑦᑕᐅᖅ ᐱᖁᔭᖅ, ᓄᓇᑦᓯᐊᒥᑦᑕᐅᖅ 

ᑕᐃᑲᓂᔅᓴᐃᓐᓇᖅ ᒪᓕᒐᓕᐊᖑᔪᒻᒥᔪᖅ. ᑖᓐᓇ 

ᐱᒻᒪᕆᐊᓗᒃ ᒪᓕᒐᖅ, ᐊᐅᓚᑦᑎᒻᒪᑦ ᓄᓇᕗᒻᒥ 

ᐃᖅᑲᓇᐃᔭᖅᑏᑦ ᐃᑦᑐᐊᕿᔅᓴᖏᓐᓂᒃ, 

ᓄᖅᑲᐅᓯᐊᔅᓴᖏᓐᓂᒃ ᓄᓇᕗᒻᒥ, ᓄᓇᑦᓯᐊᕐᒥᓗ.  

 

ᐅᖃᖅᑏ, ᐊᕐᕌᒍᑕᒫᑦ ᐅᓂᒃᑳᓕᐊᒥᓂᖅ 

ᐊᐅᓚᑕᐅᓂᖓᓄᑦ ᑖᔅᓱᒪᑉ ᐃᓐᓇᖅᓯᐅᑎᒃᓴᐅᑉ 

ᒪᓕᒐᓕᐅᕐᕕᒻᒨᖅᑕᐅᓚᐅᖅᓯᒪᒍᓐᓃᕐᖓᑦ ᓯᑏᕝᕙ 

2017-ᒥᓂᒃ, ᐊᕐᕌᒎᒃ ᒪᕐᕈᐸᓗᒻᒪᕆᐅᓕᖅᑑᒃ. ᑖᓐᓇ 

ᐅᓂᒃᑳᓕᐊᒥᓂᖅ 2015-2016−ᒨᓚᐅᖅᓯᒪᒻᒪᑦ. 

ᐊᕐᕌᒍᑦ ᑎᓴᒪᑲᓴᒻᒪᕆᐅᓕᖅᑐᑦ. ᒥᓂᔅᑕ 

ᓇᓗᓇᐃᖅᓯᒍᓐᓇᖅᑳ, ᒫᓐᓇᓕᓴᐅᓂᖅᓴᒥᒃ 

ᐊᕐᕌᒍᑕᒫᖅᓯᐅᒻᒥᒃ ᐅᓂᒃᑳᓕᐊᒥᓂᕐᒥᒃ 

ᐊᑐᐃᓐᓇᕈᖅᑐᖃᓚᐅᕐᒪᖔᖅ ᒪᓕᒐᓕᐅᕐᕕᒻᒧᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᓄᓇᓕᖕᓂ 

ᒐᕙᒪᒃᑯᓐᓂᓪᓗ ᐱᔨᑦᑎᕋᕐᓂᕐᒧᓪᓗ, ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐅᖃᖅᑏᑦᓯᔩ. 

ᐅᖃᖅᑎᑦᓯᔩ, ᑐᑭᓯᓇᖅᑐᖅ ᑕᐃᑯᖓ ᒫᓂ 

ᐃᒃᓯᕙᓪᓗᑕ ᐊᔪᕐᓇᕈᒥᓇᖃᑦᑕᖏᑦᑐᑦ 

ᐃᖏᕝᕕᒋᖔᖅᖢᒋᑦ ᐊᔪᕐᓇᖅᓯᓲᖑᖕᒪᑕ. 

ᑐᐊᕕᓐᖏᓪᓗᑎᑦ ᐊᔪᕈᓐᓃᑲᐅᑎᒋᓂᐊᕐᒥᔭᐃᑦ.  

 

ᐅᖃᖅᑎᑦᓯᔩ, ᑖᓐᓇ ᑐᒃᓯᕋᐅᑎᒋᔭᖓ 

ᓴᖅᑭᓐᓂᐊᖅᑕᕋ ᑕᕝᕗᖓ ᑲᑎᒪᕝᕕᖕᒧᑦ 

ᐃᓄᒃᑎᑑᓕᖅᑕᐅᓯᒪᓕᐊᓂᑐᐊᖅᐸᑕ. ᑐᓵᔨᒧᑦ ᒫᓐᓇ 

ᐱᓕᕆᐊᖑᖕᒪᑕ. ᖁᔭᓐᓇᒦᒃ, ᐅᖃᖅᑎᑦᓯᔨ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᑐᑭᓯᑎᑦᑎᒋᐊᕈᑏᑦ ᓄᓇᕗᒻᒥ 

ᐃᓐᓇᖅᓯᐅᑎᒃᓴᖏᓐᓄᑦ, ᐅᑎᕆᐊᓚᐅᕐᓚᖓᐃᑦ, 

ᑐᑭᓯᒃᑲᓐᓂᕈᑎᒃᓴᐃᑦ ᓴᖅᑭᖅᑕᐅᓯᒪᔪᑦ ᓄᓇᕗᒻᒥ 

ᐃᖅᑲᓇᐃᔭᖅᑏᑦ ᐃᓐᓇᖅᓯᐅᑎᒃᓴᖏᓐᓂᒃ 

ᐅᖃᖅᓯᒪᔪᖅ, ᓯᕗᓪᓕᐅᑎᑕᖓᒎᖅ ᐃᓚᖓᑦ ᔫᑳᓐᒧᑦ 

ᓯᐊᒻᒪᕆᐊᕈᒪᓪᓗᑎᒃ, ᐃᓚᓕᐅᔾᔨᒋᐊᕈᒪᓪᓗᑎᒃ 

ᔫᑳᓐᒥᒃ. ᐊᒻᒪᑦᑕᐅᖅ, ᑖᒃᑯᐊ ᒪᓕᒐᖏᓐᓂᒃ 

ᑲᑐᔾᔨᒐᔭᖅᑐᐃᑦ. ᒥᓂᔅᑕ ᓇᓗᓇᐃᖅᑐᐃᖅᓯᒍᓐᓇᖅᑳ 

ᖃᓄᖅ ᓄᓇᑦᓯᐊᖅ ᐊᒻᒪ ᔫᑳᓐ ᐃᓱᒪᒋᔭᖃᕐᒪᖔᑕ 

ᑖᔅᓱᒥᖓ ᑲᑎᓯᒋᐊᕐᓂᐅᒐᔭᖅᑐᒥᒃ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ, ᓇᒻᒥᓂᖅ 

ᐅᖃᖃᑎᖃᓚᐅᓐᖏᓐᓇᒪ ᒪᓕᒐᓕᐅᖅᑎᐅᖃᑎᓐᓂᒃ 

ᑖᕙᓂ. ᐅᖃᕈᓐᓇᖅᑐᖓᓕ ᐃᖅᑲᓇᐃᔭᖅᑎᕗᑦ 

ᐱᓕᕆᔪᐃᑦ ᑕᕝᕙᓂ ᐃᓗᐊᓂ. ᔫᑳᓐᒧᑦ 

ᖃᐅᔨᒋᐊᖅᓯᒪᔪᒃᓴᐅᕗᑦ ᐱᖃᑕᐅᒍᒪᔭᕐᒪᖔᑕ 

ᑕᕝᕙᓂ ᐃᓐᓇᖅᓯᐅᑎᒃᓴᓕᕆᓂᑦᑎᓐᓂ 

ᓄᐊᓵᕆᔭᐅᔪᓂᒃ ᑕᐃᒃᑯᓄᖓᑦᑕᐅᖅ 

ᐊᖏᕋᔅᓴᒫᖑᑎᑕᐅᓯᒪᓕᕐᒥᔪᐃᑦ ᑕᐃᒃᑯᐊ 

ᒐᕙᒪᖏᓐᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᑭᖑᓪᓕᖅᐹᒥ ᐃᓚᒋᐊᕈᑦ, ᒥᔅᑐ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᓈᓴᐅᑎᓕᒃ ᐃᓗᐊᓃᑦᑐᖅ 22.1 ᓄᓇᕗᒻᒥ 

ᐃᖅᑲᓇᐃᔭᖅᑏᑦ ᐃᓐᓇᖅᓯᐅᑎᔅᓴᖏᑕ ᐱᖁᔭᖓᓂ. 

ᐱᒋᐊᖃᖅᑎᑦᑎᔪᖅ ᕼᐊᒻᓚᓕᒫᑦ, ᐃᓪᓗᓕᕆᔨᓕᒫᑦ 

ᐃᓚᒋᔭᐅᔾᔪᑎᒥᒃ ᑐᔅᓯᕋᕆᐊᓖᑦ. ᑖᓐᓇ 

ᐃᓐᓇᖅᓯᐅᑎᔅᓴᖏᓐᓄᑦ ᐱᒻᒪᕆᐊᓘᒐᔭᕐᖓᓂᓛᒃ 

ᐃᖅᑲᓇᐃᔭᖅᑎᖏᓐᓄᑦ. ᓇᓗᓇᐃᖅᓯᒍᓐᓇᖅᑲ 

ᒥᓂᔅᑕ ᕼᐊᒻᓚᑕᖃᕐᒪᖔᖅ, 

ᐃᓪᓗᓕᕆᔨᒃᑯᑕᖃᕐᒪᖔᕐᓘᓐᓃᑦ ᑕᕝᕗᖓ 

ᐱᖃᑕᐅᒍᒪᓗᑎᒃ ᑐᔅᓯᕋᓚᐅᖅᓯᒪᓐᖏᑦᑐᓂᒃ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ, ᖁᔭᒋᔭᕋ ᐊᐱᕆᒻᒪᑦ ᑕᐃᒫᒃ. 

ᐅᕙᖓᓕ ᑐᑭᓯᓯᒪᔭᖓᒍᑦ ᕼᐊᒻᓚᓕᒫᑦ 

ᐃᓪᓗᓕᕆᔨᓕᒫᓪᓗ ᐱᖃᑕᐅᔪᑦ ᑕᕝᕙᓂ. ᖁᔭᓐᓇᒦᒃ, 

ᐅᖃᖅᑏᑦ. 

 

ᐅᖃᖅᑎ: ᖁᔭᓐᓇᒦᒃ. ᐃᖅᑲᐃᑎᒃᑲᓐᓂᕈᒪᕙᒃᑲ 

ᒪᓕᒐᓕᐅᖅᑏᑦ ᑕᒪᓐᓇ ᐊᐱᖅᑯᑎᖃᖃᑦᑕᕐᓂᖅ 

ᐃᓱᓕᒻᒪᑦ. ᑕᕝᕗᖓ ᓈᓴᐅᑎᓕᖕᒧᑦ 7-ᒧᑦ 

ᑲᔪᓯᓂᐊᕋᑦᑕ. (ᑐᓵᔨᑎᒍᑦ) ᑎᑎᖅᑲᑎᒍᑦ ᐊᐱᖅᑯᑏᑦ. 

(ᑐᓵᔨᑎᒎᕈᓐᓃᖅᑐᖅ) ᐱᑕᖃᖏᒻᒪᑦ. ᑲᔪᓯᓗᑕ. 

(ᑐᓵᔨᑎᒍᑦ) 8. ᑭᐅᔾᔪᑏᑦ ᑎᑎᖅᑲᑎᒍᑦ 

ᐊᐱᖅᑯᑎᓄᑦ. (ᑐᓵᔨᑎᒎᕈᓐᓃᖅᑐᖅ) ᐱᑕᖃᖏᒻᒪᑦ. 

9. (ᑐᓵᔨᑎᒍᑦ) ᑲᒥᓯᓇᐅᑉ ᐅᖃᐅᓯᕐᖓᐅᑎᖏᓐᓄᑦ 

ᑭᐅᔾᔪᑏᑦ. (ᑐᓵᔨᑎᒎᕈᓐᓃᖅᑐᖅ) ᐱᑕᖃᖏᒻᒪᑦ. 10. 

(ᑐᓵᔨᑎᒍᑦ) ᑭᐅᔾᔪᑏᑦ ᑮᓇᐅᔭᑦ ᐊᑐᕈᒫᕐᓂᐊᖅᑐᑦ 

ᐅᖃᐅᓯᖏᓐᓄᑦ. (ᑐᓵᔨᑎᒎᕈᓐᓃᖅᑐᖅ) 

ᐱᑕᖃᓐᖏᒻᒪᑦ. ᓈᓴᐅᑎᓕᒃ 11. (ᑐᓵᔨᑎᒍᑦ) 

ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑏᑦ. 

(ᑐᓵᔨᑎᒎᕈᓐᓃᖅᑐᖅ) ᑲᔪᓯᓗᑕ. 

(ᑐᓵᔨᑎᒍᑦ) 12. ᑭᐅᔾᔪᑏᑦ ᐊᑎᓕᐅᖅᓯᒪᔪᑎᒍᑦ 

ᑐᒃᓯᕋᐅᑎᓄᑦ. (ᑐᓵᔨᑎᒎᕈᓐᓃᖅᑐᖅ) ᑲᔪᓯᓗᑕ. 

ᐱᑕᖃᖏᒻᒪᑦ. ᑲᔪᓯᓗᑕ. 13. (ᑐᓵᔨᑎᒍᑦ) 

ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᑐᓪᓗ ᐅᓂᒃᑳᖏᑦ 

ᕿᒥᕐᕈᓇᓚᐅᖅᑎᓪᓗᒋᑦ ᒪᓕᒐᔅᓴᓂᒃ ᐊᓯᖏᓐᓂᓪᓗ. 

(ᑐᓵᔨᑎᒎᕈᓐᓃᖅᑐᖅ) 14. (ᑐᓵᔨᑎᒍᑦ) ᑎᑎᖅᑲᑦ 

ᓴᖅᑭᑕᐅᓂᖏᑦ. ᒥᓂᔅᑕ ᓯᐅᑎᐊᐱᒃ. 

 

ᑲᑎᒪᔾᔪᑎᒃᓴᖅ 14: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 257 - 5(2): ᑲᓇᑕᒥ 

ᐊᕕᑦᑐᖅᓯᒪᔪᓂ ᒥᓂᔅᑕᐃᑦ ᑲᒪᒋᔭᓖᑦ 

ᐃᓄᓕᕆᓂᕐᒥᒃ ᑲᑎᒪᓂᖏᑦ, ᐊᐃᐳᕈ 23-ᒥᒃ 

24-ᒧᑦ, 2019 (ᓯᐅᑎᐊᐱᒃ) 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᑉᐳᖓ ᐅᓪᓗᒥ 

ᓴᖅᑭᑦᑎᔪᓐᓇᕋᒪ ᒐᕙᒪᑐᖃᒃᑯᑦ ᐊᕕᑦᑐᖅᓯᒪᔪᓪᓗ 

ᒥᓂᔅᑕ ᑲᒪᒋᔭᖃᖅᑐᖅ ᐃᓄᓕᕆᓂᕐᒧᑦ ᑲᑎᒪᓂᖓ 

ᐄᐳᕈᓪ 23-24, 2019. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᑎᑎᖅᑲᑦ ᓴᖅᑭᑕᐅᓂᖏᑦ. 

(ᑐᓵᔨᑎᒎᕈᓐᓃᖅᑐᖅ) ᐊᑎᖁᑎᖃᕈᓐᓃᕋᒪ. 

ᓈᓴᐅᑎᓕᒃ 15. (ᑐᓵᔨᑎᒍᑦ) 

ᐱᖁᔨᕗᖔᕐᓂᐊᕐᓂᕐᒧᑦ ᖃᐅᔨᒃᑲᐃᔾᔪᑏᑦ. 

(ᑐᓵᔨᑎᒎᕈᓐᓃᖅᑐᖅ) ᓈᓴᐅᑎᓕᒃ 16. (ᑐᓵᔨᑎᒍᑦ) 

ᐱᖁᔨᕗᖔᕐᓂᐊᕐᓂᕐᒧᑦ ᖃᐅᔨᒃᑲᐃᔾᔪᑏᑦ 

ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᑦ. 17. 

ᐱᖁᔨᕗᖔᕈᑎᑦ. 18. ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. 19. ᑐᒡᓕᐊᓂ 

ᐅᖃᓕᒫᖅᑕᐅᓂᖏᑦ (ᑐᓵᔨᖅᑰᖏᑦᑐᖅ) 

ᐱᑕᖃᖏᒻᒪᑦ. ᒪᓕᒐᒃᓴᑦ. 20. (ᑐᓵᔨᑎᒍᑦ) 

ᑲᑎᒪᑐᐃᓐᓇᕐᓂᖅ ᐃᓱᒪᒃᓴᖅᓯᐅᕈᑎᖃᕐᓗᑎᒃ 

ᒪᓕᒐᒃᓴᓂᒃ ᐊᓯᖏᓐᓂᓪᓗ, ᒪᓕᒐᒃᓴᑦ 39 ᐊᒻᒪ 40 

ᒥᔅᑕ ᐋᖁᐊᖅ ᐃᒃᓯᕙᐅᑕᕐᒦᓪᓗᓂ.  

 

ᑲᔪᓯᓚᐅᓐᖏᓐᓂᑦᑎᓐᓂ ᑲᑎᒪᑐᐃᓐᓇᕐᒧᑦ. 20 

ᒥᓂᑦᓂᐊᖅᐳᒍᑦ.  

 

(ᑐᓵᔨᑎᒎᕈᓐᓃᖅᑐᖅ) ᐃᖅᓱᖅᑏ. 

 

>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 15:33 ᐊᒻᒪᓗ 

ᑲᑎᒪᓯᒋᐊᒃᑲᓐᓂᖅᑐᑦ 15:59ᒧᐊᖅᑎᓪᓗᒍ 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᐋᖁᐊᖅ)(ᑐᓵᔨᑎᒍᑦ): ᐅᓐᓄᓵᒃᑯᑦ 

ᑲᑎᒪᔨᐅᖃᑎᕗᑦ ᒪᓕᒐᓕᐅᖅᑎᖃᑎᕗᓪᓗ. 

ᑐᓐᖓᓱᒋᑦᑎ. ᑲᑎᒪᓂᖅ ᐱᒋᐊᖁᓕᖅᑕᕋ. ᐃᑉᐸᒃᓴᖅ 

J4 ᐱᔭᕇᖅᐸᓪᓕᐊᓚᐅᖅᑕᕗᑦ, ᒪᒥᐊᓇᖅ, ᐅᑯᐊ 

ᑲᑎᒪᑐᐃᓐᓇᕐᓂᕐᒧᑦ ᒪᓕᒐᒃᓴᖃᖅᐳᒍᑦ ᒪᓕᒐᒃᓴᑦ 39 

ᐊᒻᒪ 40. ᖃᓄᐃᓕᐅᕈᒪᕙᑦ ᑲᑎᒪᔩᑦ. ᒥᔅᑐ ᒪᐃᓐ. 

 

ᒪᐃᓐ: ᒪ’ᓇ ᐃᒃᓯᕙᐅᑖᖅ. (ᑐᓵᔨᑎᒍᑦ) ᑲᔪᓯᔪᒪᔪᒍᑦ 

ᑲᒪᒋᓗᒍ ᒪᓕᒐᒃᓴᖅ 39, 2020−21 

ᑮᓇᐅᔭᖅᑐᕈᑎᒃᓴᖏᑦ ᓄᓇᓕᖕᓂ ᒐᕙᓚᒃᑯᓪᓗ 

ᐱᔨᑦᑎᖅᑎᒃᑯᓐᓄᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖃᑎᒌᒃᐱᓯ 

ᓯᕗᓪᓕᐅᑎᓂᐊᖅᑕᕗᑦ ᒪᓕᒐᒃᓴᖅ 39?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 39 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2020-2021 - ᓄᓇᓕᓐᓄᑦ ᒐᕙᒪᒃᑯᓐᓄᓗ 

ᐱᔨᑦᑎᕋᖅᑎᒃᑯᑦ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ ᐊᐱᕆᔪᒪᕙᕋ ᐃᖅᑲᓇᐃᔭᖅᑎᓂᒃ 

ᓵᔅᓯᓐᓃᖃᑎᖃᕈᒪᕖᑦ? ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐃᒃᓯᕙᐅᑖᖅ, ᐄ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᑲᑎᒪᔨᑦ 

ᐊᖏᖅᐹᑦ ᒥᓂᔅᑕ 

ᐃᖅᑲᓇᐃᔭᖅᑎᖏᑦ ᐊᐱᖅᓱᖅᑕᐅᕕᖕᒨᖁᓪᓗᒋᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑎ 

ᐃᓯᖅᑎᓚᐅᒃᑭᒃ ᐃᖅᑲᓇᐃᔭᖅᑎᖏᑦ.  

 

ᖁᔭᓐᓇᒦᒃ. ᑎᑎᕋᖅᓯᒪᓂᐊᕐᒪᑕ ᒥᓂᔅᑕ ᑯᓱᒑᖅ, 

ᑭᒃᑰᖕᒪᖔᑎᒃ ᐃᖅᑲᓇᐃᔭᖅᑏᒃᑭᒃ ᐅᖃᐅᓯᕆᒃᑭᒃ. 

ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ, ᑕᓕᖅᐱᒃᓯᓐᓃᖅᑐᖅ ᑐᖓᓕᕋ ᑲᓐᓴᓐᔅ 

ᕈᐃ ᐊᒻᒪᓗ ᓴᐅᒥᒃᓯᓐᓃᑦᑐᖅ ᑐᖏᓕᒃᑲᓐᓂᕋ 

ᓄᓇᓖᑦ ᒐᕙᒪᖏᓐᓂ ᑲᒪᔨᐅᔪᖅ ᒥᔅᑕ ᑲᐃᔪᓪ ᓰᓕ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᔭᕇᔭᖅᐸᓪᓕᐊᓗᑕ 

ᑕᕝᕙ J-4, ᓄᓇᓕᖕᓂ ᒐᕙᒪᒃᑯᓐᓄᑦ ᐱᔨᑦᑎᖅᑎᑦ 

ᐊᖓᔪᖅᑲᐅᑎᒃᑯᕕᖓ ᑲᑎᓪᓗᒋᑦ ᐊᐅᓚᓂᕐᒧᑦ 

ᒪᑭᒪᑎᑦᑎᓂᕐᒧᑦ ᓂᕈᐊᖅᑕᐅᔪᑦ $12,427,000. 

ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. J5-ᒧᑦ 

ᒪᒃᐱᕐᓗᒍ. ᓄᓇᓕᖕᓂ ᒐᕙᒪᒃᑯᓐᓄᑦ ᐱᔨᑦᑎᕋᕐᓂᖅ 

ᑲᑎᖦᖢᒋᑦ ᐊᐅᓚᓂᕐᒧᑦ ᒪᑭᒪᑎᑦᑎᓂᕐᒧᓪᓗ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓐᓄᓴᒃᑯᑦ. ᐅᓐᓄᒃᑯᑦ ᒥᓂᔅᑕ 

ᐃᖅᑲᓇᐃᔭᖅᑎᖏᓪᓗ. ᑐᓐᖓᓱᒋᑦᑎ ᐅᓪᓗᖅ 

ᑐᒡᓕᐊᓄᑦ.  

 

ᐱᒋᐊᕈᑎᒋᔪᒪᓪᓗᒍ ᐊᕐᕌᓂ ᐅᖃᐅᓯᕆᓚᐅᕐᒥᔭᕗᑦ 

ᑕᒪᒃᑯᐊ ᐱᓕᒻᒪᒃᓯᒪᔪᓄᑦ ᐃᓕᓐᓂᐊᕆᐊᖅᓯᒪᔪᓄᑦ 

ᐃᑲᔫᑎᑦ ᐊᕐᕌᓂ ᒥᓂᔅᑕ ᐅᖃᓚᐅᕐᒪᑦ 

ᐃᓕᓐᓂᐊᖅᑎᑦ ᐋᒃᑳᖅᑕᐅᓯᒪᔪᑦ 

ᑮᓇᐅᔭᖃᓐᖏᓐᓂᖏᓐᓂᒃ. ᑕᐃᔅᓱᒪᓂ 

ᐊᑐᓕᖁᔨᓚᐅᕋᒪ ᒥᓂᔅᑕ ᐃᓱᒪᒃᓴᖅᓯᐅᖁᓪᓗᒍ 

ᐅᓄᖅᓯᒋᐊᕆᓂᕐᒥᒃ ᑮᓇᐅᔭᖅᑐᕈᑎᒃᓴᓂᒃ 2020-21 

ᐊᕐᕌᒍᐊᓄᑦ. ᑕᑯᓪᓗᒍ ᑮᓇᐅᔭᖅᑐᕈᑎᒃᓴᐃᑦ 

ᐅᔾᔨᕆᔭᕋ ᑖᓐᓇ $80,000-ᓂᒃ ᐊᓯᔾᔨᖅᓯᒪᓐᖏᒻᒪᑦ. 

ᒥᓂᔅᑕ ᐊᐱᕆᔪᒪᔭᕋ ᖃᓄᐃᒻᒪᑦ 

ᐅᓄᖅᓯᒋᐊᖅᓯᓚᐅᕐᒪᑕ ᐃᑲᔪᕈᑎᒃᓴᐃᑦ 

ᐃᓕᓐᓂᐊᖅᑎᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓄᖅᓯᒋᐊᓚᐅᓐᖏᑕᕗᑦ 

ᐃᓕᓐᓂᐊᖅᑎᓄᑦ ᐃᑲᔪᕈᑎᒃᓴᐃᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓕ, ᖁᕕᐊᓱᒻᒪᕆᒃᑐᖓ ᒐᕙᒪᒃᑯᓐᓄᑦ 

ᐱᔨᑦᑎᖅᑎᑦ ᐃᑲᔪᕈᑎᒃᓴᓂᒃ ᓴᖅᑭᑦᑎᓯᓯᒪᔪᑦ 

ᐃᓕᓐᓂᐊᕐᕕᒡᔪᐊᒦᑦᑐᓄᑦ ᑮᓇᐅᔭᖅᑖᕈᑎᒃᓴᒥᒃ. 

ᑖᓐᓇ ᐊᑑᑎᖃᖅᑐᓄᑦ ᑭᖑᕚᒃᓴᑦᑎᓐᓄᑦ 

ᐱᔭᕇᖁᓪᓗᒋᑦ ᑐᕌᖅᑕᖏᓐᓂᒃ ᐃᓗᓕᖓ 23 

ᓄᓇᑖᕈᑎᓂ. ᐊᕐᕌᓂ ᒥᓂᔅᑕ ᐅᖃᓚᐅᕐᒪᑦ 

ᐃᓕᓐᓂᐊᖅᑎᒡᒎᖅ ᐋᒡᒑᖅᑕᐅᓚᐅᕐᒪᑕ 

ᑮᓇᐅᔭᖅᑕᖃᓐᖏᓗᐊᕐᓂᖓᓄᑦ. ᐊᐱᖅᑯᑎᒐ 

ᓯᕗᓪᓕᖅᐹᖅ ᑖᓐᓇ ᑲᔪᓯᓯᒪᕚ, ᓄᓇᓕᖕᓂ 

ᒐᕙᒪᒃᑯᑦ ᐱᔨᑦᑎᖅᑎᖏᑦ ᐃᒪᓐᓇ 

ᐋᒃᑲᕆᐊᖃᖃᑦᑕᕐᓂᖅ ᑕᒪᓂ ᐊᕐᕌᒍᒥ ᐊᑐᖅᑐᒥ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᓚᐃᑦᓯᑑᓐ. ᒥᓂᔅᑕᒨᓚᐅᖏᓐᓂᓐᓂ ᑖᔅᓱᒧᖓ 

ᐊᐱᖅᑯᑎᒃᓴᖃᕈᑦᓯ ᒪᒃᐱᒐᕐᒧᑦ ᐊᑎᓯ 

ᑎᑎᕋᕐᓂᐊᖅᐸᒃᑲ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒍᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᒃᓯᕋᐅᑎᒃᓴᓂᒃ ᒪᕐᕉᖕᓂᒃ 

ᓴᖅᑭᑦᑎᓚᐅᖅᑐᒍᑦ ᑐᓴᖁᔨᔪᖓ ᑖᒃᑯᐊ ᑮᓇᐅᔭᑦ 

ᓄᖑᓕᖅᑎᓪᓗᒋᑦ ᐊᒻᒪᓗ ᑐᒡᓕᐊᓂ ᓴᖅᑭᑎᑦᑎᓂᖅ 

ᐃᒃᓯᕙᐅᑖᖅ ᐅᓄᖅᓯᒋᐊᕆᐊᒃᓴᖅ 

ᐱᐅᒐᔭᖅᑑᒐᓗᐊᖅ ᑮᓇᐅᔭᖅᑐᕈᑎᑦ ᓲᕐᓗ ᑕᒪᑐᒧᖓ 

ᐱᓕᕆᐊᖑᔪᒧᑦ ᑭᓯᐊᓂ ᓇᑭᓪᓕ 

ᑮᓇᐅᔭᖅᑖᖅᑎᒃᑲᓐᓂᕐᓂᐊᕋᑦᑎᒍ ᓇᑭᑦ 

ᐱᓕᕆᕝᕕᒃᐳᑦ ᐊᖏᔪᕐᔪᐊᖑᖕᒪᑦ. ᐄ, 

ᑮᓇᐅᔭᖃᖁᐊᓴᖏᓐᓇᑦᑕ ᐃᒪᓐᓇ 

ᐱᔪᒪᔭᕋᓗᐊᑦᑎᓐᓂᒃ ᓈᒻᒪᑦᑎᐊᖅᑐᒥᒃ ᐃᓅᒍᑎᒃ 

ᑕᐃᒃᑯᐊ ᐅᓄᖅᓯᒋᐊᕐᓗᒋᑦ ᐱᐅᒐᔭᖅᑑᒐᓗᐊᑦ 

ᑭᓯᐊᓂ ᐅᓇᐅᖕᒪᑦ, ᓇᑭᓪᓕ ᑮᓇᐅᔭᖅᑖᕐᓂᖅ 

ᓇᑲᑎᕐᓗᑕ ᑭᓯᐊᓂᐅᖕᒪᑦ. ᑕᐃᒪᓕ ᒫᓐᓇᐅᔪᖅ 

ᓈᒻᒪᖏᑦᑑᒐᓗᐊᑦ ᑭᓯᐊᓂ 

ᑮᓇᐅᔭᖅᓯᐊᒃᑲᓐᓂᕈᓐᓇᓚᐅᓐᖏᓐᓂᒃᑎᓐᓂᒃ 

ᑕᐃᒪᐃᓕᐅᕐᓂᐊᕋᑦᑕ ᐃᓱᒪᒐᓗᐊᖅᑐᖓ ᖃᖓᑭᐊᖅ 

ᐅᓂᒃᑳᕈᓐᓇᕆᐊᒃᓴᖅ ᐅᓄᖅᓯᔪᓂᒃ. ᑭᓯᐊᓂ ᒫᓐᓇ 

ᑕᕝᕙᓃᒃᑲᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᕐᕌᓂ ᐊᕐᕌᓃᓛᒃ ᐅᖓᓪᓕᕐᒥ ᐅᖃᓚᐅᕐᓇᑕ 

ᓄᓇᓕᖕᓂ ᒐᕙᒪᒃᑯᓐᓄᑦ ᐱᔨᑦᑎᕋᕐᓂᖅ 

ᐊᑐᓐᖏᓗᐊᖅᓯᒪᓚᐅᕐᒪᑦ ᐊᒻᒪᓗ ᐅᓄᖅᑐᒻᒪᕆᖕᓂᒃ 

ᑮᓇᐅᔭᓂᒃ ᐊᒥᐊᒃᑯᓯᒪᓚᐅᕐᒪᑕ ᑕᐃᒪ ᑮᓇᐅᔭᓂᒃ 

ᐊᑐᐃᓐᓇᖅᑕᖃᖅᑐᒃᓴᐅᒐᓗᐊᖅᐳᖅ. ᒫᓐᓇ 

ᑮᓇᐅᔭᑎᑦ ᐃᒪᓐᓇ ᓄᒃᑎᖅᑎᕆᖔᕐᓗᓂ ᑮᓇᐅᔭᓂᒃ 

ᑖᒃᑯᐊ ᐃᓕᓐᓂᐊᖅᑎᑦ ᐋᒃᑳᖅᑕᐅᖃᑦᑕᕐᓂᐊᖏᒻᒪᑕ 

ᐃᑲᔪᖅᑕᐅᔾᔪᑎᖏᓐᓂᒃ ᐃᓕᓐᓂᐊᖅᑎᑦ. ᒥᓂᔅᑕ 

ᐊᐱᕆᔪᒪᕙᕋ ᐅᖃᖅᓯᒪᖁᓪᓗᒍ ᒪᓕᒐᖅ 

ᓯᕗᒧᐊᒃᐸᓪᓕᐊᔪᖅ ᐃᓕᓐᓂᐊᖅᑏᑦ 

ᐋᒃᑳᖅᑕᐅᓚᐅᖅᓯᒪᔾᔮᓐᖏᑦᑐᑦ ᑮᓇᐅᔭᑎᒍᑦ 

ᑮᓇᐅᔭᖅᑕᖃᓐᖏᓐᓂᖓᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: (ᑐᓵᔨᑎᒍᑦ): 

ᐃᒃᓯᕙᐅᑖᖅ ᖁᔭᓐᓇᒦᒃ. ᑕᐃᒫᒃ 

ᐅᖃᕈᓐᓇᓐᖏᑦᑐᖓ. ᐃᒃᓯᕙᐅᑖᖅ ᑕᐃᒪᒃ 

ᑲᒪᑦᑎᐊᕋᓱᒃᑲᑦᑕ ᐃᒪᓐᓇ 

ᐋᒃᑳᖅᑕᐅᔪᖃᓚᐅᖅᓯᒪᔾᔮᖏᑦᑐᖅ ᑮᓇᐅᔭᓂᒃ. ᑖᓐᓇ 

ᑲᒪᑦᑎᐊᕐᓂᐅᒐᔭᓐᖏᒻᒪᑦ ᑮᓇᐅᔭᓂᒃ. ᐄ, 

ᐊᒻᒪᓗᒃᑲᓐᓂᖅ ᕿᒥᕐᕈᐊᕐᓂᐊᖅᐳᒍᑦ 

ᑮᓇᐅᔭᖁᑎᑦᑎᓐᓂᒃ ᑕᕝᕗᖓ ᓇᐅᒃᑯᑦ 

ᐊᒥᓱᕈᕆᐊᕈᓐᓇᕐᒪᖔᑦ ᑭᓯᐊᓂᓕ ᒫᓐᓇᒧᑦ 

ᐅᖃᖅᓯᒪᔪᓐᓇᓐᖏᑦᑐᖓ ᑕᐃᒫᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᒃᑲ 

ᑭᖑᓪᓕᖅᐹᖅ, ᒥᔅ ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᐱᖅᑯᑎᒐ ᑖᒃᑯᐊ 2020-21 ᑮᓇᐅᔭᖅᑐᕈᑎᑦ 

ᐅᖃᖅᓯᒪᖕᒪᑦ, ᑖᓐᓇ ᑮᓇᐅᔭᖅ ᕼᐋᒻᒪᓚᓂᒃ 

ᑮᓇᐅᔭᖃᖅᑎᑦᑎᓂᕐᒥᒃ ᐅᓄᖅᓯᒋᐊᕐᓂᐊᕐᒪᑦ 3.8 

ᐳᓴᒥᒃ ᐅᕙᓐᖓᑦ $45.45 ᒥᓕᐊᓐ ᐅᕗᖓ $47.18 

ᒥᓕᐊᒧᑦ. ᖃᐅᔨᔪᒪᒐᒪ ᖃᓄᖅ ᓈᓴᐅᑦ ᑖᓐᓇ 

ᐅᓄᖅᓯᒋᐊᕈᑎᖓ ᐋᖅᑭᒃᓱᖅᑕᐅᓚᐅᖅᐸ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᖅᑭᓚᐅᖅᑐᖅ ᑮᓇᐅᔭᖅ 

ᒪᓕᒃᖢᒍ ᐅᓄᖅᓯᒋᐊᕐᓂᖓ 6.6 ᐳᓴᖑᖅᑰᖅᑐᒥᒃ 

ᑖᒃᑯᓄᖓ ᐆᒻᒪᖅᑯᑎᓄᑦ ᐊᑭᑦᑐᕆᐊᕈᑎᓄᑦ 

ᒪᓕᒃᖢᓂ ᐊᕐᕌᒍᑦ ᒪᕐᕉᓂᖅᑐᑦ ᑕᑯᓪᓗᒋᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕙᓂ ᐱᔭᒃᓴᐃᑦ ᐸᕐᓇᐅᑎ ᒪᒃᐱᒐᖅ 2−2-ᒥ, 

ᑖᒃᑯᐊ ᑖᒃᓰᔭᓐᖏᓐᖔᕐᓗᓂ ᑮᓇᐅᔭᖃᐅᑎᒥᒃ 

ᐃᓱᒪᒋᑐᐃᓐᓇᖅᖢᒍ ᐊᑕᐅᓯᕐᒥᒃ ᑖᒃᓰᔭᖅᑎᑦᑎᓂᕐᒥᒃ 

ᐃᖃᓗᖕᓂ ᑖᒃᓰᔭᖅᑎᑦᑎᔨᑑᖕᒪᑕ. ᑖᓐᓇ 

ᑮᓇᐅᔭᖃᖅᑎᑕᐅᑦᑎᐊᖁᓪᓗᒋᑦ 

ᑖᒃᓰᔭᖅᑎᑦᑎᔪᓐᓇᖅᑐᑦ ᓄᓇᓖᑦ ᒐᕙᒪᐅᔪᑦ 

ᑕᒪᒃᑯᓄᖓ ᐱᔨᑦᑎᕋᕐᓂᕐᒥᒃ ᓄᓇᕗᑦ 

ᒐᕙᒪᒃᑯᖏᓐᓂᒃ ᐱᔨᑦᑎᕋᖃᑦᑕᕐᓂᖅ ᐱᓕᕆᕝᕕᐅᔪᖅ 

2019-2020 ᑕᒪᓂ ᐊᕐᕌᒍᒥ ᐅᖃᖅᓯᒪᖕᒪᑦ ᑖᒃᑯᐊ 

ᑮᓇᐅᔭᖅᑐᕈᑎᒃᓴᐃᑦ ᑐᒃᓯᕋᖅᑕᐃᑦ 

ᐊᓯᔾᔨᖅᓯᒪᓐᖏᑦᑐᑦ $5.5-6-ᒥᓕᐊᓐᒥᒃ 

ᖃᐅᔨᔪᒪᒐᓗᐊᖅᑐᖓ ᖃᓄᖅ ᐋᖅᑭᒃᑕᐅᓐᓂᕐᒪᖔᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ ᑖᒃᑯᐊ ᑮᓇᐅᔭᖃᖅᑐᓂ 

ᑖᒃᓰᔭᕐᓂᖏᑦ ᓲᕐᓗ ᓄᓇᕗᑦ ᒐᕙᒪᒃᑯᑦ 

ᓄᓇᓕᐸᐅᔭᒃᑯᓐᓄᑦ ᐃᖃᓗᖕᓄᑦ ᑖᒃᓰᔭᕐᓂᕐᒧᑦ 

ᐊᔾᔨᖏᖕᒪᒍ. ᑕᐃᒪ ᐊᑭᑦᑐᕈᓐᓇᕐᓂᐊᖅᑐᑦ 

ᓇᕗᑦ ᒐᕙᒪᒃᑯᑦ ᐃᒡᓗᖏᑦ ᓴᓇᔭᐅᕙᓪᓕᐊᑎᓪᓗᒋᑦ 

ᑖᒃᑯᐊ ᓈᓴᐅᑎᑦ ᐊᓯᔾᔨᖅᐸᓪᓕᐊᔪᓐᓇᖅᐳᑦ 

ᑖᔅᓱᒥᖓ ᑐᓐᖓᕕᖃᕐᒪᑦ ᑖᒃᓯᒥᒃ. ᐃᒃᓯᕙᐅᑖᖅ 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᑕᐅᑐᓐᖏ.  

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑦᑖᖅ 

ᐊᒻᒪᓗ ᖁᔭᓐᓇᒦᒃ ᒥᓂᔅᑕ ᖁᔭᓐᓇᒦᒃ 

ᑭᐅᔾᔪᑎᖓᓄᑦ. ᑕᐃᒪ ᑖᒃᓰᔭᖅᑎᑦᑎᓂᖅ ᓄᓇᓕᖕᓂ 

ᑖᒃᓯᐅᑉ ᑖᒃᓰᔭᖅᑎᑦᑎᓐᖏᖔᕐᓗᓂ 

ᑮᓇᐅᔭᖃᖅᑎᑦᑎᓂᖅ ᐃᓱᓕᓚᐅᕐᒪᑦ ᒫᑦᓯ 31, 

2018-ᒥ. ᖃᓄᐃᓕᖓᓕᖅᐸᓕ 

ᓄᑖᓐᖑᖅᑎᕆᐊᖅᑐᒍ ᐊᑐᐊᒐᕐᒥ ᓇᓃᓕᖅᐸᑭᐊᖅ? 

ᑖᓐᓇ ᑭᖑᓪᓕᖅᐹᖅ ᐊᐱᖅᑯᑎᒐ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ ᑕᐃᒪ 

ᐊᑐᐊᒐᐃᑦ ᖃᑦᓯᒐᓚᐅᖕᒪᑕ ᐃᓱᓕᓯᒪᔪᑦ 

ᐃᓱᓕᑦᑕᕌᖓᒥᒃ ᑎᓕᔭᐅᓚᐅᓐᖏᓐᓂᒃᑎᓐᓂ ᓄᑖᓂᒃ 

ᐊᓯᔾᔨᖁᔭᐅᓗᑕ ᑲᔪᓯᓲᖅ ᐃᓱᓕᒃᑲᓗᐊᖅᑎᓪᓗᒍ 

ᑕᕝᕙᓃᓪᓗᓂ ᑐᑭᖃᓐᖏᒻᒪᑦ 

ᐊᑐᐊᒐᖅᑕᖃᓐᖏᓪᓗᓂ. ᑖᓐᓇ ᐊᑐᐊᒐᖅ 

ᑲᔪᓯᓂᐊᖅᑐᖅ ᓄᑖᒥᒃ 

ᐃᓕᔭᐅᔪᖃᓚᐅᓐᖏᓐᓂᖓᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑎᖁᑎᒃᑲ ᒪᓕᒡᓗᒋᑦ 

ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓐᖓᓱᒋᑦ 

ᒥᓂᔅᑕ ᐃᖅᑲᓇᐃᔭᖅᑎᑎᓪᓗ.  

 

ᐆᒥᖓᓕ ᐱᒋᐊᕈᑎᖃᕈᒪᔪᖓ ᖃᓪᓗᓈᑑᕐᓗᒍ 

ᐊᔪᕐᓇᓐᖏᓐᓂᖅᓴᐅᖅᑰᕐᓂᐊᕐᒪᑦ ᒥᔅᑕ 

ᓄᖅᑲᖅᑎᓐᓂᐊᖅᐸᕐᒪ ᐊᐱᖅᑯᑕᐅᕌᓂᓵᕈᓂ.  

(ᑐᓵᔨᑎᒍᑦ) ᑖᒃᑯᐊ ᑮᓇᐅᔭᖃᖅᑎᑦᑎᓂᕐᒧᑦ 

ᓇᓪᓕᐅᒃᑯᒫᖅᑐᓄᑦ ᐃᓱᓕᓚᐅᕐᒪᑦ ᐊᒃᑑᕝᕙ 30, 

2017-ᖑᑎᓪᓗᒍ. ᖃᓄᐃᓕᖓᓕᕐᒪᑦ ᑖᓐᓇ 

ᐊᓯᔾᔨᖅᑕᐅᓂᖓ ᓄᑖᓐᖑᖅᑎᑕᐅᓂᖓᓘᓐᓃᑦ 

ᑖᔅᓱᒪ ᐊᑐᐊᒐᐅᑉ?  

 



ᐱᖓᑦᓯᖅ, ᕕᕝᕗᐊᕆ 26, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐄ, ᐃᒃᓯᕙᐅᑖᖅ 

ᖁᔭᓐᓇᒦᒃ. NAMIX−ᑯᑦ ᓄᓇᕗᒻᒥ ᑖᒃᑯᐊ 

ᑯᑦᑕᒃᑯᓯᐊᕐᓂᐅᓂᕋᖅᑕᐅᖃᑦᑕᖅᑐᑦ ᑭᕙᓪᓕᕐᒥ 

ᐃᓚᖏᓐᓄᑦ. ᑖᓐᓇ ᒪᓕᒐᖓ ᐅᖃᖅᑲᐅᒐᒪ−ᑐᑦ 

ᑕᒪᒃᑯᐊ ᒪᓕᒐᐃᑦ ᐃᓱᓕᑦᑕᕌᖓᑕ ᓄᑖᓂᒃ 

ᒪᓕᒐᕐᓂᒃ ᐊᑐᕆᐊᓕᓲᖑᒐᑦᑕ ᑕᐃᓐᓇ ᓄᑖᖅ 

ᒪᓕᒐᖅ ᐱᐊᓂᒃᑕᐅᓚᐅᓐᖏᓐᓂᖓᓂ ᑖᓐᓇ 

ᒪᓕᒐᐅᓚᐅᓚᐅᖅᑐᖅ ᑲᔪᓯᖃᑦᑕᕐᒪᑦ. ᑖᓐᓇ 

ᓇᓗᓇᐃᒃᑯᑕᕆᖃᑦᑕᕋᑉᑎᒍ ᐃᓱᓕᓐᓂᐊ, ᑕᒃᑰᒃ 

ᓄᑖᕐᒥᒃ ᐋᖅᑭᒋᐊᖅᑐᖃᕆᐊᖃᕐᓂᖅᐸᑦ 

ᐋᖅᑭᒋᐊᖅᓯᓂᐊᖅᖢᑕ. ᒫᓐᓇ ᑖᒃᑯᐊ 

ᒪᓕᒐᐅᓚᐅᖅᑐᑦ ᑕᒪᑐᒪ ᒥᒃᓵᓄᑦ ᕿᒥᕐᕈᔭᕗᑦ ᐊᒻᒪ 

ᑕᕝᕙᓂ ᐅᑉᓗᓂᒃ ᖃᐃᔪᓂᒃ. ᓄᑖᒥᒃ 

ᐋᖅᑭᒋᐊᖅᓯᒪᔪᒥᒃ ᓴᖅᑭᑦᓯᓂᐊᖅᑐᒍᑦ ᑕᒪᒃᑯᐊ 

ᒪᓕᒐᐃᑦ ᓴᖅᑭᑕᐅᕙᓪᓕᐊᓂᖏᑦ ᐊᖅᑯᑎᖏᑦ 

ᒪᓕᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᐅᓪᓗᕐᒥᖃᐃ ᑕᖅᑭᕐᒥᓪᓘᓐᓃᑦ ᐊᕐᕌᒍᒥᒃ 

ᓇᓗᓇᐃᖅᓯᔪᓐᓇᖅᐱᑦ ᑖᓐᓇ ᐊᕐᕌᒍᐃᑦ ᐱᖓᓱᐃᑦ 

ᖄᖏᕐᓂᐊᓕᖅᑐᐃᑦ ᐊᒃᑑᕙᓐᖑᕈᓂ. ᐅᓪᓗᖅ, 

ᑕᖅᑭᖅ, ᐊᕐᕌᒍ, ᓇᓗᓇᐃᖅᓯᔪᓐᓇᖅᐱᑦ ᑖᓐᓇ 

ᓄᑖᓐᖑᕆᐊᖅᑕᐅᓂᐊᕐᓂᖓᓄᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ.  
 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᑕᒪᒃᑯᐊ ᐃᓛᒃ 

ᒪᓕᒐᐃᑦ ᐃᓛᒃᑯᖓᓂᖏᑦ ᐊᒥᓱᕐᓚᐅᖕᒪᑕ. ᒫᓐᓇ 

ᐱᓕᕆᐊᕆᒐᑦᑎᒍ ᐃᒻᒪᖄ ᒪᑯᐊ ᐃᓚᖏᑦ 

ᑲᑎᑦᑐᓐᓇᖅᑐᑦ ᐊᑕᐅᓯᓐᖑᕐᓗᒋᑦ ᒪᓕᒐᐃᑦ 

ᐊᒥᓲᔪᓐᓃᖅᐹᓪᓕᕈᓐᓇᖁᓪᓗᒋᑦ. ᒫᓐᓇ ᑕᒪᒃᑯᐊ 

ᐱᓕᕆᐊᕆᒐᑉᑎᒍᑦ.  
 

ᑕᐃᒪ ᑕᐅᑐᖅᑰᖅᑐᒍᓪᓕ ᒫᓐᓇ 2021 

ᑎᑭᓚᐅᓐᖏᓐᓂᑦᑎᓐᓂᒃ ᑖᓐᓇ ᓴᖅᑭᑦᑐᒪᑉᓗᑎᒍ 

ᑖᓐᓇ ᐅᑭᐅᖅ ᐊᑐᓕᓵᖅᑕᕗᑦ ᐊᑐᓕᓵᖅᓯᒪᓂᖓᓂᒃ. 

ᒫᓐᓇ ᐱᓕᕆᐊᕆᔭᕗᑦ ᑖᒃᑯᐊ ᒪᓕᒐᑦ 

ᐊᑐᖅᑕᐅᓪᓚᑦᑖᕆᐊᕐᓂᐊᖅᖢᑎᕐᒃ ᑕᐃᑲᓂ ᐄᑉᐳᕉᓪ 

2021-ᒥ. ᑕᕝᕙᓂ ᑕᐃᒪᓐᓇᑕᕝᕙ ᐃᒻᒪᖄ ᐅᐱᕐᖔᖅ 

ᐊᐅᔭᕐᓘᓐᓃᑦ ᑖᒃᑯᐊ ᐃᓂᖅᓯᒪᓕᕋᔭᖅᑐᑦ 

ᕿᒥᕐᕈᔭᐅᑦᓯᐊᕐᓗᑎᒡᓗ ᑕᐃᑲᓂ 2021-ᒥ 

ᐊᐃᑉᐳᕉᓪᒥ ᐊᑐᕆᐊᓕᕋᔭᖅᖢᑎᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᖃᐃᕐᓂᖅ. 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ 

ᓇᓗᓇᐃᔭᕈᓐᓇᕋᑖᕋᕕᑦ. ᐊᑏᓕᑭᐊᖅ ᒫᓐᓇᒧᑦ 

ᑎᑭᖦᖢᒍ ᑕᒪᓐᓇ ᐋᖅᑭᒋᐊᖅᓯᖃᑦᑕᕐᓂᖅ 

ᓄᑖᓐᖑᖅᑎᑦᑎᒋᐊᖃᑦᑕᕐᓂᖅ ᑖᒃᑯᓇᓐᖓᑦ 

ᓄᓇᓕᖕᓂ ᒐᕙᒪᒃᑯᑦ ᐱᔨᑦᑎᕋᖅᑎᖏᓐᓄᑦ ᑖᒃᑯᐊ 

ᕼᐊᒻᓚᓐᓄᑦ ᑮᓇᐅᔭᖅᑖᖅᑐᑦ ᑐᓂᖃᑦᑕᖅᑕᓯ 

ᑕᕝᕘᓇ ᑐᒃᓯᕋᐅᑎᑎᒍᓪᓘᓐᓃᑦ ᐊᖏᕈᑎᑎᒍᑦ 

ᑖᒃᑯᐊ ᐱᔾᔪᑎᒋᓪᓗᒋᑦ ᐃᒥᖅᑕᖅᑕᐅᓂᕐᓗ 

ᒥᓪᓗᐊᖅᑕᐅᓂᕐᓗ ᑕᕝᕘᓇ ᐊᖏᕈᑎᑎᒎᖃᑦᑕᕐᒪᑦ. 

ᑕᒪᓐᓇ ᐊᑐᐊᒐᖃᖅᖢᓂᓘᖕᒪᑦ. ᑕᒪᓐᓇᓕ ᒫᓐᓇᒧᑦ 

ᖃᓄᐃᓕᖓᓕᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᐅᖃᖅᑲᐅᒪᒐᓗ ᑕᒪᒃᑯᐊ ᑕᒡᕙ 

ᐊᑕᐅᓯᕐᒧᑦ ᑲᑎᓐᓇᓱᒃᑲᑉᑎᒍᑦ ᐊᑐᐊᒐᐃᑦ ᒪᓕᒐᐃᑦ 

ᓄᓇᓕᖕᓂ ᐊᑐᖅᑕᐅᖃᑦᑕᖅᑐᑦ. ᒫᓐᓇᒧᑦ ᑎᑭᖦᖢᒍ 

ᑕᒪᒃᑯᐊ ᐊᑐᐊᒐᐃᑦ ᒥᒃᓵᓄᑦ ᒪᓕᒐᕋᓛᑦ ᒪᓕᒐᐃᓪᓗ 

ᑮᓇᐅᔭᓂᒃᑕᐅᖃᑦᑕᕐᓂᐊᕐᓂᖏᑦᑕ ᒥᒃᓵᓄᑦ. 

ᐱᓕᕆᐊᕆᔭᕗᑦ ᐅᖃᖃᑎᒋᖃᑦᑕᖅᓯᒪᓕᖅᑐᒍᑦ 

ᐅᑉᓗᒥᒧᑦ ᑎᑭᖦᖢᒍ ᒪᐃᔭᐅᔪᑦ ᓄᓇᓕᖕᓂ 

ᑲᑎᒪᔩᓪᓗ ᑎᑎᕋᖅᑏᓪᓗ ᓄᓇᓕᖕᓂ ᑕᒪᒃᑯᐊ 

ᐅᖃᖃᑎᒋᖃᑦᑕᖅᓯᒪᓕᖅᑕᕗᑦ ᑕᒪᓐᓇ ᐊᑕᐅᓯᕐᒥᒃ 

ᐋᖅᑭᐅᒪᓕᕈᓐᓇᖁᑉᓗᒍ. ᑕᕝᕘᓇ ᑕᕝᕙ 

ᐊᖅᑯᑎᒃᑰᖅᑐᖅ ᒫᓐᓇ ᐊᒻᒪ ᑕᑯᔪᒥᓇᖅᓯᒃᑲᓐᓂᖅᐸᑦ 

ᖃᐅᔨᒪᔪᖓ ᒪᐃᔭᐃᑦ ᑲᑎᒪᓕᕐᒥᒃᐸᑕ ᑖᓐᓇ 

ᓴᖅᑭᑦᑐᒫᖅᖢᑎᒍ ᐊᒻᒪ ᑲᑎᒪᔨᑐᐃᓐᓇᕐᓄᑦᑕᐅᖅ 

ᕿᒥᕐᕈᔭᐅᑎᖃᑕᐅᔪᒫᕆᕙᕗᑦ ᑕᒪᓐᓇ 

ᓯᕗᒧᒃᐸᓕᐊᓂᐊ ᑕᐅᑐᒃᖢᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᖃᐃᕐᓂᖅ.  
 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ 

ᓇᓗᓇᐃᔭᕈᓐᓇᑎᐊᕋᕕᑦ. ᐊᓯᐊᓅᕆᐊᕐᓗᖓ, 

ᑕᒪᓐᓇ ᑕᐃᒪ ᑐᐊᕕᕐᓇᖅᑐᓕᕆᓂᖅ. ᑕᕝᕙᓂ 

ᑐᐊᕕᕐᓇᖅᑐᓕᕆᓂᕐᓗ ᐱᖏᖕᓇᖅᑐᓕᕆᓂᕐᓗ 

ᑲᒪᒋᖕᒥᒐᔅᓯᐅᒃ ᐊᒻᒪᓗ ᑕᕝᕙᓂ ᐅᒃᑯᐃᕆᐊᕈᑎᕐᓂᒃ 

ᐊᓕᐊᓇᐃᑦ ᑕᒪᒃᑯᐊ ᖃᖓᑦᑕᖅᑎᑕᐅᓯᒪᔪᓄᑦ 

ᐊᖏᒡᓕᒋᐊᓚᐅᕋᔅᓯᐅᒃ 375-ᒧᑦ ᑭᓯᐊᓂᓕ ᐅᕘᓇ 

ᐸᕐᓇᖃᑎᒋᔪᒪᔭᔅᓯᓐᓄᑦ ᑕᕝᕙᓂ 2020-2021-ᒥ 

ᑖᓐᓇ ᑕᑯᓪᓗᒍ ᐊᕐᕌᓂᓕᓴᖅ 2019-2020 2,500-

ᒦᖦᖤᕋᒥ, ᐊᒻᒪᐃᓛᒃ ᑕᒪᑐᒧᖓ 

ᐊᕐᕌᒍᒋᓂᐊᖅᑕᑦᑎᓐᓄᓪᓗ ᒥᒃᖠᒋᐊᖅᖢᓯᐅᒃ. 

ᑕᒪᓐᓇᓗ ᑐᐊᕕᕐᓇᖅᑐᓕᕆᓂᖅ ᓄᓇᕗᒻᒥ 

ᐊᒃᓱᕉᑕᐅᕙᒃᖢᓂ ᐱᓗᐊᖅᑐᒥᒃ ᑖᒃᑯᓄᖓ 

ᐱᖏᖕᓇᖅᑐᓕᕆᔨᓄᑦ. ᑕᕝᕘᓇ 

ᑐᑭᓯᑎᒋᐊᕈᓐᓇᖅᐱᖔ ᑭᓱᒧᓄᓇ 



ᐱᖓᑦᓯᖅ, ᕕᕝᕗᐊᕆ 26, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᒃᖠᒋᐊᑳᓪᓚᒃᑐᐊᓘᕙ? ᖃᓄᐃᒻᒪᑦ ᒥᒃᖠᒋᐊᕐᓂᖓᓂᒃ 

ᑐᑭᓯᔪᒪᓪᓗᖓ ᑖᓐᓇᓗ ᑭᖑᓪᓕᖅᐹᕆᓕᖅᖢᒍ, 

ᐃᒃᓯᕙᐅᑖᖅ. ᖁᔭᓐᓇᒦᒃ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ.  
 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᒥᒃᖠᒋᐊᖅᐹᓪᓕᕐᓂᐊ 

ᐃᒃᐱᖕᓇᕐᓂᖃᖁᓇᓐᖏᑦᑑᒐᓗᐊᖅ ᑕᒪᑉᑯᓄᖓ 

ᑐᐊᕕᕐᓇᖅᑐᓕᕆᓂᕐᒧᑦ ᕿᓂᖅᑕᐅᖃᑦᑕᕆᐊᖃᖅᑐᓪᓗ 

ᒥᒃᓵᓄᑦ. ᑕᒪᒃᑯᐊ ᑮᓇᐅᔭᖅᑐᕐᓂᕆᔭᕗᑦ ᑕᕝᕙᓂ 

ᓄᓇᓕᖕᓂ ᒐᕙᒪᓂᓪᓗ ᐱᔨᑦᑎᕋᖅᑎᒃᑯᓐᓂ ᐊᖏᔫᖕᒪᑕ 

ᐃᓛᓐᓂᑦ ᐊᐅᓚᔾᔭᒋᐊᕆᐊᖃᓲᖑᖕᒪᑕ 

ᐋᖅᑭᒋᐊᕐᓗᒋᓪᓗ ᐃᓂᖏᑦ. ᐃᓂᓪᓚᒃᓴᐃᓂᕐᒧᑦ ᑖᓐᓇ 

ᐃᒃᐱᖕᓇᕐᓂᖃᓚᐅᖅᑐᖅ ᑭᓯᐊᓂ ᐃᓱᒪᖃᖅᑐᖓ ᑖᓐᓇ 

ᐃᖢᐊᕈᓐᓃᖅᐹᓪᓕᕈᑕᐅᓂᐊᕋᓱᓐᖏᖦᖢᒍ 

ᑐᐊᕕᕐᓇᖅᑐᓕᕆᓂᕐᒧᑦ ᓄᓇᓕᖕᓂ. ᐃᒃᓯᕙᐅᑖᖅ, 

ᖁᔭᓐᓇᒦᒃ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᓐᓂᒃ, 

ᒥᔅᑕ ᖃᒪᓂᖅ.  
 

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑐᓐᖓᓱᒋᑦᑎ 

ᒥᓂᔅᑕ ᐃᖅᑲᓇᐃᔭᖅᑎᑎᓪᓗ.  
 

ᑕᕝᕙᓂ ᒪᒃᐱᖅᑐᒐᖓ ᐱᓕᕆᐊᕆᔭᕗᑦ J-5-ᒥ 2020-

2021-ᒥᓗ ᓇᓚᐅᑦᑖᖅᑕᐅᓯᒪᔪᑦ ᑮᓇᐅᔭᐃᑦ 

ᐱᔾᔪᑎᒋᓪᓗᒋᑦ. ᑖᓐᓇ ᒥᓂᔅᑕᐅᕝᕕᒋᔭᐃᑦ 2020-

2023-ᒧᓪᓗ ᐸᕐᓇᐅᑎᒋᓯᒪᔭᖏᓐᓂᒃ ᓇᓗᓇᐃᖅᓯᒪᖕᒪᑦ 

ᑕᕝᕙᓂ 211-ᒥ. ᑖᒃᑯᐊ ᓯᕗᓪᓕᖅᐸᐅᑦᑎᐅᑎᔪᒪᔭᓯ 

2020-2021-ᒥᓗ ᑮᓇᐅᔭᖅᑐᕈᑎᐅᑉ ᐊᕐᕌᒍᐊᓂ 

ᓇᓗᓇᐃᖅᓯᒪᖕᒪᑦ ᑲᔪᓰᓐᓇᕈᒪᓪᓗᓯ ᑖᒃᑯᐊ 

ᐱᓕᕆᖃᑎᒋᓗᒋᑦ ᐊᕕᒃᑐᖅᓯᒪᔪᑦ ᐱᓕᕆᕝᕕᐅᔪᑦ 

ᐋᓐᓂᐊᖃᕐᓇᖏᑦᑐᓕᕆᓂᕐᓗ ᐊᕙᑎᓕᕆᓂᕐᓗ. ᑖᒃᑯᐊ 

ᐱᓕᕆᖃᑎᒋᔪᒪᓪᓗᓯᐅᒃ ᐊᒻᒪ ᑖᒃᑯᐊ ᓄᓇᕗᑦ 

ᒐᕙᒪᒃᑯᖏᓐᓂ ᑲᑎᒪᔨᕋᓛᖑᔪᑦ (ᑐᓵᔨᑎᒍᑦ) 

ᖃᓪᓗᓈᑎᑐᑦ ᑕᐃᔭᐅᔪᑦ ᐃᑯᐱᒡᕕᓕᕆᓂᕐᒧᑦ 

ᐅᖃᐅᔾᔨᒋᐊᖅᑏᑦ ᑲᑎᒪᔨᐅᓂᕋᖅᑕᐅᔪᑦ, 

(ᑐᓵᔨᑎᒎᕈᓐᓃᖅᑐᖅ) ᐃᓄᒃᑎᑐᑦ ᐅᖃᕈᓐᓇᓐᖏᓐᓇᒃᑯ 

ᒪᒥᐊᓇᖅ, ᐊᒻᒪᓗ ᑖᒃᑯᐊ ᐱᔭᕇᕈᒪᓪᓗᓯᐅᒃ ᒐᕙᒪᒃᑯᑦ 

ᓄᓇᕗᑦ ᒐᕙᒪᒃᑯᖏᓐᓂ ᐃᒥᓕᕆᓂᕐᒧᑦ 

ᖃᓄᖅᑑᕈᑎᒋᓇᓱᐊᖅᑕᓯ ᐊᒻᒪᓗ ᑕᒪᓐᓇ ᐃᒥᕐᒧᑦ 

ᐱᓕᕆᓂᐅᔪᒧᑦ ᖃᓄᖅᑑᕈᑎᒋᓯᒪᔭᓯ 

ᖃᓄᐃᓕᐅᕐᓂᐊᕈᒪᓂᕆᔭᔅᓯᓐᓄᑦ ᐸᕐᓇᐅᑎᒋᔭᓯ. 

ᐅᓪᓗᒥᒧᑦ ᑎᑭᖦᖢᒍ ᑖᓐᓇ ᖃᓄᐃᓕᖓᓕᕐᒪᖔᑦ, 

ᐃᒃᓯᕙᐅᑖᓕᒃ, ᐊᐱᕆᔪᒪᓪᓗᒍ ᒥᓂᔅᑕᐅᔪᖅ. ᖁᔭᓐᓇᒦᒃ, 

ᐃᒃᓯᕙᐅᑕᓖᒃ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ.  
 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐊᐱᖅᑯᑎᒋᔭᐃᑦ ᐃᒥᐅᑉ ᒥᒃᓵᓄᑦ ᑐᕌᖓᖅᑰᕐᒪᑦ. 

ᐃᒃᓯᕙᐅᑖᖅ, ᒪᒥᐊᓇᖅ ᐅᖃᖅᑎᑦᑎᔩᓚᑲᓴᒃᑲᒪ.  
 

ᑕᒪᓐᓇᐃᓛᒃ ᕿᒥᕐᕈᒐᑉᑎᒍᑦ ᖃᓄᖅ ᐱᐅᓂᖅᓴᒥᒃ 

ᐃᒪᑦᓯᐊᕙᖕᒥᒃ ᐅᓗᕆᐊᓇᓐᖏᑦᑐᒥᒃ ᑎᒥᒧᑦ 

ᐃᒪᖃᖅᑎᑦᑎᔪᓐᓇᕐᓂᖅ ᓄᓇᕗᒻᒥ ᐱᒻᒪᕆᐊᓘᖕᒪᑦ. 

ᑖᓐᓇᓗ ᐅᕙᒍᑦ ᐱᓕᕆᐊᓪᓚᑐᐊᕆᓐᖏᓐᓇᑉᑎᒍᑦ 

ᐱᓕᕆᖃᑎᒋᒐᑉᑎᒍᑦ. ᑖᒃᑯᐊ ᑲᑎᒪᔨᐅᖃᑎᒪ 

ᐅᖃᐅᓯᕆᓵᖅᑕᖏᑦ ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᓪᓗ 

ᐊᕙᑎᓕᕆᔨᒃᑯᓪᓗ. ᑕᒪᓐᓇ ᓴᖅᑭᑦᑎᔪᒪᒐᑦᑕ 

ᓄᓇᕗᓗᒃᑖᒥ ᐃᒪᑦᑎᐊᕙᖕᒥᒃ ᓄᓇᓖᑦ 

ᐃᒪᖃᕈᓐᓇᖁᓪᓗᒋᑦ. ᑕᒪᓐᓇ ᓯᕗᒧᑦ 

ᐃᖏᕐᕋᕙᓪᓕᐊᔪᖅ ᐅᖃᕈᓐᓇᖅᐳᖓ. ᐆᒃᑑᑎᒋᓗᒍ 

ᑖᓐᓇ ᐋᓐᓂᐊᖃᖅᑕᐃᓕᒪᐃᓐᖏᑦᑐᓕᕆᓂᕐᒧᑦ 

ᐊᖏᔪᖅᑳᖑᔪᖅ ᐋᓐᓂᐊᖅᑐᓕᕆᔨᒃᑯᓐᓂᒃ 

ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᓐᓂᒃ. ᒫᓐᓇ 

ᐱᐊᓂᒃᓯᕙᓪᓕᐊᔪᖅ ᒪᓕᒐᐅᓇᔭᖅᑐᒥᒃ ᓄᓇᕗᒻᒥ 

ᐃᒪᑦᓯᐊᕙᐅᑉ ᒥᒃᓵᓄᑦ ᖃᓄᖅ 

ᐊᐅᓚᑕᐅᔭᕆᐊᖃᕐᓂᕆᔭᖓᓂᒃ 

ᕿᒥᕐᕈᔭᐅᔭᕆᐊᖃᕐᓂᖓᓂᓪᓗ. ᑖᓐᓇ ᑕᕝᕙ 

ᑐᓐᖓᕕᒋᓂᐊᕋᑉᑎᒍᑦ ᐱᓐᖑᖅᑎᑦᓯᕙᓪᓕᐊᓗᑕ 

ᒪᓕᒐᕐᒥᒃ ᐃᒪᑦᓯᐊᕙᖃᕐᓂᐅᑉ ᒥᒃᓵᓄᑦ. ᑕᐃᓐᓇ 

ᓴᖅᑭᑕᐅᓚᐅᖅᑎᓪᓗᒍ ᐃᒪᑦᓯᐊᕙᐅᓂᐊᖅᐳᖅ 

ᐃᒪᓐᓇᐃᑦᑑᒃᐸᑦ ᐅᑯᓂᖓ ᐃᓗᓕᖃᖅᐸᑦ 

ᐃᓗᓕᖃᓐᖏᐸᓪᓘᓐᓃᑦ ᐃᒪᖅ. ᑖᓐᓇ ᑕᒡᕙ 

ᑐᓐᖓᕕᒋᓗᑎᒍᑦ ᓯᕗᒧᑦ ᑲᔪᓯᕙᓪᓕᐊᓂᐊᕋᑉᑕ.  
 

ᑕᒪᒃᑯᐊ ᐊᔾᔨᒌᓕᖅᑎᓐᓇᓱᒍᒪᓪᓗᑎᒍ 

ᐊᔾᔨᒌᓕᖅᑎᓂᐊᖅᖢᑎᒍᓪᓗ ᐃᒪᖃᕐᕖᑦ ᓄᓇᕗᒻᒥ 

ᐃᒪᓕᐅᕐᕖᑦ ᐃᒥᖅᑕᕐᕖᑦ ᐊᔾᔨᒌᓕᖅᐸᑕ ᐊᐅᓚᓂᖏᑦ 

ᓯᕗᒧᒃᐸᓪᓕᐊᓗᑕ ᐱᐅᓂᖅᓴᐅᔪᓐᓇᕐᓂᐊᕐᒪᑕ. ᑕᒪᒃᑯᐊ 

ᒫᓐᓇ ᓄᓇᓖᑦ ᐊᔾᔨᒌᓐᖏᑦᑑᑎᓂᒃ ᐃᒥᖅᑕᕐᕕᖃᐅᕐᒪᑕ 

ᐊᔾᔨᒌᓐᖏᑦᑐᓂᒡᓗ ᐃᒪᐃᔭᐅᑎᖃᖅᖢᑎᒃ 

ᐃᕐᕈᖅᑑᑎᖃᖅᖢᑎᒡᓗ. ᐊᔾᔨᒌᓕᖅᑎᑦᑐᓐᓇᕈᑉᑎᒍᑦ 

ᐊᐅᓚᑦᑎᐊᕐᓂᖅᓴᐅᓕᕈᓐᓇᕋᔭᕋᑦᑎᒍᑦ ᑕᒪᒃᑯᐊ. 

ᑕᕝᕗᖓ ᑕᕝᕙ ᐃᖏᕐᕋᔪᒍᑦ. ᐃᒃᓯᕙᐅᑖᖅ ᖁᔭᓐᓇᒦᒃ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᖃᒪᓂᖅ.  
 

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᑖᒃᑯᐊ 

ᐅᖃᐅᓯᕆᔭᕗᑦ ᑕᕝᕗᖓ ᐃᒡᓗᕐᔪᐊᒧᑦ 

ᓴᖅᑭᑐᓐᓇᕋᔭᕐᒪᖔᖅᐱᒋᑦ ᐊᐱᕆᔪᒪᓕᕆᓪᓗᖓ 

ᐱᓕᕆᐊᕆᓂᐊᕐᓂᕋᕋᔅᓯᐅᒃ. ᐱᓕᕆᐊᕆᓂᐊᕐᓂᕋᖅᖢᒍ 

ᑖᒃᑯᐊ ᐱᓕᕆᕝᕕᐅᔪᑦ ᐊᔾᔨᒌᓐᖏᑦᑑᒃ ᒪᕐᕉᒃ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓪᓗ ᐊᕙᑎᓕᕆᔨᒃᑯᓪᓗ 

ᐱᓕᕆᖃᑎᒋᓂᐊᕋᕕᒋᑦ ᑕᐃᒪ. ᑖᒃᑯᐊᖃᐃ 

ᐃᒡᓗᕐᔪᐊᕐᒧᑦ ᓴᖅᑭᑦᑐᓐᓇᕋᔭᖅᐱᒋᑦ 

ᖃᓄᐃᓕᖓᓪᓚᑦᑖᕐᒪᖔᑕ ᓇᓗᓇᐃᖅᓯᒪᒐᔭᕐᒪᑕ? 

ᖁᔭᓐᓇᒦᒃ, ᐃᒃᓯᕙᐅᑕᓖᒃ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ.  
 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᒃᑯᐊᖏᓛᒃ ᐱᓕᕆᐊᕆᔭᕗᑦ ᐅᕝᕙᓘᓐᓃᑦ 

ᒐᕙᒪᒃᑯᓐᓂ ᐱᓕᕆᐊᖑᔪᑦ ᐱᕚᓪᓕᕈᑕᐅᔪᓐᓇᖁᓗᒋᑦ 

ᐅᓗᕆᐊᓇᖅᑐᒦᓐᖏᐹᓪᓕᕈᓐᓇᖁᓗᒋᑦ 

ᓄᓇᕗᒻᒥᐅᑕᐅᖃᑎᕗᑦ. ᑕᒪᒃᑯᐊ ᐱᓚᑦᑖᕌᓘᖃᑦᑕᕐᒪᑕ 

ᑭᓯᐊᓂ ᐱᔭᕆᐊᑐᔫᑉᓗᑎᒃ ᐃᓂᕋᓱᖕᓂᖏᑦ. ᑕᐃᑲᓂ 

ᐅᑉᓗᒥ ᖃᐃᔪᒥᒃ ᑕᒪᒃᑯᐊ ᐱᐊᓂᒃᓯᒪᓕᖅᐸᑕ 

ᓈᒻᒪᒃᓴᕆᐊᖃᖅᑐᓪᓗ ᓈᒻᒪᒃᓴᖅᓯᒪᓕᖅᐸᑕ ᐄ, 

ᓴᖅᑭᑎᑦᑕᕆᐊᒃᓴᖅ ᐅᓗᕆᐊᓇᓐᖏᑦᑎᐊᕋᔭᖅᑐᖅ 

ᑲᑎᒪᕕᐅᑉ ᐃᓗᐊᓂ ᐅᕝᕙᓘᓐᓃᑦ ᑕᐃᒃᑯᓄᖓ 

ᖃᐅᔨᔭᕆᐊᖃᖅᑐᓄᑦ ᖃᐅᔨᔪᒪᔪᓄᓪᓗ, ᐃᒃᓯᕙᐅᑖᖅ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᖃᒪᓂᖅ. 

 

ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᒥᓂᔅᑕᐅᑉ ᐱᓕᕆᕝᕕᐊ ᑐᒃᓯᕌᕆᔭᖏᑦ 2020-

2023 ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦ 

ᑕᕝᕙᓂᔅᓴᐃᓐᓇᖅ ᒪᒃᐱᖅᑐᒐᕐᒥ 212-ᒥ 

ᓯᕗᓪᓕᐅᑎᓯᒪᔭᖏᒡᒎᖅ ᐃᓚᖓᑦ 2020-2021 

ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ. ᐃᒪᐃᓕᖓᔪᖅ, 

ᑕᐃᒃᑯᐊ ᐊᒃᑐᖅᑕᐅᓯᒪᔪᑦ 

ᐃᖅᑲᓇᐃᔭᖃᑎᒋᓂᐊᕐᓗᒋᑦ ᐃᓚᒋᓪᓗᒋᑦ ᓄᓇᕗᒻᒥ 

ᕼᐊᒻᓚᒃᑯᑦ ᑲᑐᔾᔨᖃᑎᒌᖏᑦ, ᐃᓄᐃᑦ ᑎᒥᖁᑎᖏᑦ, 

ᑲᓇᑕᐅᑉ ᒐᕙᒪᒃᑯᖏᑦᑕ ᐱᓕᕆᕝᕕᖏᑦ, ᒪᒥᐊᓇᖅ, 

ᓄᓇᕗᑦ ᒐᕙᒪᒃᑯᓪᓗ ᐋᖅᑭᒃᓱᐃᕙᓪᓕᐊᑎᓪᓗᒋᑦ 

ᓄᓇᕗᒻᒥ ᐊᒃᑕᕐᕖᑦ ᐊᐅᓚᑕᐅᔾᔪᑎᖏᑦᑕ 

ᑐᑭᒧᐊᕈᑎᖏᑦ. ᐅᓪᓗᒥᒧᑦ ᑎᑭᖦᖢᒍ ᑖᒃᑯᐊ 

ᐃᖅᑲᓇᐃᔮᕆᔭᐅᔪᑦ ᖃᓄᐃᓕᖓᓕᖅᐸᑦ ᐊᒻᒪᓗ 

ᑭᓱᓪᓗᐊᑕᓂᒃ ᐃᓗᓕᖃᕐᓂᐊᖅᐸᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᕈᓐᓃᖅᑐᖅ) 

ᓴᐅᒥᒃᓯᓐᓃᑦᑐᖅ, ᒥᔅᑕ ᓰᓕ, ᑖᑉᓱᒪᒥᖓ ᒥᒃᓵᓄᑦ 

ᑭᐅᑎᑦᑐᓐᓇᕈᖕᓂ, ᐃᒃᓯᕙᐅᑖᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓰᓕ.  

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ 

ᖁᔭᓐᓇᒦᖅᖢᑎᒃ ᐊᐱᖅᑯᑎᒋᒐᖕᓂ. ᑕᐃᓐᓇ 

ᐊᒃᑕᕐᕕᖕᓄᑦ ᐊᒃᑕᕐᕖᑦ ᐊᐅᓚᑕᐅᓂᖏᓐᓄᑦ 

ᑐᑭᒧᐊᕈᑏᑦ ᐊᒻᒪᓗ ᐃᒥᓕᕆᓂᕐᒧᑦ. ᑖᒃᑯᐊ ᒪᕐᕉᒃ 

ᐱᓕᕆᐊᖃᓯᐅᑎᓯᒪᒐᑦᑎᒍᑦ ᐊᒻᒪᓗ 

ᓇᐃᓪᓕᑎᖅᓯᒪᔪᓂᒃ ᐅᓂᒃᑳᓂᒃ ᓴᖅᑭᔭᕆᐊᖃᖅᖢᑕ 

ᐱᔭᕇᖅᑕᐅᕕᒃᓴᐅᕆᓂᐊᖅᑕᖏᓐᓂᒡᓗ.  

 

ᑖᒃᑯᐊ ᐱᓕᕆᐊᕆᔭᕗᑦ ᐊᒃᑕᕐᕕᖕᓄᓪᓗ ᑐᕌᖓᔪᑦ 

ᒫᓐᓇ ᕿᒥᕐᕈᓇᒃᖢᒍᑦ ᐊᔾᔨᒌᓐᖏᑦᑐᓂᒃ ᒪᓕᒐᓂᒃ 

ᐊᒻᒪᓗ ᐊᒃᑕᕐᕖᑦ ᖃᓄᖅ ᓴᓇᔭᐅᖃᑦᑕᓂᐊᕐᒪᖔᑦ 

ᓯᕗᓂᔅᓴᑎᓐᓂ ᐊᒻᒪᓗ ᑐᑭᒧᐊᕈᑎᓂᒃ 

ᐊᒃᑕᕐᓗᑯᓕᐅᓐᖏᓐᓂᖅᓴᐅᓇᓱᖕᓂᖅ 

ᑕᐃᑲᓃᖃᑕᐅᓂᐊᖅᑐᖅ ᐊᒻᒪᓗ ᖃᓄᖅ 

ᓴᓗᒻᒪᖅᓴᖅᑕᐅᖃᑦᑕᕐᓂᐊᕐᒪᖔᖏᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᖃᒪᓂᖅ.  

 

ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐊᕕᒃᑐᖅᓯᒪᕕᒋᔭᖏᑦ ᑖᒃᑯᐊ ᐱᔾᔪᑎᒋᓪᓗᒋᑦ 

ᐸᕐᓇᐅᑎᖏᓐᓂᒃ ᒪᓕᒐᓕᐅᕐᕕᖕᒥ 

ᓴᖅᑭᓐᓂᐊᖅᐸᖏᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ. ᐋᒡᒐ, ᐃᒃᓯᕙᐅᑖᖅ. 

ᐅᐱᓐᓇᕋᓂᐅᒐᓗᐊᖅ. ᒪᖓᑦᑎᒋᐊᑲᐃᓐᓇᖅᑐᖓ. ᐄ, 

ᑖᒃᑯᐊ ᑎᑎᖅᑲᐃᑦ ᐃᑯᐱᒍᓐᓇᖅᐸᕗᑦ 

ᒪᓕᒐᓕᐅᕐᕕᖕᒥ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᒻᒪ ᓱᓕ ᒥᔅ 

ᖃᒥᓐᖑᐊᖅ.  

 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 

ᑐᓐᖓᓱᒋᑦᓯ ᒥᓂᔅᑕ ᐃᖅᑲᓇᐃᔭᖅᑎᑎᓪᓗ.  

 

2019-2020 ᑖᒃᑯᐊ ᐸᕐᓇᐅᑎᖏᓐᓂᒃ ᐊᒻᒪ 2019-

2022 ᑖᒃᑯᐊ ᐸᕐᓇᐅᑎᖏᓐᓂᒃ 

ᐋᖅᑭᒋᐊᕆᓯᒪᓕᕐᒪᑕ ᑖᒃᑯᐊ ᑮᓇᐅᔭᐃᑦ ᐃᑲᔫᑏᑦ 

ᐱᓐᖑᐊᖅᑐᓕᕆᓂᕐᒧᑦ. ᑖᒃᑯᐊ ᓄᑖᑦ 

ᐱᓐᖑᐊᖅᑐᓕᕆᓂᕐᒧᑦ ᐃᑲᔫᑏᑦ ᑖᒃᑯᐊ 

ᑐᓂᔭᐅᖃᑦᑕᖅᑐᐃᑦ ᐃᓱᓕᓚᖓᒻᒪᑦ ᒫᑦᓯ 31-ᒥ. 

ᓱᓇᒥᓪᓕ ᑭᐅᔭᐅᓯᒪᕕᓯ ᑖᒃᑯᓇᓐᖓᑦ ᓄᑖᓂᒃ 

ᐊᑐᐊᒐᕆᓕᖅᑕᓯ ᑕᒪᓐᓇ ᐱᔾᔪᑎᒋᓪᓗᒍ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ.  

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, 

ᓯᕗᓪᓕᖅᐹᖑᒻᒪᑦ ᐊᕐᕌᒍᖓ ᑖᓐᓇ ᖃᐅᔨᓴᖅᑕᕗᑦ 

ᐊᒻᒪ ᖃᐅᔨᓴᓗᐊᑐᐃᓐᓇᖅᑕᕗᑦ. 

ᑭᐅᔭᐅᑦᑎᐅᑎᒋᓯᒪᓐᖏᑦᑐᑕᓗ ᐊᒻᒪ ᐅᓪᓗᒥᒧᓄᑦ 

ᖃᐅᔨᓴᑐᐃᓐᓇᓂᐊᖅᑕᕗᑦ ᒫᓐᓇᑲᓚᐅᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᖃᒥᓐᖑᐊᖅ.  

 

ᖃᒥᓐᖑᐊᖅ (ᑐᓵᔨᑎᒍᑦ): ᓇᑯᕐᒦᒃ ᑭᐅᔪᓐᓇᕋᕕᑦ. 

ᑖᒃᑯᐊ ᐊᕕᑦᑐᖅᓯᒪᕕᒋᔭᓯ 2020-2023 

ᐸᕐᓇᐅᑎᖏᓐᓂᒃ ᑮᓇᐅᔭᕆᔭᖏᓐᓂᒃ ᑖᒃᑯᓄᖓ 

ᐊᑉᐸᓯᑉᐹᓪᓕᕐᒪ $550,000 2019-2022 

ᐊᕐᕌᒍᖏᓐᓂᒃ, $100,000 2020-2021 

ᐊᕐᕌᒍᒋᔭᖓᓐᓂ. ᑖᓐᓇ ᐊᕐᕌᒍᒧᑦ ᓲᕐᓗ ᓱᕐᕋᐅᑎᒻᒪᑦ. 

ᐊᒻᒪ ᐱᓐᖑᐊᖅᑐᓕᕆᓂᖅ ᑖᓐᓇ 

ᐱᓐᖑᐊᕕᔾᔪᐊᖅᑐᖃᓛᕈᓐᓃᖅᐸᖃᐃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᖃᒥᓐᖑᐊᖅ. 

 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᕕᑦᑐᖅᓯᒪᕕᒋᔭᓯ 2019 ᑖᓐᓇ ᑕᕝᕙᓂ 

ᐊᕐᕌᒍᒋᔭᒥᓂᑦ ᐱᕙᓪᓕᐊᑦᓯᐊᕐᓂᐊᓂᖏᓐᓂᒃ 

ᓄᓇᕘᑦ ᐱᓐᖑᐊᖅᑐᓕᕆᔨᒃᑯᑦ ᐊᒻᒪ ᐱᓐᖑᐊᕐᓂᐅᑉ 

ᐃᖃᐃᓕᓴᕐᓂᕐᒨᖓᔪᐃᑦ. ᑖᒃᑯᐊ 

ᐅᖃᖃᑎᒋᓂᐊᓚᐅᖅᓱᓯᐅᓪᓗ ᑕᒪᒃᑯᐊ 

ᑎᒥᖁᑎᒋᔭᐅᔪᐃᑦ ᐸᕐᓇᐅᑎᒋᔭᑦᓯᖕᓂᒃ 

ᒪᑉᐱᖅᑐᒐᖓᓂᒃ ᐱᔭᕇᕇᖅᓯᒪᓂᕋᐃᒻᒪᑦ ᑕᕝᕙᓂ 

ᖃᐅᔨᓴᕐᓂᐅᔪᒥᒃ. ᑭᒃᑯᑦ ᖃᐅᔨᒋᐊᖅᑕᐅᓚᐅᖅᐸᑦ 

ᐊᒻᒪ ᖃᓄᖅ ᑭᒡᓕᖃᓚᐅᖅᐸᑦ ᓄᑖᒥᑦ 

ᐱᔭᕇᕐᓂᕆᔭᖓᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓄᖅᑐᑲᓪᓚᐅᓚᐅᖅᑐᐃᑦ 

ᑕᒪᑐᒥᖓ ᓴᖅᑮᕙᓪᓕᐊᑎᓪᓗᒋᑦ. ᑭᒡᓕᖓ 

ᐅᕕᒃᑲᑐᐃᓐᓇᔪᓐᖏᑦᑐᐃᑦ ᓄᓇᓕᖕᓂᓗ 

ᒐᕙᒪᐅᔪᐃᑦ, ᒐᕙᒪᖁᑎᒋᔭᐅᓐᖏᑐᐃᓪᓗ ᐊᒻᒪᓗ 

ᑎᒥᖁᑎᒋᔭᐅᔪᐃᑦ ᐊᔾᔨᒌᖏᑦᑐᐃᑦ 

ᐱᓐᖑᐊᕐᓂᓕᕆᓂᕐᒧᑦ ᐊᒻᒪ 

ᐱᓐᖑᐊᕐᓂᓕᕆᓂᕐᒧᑐᐃᓐᓇᐅᓐᖏᑦᑐᖅ ᑎᒥᐅᔪᐃᑦ. 

ᓂᕆᐅᖅᐳᒍᑦ ᐊᖅᑭᒃᓲᔾᔭᐅᓂᐊᕐᓂᖏᓐᓂᒃ ᐊᒻᒪ 

ᕿᒥᕈᑕᐅᒍᓐᓇᓂᐊᕐᓂᖏᓐᓂᒃ ᐅᐱᕐᖓᔅᓵᖅ. 

ᐃᑦᓯᕙᐅᑖᖅ, ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᖃᒥᓐᖑᐊᖅ. 

 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓇᑯᕐᒦᖅᑕᕋ 

ᒥᓂᔅᑕ. ᑖᒃᑯᐊ ᐊᕕᑦᑐᖅᓯᒪᕕᒋᔭᓯ 2020-2023 

ᐸᕐᓇᐅᑎᖏᑦ, ᐸᕐᓇᐅᑎᓪᓚᕆᖓᓂᒃ ᒪᑉᐱᖅᑐᒐᖅ 

212, ᓯᕗᓪᓕᖅᐸᐅᔾᔨᔪᒪᒻᒥᒐᑦᓯ ᐊᕐᕌᒍᖓ 2020-

2021 ᐊᕐᕌᒍᖓᓂ ᐱᕙᓪᓕᐊᑦᓯᐊᒍᓐᓇᖁᓪᓗᒋᑦ 

ᓴᖅᑮᒍᓐᓇᖁᓪᓗᒋᑦ ᐱᓐᖑᐊᕐᓂᕐᒧᑦ, 

ᐱᓐᖑᐊᖅᑐᓕᕆᓂᕐᒧᓪᓗ ᑎᒥᒋᔭᐅᔪᐃᑦ ᑖᒃᑯᐊ 

ᐸᕐᓇᒍᓐᓇᖁᓪᓗᒋᑦ. ᓲᓐᖑᓵᕆᓂᖅ 

ᐱᑦᑎᐊᖃᑦᑕᓐᖏᓐᓂᕐᓗ ᐊᑐᐊᒐᓕᐅᕈᓐᓇᕐᓂᖅ 

ᐱᓐᖑᐊᓂᕐᒧᑦ. ᖃᓄᕐᓕ ᐊᑐᐃᓐᓇᕈᐃᓚᖓᕕᓯ 

ᑕᒪᑐᒪᑉ ᒥᒃᓵᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

  

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓱᑦᑐᖓ 

ᐊᐱᕆᓯᒪᖕᒪᑦ ᑕᒪᑐᒪᑉ ᒥᒃᓵᓄᑦ. ᐅᓪᓗᒥ ᑖᓐᓇ 

ᐅᓪᓗᕆᒻᒪᒍᑦᑕᐅᖅ ᓲᓐᖑᓵᕆᑦᑕᐃᓕᒪᓂᕐᒧᑦ.  

 

ᐊᒻᒪᓗ ᓄᓇᕘᓕᒫᒥ ᑖᒃᑯᐊ 

ᐱᓕᕆᖃᑎᒌᔪᓐᓇᕐᓂᖏᓐᓂᒃ ᐱᓕᒻᒪᒃᓴᐃᓂᒃᑯᑦ 

ᐃᓕᓐᓂᐊᑎᑦᓯᖃᑦᑕᓂᒃᑯᑦ 

ᐊᑐᐃᓐᓇᐅᑎᑦᑎᔪᓐᓇᖁᓪᓗᑕ ᐱᓐᖑᐊᖅᑎᓂᒃ 

ᐊᒻᒪᓗᑦᑕᐅᖅ ᑖᒃᑯᓂᖓ ᐅᐊᑦᓯᔨᖏᓐᓂᒃ. ᑖᒃᑯᓂᖓ 

ᐊᑦᑕᓇᓐᖏᑦᑐᒦᖁᓪᓗᒋᑦ ᐱᓐᖑᐊᕐᕕᖏᑦ ᐊᒻᒪ 



ᐱᖓᑦᓯᖅ, ᕕᕝᕗᐊᕆ 26, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᖃᑎᒌᑦᓱᑕ ᑖᒃᑯᐊ ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᐊᖏᖃᑎᒌᒍᑕᐅᒻᒪᖔᕐᓗᑭᐊᖅ. ᑭᓯᐊᓂ 

ᓱᓕᓂᕋᐃᓪᓗᑕ ᑕᒪᒃᑯᓄᖓ 

ᐊᑦᑕᓇᖅᑕᐃᓕᒪᑎᑦᓯᓂᖅ ᐱᓐᖑᐊᕐᓂᐅᔪᖅ 

ᑲᓇᑕᓕᒫᒥ ᐋᖅᑭᑦᓱᐃᔪᖃᓇᐅᕐᒪᑦ. ᐊᐃᕙᓪᓕᐊᕗᒍᑦ 

ᑕᒪᐅᖓ ᑕᒪᒃᑯᐊ ᑎᒥᐅᔪᐃᓪᓗ ᐊᒻᒪᓗ 

ᐊᐅᑦᓯᔨᐅᖃᑦᑕᖅᑐᐃᑦ 

ᓯᕗᒧᐊᖃᑎᒋᕙᓪᓕᐊᓂᐊᖅᐸᕗᑦ ᑕᒪᒃᑯᐊ 

ᖃᓄᐃᓐᖏᑦᑑᖁᓪᓗᒋᑦ ᓄᓇᕗᒻᒥ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᖃᒥᓐᖑᐊᖅ. 

 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᖅᑕᕋ ᑖᓐᓇ ᑐᓴᕈᒥᓇᕐᒪᑦ. ᑖᒃᑯᐊ 

ᐊᕕᑦᑐᖅᓯᒪᕕᒋᔭᓯ 2020-2023 

ᐸᕐᓇᐅᑎᓪᓚᕆᖓᓂ 212, 

ᓯᕗᓪᓕᖅᐸᐅᔾᔨᓂᐊᕐᓂᖓᓂᒃ 2020-2021 

ᐊᕐᕌᒍᖓᓄᑦ ᐅᑭᐅᖓᓄᑦ ᑮᓇᐅᔭᐃᑦ 

ᐸᕐᓇᖅᑕᐅᓯᒪᓂᖏᓐᓄᑦ. ᐱᕙᓪᓕᐊᓚᖓᒐᑦᓯ 

ᐸᕐᓇᐅᑎᒋᓗᒋᑦ ᓴᓐᖏᑦᓯᒋᐊᖅᑕᐅᓗᑎᒃ 

ᓄᓇᕗᒻᒥᐅᑕᐃᑦ ᐱᓐᖑᐊᕈᓯᑐᖃᓐᖏᓐᓂᒃ 

ᐱᓐᖑᐊᓂᒃᑯᓪᓗ ᐃᓚᐅᓂᖅᓴᐅᒍᓐᓇᖁᓪᓗᒋᑦ. 

ᑭᓱᓪᓚᑦᑖᓂᒃ ᐊᐳᖅᑕᕈᑎᖃᖅᐸᑦ? ᑕᒪᒃᑯᓄᖓ 

ᐃᓚᐅᓐᖏᓗᐊᖃᑦᑕᖅᑐᐃᑦ ᑐᑭᓯᔭᐅᓯᒪᕚᑦ 

ᐃᓕᔅᓯᑎᒍᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᓚᐅᓐᖏᓐᓂᕋᓂ. 

ᐅᖃᓚᖓᖅᑲᐅᒐᒪ, ᐅᕙᒍᑦ ᐊᕕᑦᑐᖅᓯᒪᕕᒋᔭᑦᑎᓐᓂ 

ᓯᕗᓂᒃᓴᑎᓐᓂ ᓴᖅᑮᓂᐊᕐᓂᑎᓐᓂᒃ ᐅᖄᓚᐅᒻᒥᒃ, 

ᐅᖄᓚᕕᐅᒍᓐᓇᖅᑐᒥᑦ ᐱᑦᓯᐊᖅᑐᖃᕐᓂᓐᖏᑉᐸᑦ 

ᐅᖄᓚᕕᐅᑲᑕᒍᓐᓇᖅᑐᒥᒃ. ᑭᒃᑯᑦ ᐅᖄᓚᕕᒋᓗᒋᑦ 

ᖃᓄᖅ ᐱᑦᑎᐊᖅᑕᐅᓂᓐᖏᑦᑐᒥᓂᐅᒍᑎᒃ ᑕᒪᓐᓇ 

ᐱᕙᓪᓕᐊᓯᒪᔪᖅ.  

 

ᐄ, ᐱᓕᕆᖃᑎᖃᕋᑦᑕ ᑎᒥᐅᔪᓂᒃ 

ᑲᑐᔾᔨᖃᑎᒌᖑᔪᓂᒃ ᐱᓐᖑᐊᕐᓂᕐᒧᑦ 

ᖃᑐᔾᔨᖃᑎᕇᕈᔪᖕᓂᒃ, ᑕᒪᓐᓇ 

ᑎᑭᐅᑎᕙᓪᓕᐊᒍᓐᓇᖁᓪᓗᒍ 

ᐊᑕᐅᓯᓐᖑᖅᐸᓪᓕᐊᒍᓐᓇᖁᓪᓗᒋᑦ ᑕᒪᒃᑯᐊ 

ᐊᑐᐊᒐᕆᔭᖏᑦ ᐱᓐᖑᐊᓂᕐᒧᑦ 

ᐱᓐᖑᐊᕈᓯᑐᖃᐃᑦ ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᒻᒪ ᐊᑎᖅ 

ᓱᓕ ᐱᓯᒪᔭᕋ, ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᒥᓂᔅᑕ 

ᑐᓐᖓᓱᓪᓕ ᐃᑲᔪᖅᑎᒋᔭᐃᓪᓗ.  

 

ᐆᒥᖓ ᐊᐱᖅᑯᑎᖃᒍᒪᓪᓗᖓ ᒪᓕᒐᓕᐅᖅᑎ ᒥᔅᑕ 

ᖃᐃᕐᓂᖅ ᐅᖃᐅᓯᕆᔮᑕ ᐃᓚᒋᑎᓪᓗᒍ. 

ᐃᕆᓂᓇᖅᑐᓄᑦ ᑕᐃᑉᑯᓄᖓ ᕿᓂᒐᐅᖃᑦᑕᖅᑐᑦ 

ᒥᒃᓵᓄᑦ. ᓄᓇᓖᓪᓕ ᓇᓖᑦ ᑕᐃᑉᑯᓂᖓ 

ᕿᓂᕈᑎᒃᓴᓂᒃ ᐱᑕᖃᕐᓂᐊᖅᐸᑦ 

ᐊᑐᒐᐅᖃᑦᑕᖅᑐᒃᓴᓂᒃ ᐃᕆᓂᓇᖅᑐᒧᑦ 

ᐱᔾᔪᑎᖃᕐᓗᑎᒃ? ᐃᒃᓯᕙᐅᑕᓖᒃ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᓄᓇᓖᑦ ᑕᒪᕐᒥᒃ 

ᑐᓂᔭᐅᓯᒪᓕᖅᑐᖅ ᑕᒪᒃᑯᓂᖓ 

ᑐᐊᕕᕐᓇᖅᑐᕐᒧᐊᑳᓪᓚᖕᓂᖅᐸᑕ ᑕᐃᒃᑯᓂᖓ 

ᕿᓂᖅᑕᐅᔭᕆᐊᖃᓕᕈᑎᓂᒃ, ᑕᒪᕐᒥᒃ ᓄᓇᓖᑦ 

ᓄᓇᕗᑉ ᐃᓗᐊᓂ ᑕᒪᑐᒧᖓ ᐃᓚᐅᔪᑦ. 

ᐃᒃᓯᕙᐅᑕᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕿᓐᖑᖅ.  

 

ᕿᓐᖑᖅ: ᖁᔭᓐᓇᒥᒃ ᐃᒃᓯᕙᐅᑕᓖᒃ. ᑖᒻᓇ ᐅᕙᓂ 

ᓄᓇᓕᕋᓛᒧᑦ ᐃᓱᒪᓐᓇᖅᑐᖅ. ᓇᓗᓇᓐᖏᒻᒪᑦ 

ᑕᐃᑉᑯᓄᖓᑦᑕᐅᖅ ᐊᖏᓂᖅᓴᓄᑦ ᐃᕆᓂᓇᖅᑐᓄᑦ 

ᐱᔾᔪᑎᖃᕐᓗᓂ. ᓇᓕᐊᓪᓕ ᑐᕌᖅᑕᕝᕕᐅᓕᕈᓐᓇᖅᐸᑦ 

ᓄᓇᓖᑦ ᖃᑉᓯᓪᓗ? ᐃᒃᓯᕙᐅᑕᓖᒃ, ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᑐᐊᕕᕐᓇᖅᑐᓕᕆᔩᑦ 

ᐱᖏᖕᓇᖅᑐᓕᕆᔩᓪᓗ ᓄᓇᓕᖕᓂ ᑕᒪᕐᒥᑲᓴᑦᑎᐊᖅ 

ᑕᐃᒪᐃᓐᓇᑦᑐᖃᕐᒪᑕ ᓄᓇᕗᒻᒥ. ᑕᐃᒃᑯᐊ 

ᐱᓕᕆᖃᑎᒋᔭᐅᖃᑦᑕᖅᓯᒪᔪᑦ ᐱᓕᕆᔨᑉᑎᒻᓄᑦ 

ᑐᐊᕕᕐᓇᖅᑐᓕᕆᔨᓄᑦ ᑕᒪᑐᒪᑉ ᒥᒃᓵᓄᑦ. ᓄᓇᓕᒃ 

ᐊᖏᔫᒐᓗᐊᖅᐸᑦ ᒥᑭᔫᒐᓗᐊᖅᐸᓪᓘᓐᓃᑦ. 

ᐆᒃᑑᑎᒋᓗᒍ, ᑲᖏᖅᖠᓂᕐᒥ ᑕᒪᒃᑯᐊ 

ᐊᑐᖅᑕᐅᔪᓐᓇᖅᑐᑦ ᑐᐊᕕᕐᓇᖅᑐᓕᕆᔨᒃᑯᑦ 

ᑎᑎᕋᕐᕕᐊᓂ. ᑕᐃᒃᑯᐊ ᓄᓇᓖᑦ 

ᖃᐅᔨᒪᓐᖏᓐᓂᖅᐸᑕ ᓇᓃᒻᒪᖔᑖ ᑕᒪᒃᑯᐊ 

ᕼᐋᒻᓚᒃᑯᑦ ᖃᐅᔨᒋᐊᕐᕕᐅᔪᓐᓇᖅᑐᑦ ᐅᕝᕙᓘᓐᓃᑦ 

ᐳᑭᖅᑕᓖᑦ ᑎᑎᕋᕐᕕᖏᑦ ᑕᐃᒪᓐᓇᐃᑦᑐᓂᒃ 

ᐱᑕᖃᕐᒪᖔᑕ ᐊᔾᔨᒌᖏᖃᑦᑕᓐᖏᒻᒪᑕ ᓄᓇᓖᑦ.  

 

ᑕᕝᕘᓇ ᓱᓕᔪᑎᑦ ᐊᔾᔨᒌᖏᖃᑦᑕᓐᖏᒻᒪᑕ 

ᑕᒪᒃᑯᓂᖓ ᕿᓂᕐᕕᐅᕙᒃᑐᑦ ᑭᓯᐊᓂ ᑖᒃᑯᓇᓂ 

ᕼᐋᒻᓚᒃᑯᓐᓂ ᑐᐊᕕᕐᓇᖅᑐᓕᕆᔨᓄᓪᓘᓐᓃᑦ 

ᐃᓛᓐᓂᑦ ᐳᑭᖅᑕᓕᖕᓂᒃ ᑭᑐᓂᒃ ᑕᒪᒃᑯᐊ 

ᐊᐃᔭᐅᔪᓐᓇᖃᑦᑕᖅᑐᑦ. ᐃᒃᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᕋ 

ᑭᖑᓪᓕᖅᐹᖅ, ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ. ᓯᕗᓪᓕᖅᐹᒥᒃ (ᑐᓵᔨᑎᒍᑦ) ᐊᒻᒪ 

ᐱᓐᖑᐊᖅᑐᓕᕆᓂᕐᒧᑦ ᐊᖏᖃᑎᒌᒍᑎᐅᔪᖅ ᒥᔅ 

ᖃᒥᓐᖑᐊᑉ ᐅᖃᐅᓯᕆᕋᑖᖅᑕᖓᓂᒃ. ᑖᒃᑯᐊ 

ᑐᓂᔭᐅᓯᒪᔪᐃᑦ ᑲᑎᒪᔨᕋᓛᑦ ᐅᓪᓗᖃᓐᖏᒻᒪᑕ, 

ᑎᑎᕋᖅᓯᒪᓐᖏᒻᒪᑦ. ᑎᑎᕋᖅᓯᒪᓂᖓ ᓯᕗᓪᓕᐅᖕᒪᑦ.  

ᐱᓐᖑᐊᕕᒡᔪᐊᕐᓂᕐᒧᑦ, ᐃᖅᑲᓇᐃᔭᖅᑏᓪᓗ ᐃᓚᖏᑦ 

ᐅᐸᓚᖓᔪᑦ ᑖᒃᑯᐊ ᓇᑯᕐᒦᒃ ᑐᓴᒃᑲᐃᒐᔅᓯ. 

ᐊᒻᒪ ᐃᓚᖓᓂᒃ ᐅᖃᖅᓯᒪᖕᒪᑦ 

ᐱᓐᖑᐊᕕᒡᔪᐊᕐᓂᐅᔪᖅ ᐊᑐᐊᒐᖃᕐᒪᑕ 

ᐊᖏᖃᑎᒌᒍᑎᖃᕐᒪᑕ ᑕᒪᐃᓐᓂᓕᒫᖅ 

ᐃᓚᐅᑎᑦᑎᓂᖅ. ᑖᓐᓇ ᐊᑐᓕᖅᑕᐅᓚᐅᖅᓯᒪᔪᖅ 

ᑖᒃᑯᐊ ᐱᓐᖑᐊᕕᒡᔪᐊᖅᑐᐃᑦ ᓯᓚᕐᔪᐊᕐᒥ 

ᐱᓐᖑᐊᕐᕕᒡᔪᐊᖅᑐᐃᑦ ᑲᑐᔾᔨᖃᑎᒌᒃᑯᖏᑕ 

ᑭᓇᐅᒐᓗᐊᖅᐸᑦ ᐅᕕᓂᖓᑦ, ᑕᐅᑦᑐᖓᑦ, ᒪᑯᐊᓗ 

ᑭᓇᐅᓂᖓᑦ ᐊᕐᓇᐅᓂᖓᑦ ᐊᖑᑕᐅᓂᖓᑦ 

ᑕᒪᒃᑯᐊᓕᒫᑦ ᐅᒃᐱᕐᓂᖏᓪᓘᓐᓃᑦ. ᑕᒪᒃᑯᐊᓕᒫᑦ 

ᑲᓇᑕᒥ ᐱᓐᖑᐊᕕᒡᔪᐊᕐᓂᐅᔪᖅ ᑖᓐᓇ 

ᑕᐃᒎᓯᖅᑕᖏᑦ ᑎᒍᐊᖅᑕᐅᓯᒪᑦᑕᕐᒪᖔᑕ 

ᐃᓚᐅᓕᕐᒪᖔᑕᓘᓐᓃᑦ ᑖᒃᑯᑎᒎᓇ 

ᐱᓐᖑᐊᖅᑐᓕᕆᓂᐅᑉ ᑕᑯᒐᔭᖅᐸᕗᓪᓘᓐᓃᑦ 

ᓯᐊᒻᒪᖅᑎᑕᐅᒐᔭᕐᓂᖏᖕᓂᒃ. 

ᐱᓐᖑᐊᖅᑐᓕᕆᔨᐅᔪᓕᒫᓄᑦ ᓄᓇᕘᓕᒫᒧᑦ ᓲᕐᓗ 

ᐱᓐᖑᐊᕐᕕᓕᒫᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᑦᓯᕙᐅᑖᖅ. ᖁᕕᐊᓱᒻᒪᕆᑦᑐᖓ 

ᐊᐱᖅᑯᑎᐅᔪᒥᒃ. ᐅᑉᐱᕆᔭᖃᖅᑐᖓ ᑕᒪᑦᓱᒥᖓ, ᐄ. 

ᐱᓐᖑᐊᕐᕕᓕᒫᑦ ᓄᓇᕗᒻᒥ ᑕᐃᒫᒃ ᑕᒪᐃᓐᓂᓕᒫᓂ 

ᐃᓚᐅᑎᑦᓯᔭᕆᐊᓖᑦ ᐃᓚᐃᓐᓈᓐᖏᓪᓗᑎᒃ. ᑕᐃᒫᒃ 

ᕿᒥᕐᕈᐊᖅᑐᒍᑦ ᐱᓕᕆᑦᑎᐊᕋᓱᒃᓱᑕᓗ. ᐃᒃᓯᕙᐅᑖᖅ, 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᕆᔪᒪᓪᓗᖓᓗ ᐊᕕᑦᑐᖅᓯᒪᕕᒋᔭᕕᑦ ᑮᓇᐅᔭᐃᑦ 

ᐊᑐᐃᓐᓇᐅᓲᑦ ᐱᓐᖑᐊᖅᑐᓕᕆᓂᕐᒧᑦ ᐊᕐᓇᐃᑦ 

ᕼᐋᑭᖅᑏᑦ ᐱᔾᔪᑎᒋᓪᓗᒋᑦ. ᐃᓛᒃ 

ᐱᔭᕆᐊᑭᓪᓕᑎᔪᒪᓐᖏᑕᕋᓗᐊᕋ ᓄᓇᕘᓗᒃᑖᒧᑦ 

ᑭᓯᐊᓂ ᐊᒥᓲᓂᖅᓴᐃᑦ ᓄᓇᕗᒻᒥ ᐊᖑᑕᐅᒻᒪᑕ. 

ᐊᒻᒪᓗ ᐊᕐᓇᐃᑦ ᕼᐋᑭᖅᑏᑦ ᐃᓚᖏᓐᓂᒃ ᑲᓇᑕᒥ 

ᐊᖏᔪᐊᓘᒻᒪᑕ ᐊᖏᓪᓕᕙᓪᓕᐊᓪᓗᑎᓪᓗ 

ᐱᓐᖑᐊᕈᑕᐅᕙᒃᑐᐃᑦ 

ᓄᓇᓕᐅᔪᐃᑦ ᑎᒥᐅᔪᐃᑦ ᖃᓄᑭᐊᕐᖓᐃᑦ ᓱᒻᒪᑦ 

ᐊᕐᓇᐃᑦ ᓂᕕᐊᖅᓯᐊᑦ 

ᐱᓐᖑᐊᓐᖏᓗᐊᖃᑦᑕᕐᒪᖔᑕ? ᑕᒪᓐᓇ ᑐᑭᓯᒍᒥᓇᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᓛᒃ 

ᐊᒥᓱᕈᖅᐸᓪᓕᐊᔪᐃᑦ, ᐄ, ᓄᓇᕐᔪᐊᑦᑎᓐᓂ. 

ᑲᖏᖅᓯᓂᕐᒥᑦᑕᐅᖅ ᐊᒥᓱᕈᖅᐸᓪᓕᐊᒻᒪᑕ. 

ᒪᑯᐊᓗᑦᑕᐅᖅ ᐅᑭᐅᑭᓐᓂᖅᓴᐃᑦ ᓯᕗᓪᓕᖅᐹᒥᒃ 

ᕕᓂᐱᒡ−ᓕᐊᔪᒻᒥᔪᐃᑦ ᑕᕝᕙᓂ ᐊᕐᕌᒎᔪᒥ ᐊᒻᒪᓗ 

ᐱᐅᓪᓚᕆᓚᐅᖅᑐᐃᑦ ᐱᓐᖑᐊᕐᓂᖃᑦᑎᐊᖅᓱᑎᑦ.  

 

ᐊᕐᓇᐃᑦ ᓂᕕᐊᖅᓯᐊᑦ ᐃᓚᐅᔪᓐᓇᖃᑦᑕᖅᑎᓪᓗᒋᑦ 

ᕼᐊᑭᖅᑐᓂᒃ ᐊᐱᖅᑯᑕᐅᓯᒪᔪᖅ ᑕᒪᓐᓇ. 

ᓯᕗᓪᓕᖅᐹᒥᒃ ᐊᒥᓲᓗᐊᑦᓯᖏᒻᒪᑕ ᑕᖅᑳᓂ ᐊᒻᒪᓗ 

ᒫᓐᓇ ᕼᐋᑭᖅᑐᓕᕆᓂᐅᑉ 

ᐃᓗᐊᓃᖃᓯᐅᔾᔨᖅᑰᔨᖕᒪᑕ ᑕᒪᐃᓐᓂᓕᒫᖅ 

ᑕᐃᒃᑯᑎᒎᓇ ᑭᓯᐊᓂ ᑕᒪᓐᓇ ᐊᒥᓱᐃᑦ ᐊᕐᓇᐃᑦ 

ᐃᓚᐅᖕᒪᑕ. ᑖᓐᓇ ᐊᑯᓐᓂᖏᓐᓂᒃ ᐅᑭᐅᓕᓐᓂᒃ 

ᑕᐃᒪᓐᓇ ᐅᖃᕋᑖᖅᑕᖓᓂᒃ. 

ᐃᓚᐅᓂᖅᓴᐅᒍᓐᓇᖁᓪᓗᒋᑦ ᐅᖃᓪᓚᓐᓂᕐᒥᒃ ᑕᒪᓐᓇ 

ᐱᒋᐊᖅᓯᒪᓪᓚᕆᒋᐊᖃᖅᑐᖅ ᐊᐅᓚᔾᔭᓪᓗᒍ ᑕᒪᓐᓇ. 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 

ᓇᑯᕐᒦᖅᑕᕋ ᒥᓂᔅᑕ. ᐱᒻᒪᕆᐅᔪᖅ ᑕᒪᓐᓇ. ᑕᒪᓐᓇ 

ᐊᕐᓇᐃᑦ ᐃᓚᐅᓂᖅᓴᐅᒋᐊᖃᕐᓂᖏᖕᓂᒃ. ᐊᒻᒪᓗ 

ᕼᐋᑭᖅᑐᐃᑦ ᐊᖑᑏᑦ ᓱᕈᓰᓪᓗ ᐅᕕᒃᑲᓛᓪᓗ 

ᐅᖃᐅᓯᕆᔭᑐᐊᕆᒋᐊᖃᓐᖏᓐᓇᑦᑎᒍᑦ. 

ᐊᕐᓇᐃᑦᑕᐅᖅ ᐃᓚᐅᒍᓐᓇᕐᖓᑕ.  

 

ᐊᑏ ᓯᕗᒨᓚᐅᕐᒥᓚᖓ, ᑖᓐᓇᓴᐃᓐᓇᖅ ᑎᑎᖅᑲᖅ 

ᒪᑉᐱᒐᕐᒥ ᓈᓴᐅᑎᖃᓐᖏᒻᒪᑕ, ᓈᓴᐅᑎᖏᑦ 

ᑕᐃᒍᓐᓇᓐᖏᓚᒃᑲ. ᑖᒃᑯᐊᓕ 

ᐃᑲᔫᑎᐅᖃᑦᑕᖅᑐᑦ ᑐᓂᕐᕈᓯᐊᖑᖃᑦᑕᖅᑐᐃᑦ 

ᐊᑐᐊᒐᖓᑦ, ᐃᓛᒃ ᑮᓇᐅᔭᐃᑦ. ᐅᖃᖅᓯᒪᔪᖅ 

ᑕᕝᕙᓂ ᒪᑉᐱᒐᕐᒥ ᓇᓗᓇᐃᖅᑐᐃᒍᑎ 3. 

ᐊᔾᔨᒌᓐᖏᑦᑐᕈᓘᔭᕐᓂᒃ ᐊᑐᐊᒐᕐᓂᒃ 

ᑕᑯᒃᓴᐅᑎᑦᑎᑕᖅᑯᖅ, ᐅᖃᖅᑐᓂᓗ 

ᐋᖅᑭᒋᐊᖅᓯᒪᔪᖅ ᑐᓂᕐᕈᓯᖃᕐᓂᕐᒧᑦ 

ᐃᑲᔫᑎᖃᕐᓂᕐᒧᑦ ᑎᑎᕋᕆᐊᓐᖓᐅᑎᒥᒡᒎᖅ 

ᓴᓇᔪᖃᖅᓯᒪᓕᕐᖓᑦ. ᑖᒃᑯᐊ ᐊᑐᐊᒐᒐᓛᓗᐃᑦ 

ᑕᕝᕙᓂ ᓇᓗᓇᐃᖅᑐᐃᒍᑎ 3-ᒦᑦᑐᐃᑦ, ᑐᒃᓯᕋᖅᑭᓰ 

ᐊᑕᐅᑦᑎᒨᖅᑕᐅᖁᓗᑎᒍᑦ, ᐊᑕᐅᑦᑎᒨᖅᑕᐅᖁᓗᒋᑦ 

ᐃᑲᔫᓯᐊᕐᕕᐅᖃᑦᑕᕐᓂᐊᕐᓗᑎᒃ 

ᑐᓂᕐᕈᓯᐊᕐᕕᐅᖃᑦᑕᕐᓂᐊᕐᓗᑎᓪᓗ ᐅᕝᕙᓘᓐᓃᑦ 

ᐃᓚᖏᑦ ᐃᓛᒃᑯᑦ ᐃᖏᕐᕋᓂᐊᕆᕙᑦ ᓱᓕ? 

ᑐᑭᓯᑦᑎᐊᕐᓇᓐᖏᕕᐅᑎᒻᒪᑦ, 

ᑐᑭᓯᓇᖅᓯᑎᒋᐊᖅᑕᐅᖁᑐᐃᓐᓇᖅᑕᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐊᕐᓇᐃᑦ 

ᐱᖃᑕᐅᖃᑦᑕᕐᓂᖏᑦ ᕼᐊᒥ ᐃᓱᒪᒋᓗᒋᑦ, 

ᐅᑎᕐᕕᒋᓗᒍ. ᐊᒥᓲᓂᖅᓴᐅᖁᔭᖃᓗᐊᒃᑲ 

ᐱᓐᖑᐊᕈᓘᔭᖅᑐᓂᒃ ᖃᓄᐃᑦᑐᑐᐃᓐᓇᕐᓂᒃ 

ᐊᒥᓲᓂᖅᓴᐅᓕᕐᓗᑎᒃ ᐊᕐᓇᐃᑦ ᓄᓇᕗᓕᒫᒥ. 

ᑖᒃᑯᐊᓗ ᐃᑲᔫᑎᒋᕙᑦᑕᕗᑦ ᑐᓂᕐᕈᑎᒋᕙᑦᑕᕗᑦ 

ᐊᑐᐊᒐᖏᑦ ᑭᓱᓕᒫᒧᑦ ᑐᕌᖓᔪᓂᒃ 

ᐊᑐᐊᒐᕐᔪᐊᖃᕋᓱᑦᑐᒍᑦ ᑖᒃᑯᐊᓗ ᑎᑎᕋᖅᓯᒪᔪᑦ 

ᐱᖃᓯᐅᑎᓪᓗᒋᑦ, ᑕᐃᒪᐃᒐᓱᑦᑐᒍᑦ ᓇᐃᓈᕐᓗᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓕ ᐅᕙᓂ ᑎᑎᖅᑲᒥ ᑎᑎᕋᖅᓯᒪᒻᒪᑦ 

ᓄᓇᓕᓐᓂᒃ ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᑦ 

ᐊᖏᖅᑕᐅᑎᑦᑎᒐᓱᓛᕐᖓᑕ ᐊᑐᐊᒐᕐᓂᒃ ᐅᑭᐅᒃᑯᑦ 

2020 ᐃᒃᓯᕙᓐᓇᐅᓕᖅᑲᑦ ᐊᒻᒪ 

ᐊᑐᓕᖅᑎᑕᐅᓛᕐᓗᓂ ᑭᖑᓪᓕᕐᒥ ᑮᓇᐅᔭᓕᕆᔾᔪᑏᑦ 

ᐊᕐᕌᒍᕆᓛᖅᑕᖓᓂ ᐊᒻᒪ ᕼᐋᒻᓚᐃᑦ, ᒐᕙᒪᒃᑯᓐᓄᑦ 

ᑎᒥᐅᓐᖏᑦᑐᐃᑦ ᒪᓕᑦᓴᕆᐊᕈᓐᓇᓛᕐᖓᑕ 

ᑮᓇᐅᔭᖅᑐᕈᑎᒃᓴᖏᑦ ᑐᒃᓯᕌᔅᓴᐃᑦ ᐊᑐᐊᒐᖏᑦ 

ᐊᓯᔾᔨᖅᑕᐅᑎᓪᓗᒋᑦ. ᐆᑦᑐᕋᐅᒻᒥᒃ ᐊᑐᕈᓐᓇᖅᑮᑦ 

ᒥᓂᔅᑖ, ᖃᓄᖅ ᑕᐃᒪ ᐊᓯᔾᔨᖅᑕᐅᒋᐊᖃᓛᖅᑲ, 

ᕼᐋᒻᓚᐃᑦ ᓱᒋᐊᖃᓛᓕᖅᑲᑦ, ᑕᕝᕗᖓ 

ᐊᖑᒻᒪᑎᒋᐊᕋᓱᓪᓗᑎᒃ ᓄᑖᖑᔪᒧᑦ, ᐃᓛᒃ 

ᒪᓕᔅᓴᕆᐊᕋᓱᓪᓗᑎᒃ ᓄᑖᒥᒃ ᐸᕐᓇᐅᑎᒥᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᐃᔅᓴᖏᒃᑯᕕᒃ ᒥᔅᑕ 

ᓰᓕᒧᑦ ᓇᓗᓇᐃᖅᑐᖅᑕᐅᖁᔭᕋᓗᐊᒃᑲ ᑖᒃᑯᐊ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓰᓕ.  

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪᑦ. ᑖᓐᓇ 

ᑲᑎᑎᕆᓂᖅ ᐊᔾᔨᒌᓐᖏᑦᑐᕈᓘᔭᕐᓂᒃ ᐊᑐᐊᒐᕐᓂᒃ 

ᐊᑕᐅᑦᑎᒧᑦ ᐃᓗᓕᖅᑐᓂᖅᓴᒧᑦ ᑭᓱᓕᒫᕐᓄᑦ 

ᑐᕌᖓᓂᖅᓴᐅᔪᓄᑦ, ᓄᑖᖑᓐᖏᑦᑐᖅ, 

ᑕᐃᒪᐃᓕᐅᖅᑐᖃᔪᒻᒥᔪᖅ ᐊᕐᕌᓂ 

ᐱᓐᖑᐊᖅᑐᓕᕆᔨᒃᑯᓐᓂᒃ ᑐᓂᕐᕈᓯᐊᖑᖃᑦᑕᓲᓂᒃ 

ᐃᑲᔫᑎᐅᖃᑦᑕᓲᑦ ᐊᑐᐊᒐᖏᓐᓂᒃ ᐊᑕᐅᓯᕐᒥᒃ 

ᐊᑐᐊᒐᕐᒥᒃ ᒪᓕᒋᐊᖃᓕᖅᑎᑕᐅᔪᒻᒪᑕ ᐊᑕᐅᓯᕐᒥᒃ 

ᑐᓐᖓᕕᖃᖅᑎᑕᐅᓪᓗᑎᒃ. ᑕᕝᕙᓂ 

ᐱᒋᐊᓐᖓᕐᓂᖓᓂᒃ ᑎᑎᖅᑲᖓᓂ 

ᓇᓗᓇᐃᖅᓯᒪᔅᓴᐅᑎᒋᓪᓗᑎᒃ ᑕᒪᒃᑯᐊ ᓇᒧᑐᐃᓐᓇᖅ 

ᑐᕌᖓᔪᐃᑦ ᑮᓇᐅᔭᐃᑦ ᑎᑎᖅᑲᐅᑉ ᐃᓗᐊᓂ 

ᓇᓗᓇᐃᖅᑕᐅᓯᒪᑦᑎᐊᖅᑐᑎᒃ. ᑕᐃᒃᑯᐊ ᑮᓇᐅᔭᓂᒃ, 

ᑐᒃᓯᕋᕆᐊᖃᕋᔭᖅᑐᐃᑦ ᐃᓗᓕᖏᓐᓂᒃ 

ᐊᑐᐊᒐᖏᓐᓂᒃ ᕿᒥᕐᕈᐊᕈᓐᓇᑦᑎᐊᕐᓂᐊᕐᖓᑕ 

ᐊᑐᐃᓐᓇᕈᖅᑕᐅᓯᒪᔪᑦ ᐊᑕᐅᑦᑎᒥᒃ, ᓇᑭᕈᓘᔮᓗᒃ 

ᕿᓂᖃᑦᑕᕆᐊᖃᕐᓂᐊᖏᒻᒪᑕ ᒪᓕᒋᐊᓕᖏᓐᓂᒃ, 

ᐊᑕᐅᑦᑎᒦᓪᓗᑎᒃ ᐱᔭᕆᐊᑭᓐᓂᖅᓴᐅᒐᔭᕐᖓᑦ.  

 

ᑕᒪᓐᓇ ᐊᑦᑐᐃᓂᖃᕈᓐᓇᕐᖓᓂᓛᒃ ᕼᐊᒻᓚᒃᑯᓐᓂᒃ 

ᑲᑐᔾᔨᖃᑎᒋᓲᑦᑎᓂᒃ ᑭᓯᐊᓂᓕ 

ᐊᑦᑐᖅᑕᐅᓗᐊᔾᔮᕙᓪᓚᐃᖏᑦᑐᑦ ᑕᐃᒃᑯᐊ. ᑭᓯᐊᓂ 

ᑮᓇᐅᔭᓂᒃ ᐅᓂᒃᑳᖃᕆᐊᖃᕐᓂᖏᑦ 

ᐊᖏᓪᓕᒋᐊᕌᕐᔪᓂᐊᖅᐸᓪᓚᐃᔪᑦ. 

ᓇᓗᓇᐃᖅᑐᖅᓯᒪᓪᓚᕆᒻᒪᑕ ᖃᓄᖅ 

ᐅᓂᒃᑲᓕᐅᕆᐊᖃᕐᒪᖔᑕ, ᐊᑏᓪᓗ 

ᓇᓗᓇᐃᖅᑕᐅᓯᒪᔪᐃᑦ ᐊᑐᐊᒐᕐᓂ, ᐃᓛᒃ ᐃᓚᖏᑦ 

ᐊᑐᐊᒐᐃᑦ ᑖᒃᑯᐊ ᓄᖑᓯᒪᓕᕐᖓᑕ. ᑕᐃᒃᑯᐊ 

ᓄᑖᕈᕆᐊᖅᑕᐅᑉᐸᑕᑦᑕᐅᖅ ᕼᐊᒻᓚᐃᑦ 

ᑮᓇᐅᔭᓕᕆᔾᔪᑎᖏᑦ ᒪᓕᑦᓴᕆᐊᕐᓗᑎᒃ ᑖᒃᑯᓄᖓ.  

 

ᐊᒻᒪ ᐊᔾᔨᒋᓐᖏᑕᖏᓐᓂᒃ ᐱᔨᑦᑎᕋᕐᓂᖅ 

ᐱᔨᑦᑎᕋᐅᑎᓂᒃ ᓴᖅᑮᒐᓱᓛᕐᒥᔪᒍᑦ 

ᐊᖏᖅᑕᐅᒍᓐᓇᕈᑦᑕ. ᑮᓇᐅᔭᓂᒃ 

ᓴᓂᕐᕙᐃᑲᓐᓂᕈᓐᓇᕋᔭᕋᑦᑕ ᓄᓇᓕᓐᓄᑦ 

ᑐᕌᖓᒃᑲᓐᓂᕋᔭᖅᑐᓂᒃ ᐊᓯᐊᒍᒃᑲᓂᐊᕐᔪᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᒥᐊᓇᖅ ᓄᑕᕋᓛᑯᓗᒻᒥᒃ 

ᑕᑯᓐᓈᑐᐃᓐᓇᓕᕋᑖᕐᒥᒐᒪ.  

 

>>ᐃᒡᓚᖅᑐᑦ 

 

ᑲᑎᒪᐅᑎᕕᓂᕐᓂᒃ ᑕᖁᔅᓴᕈᕐᓂᐊᖅᑐᖅ. 

ᐃᓕᖁᓇᖅᑐᐊᐱᒃ. 

 

ᒥᔅᑕ ᓰᓕ ᐅᖃᕋᑖᕐᒪᑦ ᐱᔨᑦᑎᕋᐅᑎᓂᒃ ᐲᔭᐃᓂᖅ, 

ᖃᓄᖅ ᑐᑭᖃᕐᒪᖔᖅ ᖃᐅᔨᒪᓐᖏᓇᒃᑯ, 

ᓱᕋᐃᔭᐃᓂᖅ ᐲᔭᐃᓂᕐᓘᓐᓃᑦ ᐱᔨᑦᑎᕋᐅᑎᓂᒃ. 

ᖃᓄᖅ ᑐᑭᖃᖅᑲ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓰᓕ.  

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᒥᐊᓇᖅ ᐊᓪᓚᕕᑦᑕ ᐃᓗᐊᓂ ᑕᐃᒎᓯᒋᓲᑦᑎᓐᓂᒃ 

ᐊᑐᖅᑐᐊᓘᑲᐃᓐᓇᕋᒪ. ᐆᑦᑑᑎᖃᕐᓗᖓ ᑕᕝᕙᓂ 

ᐊᑐᐊᒐᑦᓴᕐᓂᒃ ᐃᓚᖓ ᓇᓖᕌᕋᑦᓴᖅ, 

ᐃᓱᒪᒃᓴᖅᓯᐅᕈᑎᕗᑦ ᐊᖏᖅᑕᐅᖁᓪᓗᑎᒍ, 

ᐊᒡᒍᖅᓯᓂᖅ ᖃᓄᖅ ᑖᓐᓇ ᐃᒥᕐᒧᑦ ᐅᐊᑦᑕᑯᓄᓪᓗ 

ᐃᑲᔫᓯᐊᕐᓂᐅᖃᑦᑕᖅᑐᖅ ᐋᖅᑭᑦᓯᒪᒻᒪᖔᖅ. 

ᐃᑲᔫᓯᐊᒃᑰᖃᑦᑕᕐᖓᑕᐃᓛᒃ 

ᓯᕗᕙᖅᑎᑎᑦᓴᐅᑎᒋᖃᑦᑕᓂᖅᓴᐅᓗᑎᒃ ᐃᓱᒪᓯᒪᔪᒍᑦ 

ᑮᓇᐅᔭᓂᒃ ᐃᓛᓐᓂᒃᑯᑦ ᐃᓚᖏᑦ ᓄᓇᓖᑦ 

ᐊᔾᔨᒌᓐᖏᑦᑐᓂᓛᒃ ᐊᑭᑐᓂᖅᓴᐅᓲᖑᒻᒪᑕ 

ᑕᐃᒪᐃᑦᑐᓕᕆᔾᔪᑎᖏᑦ.  

 

ᑕᒪᒃᑯᐊ ᐊᒡᒍᖅᑎᐊᒍᒪᒐᑦᑎᒍ ᐃᒥᓕᕆᔾᔪᑏᑦ, 

ᐆᑦᑑᑎᒋᓗᒍ, ᕼᐋᒻᓚᓄᑦ ᑐᓂᔭᐅᖃᑦᑕᕋᔭᖅᑐᓂᒃ 

ᐃᒥᕐᒧᑐᐊᖅ ᑐᕌᖓᔪᓂᒃ ᑐᓂᔭᐅᖃᑦᑕᕋᔭᕐᖓᑕ.  

 

ᑕᕝᕘᓇ ᓇᓗᓇᓐᖏᓂᖅᓴᐅᓕᕋᔭᕐᖓᑕ ᖃᓄᖅ 

ᒐᕙᒪᒃᑯᑦ ᑭᓱᒧᑦ ᑐᕌᖓᔪᓂᒃ ᑐᓂᓯᖃᑦᑕᕐᒪᖔᑕ, 

ᐊᐅᓚᒍᑎᒃᓴᓂᒃ ᐅᕝᕙᓘᓐᓃᑦ ᐃᑲᔫᑎᒃᓴᑐᐃᓐᓇᐃᑦ 

ᓴᓂᓕᕇᓪᓗᑎᒃ ᐊᔾᔨᒌᓐᖏᓐᓂᖏᑦ 

ᑕᑯᑦᓴᐅᖃᑦᑕᕈᓐᓇᓂᐊᕐᖓᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ ᓇᓗᓇᐃᖅᓯᕈᔪᑉᐳᖅ.  

 

ᐊᐱᖅᑯᑎᒋᓂᐊᓕᕐᒥᔭᕋᓕ ᑕᐃᒪ 

ᐋᖅᑭᒋᐊᕆᓂᐊᕋᔅᓯᒎᖅ ᐊᑐᐊᒐᕐᒥᒃ ᖃᓄᖅ 

ᑮᓇᐅᔭᓂᒃ ᑐᓂᐅᖅᑲᐃᓲᖑᒻᒪᖔᔅᓯ 

ᐃᒥᖅᑕᐅᑎᒃᓴᓂᒃ ᐊᒻᒪ ᑭᓈᓗᑦᑕᐅᑎᒃᓴᓂᒃ. ᐊᑯᓂ 

ᑕᐃᒪ ᐃᓪᓗᓕᕆᔨᕐᔪᐊᒃᑯᑦ 

ᑮᓇᐅᔭᖃᖅᑎᑦᑎᖃᑦᑕᕐᖓᑕ ᕼᐊᓚᐃᑦ 

ᐊᐅᓚᓂᖏᓐᓂᒃ ᑕᒪᐅᓇ ᐊᑭᓕᕋᔅᓴᓂᒃ 

ᑐᓂᓯᖃᑦᑕᕐᓂᒃᑯᑦ ᐃᒥᕐᒧᑦ ᐊᒻᒪ ᑭᓈᓗᓐᓄᑦ 

ᑲᒪᓂᖏᓐᓄᑦ. ᑖᓐᓇ ᓱᓕ 

ᖃᐅᔨᔭᐅᓪᓚᕆᑦᓯᒪᓐᖏᓚᖅ ᓱᓕ 

ᖃᓅᒋᐊᖃᕐᒪᖔᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐋᒡᒐᐃ. 

ᓱᓖᓛᖅ ᐊᑐᖅᑎᐅᒻᒪ 

ᐊᑭᓕᖅᓱᐃᔨᐅᓪᓗᑎᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒥᖅ 

ᐊᒻᒪ ᑭᓈᓗᒃ ᐱᔨᑦᑎᕋᖅᑕᐅᓂᖏᓐᓄᑦ 

ᐃᑲᔫᓯᐊᖑᖃᑦᑕᖅᑐᑦ ᐊᐱᖅᑯᑎᒋᒃᑲᓐᓂᕈᒪᒐᒃᑭᑦ 

ᑎᑎᖅᑲᖅ ᑕᐃᓐᓇ ᓈᓴᐅᑎᖃᓐᖏᑦᑐᖅ ᒪᑉᐱᒐᖏᑦ 

ᐅᖃᐅᓯᕆᒃᑲᓂᕐᓗᒍ. ᓇᓗᓇᐃᖅᑐᖅᓯᒪᔪᓂᒃ 

ᑐᑭᓯᑲᓐᓂᕈᑎᒃᓴᓂᒃ ᐅᖃᐅᓯᖃᕐᖓᑦ ᐊᑕᐅᓯᕐᒥᒃ 

ᓄᓇᓕᒻᒥᒃ ᑕᐃᒃᑯᐊ ᐊᐅᓚᐅᑎᓕᒎᖅ ᑮᓈᓗᓐᓄᑦ 

ᐱᕈᓇᖅᓴᐃᑎ. ᖃᑦᓯᑦ ᓄᓇᓖᑦ ᑕᐃᒪᐃᑦᑐᓂᒃ 

ᐊᐅᓚᐅᑎᓕᓐᓂᒃ ᑭᓈᓗᓐᓄᑦ ᐱᕈᓇᖅᓴᐃᑎᖃᖅᑲᑦ 

ᓄᓇᖏᓐᓂ ᐊᒻᒪ ᖃᓄᖅ ᐊᒃᑐᐃᖃᑦᑕᖅᑲ ᑖᒃᑯᓂᖓ 

ᐃᑲᔫᓯᐊᖑᒍᓐᓇᖃᑦᑕᖅᑐᓂᒃ ᑮᓇᐅᔭᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᐃᒃᓯᕙᐅᑖᖅ, ᒪᕐᕈᐃᓐᓇᐅᕙᓪᓚᐃᔫᖏᒃᑯᐊ 

ᓄᓇᕗᒻᒥ, ᐊᐅᓚᐅᑎᓖᑦ ᑭᓈᓗᓐᓂᒃ 

ᓴᓗᒻᒪᓴᐃᔾᔪᑏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ 

ᖁᔭᓐᓇᒦᒃ. ᒪᕐᕉᒎᖅ, ᓇᓕᐊᓐᓃᑉᐹᒃ ᓄᓇᓖᓐᓂᒃ. 

ᐊᒻᒪ ᑕᐃᒪᐃᓕᖓᔪᕐᔫᔮᕐᒥᒻᒪᑦ ᐊᐅᓚᒍᑎᒃᓴᖏᑦ 

ᑕᑯᓐᓈᖅᑐᒋᑦ ᑕᒪᒃᑯᐊ ᐊᑭᑭᓐᓂᓴᒻᒪᕆᐅᔮᕐᖓᑕ 

ᑕᓯᑲᓪᓕᐊᖑᑲᐃᓐᓇᖃᑦᑕᓲᑦ ᐅᐊᑦᑕᑯᖃᕐᕖᑦ, 

ᑭᓈᓗᖃᕐᕖᑦ. ᑖᓐᓇᓕ ᖃᓄᖅ ᐃᓱᒪᒋᕕᓯᐅᒃ? 

ᑕᓯᑲᓪᓚᓐᓂᒃ ᕿᓛᕋᔮᑦᑎᑦᑎᓂᒃ ᐅᕝᕙᓘᓐᓃᑦ 

ᐊᐅᓚᐅᑎᓕᒻᒧᑦ ᓴᓗᒻᒪᖅᓴᐃᓂᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 



ᐱᖓᑦᓯᖅ, ᕕᕝᕗᐊᕆ 26, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ 

ᒪᕐᕉᓚᓪᓗᖓ, ᐊᑕᐅᓯᑐᐊᒥᓂᐅᒐᓗᐊᖅ ᐸᓐᓂᖅᑑᖅ 

ᑕᐃᒪᐃᑦᑐᓕᑐᐊᖅ. ᑭᓯᐊᓂ ᑕᒪᒃᑯᐊ 

ᑕᓯᑲᓪᓚᓕᐊᖑᑲᐃᓐᓇᖃᑦᑕᓲᑦ 

ᐊᐅᓚᒍᓐᓇᑦᑎᐊᕐᖓᑕ ᑕᒪᓐᓇᖔᖅ 

ᐊᑐᕋᓱᓐᓂᐊᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᒃᑯᐊ ᑕᐃᒪ ᑕᓯᑲᓪᓚᒨᖅᑕᐅᑲᐃᓐᓇᖃᑦᑕᕐᓗᑎᒃ 

ᕿᕐᓛᖑᔮᕐᔪᑦᑎᑕᐅᓗᑎᒃ.  

 

ᐊᓯᐊᓄᖔᕐᓕ ᑕᐃᒪ, ᑕᑦᓱᒪ 

ᑮᓇᐅᔭᖅᑖᑎᑦᑎᓂᐅᖃᑦᑕᖅᑑᑉ ᐃᒥᕐᒧᑦ 

ᑐᕌᖓᔪᖔᖅ ᐅᖃᖅᓯᒪᒻᒪᑦ ᑕᕝᕙᓂ 

ᐃᑲᔫᓯᐊᕈᓐᓇᑕᖅᐸᑉᐳᑦ ᐃᒪᓐᓇᓄᑦ ᑖᓐᓇ ᓄᓇᓕᒃ 

ᓄᓇᓯᐅᑎᓄᑦ ᐸᔪᑦᑎᕆᐊᖃᖃᑦᑕᖅᑲᑕ ᐃᒥᕐᒥᒃ 90 

ᓖᑕᓂᒃ ᐅᓪᓗᖅ ᐊᑕᐅᓯᖅ ᐃᑲᔫᓯᐊᖅᑯᑦ ᑭᓯᐊᓂᓕ 

ᓱᓪᓗᓕᒦᑉᐸᑕ ᐃᒥᖅ 225 ᓖᑕᓂᒃ ᐊᑕᐅᓯᖅ 

ᐅᓪᓗᖅ ᐃᑲᔫᓯᐊᕈᓐᓇᑕᖅᑯᖅ. ᒥᓂᔅᑕ 

ᓇᓗᓇᐃᖅᓯᒍᓐᓇᖅᑲ ᐱᓕᕆᕕᖓᓘᓐᓃᑦ, ᓱᒻᒪᑦ 

ᐊᔾᔨᒌᓐᖏᑦᑐᓂᒃ ᐊᑭᖃᖅᑎᑎᒻᒪᖔᑦᓯ ᐃᒥᕐᓄᑦ 

ᐱᖁᑎᕐᔪᐊᖅᑖᕆᓯᒪᔭᖏᑦ ᒪᓕᑦᑐᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ, ᐃᒃᓯᕙᐅᑖᖅ ᑖᓐᓇ 

ᒪᓕᑦᑐᖅ ᐊᓂᒍᖅᓯᒪᔪᓂᒃ ᐊᑐᖅᑕᖃᑦᑕᖅᑐᒥᓂᕐᓂᒃ 

ᑕᐃᒃᑯᐊ ᓱᓪᓗᓕᒃᑰᖅᑐᐃᑦ ᐃᒥᕐᒥᒃ 

ᐊᑐᒃᑲᐅᓂᖅᓴᐅᒻᒪᑕ ᑖᑦᓱᒥᖓ ᐱᔾᔪᑎᓕᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᕆᒍᒪᓯᕗᖓᓕ, ᓄᓇᓕᓪᓕ ᑕᐃᒪ ᓄᓇᓯᐅᒻᒧᑦ 

ᐸᔪᑦᑎᖅᑕᐅᔅᓯᐊᖃᑦᑕᕈᓐᓇᓯᑉᐸᑕ, 

ᐸᔪᑦᑎᕆᖃᑦᑕᕈᓐᓇᕐᖓᑕ ᓈᒻᒪᑦᑐᓂᒃ ᐃᒥᕐᒥᒃ 

ᓄᓇᓕᓕᒫᓄᑦ, ᓄᓇᖃᖅᑐᓕᒫᓄᑦ. 

ᑐᑭᓯᒍᓐᓇᖏᓐᓇᒪᓕ ᑕᐃᒃᑯᐊ ᓄᓇᓯᐅᑎᒃᑯᑦ 

ᐸᔪᑦᑕᐅᖃᑦᑕᕆᐊᓖᑦ ᑕᐃᒫᑦᓴᐃᓐᓇᖅ ᐃᓄᐃᑦ 

ᐃᑲᔫᓯᐊᕆᒍᓐᓇᖅᑕᖏᓐᓂᒃ 

ᐃᑲᔫᓯᐊᖅᑎᑕᐅᖃᑦᑕᓐᖏᓚᑦ ᐃᓄᒃᑎᒍᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᕐᕌᒍᕋᓛᓗᐃᑦ 

ᐊᓂᒍᖅᓯᒪᓕᖅᑐᖅ ᐱᖃᑕᐅᓚᐅᖅᑎᓐᓇᑕ 

ᐋᖅᑭᑦᑕᐅᓚᐅᖅᓯᒪᔪᒥᓂᖅ ᑭᓱᒥᒃᑭᐊᖅ ᒪᓕᑦᑐᑎᒃ 

ᖃᓄᑭᐊᖅ ᐋᖅᑭᓚᐅᖅᓯᒪᔪᒥᓃᑦ ᓄᓇᓖᑦ 

ᑕᐃᒪᓐᓇᓂᒃ ᑎᒥᒧᑦ ᐱᐅᓂᐊᕐᓗᓂ ᑕᐃᒫᒃ 

ᓈᒻᒪᓂᐊᖅᑐᕆᔭᐅᕙᓪᓚᐃᓂᕐᖓᑕ. 

ᖃᐅᔨᒋᐊᒃᑲᓐᓂᕈᓐᓇᕐᒥᔭᕋᓗᐊᕗᑦ ᓇᐅᒃᑯᑦ ᖃᖓᓗ 

ᑖᒃᑯᐊ ᓈᓴᐅᑏᑦ ᐋᖅᑭᑦᑕᒥᓃᑦ 

ᐊᓯᔾᔨᕈᓐᓇᕐᒪᖔᑦᑎᒍ ᖃᐅᔨᒋᐊᕈᓐᓇᖅᑕᕗᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᖁᔭᓐᓇᒦᒃ. ᐅᕙᓂ 

ᑎᑎᕋᖅᓯᒪᔪᖅ ᓈᓴᐅᑎᓕᒃ 5 ᓇᓗᓇᐃᖅᑐᕈᑎᓕᒃ, 

ᐃᒥᕐᒧᑦ ᑭᓈᓗᒻᒧᑦ ᐃᑲᔫᓯᐊᖑᖃᑦᑕᖅᑐᐃᑦ. 

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᑦ 

ᖃᐅᔨᓯᒪᒻᒪᑕ ᖃᓄᖅ ᑐᑭᓯᓇᑦᑎᑦᑎᐊᕈᓐᓇᕐᒪᖔᖅ 

ᐊᑐᐊᒐᖅ ᑖᒃᑯᐊᓗ ᑎᑎᕋᖅᑕᐅᑦᑎᐊᖃᑦᑕᕐᓗᑎᒃ 

ᐊᔾᔨᒌᓐᖏᑦᑐᑦ. ᐊᐃᑉᐹᓂ ᓇᓗᓇᐃᖅᓯᒪᒋᓪᓗᓂ, 

ᓇᓗᓇᐃᑦᑕᐅᑦᑎᐊᕐᓗᓂ ᖃᓄᖅ ᑖᒃᑯᐊ ᐃᑲᔫᓯᐊᑦ 

ᐊᐅᓚᑕᐅᒍᓐᓇᕋᔭᕐᒪᖔᑕ ᓄᓇᓕᓐᓄᑦ, ᓄᓇᓖᑦ 

ᒐᕙᒪᕋᓛᖏᓐᓄᑦ. ᑖᓐᓇ ᕼᐊᒻᓚᓂᒃ 

ᐱᒍᓐᓇᑎᑦᑎᒐᓱᑉᐱᓰ ᐊᔾᔨᒌᓐᖏᑦᑐᓂᒃ 

ᐊᑭᑖᖅᑎᑦᑎᓗᑎᒃ ᐊᔾᔨᒌᓐᖏᑦᑐᓄᑦ, 

ᐊᑭᑭᓐᓂᓴᖅᑖᖅᑐᖃᕈᓐᓇᕐᓗᓂ ᐃᒥᖅᑕᖅᑕᐅᓂᕐᒧᑦ 

ᑭᓈᓗᑕᖅᑕᐅᓂᕐᒧᑦ ᓇᖕᒥᓂᖅ ᐊᖏᕐᕋᓕᓐᓄᑦ. 

ᑐᑭᓯᒐᓱᑦᑕᕋ ᖃᓄᖅ ᑖᓐᓇ ᑐᑭᖃᑦᑕᕋᔭᕐᒪᖔᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ, ᐅᓇ 

ᐅᖃᐅᓯᖃᖅᑐᖅ 

ᓇᓗᓇᖅᓯᑎᐊᒻᒪᕆᖁᓐᖏᑕᕋᓗᐊᕋᐃᓛᒃ 

ᐃᑲᔫᓯᐊᖑᖃᑦᑕᖅᑐᐃᑦ ᐊᒻᒪ ᐊᐅᓚᓪᓚᕆᓪᓗᒍ 

ᖃᑦᑎᕌᓪᓚᕆᑦᑕᕐᒪᖔᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᓕᕆᕝᕕᖃᐃ ᑐᑭᓯᓇᖅᓯᑎᑦᓯᒋᐊᒃᑲᓂᖅᐸᑦ ᑖᓐᓇ 

ᐃᑲᔫᑎᖃᕐᓂᖓᓂᒃ, ᑖᓐᓇᓗ ᐊᑭᖓ 

ᐊᐅᓚᑦᑎᓂᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒫᒃ ᐅᖃᕋᓱᑦᑐᖓ, ᑖᓐᓇ 

ᐃᑲᔫᑎᖃᕐᓂᖅ ᒫᓐᓇ ᐃᑲᔫᑎᓄᑦ ᑖᒃᑯᓄᖓ 

ᐊᐅᓚᔾᔪᑎᓕᓐᓄᑦ ᐊᑭᓖᔾᔪᑎᒐᓚᐅᑉ ᐃᒃᓯᕙᐅᑖᖅ 

ᐃᒪᖃ ᒥᔅᑕ ᓰᓕ ᐃᓗᓕᑯᓗᐊᓂᒃ 

ᐅᖃᐅᓯᖃᒃᑲᓐᓂᕈᓐᓇᖅᑐᖅ ᐃᒃᓯᕙᐅᑖᖅ 

ᐊᖅᑯᑎᒋᓗᑎᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓰᓕ. 

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ ᒥᓂᔅᑕ. ᒥᓂᔅᑕ ᑐᑭᓯᑎᑦᓯᒋᐊᕈᑎᖓ 

ᑖᓐᓇ ᐃᑲᔫᑎ ᐊᐅᓚᑕᐅᑐᐃᓐᓇᕆᐊᖃᕐᓂᖓ 

ᑐᑭᖓᓕ ᑖᑦᓱᒪ ᐃᓗᐊᓂ ᑖᓐᓇ ᐃᑲᔫᑕᐅᔪᖅ 

ᐊᐅᓚᑕᐅᖃᑦᑕᖅᑐᖅ ᐊᑐᓂᒃ ᕼᐋᒻᓚᐅᔪᓂ 

ᐃᑲᔫᑎᐅᒻᒪᑦ ᑖᑦᓱᒧᖓ ᐃᒥᕐᒥᒃ ᐊᑐᖃᑦᑕᖅᑐᓄᑦ.  

 

ᑕᐃᒪᓕ ᓈᓴᐅᑎᖓ 5-ᒥ ᑕᑯᓂᐊᕐᒪᑕ 

ᐊᔾᔨᒌᓐᖏᓐᓇᖃᕐᒪᑕ, ᑮᓇᐅᔭᑦ 

ᐊᔾᔨᒌᓐᖏᓐᓂᖃᕐᒪᑕ ᓄᓇᓕᖕᓂ. ᑕᐃᒪᓕ 

ᑐᑭᓯᓇᖅᓯᑎᒃᑲᓐᓂᕈᓐᓇᖅᑐᓂᒃ ᑖᒃᑯᐊ ᐊᑐᓂ 

ᓇᓕᖅᑎᓪᓗᒋᑦ ᐊᐅᓚᔾᔪᑎᖏᖕᓄᑦ 

ᑮᓇᐅᔭᖅᑐᕈᑎᖏᑦ ᐃᓂᖃᖅᑎᓪᓗᒋᑦ, ᐊᒻᒪᓗ 

ᑭᓈᓗᖕᒥᒃ ᑲᒪᒋᔭᖃᕐᓂᕐᒥᒃ ᑖᔅᓱᒧᖓ 

ᐃᒥᖅᑕᖅᑕᐅᖃᑦᑕᕐᓂᐅᑉ ᐊᑭᖓᓄᑦ 

ᒥᓪᓗᐊᖅᑕᐅᓂᖓᓄᓪᓗ. ᑖᒃᑯᐊ ᕼᐋᒻᓚᖑᔪᑦ 

ᑲᑎᒪᔭᖃᕐᒪᑕ ᐋᖅᑭᒃᓰᓗᑎᑦ ᖃᓄᖅ 

ᐃᑲᔫᑎᖃᖅᑐᓄᑦ ᑐᓂᐅᖅᑲᖅᑕᐅᓂᐊᕐᒪᖔᑦ 

ᑲᒪᒋᔭᖃᐃᓐᓇᕐᓂᐊᖅᑐᑦ ᐋᖅᑭᒃᓯᓗᑎᒃ ᖃᓄᖅ 

ᑮᓇᐅᔭᑦ ᓄᓇᓕᖕᓂ ᒐᕙᒪᒃᑯᓐᓂ ᐱᔨᑦᑎᕐᓂᖏᑦ 

ᑮᓇᐅᔭᖅᑖᕆᖃᑦᑕᖅᑕᖏᑕ ᑖᒃᑯᓄᖓ ᐃᒥᕐᓄᑦ 

ᐊᑐᕈᑎᓄᑦ. ᐊᔾᔨᒌᓐᖏᑦᑐᓂᒃ ᐊᑭᓖᑎᑦᑎᖃᑦᑕᓂᕐᒧᑦ 

ᓄᓇᓕᖕᓂ. ᑖᓐᓇ ᒪᓕᒐᕋᓚᖅᑎᒍᑦ ᕼᐋᒻᓚᒃᑯᓐᓂᑦ 

ᐊᑐᕐᓗᑎᑦ.  

 

ᑖᓐᓇ ᑭᐅᔭᒃᓴᕆᒐᓗᐊᖅᐸᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᑕᐃᒪᐃᑦᑐᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ, (ᑐᓵᔨᑎᒍᑦ): ᑭᖑᓪᓕᖅᐹᖅ 

ᐊᐱᖅᑯᑎᖓᓄᑦ ᐃᒥᕐᒧᑦ ᑭᓈᓗᒃᑕᕐᓂᕐᒧᑦ 

ᐱᓕᕆᐊᕐᒧᑦ ᑕᕝᕙᓂᑦᑕᐃᓐᓇᖅ ᒪᑉᐱᒐᕐᒥᒃ 

210−ᖓᓃᑦᑐᐃᑦ 2000 ᓄᓇᓕᓕᒫᑦ ᖃᔅᓯ 

ᐳᓴᓐᑎᒥ ᐊᑭᑦᑐᕆᐊᖅᑐᐃᓐᓇᐅᓚᐅᕐᒪᑕ. ᑐᒃᓯᕋᕈᔅᓯ 

ᑕᐃᒪ ᐊᕐᕌᒍᓂ ᓄᓇᓕᓕᒫᑦ ᖃᔅᓯ ᐳᓴᓐᑎᖏᑎᒍᑦ 

ᐊᑭᑦᑐᕆᐊᖅᑐᐃᓐᓇᐅᓂᐊᕆᕚᑦ? ᑕᐃᒫᖑᓐᖏᑉᐸᑦ 

ᖃᓄᐃᒻᒪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᔅᓱᒪᑉ ᐃᒥᖅᑕᕐᓂᕐᒥᒃ 

ᑭᓈᓗᒃᑕᕐᓂᕐᒨᖓᔪᖅ. ᑖᓐᓇ ᕼᐋᒻᓚᐃᑦ 

ᑮᓇᐅᔭᖃᖅᑎᖃᑦᑕᖅᑕᐅᖃᑦᑕᕐᓂᖏᖕᓄᑦ 

ᐱᓕᕆᐊᕐᒧᑦ. ᖁᔭᓐᓇᒦᒃ. ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑭᖑᓪᓕᖅᐹᖅ 

ᐊᑎᖁᑎᒐ ᑕᕝᕙᓂ. ᐊᐱᖅᓱᑲᓐᓂᕐᓂᐊᖅᑐᖅ, ᒥᔅᑕ 

ᖃᒪᓂᖅ. 

 

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓕᓴᕆᒃᑲᓐᓂᕈᓐᓇᕋᕕᖓ ᐃᒃᓯᕙᐅᑕᓖᒃ. 

ᖃᓪᓗᓇᐅᔭᑲᑕᒍᒪᓕᖅᖢᖓ 

ᐊᐱᖅᑯᑎᒋᔭᒃᑲ ᑭᐅᔪᓐᓇᓐᖏᑳᓪᓚᒃᑯᓂᒋᑦ 

ᐅᖃᓪᓚᒃᑲᓐᓂᕆᐊᖃᕐᓂᐊᓐᖏᓐᓇᒪ. 

 

(ᑐᓵᔨᑎᒍᑦ) ᐱᓕᕆᕝᕕᓯ ᑖᒃᓰᔭᓐᖏᖔᖅᑐᐃᑦ 

ᑮᓇᐅᔭᖃᖅᑎᓂᕐᒧᑦ ᐊᑐᐊᒐᖅ ᐃᓱᓕᓐᓂᐊᕐᒪᑦ ᒫᑦᓯ 

31, 2018−ᒥ. ᖃᓄᐃᓕᖓᓕᕐᒪᑕ ᑖᒃᑯᐊ 

ᐊᓯᔾᔨᕆᐊᕐᓂᖓᓄᑦ 

ᓄᑖᓐᖑᖅᑎᑕᐅᒋᐊᕐᓂᖓᓘᓐᓃᑦ ᑖᔅᓱᒪᑉ 

ᐊᑐᐊᒐᐅᑉ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᐅᖃᖅᑲᐅᒐᒪ ᐅᐊᑦᓯᐊᖅ 

ᑕᒪᒃᑯᐊ ᒪᓕᒐᐃᑦ ᐃᓱᓕᑦᑕᕌᖓᑕ 

ᑲᔪᓰᓐᓇᖃᑦᑕᕐᒪᑕ ᓄᑖᒥᒃ 

ᐃᓇᖏᖅᑕᐅᓚᐅᖅᑎᓐᓇᒋᑦ. ᑖᒻᓇ ᑕᐃᑰᓇ 

ᐊᖅᑯᑎᒃᑯᑦ ᓱᓕ ᐃᖏᕐᕋᔪᖅ ᐅᖃᖅᑲᐅᒐᒪᑐᑦ ᒫᓐᓇ 

ᑕᒪᒃᑯᐊ ᕿᒥᕐᕈᒐᑉᑎᒍᑦ. ᓄᑖᒥᒃ ᐅᑭᐅᒥᒃ ᐄᐳᕈᓪ 

1−ᖑᔪᒫᖅᑐᒥᒃ ᓄᑖᑦ ᓴᖅᑭᓐᓇᔭᖅᖢᑎᒃ 

ᑕᐃᑰᓈᖃᑕᐅᓯᓐᓇᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᖃᒪᓂᖅ. 

 

ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑎᓰᕝᕙ 14, 2018−ᖑᑎᓪᓗᒍ ᐱᓕᕆᕝᕕᓯ 

ᑳᓐᑐᕌᒃᑦ−ᑖᕈᑎᓂᒃ ᑐᒃᓯᕋᓚᐅᕐᒥᔪᑦ ᑖᔅᓱᒪᑉ ᐊᐅᔭᕐᒥ 

ᕿᒥᕐᕈᓇᖦᖢᑎᑦ ᐱᖓᓱᓄᑦ ᒐᕙᒪᐅᓐᖏᑦᑐᓄᑦ 

ᑎᒥᐅᔪᓄᑦ ᐃᑲᔪᖅᓱᐃᓪᓗᓯ ᓄᓇᕗᒻᒥ 

ᕼᐋᒻᓚᒃᑯᓐᓂᑦ ᐃᑲᔪᖅᓱᐃᖃᑦᑕᖅᑐᑦ. ᑖᓐᓇ 

ᐱᔾᔪᑎᒋᓗᐊᕐᒧᑦ ᑳᑐᓐᕌᒃᑖᕐᓂᕐᒧᑦ ᑐᒃᓯᕋᐅᑎ 

ᐅᖃᖅᓯᒪᓪᓗᓂ ᕿᒥᕐᕈᓗᒍ ᑎᒥᐅᑉ 

ᐋᖅᑭᒃᓱᖅᓯᒪᓂᖓ, ᑎᒍᔭᐅᓯᒪᓂᖓ, ᐊᐅᓚᓂᕐᒧᑦ 

ᐸᕐᓇᐅᑎᓂᒃ ᐊᒻᒪᓗ ᑮᓇᐅᔭᑦ, ᐃᓄᐃᓪᓗ 

ᐃᖅᑲᓇᐃᔭᖅᑏᑦ ᐃᖅᑲᓇᐃᔭᕐᓗᑎᒃ. ᐊᒻᒪᓗ ᐱᖓᓱᑦ 

ᒐᕙᒪᐅᓐᖏᑦᑐᑦ ᑮᓇᐅᔭᖃᖅᑎᑕᐅᔪᑦ ᓄᓇᓕᖕᓄᑦ 

ᒐᕙᒪᒃᑯᓐᓄᑦ ᐱᔨᑦᑎᖅᑎᒃᑯᓐᓄᑦ. ᓄᓇᕗᒻᒥ 

ᕼᐋᒻᓚᓄᑦ ᐱᓕᒻᒪᒃᓴᐃᓂᕐᒧᑦ ᑎᒥᑦ ᐊᒻᒪᓗ 

ᓄᓇᕗᒻᒥ ᕼᐋᐊᒻᓚᖏᑦ ᑲᑐᔾᔨᖃᑎᒌᖏᑦ ᐊᒻᒪᓗ 

ᓄᓇᕗᒻᒥ ᕼᐋᒻᓚᒃᑯᓐᓄᑦ ᑎᑎᕋᖅᑏᑦ 

ᑲᑐᔾᔨᖃᑎᒌᖏᑦ. ᑖᓐᓇ ᑳᓐᑐᕌᒃᑦ−ᑖᕈᒪᔪᓄᑦ 

ᑐᒃᓯᕋᐅᑎ ᒪᑐᓚᐅᕐᒪᑦ ᔮᓐᓄᐊᕆ 16, 2019−ᒥ. 

ᑭᖑᓪᓕᖅᐹᖅᓯᒪᔪᑦ ᐅᓂᒃᑳᑦ, ᐅᓂᒃᑳᒥ ᑕᕝᕙᓐᖓᑦ 

ᖃᐅᔨᓴᕐᓂᕐᒥᒃ ᐱᔭᕇᖅᑕᐅᓯᒪᕚ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ ᐱᔭᕇᖅᓯᒪᔪᖅ. 

ᒪᓕᒐᓕᐅᖅᑎᓄᓪᓗ ᑐᓂᓯᓯᒪᓪᓗᒍ ᑐᑭᓯᐅᒪᔭᒃᑯᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᖃᒪᓂᖅ. 
 

ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓄᓇᕗᒻᒥ ᑐᐊᕕᕐᓇᖅᑐᓕᕆᓂᕐᒧᑦ ᐱᖁᔭᖅ 

ᖄᖏᖅᑎᑕᐅᓚᐅᕐᒪᑦ 2007−ᒥ. ᓈᓴᐅᑎᖓ 5-ᒥ 

9-ᒥ ᐱᖁᔭᖅ ᐸᕐᓇᒃᓯᒪᔭᕆᐊᓕᒃ ᐱᔭᕇᖅᓯᓯᒪᓂᕐᒧᑦ 

ᑐᐊᕕᕐᓇᖅᑐᓕᕆᓂᕐᒧᑦ ᐸᕐᓇᐅᑎᖏᖕᓂᒃ. 

ᒐᕙᒪᒃᑯᓪᓕ ᑎᒥᖁᑎᖏᓐᓂᒃ ᕼᐊᒻᓚᒃᑯᓪᓗ 

ᑲᑎᒪᔨᖏᓐᓄᑦ ᑭᓯᐊᓂ ᑖᒃᑯᐊ ᒪᓕᒐᐃᑦ ᑖᒃᑯᐊ 

ᐊᑐᓕᖅᑎᑕᐅᓕᕐᒥᖕᒪᑕ ᐊᓯᖏᖕᓄᑦ ᒐᕙᒪᒃᑯᓪᓗ 

ᖃᖓᒃᑰᕐᓂᐊᕐᓂᖓᓂᒃ. ᖃᐅᔨᓴᒪᔭᐅᓪᓗᑎᒃ ᑖᒃᑯᐊ 

ᑐᐊᕕᕐᓇᖅᑐᓕᕆᓂᕐᒧᑦ ᒪᓕᒐᕐᒧᑦ 

ᐊᑐᓕᖅᑎᑕᐅᓐᓂᖅᐹᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 
 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᐱᕐᖔᖅ, ᓯᕗᓪᓕᕐᒥᖃᐃ 

ᑭᐅᖅᑳᕐᓗᖓ ᐃᓛᒃ, ᕿᑐᓐᖓᐃᖅᑐᖃᖅᑲᐅᖕᒪᑦ 

ᑖᓐᓇ (ᑐᓵᔨᑎᒍᑦ) ᐊᐅᓚᓂᖓᓄᑦ ᕿᒥᕐᕈᔭᐅᓗᓂ 

(ᑐᓵᔨᑎᒎᕈᓐᓃᖅᑐᖅ) ᒥᒃᓵᓄᑦ ᓴᖅᑭᖅᑲᐅᓐᓂᕋᕋᒃᑯ 

ᖃᕆᑕᐅᔭᑎᒍᑦ ᑎᑎᕋᖅᑎᑉᑎᒻᓄᑦ ᑕᒡᕙᓂ 

ᑎᑎᕋᕐᕕᐅᑉ ᐃᓗᐊᓃᑦᑐᒧᑦ 

ᐊᐅᓪᓚᖅᑎᓐᓇᓱᓚᐅᕋᑉᑎᒍᑦ ᐊᔪᕐᓇᖃᑦᑕᓚᐅᕐᒪᑦ. 

ᑭᓯᐊᓂ ᑐᑭᓯᐅᒪᔪᖓ ᐊᐅᓪᓚᖅᑎᓯᒪᓂᐊᓂᑦᑕᕗᑦ 

ᖃᕆᑕᐅᔭᑎᒍᑦ. ᖃᐅᔨᒋᐊᒃᑲᓐᓂᕐᓂᐊᖅᐸᕋ 

ᐱᓯᒪᔭᐅᓕᕐᒪᖔᑦ ᑎᑎᕋᖅᑎᑉᓯᖕᓄᑦ 

ᐱᓯᒪᔭᐅᓕᓐᖏᓐᓂᖅᐸᑦ 

ᐊᐅᓪᓚᖅᑎᒃᑲᓐᓂᕋᓱᓐᓂᐊᖅᐸᕋ. ᑖᓐᓇ 

ᐃᓂᓪᓚᒃᑎᓚᐅᕐᓗᒍ. ᑖᒃᑯᐊᓕ 

ᑐᐊᕕᕐᓇᖅᑐᓕᕆᓂᐅᑉ ᒥᒃᓵᓄᑦ, ᐅᐱᕐᖔᖅ 

ᓄᓇᓕᖕᓄᑦ ᒐᕙᒪᓄᓪᓗ ᐱᔨᑦᑎᕋᖅᑏᑦ ᑖᒃᑯᓂᖓ 

ᐊᔾᔨᒌᓐᖏᑦᑐᓂᒃ ᒐᕙᒪᒃᑯᓐᓂᒃ ᑎᒥᐅᔪᓂᒃ 

ᐅᖃᖃᑎᖃᕐᓂᐊᖅᑐᒍᑦ ᖃᓄᖅ ᐸᕐᓇᒃᓯᒪᒻᒪᖔᑕ 

ᐊᑐᐃᓐᓇᕈᖅᑎᓯᒪᒻᒪᖔᑕ ᓄᓇᓖᑦ ᒥᒃᓵᓄᑦ 

ᑐᐊᕕᕐᓇᖅᑐᖃᓕᕋᔭᕐᓂᖅᐸᑦ ᖃᓄᖅ ᑖᓐᓇ 

ᑎᒥᐅᔪᖅ ᐊᕕᒃᓱᖅᓯᒪᔪᓂᒃ ᒐᕙᒪᒃᑯᓐᓂᑦ 

ᐸᕐᓇᒃᓯᒪᒻᒪᖔᑦ. ᑕᒪᒃᑯᐊ ᐸᕐᓇᐅᑕᐅᓯᒪᔪᑦ 

ᐊᕕᑦᑐᖅᓯᒪᔪᓪᓗ ᒐᕙᒪᒃᑯᑦ ᑎᒥᖏᖕᓂᒃ ᐃᓗᐊᓂ, 

ᐊᑑᑎᖃᑦᓯᐊᕐᓂᐊᖅᑐᑦ ᑕᒪᑐᒥᖓ 

ᐃᓂᓪᓚᒃᓴᐃᑎᓪᓗᑕ ᑐᐊᕕᕐᓇᖅᑐᖅᑕᖃᓕᕐᓂᖅᐸᑦ 

ᓄᓇᓕᖕᒥ ᖃᓄᖅ ᐃᓂᓪᓚᒃᓯᒪᔭᕆᐊᖃᕐᓃᑦ 

ᓄᓇᓕᖕᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᖃᒪᓂᖅ. 



ᐱᖓᑦᓯᖅ, ᕕᕝᕗᐊᕆ 26, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑭᖑᓪᓕᖅᐹᒥᒃ 

ᐊᐱᖅᑯᑎᒋᔪᒪᔭᕋ (ᑐᓵᔨᑎᒍᑦ) ᐅᓪᓗᒥᓕ ᓇᓕᐊ 

ᕼᐋᒻᓚᐅᔪᑦ ᐱᔭᕇᖅᓯᓯᒪᓐᖏᓚᑦ ᑐᓂᓯᓯᒪᓇᑎᑦ 

ᑐᐊᕕᕐᓇᖅᑐᓕᕆᓂᕐᒧᑦ ᐱᔭᒃᓴᒥᓂᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑕᓖᒃ. ᐃᒃᓯᕙᐅᑕᓖᒃ, ᐅᖃᕈᒪᕗᖓ 

ᖁᕕᐊᓱᑦᑐᖓᓗ ᐅᖃᖅᐳᖓ ᑕᒪᕐᒥᒃ ᓄᓇᓖᑦ 

ᐸᕐᓇᒃᓯᒪᓕᖅᑐᑦ ᑕᒪᒃᑯᓂᖓ ᐊᐱᖅᑯᑎᒋᔭᕐᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᐱᖅᓱᒃᑲᓐᓂᕐᓂᐊᖅᑐᖅ, ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐊᐱᖅᑯᑎᒃᓴᖃᕐᕕᖃᕋᒪ ᑖᔅᓱᒥᖓ ᑖᓐᓇ ᒪᑉᐱᒐᓂ 

ᑎᑎᕋᖅᓯᒪᓐᖏᑦᑐᖅ ᑎᑎᖅᑲᖅ. 

ᐋᖅᑭᒃᓱᖅᑕᐅᓂᖓᓂᒃ ᑖᓐᓇ ᑭᓈᓗᖃᕐᕕᖓᓂᒃ 

ᑲᖏᖅᖠᓂᕐᒧᑦ ᐸᕐᓇᐅᑎᒥᒃ ᐅᖃᐅᓯᖃᕐᒪᑦ, 

ᖃᔅᓯᒃᑭᐊᕐᖓᐃ ᓄᓇᓖᑦ ᑖᔅᓱᒥᖓ ᑭᓈᓗᒃᑕᕐᓂᕐᒧᑦ 

ᐸᕐᓇᐅᑎᖃᖅᐸᑦ ᓄᓇᓖᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᔭᖃᓐᖏᑦᑐᖓ 

ᐱᑕᖃᕋᓗᐊᕐᒪᖔᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓕ ᑖᓐᓇ ᑕᑯᑳᓪᓚᕋᑖᕋᒃᑯ. ᖃᓄᕐᓕ ᐱᓕᕆᕕᒃ 

ᐋᖅᑭᒃᓱᐃᓲᖑᕙ ᑖᒃᑯᓄᖓ ᐸᕐᓇᐅᑎᓂᒃ 

ᐊᑕᖐᔪᒥᒃ ᐸᕐᓇᐅᓯᐅᕐᓂᐊᕆᐊᖓ? ᑖᓐᓇ ᓄᓇᓕ 

ᓯᕗᓪᓕᖅᐹᖅ ᓄᓇᕗᓕᒫᖃᐃ 

ᑕᐃᒪᐃᑦᑐᖃᓕᓛᖅᐳᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑉᐱᕆᒐᑦᑕ 

ᑲᖏᖅᖠᓂᕐᒧᑦ ᓱᒡᓗᓕᖃᕐᒪᑦ ᐃᒥᕐᒧᑦ ᑭᓈᓗᒻᒧᓪᓗ. 

ᓄᓇᓕᒃ ᐊᔾᔨᒋᔭᐅᓐᖏᒻᒪᑦ ᑕᕝᕙ ᑖᒃᑯᑎᒎᓇᖅ. 

ᑕᐃᑲᓐᖓᑦ ᐱᒋᐊᕈᑎᒋᒐᔭᖅᐸᐃᑦ ᐃᒃᓯᕙᐅᑖᖅ, 

ᕿᒥᕐᕈᓗᒍ ᓇᓗᓇᐃᕐᓗᒍᓗ ᑖᒃᑯᐊ ᐱᒻᒪᕆᐅᓂᖏᑦ 

ᓱᓪᓗᓕᐅᑉ ᐃᓚᖏᑦ ᑲᖏᖅᖠᓂᕐᒥ. ᓇᐅᒃᑯᑦ 

ᓄᑖᓐᖑᕆᐊᖃᕐᒪᖔᖅ ᓴᓇᔭᕆᐊᖃᖅᑐᖃᕐᒪᓪᓗ 

ᐃᒥᕐᒥᓪᓗ ᑭᓈᓗᒻᒥᓪᓗ ᐃᖏᕐᕋᔪᓐᓇᖁᓪᓗᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᐅᔨᒪᔭᐅᔪᖅ ᑕᐃᒪ ᐋᑲᑕᔪᖅᑐᕋᖕᓂ 

ᑮᓇᐅᔭᖃᓐᖏᓗᐊᕋᑦᑕ ᑕᐃᒪᓕ ᐊᐅᓚᑦᑎᓂᕐᒧᑦ 

ᒪᑭᒪᑎᑦᑎᓂᖅ ᑖᒃᑯᐊ ᓱᓪᓗᓕᒃᑰᖅᑐᓪᓗ 

ᐃᒥᖅᑕᐅᑎᒃᑰᖅᑐᓪᓗ ᐊᔾᔨᒌᓐᖏᑦᑐᒻᒪᕆᐅᖕᒪᑎᒃ. 

ᐱᓕᕆᕝᕕᖃᐃ ᖃᐅᔨᒪᔭᖃᖅᐸ ᐱᖓᓱᓂᒃ ᐱᖓᓱᑦ 

ᑲᖏᖅᖠᓂᖅ, ᐃᖃᓗᐃᑦ, ᐊᒻᒪᓗ ᖃᐅᓱᐃᑦᑐᖅ 

ᓱᓪᓗᓕᖃᕐᒪᑕ ᖃᐅᔨᓴᕐᓂᐊᖅᑕᖃᕐᓂᐊᖅᐳᖃᐃ 

ᑲᔪᓯᔪᓐᓇᕋᔭᕐᒪᖔᑦ ᓄᓇᐅᑉ ᖄᖓᒎᖅᑐᓂᒃ 

ᓱᓪᓗᓕᖕᓂᒃ, ᓄᓇᐅᑉ ᐊᑖᓃᑦᑐᓂᒃ ᓱᓪᓗᓕᓐᓂᒃ, 

ᐊᒻᒪᓗ ᐃᒥᖅᑕᐅᑎᒃᑰᖅᑐᓂᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖅᑯᑎᒋᓗᑎᑦ, ᒥᔅᑕ ᓰᓕ 

ᑭᐅᔪᓐᓇᖅᐸᑦ ᐊᐱᖅᑯᒻᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓰᓕ. 

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 



ᐱᖓᑦᓯᖅ, ᕕᕝᕗᐊᕆ 26, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᔭᓐᓇᒦᒃ, ᒪᓕᒐᓕᐅᖅᑎᐅᑉ ᐊᐱᖅᑯᑎᖓᓄᑦ. 

ᑖᓐᓇ ᐊᑕᖐᔪᖅ ᐸᕐᓇᐅᑦ ᐊᑑᑎᖃᕐᓂᐊᕐᒪᑦ 

ᓱᓪᓗᓕᖃᖅᑐᓂᒃ ᑖᓐᓇ ᐃᓗᓕᑯᓘᔭᖃᕐᓂᖓᓄᑦ 

ᐃᒥᖅᑕᐅᑎᒃᑯᑦ ᑕᐃᒪ ᐱᖁᑎᕐᔪᐊᓂᒃ 

ᐊᑭᑐᔪᖅᑐᖅᑐᓄᑦ ᑖᓐᓇ ᓱᓪᓗᓕᖃᖅᑎᑦᑎᓂᖅ 

ᐊᑭᑐᖕᒪᑦ. ᑮᓇᐅᔭᖅᑐᕐᓂᖅᓴᒥᒃ ᐋᖅᑭᒃᓱᕐᓗᒍ 

ᑎᑎᕋᐅᔭᕐᓗᒍᓗ.  

 

ᐅᑯᐊ ᐱᑕᖃᕆᐊᖃᕐᓂᖓ ᓄᓇᓕᖕᓂ. 

ᐃᒥᖅᑕᐅᑎᒃᑯᑦ ᑲᔪᓰᓐᓇᕆᐊᖃᑎᑦ ᑖᓐᓇ 

ᐱᔭᕆᑐᓂᖅᓴᒻᒪᕆᐅᖕᒪᑦ ᐃᒥᖅᑕᖃᑦᑕᕐᓂᕐᒧᑦ 

ᐱᔭᕆᑐᓂᖅᓴᐅᓪᓗᓂ ᕼᐊᒻᓚᒃᑯᓐᓄᑦ. ᐱᓕᕆᕝᕕᑉᐳ 

ᐃᓱᒪᒋᔭᖃᕐᒪᑕ ᑖᓐᓇ ᐊᑭᑐᔪᖅᑐᖅᑐᓂᒃ 

ᑮᓇᐅᔭᖃᖅᑎᑦᑎᓂᖅ ᓱᓪᓗᓕᖃᖅᑐᓂᒃ ᐊᒻᒪᓗ 

ᒪᑭᒪᑎᓐᓇᓱᓪᓗᒍ ᐱᕈᖅᐸᓪᓕᐊᑎᓪᓗᒍᓗ 

ᑮᓇᐅᔭᖅᑐᕐᓂᖅ ᑖᓐᓇ ᐃᓱᒪᒋᓪᓗᒍ ᓄᓇᓕᖕᓂ 

ᓱᓪᓗᓕᖃᕐᓂᖅ ᐊᖏᓪᓕᒋᐊᖅᑎᑦᑎᓂᕐᒧᑦ.  

 

ᑭᐅᔭᒃᓴᕆᒐᓗᐊᖅᐸᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᐅᔭᖓ. ᐱᓕᕆᕝᕕᖃᐃ ᐅᖃᖅᓯᒪᔪᓐᓇᖅᐱᓯᖃᐃ 

ᑲᔪᓯᔪᓐᓇᕋᔭᕐᒪᖔᖅ ᖃᐅᔨᓴᕈᓐᓇᕋᔭᕐᒪᖔᑦ 

ᓱᓪᓗᓕᖃᕐᓂᕐᒧᑦ ᐅᕝᕙᓘᓐᓃᑦ ᐃᒥᖅᑕᐅᑎᖃᕐᓂᕐᒧᑦ. 

ᐃᓱᒫᓘᑎᒋᒐᒃᑯ ᐊᐅᓚᓂᖏᖕᓄᑦ ᒪᑭᒪᑎᑦᑎᓂᕐᒧᓪᓗ 

ᐅᖃᐅᓯᕐᒥᒃ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᓪᓗ, 

ᓄᓇᐅᓪᓗ ᐊᓯᔾᔨᖅᐸᓪᓕᐊᓂᖓᓄᑦ.  

 

ᐃᓱᒫᓘᑎᒋᒐᒃᑯ ᓱᓪᓗᓕᖃᕐᓂᖅ 

ᑮᓇᐅᔭᖅᑐᓗᐊᑐᐃᓐᓇᕆᐊᖃᕐᒪᑦ ᓄᓇᒋᔭᑦᑎᓐᓄᑦ. 

ᑕᐃᒪ ᐃᓱᒪᒋᒐᑦᑎᒍᑦ, ᑖᒃᑯᐊ ᐃᓱᓕᑦᑕᕐᕕᖃᕐᒪᑕ 

ᐊᑭᑐᔪᖅᑐᖅᑐᓄᑦ ᐊᐅᓚᔾᔪᑎᓄᓪᓗ ᒪᑭᒪᔾᔪᑎᓄᓪᓗ.  

 

ᐱᓕᕆᕝᕕᖃᐃ ᕿᒥᕐᕈᓇᒍᓐᓇᖅᐸ ᐊᔾᔨᒌᓐᖏᑦᑐᓂᒃ 

ᓇᓖᕌᕋᒃᓵᓐᓂᒃ ᒪᕐᕉᖕᓂᒃ? ᑕᑯᓇᓪᓗᒋᓪᓗ ᑖᒃᑯᐊ 

ᓈᓴᐅᑏᑦ 

ᒪᓕᒐᓕᐅᖅᑎᓄᓪᓗ ᐅᑎᕐᕕᓂᐊᕐᓗᒋᑦ ᐅᓪᓗᒥ 

ᑭᖑᓂᖓᒍᑦ ᐅᖃᐅᓯᕆᓛᕋᕕᐅᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, 

ᖃᐅᔨᒪᓐᖏᑦᑐᖓ ᖃᓄᐃᒻᒪᑦ 

ᑕᐃᒪᐃᓕᐅᕆᔪᓐᓇᕋᔭᓐᖏᒻᒪᖔᑦᑕ. ᑐᓴᕈᒪᒐᑦᑕ 

ᖃᐅᔨᒪᔪᒥᓇᕐᓗᓂᓗ ᑕᐃᒪ ᐱᐅᓂᖅᓴᐅᑉᐸᑦ 

ᐃᒥᖅᑕᐅᑎᑎᒍᑦ ᐅᕝᕙᓘᓐᓃᑦ ᓱᓪᓗᓕᑦᑎᒍᑦ 

ᐱᐅᓂᖅᓴᐅᒻᒪᖔᑦ. ᖃᓄᐃᒻᒪᑦ 

ᖃᓄᐃᓕᐅᕈᓐᓇᕋᔭᕐᒪᖔᑦᑕ ᖃᐅᔨᒪᓐᖏᑦᑐᖓ, 

ᑕᑯᓇᓪᓗᒍ. ᐅᑎᕐᕕᒋᓪᓚᑦᑖᕐᓂᐊᖅᐸᒋᑦ 

ᒪᓕᒐᓕᐅᕐᕕᐅᑉ. ᐄ, ᑖᓐᓇ ᑕᑯᓇᒍᓐᓇᖅᑕᕋ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᕿᒥᕐᕈᓇᕐᓂᐊᖅᐱᐅᒃ? ᕿᒥᕐᕈᓇᒃᑕᐅᒍᒥᓇᐅᒐᓗᐊᖅ. 

ᕿᒥᕐᕈᓇᒍᓐᓇᖅᐱᐅᒃ? ᒥᔅᑕ ᒥᓂᔅᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ. ᐄ, 

ᕿᒥᕐᕈᓇᓐᓂᐊᖅᐸᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᖃᕈᒪᓕᕐᒥᔪᖓ ᕼᐋᒻᓚᒃᑯᓐᓄᑦ ᑮᓇᐅᔭᑦ 

ᑐᓂᔭᐅᖃᑦᑕᖅᑐᑦ ᔮᓐᓄᐊᕆ 27, 2020-ᒥ ᑖᓐᓇ 

ᑎᑎᕋᖅᑕᕕᓂᖅ ᐊᒻᒪᓗ ᖁᔭᓐᓇᒦᖅᖢᖓ ᐅᑯᐊ 

ᑎᑎᖅᑲᑦ ᖃᐃᑕᐅᓚᐅᕐᒪᑕ ᑐᓴᕈᒥᓇᖅᑐᐊᓗᐃᑦ. 

ᐊᒻᒪᓗ ᐅᓄᖅᑐᓂᒃ ᐊᐱᖅᑯᑎᒋᓇᔭᖅᑕᕋᓗᐊᑦᑎᓐᓂᒃ 

ᐃᓗᓕᖃᐅᕐᒪᑦ. 

 

ᐅᕙᓂ ᒪᑉᐱᖅᑐᒐᖅ 16-ᒥ ᐃᒪᐃᓕᖓᒻᒪᑦ, 

ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ 

ᐃᖅᑲᓇᐃᔭᖅᑐᓕᕆᓂᕐᒥᒃ ᐱᓕᕆᐊᖃᕐᓂᐊᕐᒪᑕᒎᖅ 

ᐊᒻᒪᓗ ᑮᓇᐅᔭᖅᑐᕈᑎᓂᒃ ᑖᒃᑯᓇᓐᖓᑦ 

ᓯᕗᓂᒃᓴᑎᓐᓂ ᑮᓇᐅᔾᔭᑦᓵᑦ ᐃᑲᔫᓯᐊᓄᓪᓗ 

ᐋᖅᑭᒃᓯᓛᖅᑐᑦ ᐊᑐᓪᓗᐊᑕᖅᑐᓄᑦ 

ᐃᖅᑲᓇᐃᔭᖅᑎᓄᑦ ᐊᑐᕋᔭᖅᑐᓂᒃ. ᐃᖅᑲᓇᐃᔭᖅᑏᑦ 

ᐅᓄᕐᓂᖏᑦ ᐊᒻᒪᓗ ᑮᓇᐅᔭᖅᑐᕈᑎᐊ. ᕼᐋᒻᓚᓕᒫᑦ 

ᓄᓇᕗᑦ ᐃᓗᐊᓃᑦᑐᑦ ᑕᒪᕐᒥᑦᑎᐊᖅ ᑕᐃᒪᓐᓇ 

ᖃᐅᔨᓴᖅᑕᐅᓂᐊᖅᐹᑦ ᐅᕝᕙᓘᓐᓃᑦ 

ᐃᓚᐃᓐᓇᖏᓐᓂᒃ ᐅᕝᕙᓘᓐᓃᑦ ᐱᓕᕆᕝᕕᔅᓯᑎᒍᑦ 

ᐱᓕᕆᐊᖑᓂᐊᖅᐸ ᐅᕝᕙᓘᓐᓃᑦ 

ᑳᓐᑐᕌᑕᐅᓂᐊᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, 

ᐸᕐᓇᐅᓯᐅᖅᓯᒪᔪᒍᑦ. ᓄᓇᓖᑦ ᐊᖏᓂᖅᓴᐃᑦ 

ᒥᑭᓐᓂᖅᓴᐃᓪᓗ ᕼᐋᒻᓚᒃᑯᑦ ᑕᐃᒃᑯᐊ 

ᑐᑭᓯᕝᕕᒋᓇᓱᓐᓂᐊᖅᑕᕗᑦ ᐊᔾᔨᒌᓐᖏᓐᓂᖏᓐᓂᒃ 

ᓇᓗᓇᐃᖅᓯᑲᓐᓂᕈᒪᓪᓗᑕ ᐊᒻᒪᓗ ᐱᓕᒻᒪᒃᓯᒪᔪᓂᒃ 

ᐊᑐᕈᒪᓂᐊᕋᑦᑕ ᑳᓐᑐᕌᒃᑦᑎᒍᑦ ᑕᒪᓐᓇ 

ᐱᓕᕆᐊᖑᓂᐊᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑳᓐᑐᕌᒃᑦᑕᐅᓂᐊᖅᐸᑦ ᑖᓐᓇ ᐱᓕᕆᐊᖑᔪᒪᔪᖅ 

ᖃᖓ ᐱᒋᐊᕐᓂᐊᖅᐸ ᐃᓱᓕᓐᓂᐊᖅᐸᓗ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐅᓇ 

ᐅᓂᒃᑲᐅᓯᕆᒃᑲᓐᓂᒐᓚᓪᓗᒍ ᕼᐋᒻᓚᓕᒫᑦ 

ᑎᑎᕋᖅᑎᖏᑦ ᐊᐱᕆᓂᐊᖅᑕᕗᑦ 

ᐃᓚᐅᔪᒪᖕᒪᖔᖏᓐᓂᒃ ᐊᒻᒪᓘᓐᓃᑦ 

ᐃᓚᐅᔪᒪᔪᖅᑕᖃᕐᒪᖔᖅ ᑐᑭᓯᓇᓱᓪᓗᑕ ᐊᒻᒪᓗ 

ᑕᒪᑐᒪᓂ ᑮᓇᐅᔭᓕᕆᓐᓇᐅᑉ ᐊᕐᕌᒍᖓᓂ 

ᐱᔭᕇᕈᒪᓂᐊᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᑕᕝᕙᓂᒃᓴᐃᓐᓇᖅ ᐅᖃᖅᓯᒪᔪᖅᑕᖃᕐᒥᖕᒪᑦ $1.729 

ᒥᓕᐊᓂᒃ ᐃᓚᔭᐅᒃᑲᓂᕐᒪᑦ ᑖᒃᑯᓄᖓ ᐊᑐᕐᓂᐊᖅᑐᑦ 

ᐊᒻᒪᓗ ᒥᓂᔅᑕ ᐅᖃᓚᐅᕐᒪᑦ ᒪᑯᓄᖓ 

ᓱᓪᓗᑯᑖᓄᒡᒎᖅ ᑮᓇᐅᔭᖅᑐᕈᑎᓄᑦ ᐊᑐᖅᑐᑦ. ᐄ, 

ᑕᐃᒪᑦᑑᖦᖤᖅᐸᑦ ᐊᒻᒪᓗ ᖄᒃᑲᓐᓂᐊᒍᑦ 

ᑮᓇᐅᔭᖃᕋᓗᐊᖅᑎᓪᓗᒍ ᕼᐋᒻᓚᒃᑯᑦ ᓱᓕ 

ᓱᕐᕋᔾᔮᓐᖏᑦᑐᑦ ᑕᐃᒃᑯᐊ ᐆᒻᒪᖅᑯᑏᑦ ᐊᑭᖏᑦ 

ᐊᑭᑦᑐᕆᐊᖅᐸᑕ ᑮᓇᐅᔭᖅᑖᕆᖃᑦᑕᖅᑕᖏᑦ 

ᕼᐋᒻᓚᒃᑯᓐᓄᑦ ᓱᕐᕋᔾᔮᓐᖏᑦᑐᑦ. ᖃᔅᓯᑦ ᕼᐋᒻᓚᐃᑦ 

ᐊᑭᓕᒃᓴᐃᔭᖅᑎᑕᐅᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᐊᑦᑎᐊᕈᐊᐃ, ᐅᑯᐊ 

ᕿᓂᐊᓚᓪᓚᕗᓇᐃ. ᓇᓕᐊᒃ ᖃᑦᓯᐅᒻᒪᖔᖅ 

ᕼᐋᒻᓚᒃᑯᑦ ᑕᐃᒃᑯᐊ ᐊᑭᓕᖅᓴᐃᔭᖅᑎᑕᐅᔪᑦ. 

ᐅᐊᑦᑎᐊᕈᐊᐃ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ 

ᐱᕕᖃᖅᑎᓐᖑᐊᑕᖅᓯᓐᓇᕋᕕᓐᖓ. 2018-2019 

ᑕᒻᒪᖅᓯᒪᔪᖅᓯᐅᖅᑏᑦ ᑎᑎᖅᑲᖏᑦ ᑕᑯᓪᓗᒋᑦ 8-

ᖑᔪᑦ ᐃᒃᑯᐊ ᐊᑭᓕᒃᓴᓖᑦ ᕼᐋᒻᓚᐃᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇᖃᐃ ᒥᓂᔅᑕᕆᔭᐅᔪᖅ ᑖᒃᑯᐊ ᐸᐃᑉᐹᑦ 

ᐊᔾᔨᓐᖏᖕᓂᒃ ᖃᐃᑦᑎᔪᓐᓇᖅᐸ ᑐᑭᓯᓂᐊᕋᑦᑕ 

ᓇᓕᐊᒃ ᐊᑭᓕᒃᓴᖃᕐᒪᖔᖏᑦ 

ᐊᑭᓕᒃᓴᐃᔭᖅᑎᑕᐅᒻᒪᖔᓘᓐᓃᑦ, ᐃᓛᒃ 

ᐅᓪᓗᒥᐅᓐᖏᑦᑑᒐᓗᐊᖅ. ᓇᓗᓇᐃᖅᓯᓗᓯᓗ 

ᖃᔅᓯᓐᓄᑦ ᐊᕐᕌᒍᓄᑦ ᐊᑐᓂ 



ᐱᖓᑦᓯᖅ, ᕕᕝᕗᐊᕆ 26, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑭᓕᔅᓴᖃᖅᓯᒪᒻᒪᖔᖏᑦ ᑕᐃᒃᑯᐊ ᓄᓇᓖᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄᓗᐊᔮᕌᓗᒃ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᓄᓇᕗᒻᒥ 24-ᖑᖕᒪᑕ ᑖᒃᓰᔭᐃᕕᐅᓐᖏᑦᑐᑦ ᐊᒻᒪᓗ 

8-ᖑᒃᐸᑕ ᓄᓇᓖᑦ ᑕᐃᒪ ᕼᐋᒻᓚᒃᑯᑦ 

ᑮᓇᐅᔭᓕᖅᑕᐅᓐᖏᓗᐊᖃᑦᑕᕐᓂᖓ ᒪᓗᖕᓈᕿᕗᖅ. 

ᐃᓱᒫᓗᑎᒋᔭᕋ ᐅᓇ ᑕᐃᒪᓐᓇ ᑕᒪᓐᓇ 

ᐱᐅᓯᕙᓪᓕᐊᓐᖏᑉᐸᑦ ᖃᓄᖅ ᕼᐋᒻᓚᒃᑯᑦ ᑕᐃᒪᓐᓇ 

ᐊᑭᓕᒃᓴᖃᖅᑐᑦ ᐅᓄᖅᓯᕙᓪᓕᐊᕙᑦ 8 

ᒫᓐᓇᐅᖦᖤᕐᒪᑦ. ᖃᓄᖅ ᐅᓄᖅᓯᕙᓪᓕᐊᕚᑦ ᑕᐃᒃᑯᐊ 

ᓄᓇᓖᑦ ᐊᑭᓕᒃᓴᓖᑦ ᐅᕝᕙᓘᓐᓃᑦ 

ᐅᓄᕈᓐᓃᐸᓪᓕᐊᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒃᖢᒋᑦ 

ᐅᓄᖅᓯᕙᓪᓕᐊᖏᑦᑐᑦ 8, 10-ᖑᓚᐅᖅᓯᒪᔫᒐᓗᐊᑦ 

ᐊᕐᕌᓂ. 

ᑮᓇᐅᔭᓕᖅᑕᐅᓐᖏᓗᐊᕐᓂᑐᐃᓐᓇᐅᓐᖏᑦᑐᖅ. 

ᑮᓇᐅᔭᖅ ᐊᑐᖅᑕᐅᓂᖏᓐᓂᒃᑕᐅᖅ 

ᑕᐃᒪᓐᓇᐅᖃᑦᑕᖅᓯᒪᖕᒪᑦ ᐊᖏᔪᖅᑲᐅᑏᓪᓗ ᓲᕐᓗ 

ᐃᓐᓄᒃᑕᐅᓯᒪᓐᖏᖦᖢᑎᒃ 

ᐃᖅᑲᓇᐃᔭᓐᖑᓗᐊᖅᑑᒐᓗᐊᖅ ᑮᓇᐅᔭᑦ 

ᐊᐅᓚᑕᐅᑦᑎᐊᖏᓐᓂᖅ. 

ᑮᓇᐅᔭᑭᒃᓴᕐᓂᑐᐃᓐᓇᐅᓐᖏᑦᑐᖅ. 

ᐅᖓᑕᐅᔾᔨᓗᐊᖃᑦᑕᕐᓂᕐᓗ ᑕᒪᔾᔭᐅᖕᒪᑦ. ᑕᒪᒃᑯᐊ 

ᑕᒪᑯᓂᖓᕈᓘᔭᖅ ᐱᔾᔪᑎᖃᖅᖢᓂ ᑭᓯᐊᓂ 

ᐅᓄᖅᓯᕙᓪᓕᐊᓐᖏᑦᑐᑦ ᑕᐃᒃᑯᐊ ᕼᐋᒻᓚᐃᑦ 

ᐊᑭᓕᒃᓴᓖᑦ ᖁᓕᐅᓚᐅᖅᓯᒪᒐᓗᐊᕐᒪᑕ ᐊᕐᕌᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᑐᓴᕈᒥᓇᖅ ᐅᓄᖅᓯᕙᓪᓕᐊᓐᖏᒻᒪᑕ ᐊᒻᒪᓗ 

ᖁᕕᐊᓱᒃᖢᖓ ᒥᓂᔅᑕ ᑮᓇᐅᔭᑦ ᐊᐅᓚᑕᐅᓂᖏᓐᓂᒃ 

ᑕᐃᓯᖅᑲᐅᖕᒪᑦ. ᐊᑕᐅᓯᕐᒥᒃ ᒪᕐᕉᖕᓂᓪᓘᓐᓃᑦ 

ᐊᐱᖅᑯᑎᖃᕈᒪᒐᒪ ᒐᕙᒪᒃᑯᑦ ᑕᐃᒃᑯᐊ 

ᐃᓕᓐᓂᐊᖅᑎᑦᑎᖃᑦᑕᕐᓂᖏᑦ ᐃᖅᑲᓇᐃᔭᖅᑎᓂᒃ 

ᓲᕐᓗ ᑮᓇᐅᔭᓕᕆᓂᕐᒥᒃ ᐃᓕᓐᓂᐊᖅᑎᑕᐅᓪᓗᑎᑦ.  

 

ᒪᒃᐱᖅᑐᒐᖅ 12, 28−ᖑᑎᓪᓗᒋᑦ ᒪᒃᐱᖅᑐᒐᐃᑦ, 

ᑮᓇᐅᔭᑦ ᐊᐅᓚᑕᐅᓂᖏᓐᓅᖓᔪᓂᒃ ᑕᑯᓐᖏᑦᑐᖓ. 

ᖃᓄᕐᖑᓇ ᓇᓗᓇᐃᖅᑕᐅᓯᒪᒋᕚ ᑕᐃᒃᑯᐊ 

ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᓂᒃ ᐃᓕᓴᐃᖃᑦᑕᖅᑐᑦ 

ᐃᒻᒥᒃᑰᖅᑑᒐᓗᐊᖅ. ᐃᒻᒪᖃ ᑕᐃᒪᐃᑦᑐᓂᖃᐃ 

ᑭᓐᖒᒪᔭᖃᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ 

ᐃᓕᓐᓂᐊᕈᑎᒃᓴᓕᐊᕆᔭᐅᖃᑦᑕᖅᑐᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᖕᓄᑦ ᐃᓕᓐᓂᐊᖅᑎᑦᑎᔩᑦ 

ᐃᓕᓐᓂᐊᕈᑎᒃᓴᕆᔭᐅᔪᒪᔪᑦ ᕼᐋᒻᓚᒃᑯᓐᓄᑦ 

ᓇᓗᓇᐃᖅᑕᐅᖃᑦᑕᖅᑐᑦ ᐊᒻᒪᓗ ᒪᓕᒃᑕᐅᕙᒃᖢᑎᒃ. 

ᓲᕐᓗ ᕼᐋᒻᓚᒃᑯᑦ ᑮᓇᐅᔭᓕᕆᓂᕐᒥᒃ 

ᐃᓕᓐᓂᐊᖅᑎᑕᐅᔪᒪᒃᐸᑦ ᐅᓄᕐᓂᖏᓪᓗ ᓈᒻᒪᒃᐸᑦ 

ᑕᐃᒃᑯᓄᖓᓕ ᐃᓕᓴᐃᔨᒋᔭᐅᖃᑦᑕᖅᑐᓄᑦ 

ᐊᐅᓚᑕᐅᓕᕋᔭᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ 

ᒪᒃᐱᖅᑐᒐᖅ 12-28-ᖑᑎᓪᓗᒋᑦ ᖃᐅᔨᒪᓪᓗᖓᓗ 

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᐃᓕᓐᓂᐊᖅᑎᑦᑎᓂᒃ 

ᖁᑦᑎᖕᓂᓕᖕᓂᒃ 3-ᒥ ᑎᑭᕌᕐᔪᐊᕐᒥ ᐊᓯᐊᓂᓗ 

ᐅᖁᒪᐃᑦᑐᓂᒃ ᐊᖁᑎᓂᒃ ᐃᓕᓴᐃᖃᑦᑕᕐᒪᑕ 

ᐱᓗᐊᕐᓗᒋᑦ ᒪᑯᐊ ᐃᒥᖅᑕᐅᑏᑦ ᒥᓪᓗᐊᕈᑏᓪᓗ. 

ᑕᒪᓐᓇᐅᒋᕚ ᓄᓇᕗᒻᒥ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᐅᔨᒃᑲᖅᑕᐅᓚᐅᓐᖏᑦᑐᒍᑦ ᑕᐃᒪᐃᑦᑐᓂᒃ 

ᐃᓕᓐᓂᐊᕈᒪᔪᖅᑕᖃᕐᒪᖔᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᐃᑲᔪᕈᓐᓇᖅᐱᒋᑦ? ᐊᕐᕕᐊᓂ 

ᓲᕐᓗ ᐆᒃᑑᑎᒋᓗᒍ ᖁᑦᑎᖕᓂᓕᖕᓂᒃ 3-ᒥ ᐊᖁᔾᔪᑏᑦ 

2019-ᒥ ᐊᒻᒪᓗ ᖃᐅᔨᒪᓪᓗᒍ ᓱᓕ ᑕᐃᒃᑯᐊ 

ᐃᓕᓐᓂᐊᓚᐅᖅᓯᒪᔫᒐᓗᐊᑦ ᓱᓕ 

ᖃᐅᔨᓴᖅᑕᐅᕌᓂᒃᓯᒪᓐᖏᑦᑐᑦ. ᑕᐃᒪ ᑖᒃᑯᐊ 

ᐱᓕᕆᕝᕕᖓᑦ ᓲᕐᓗ ᓯᒥᒃᓯᒪᖅᑰᔨᓕᕐᒪᑕ 

ᖃᐅᔨᓴᖅᑕᐅᔭᕆᐊᓖᑦ ᐊᒃᑐᐃᓂᖃᓪᓚᕆᖕᒪᑦ 

ᐃᓄᖕᓂᒃ ᒐᕙᒪᒃᑯᑦ ᐃᓕᓴᐃᔨᒋᔭᖏᑦ 

ᐱᔾᔪᑎᒋᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᓂᐱᖃᖅᐳᖔ?  

 

ᐃᓚᖓ ᑲᑎᒪᔨ: ᐋᒃᑲ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᒫᓐᓇᓕ? 

 

>>ᐃᒡᓚᖅᑐᑦ 

 

ᐃᓚᖓ ᑲᑎᒪᔨ: ᐋᒃᑲ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ, ᐅᓇ ᐊᔪᖅᑐᕈᓘᖕᒪᑦ 

ᓂᐸᖏᕈᓐᓇᓐᖏᒻᒪᑦ.  

 

ᑕᐃᒪᐃᑦᑑᑎᓪᓗᒍ, ᐄ, ᕿᒥᕐᕈᓇᒍᓐᓇᖅᑕᕗᑦ 

ᐱᖃᑎᒋᓗᒋᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᓂᒃ 

ᐃᓕᓐᓂᐊᖅᑎᑦᑎᖃᑦᑕᖅᑕᖏᑦ. ᐃᖏᕐᕋᔾᔪᑎᓕᕆᓂᖅ 

ᑕᒪᓐᓇᐅᖕᒪᑦ ᐱᓕᕆᕝᕕᑎᓐᓅᓐᖏᑦᑐᐃᓐᓇᕆᐊᓕᒃ. 

ᑭᓯᐊᓂ ᖃᓄᐃᓕᖓᓕᕐᒪᖔᑦ ᑕᒪᓐᓇ 

ᑐᑭᓯᓇᓱᒍᓐᓇᕐᓂᐊᖅᑕᕗᑦ ᓇᐅᒃᑯᑦ 

ᐃᑲᔪᒃᑲᓐᓂᖁᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ 

ᖁᔭᓐᓇᒦᖅᖢᑎᑦ ᒥᔅᑕ ᒥᓂᔅᑕ ᑕᒪᓐᓇ 

ᑕᑯᒋᐊᕐᓂᐊᕋᕕᐅᒃ. ᑕᐃᒪ ᑐᑭᓯᒍᕕᓇᐃ 

ᐅᖃᐅᔾᔭᐅᓂᐊᖅᐳᒍᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᐅᔾᔭᐅᓂᐊᖅᐱᑕ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᐆᒃᑐᑐᐃᓐᓇᓵᕋᒃᑯ, 

ᓱᓇᐅᕝᕙ ᑕᒻᒪᖅᖢᖓ ᐊᓯᐊᓂᒃ ᓇᕿᑦᑎᓐᓂᕋᒪ. 

ᐄᓗᐊᕌᓗᒃ. ᐊᒻᒪᓗ ᖃᐅᔨᒪᖕᒥᔪᒍᑦ 

ᖃᖓᑐᐃᓐᓇᑦᑎᐊᖅ ᑐᓴᐅᒪᔾᔪᑎᓂᒃ 

ᑐᒃᓯᕋᖅᑐᖃᕌᖓᑦ ᐱᓕᕆᕝᕕᑦᑎᓐᓃᓐᖔᖅᑐᓂᒃ 

ᖁᕕᐊᑐᐃᓐᓇᖃᑦᑕᖅᑐᖓ. ᑕᐃᒪᐃᑐᐃᓐᓇᖅᖢᖓᓗ 

ᑖᔅᓱᒧᖓ. ᐅᓪᓗᒐᓴᖃᖅᑎᑐᐊᕈᕕᖓ 

ᖃᐅᔨᒃᑲᖅᑕᐅᓛᖅᑐᑎᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ 

ᖁᔭᓐᓇᒦᖅᖢᑎᑦ ᒥᔅᑕ ᒥᓂᔅᑕ. ᐅᓇ ᑭᖑᓪᓕᖅᐹᖅ 

ᐊᐱᖅᑯᑎᒋᔪᓐᓇᖅᑕᕋ 

ᒐᕙᒪᐅᖃᑎᒌᑦ ᐸᕐᓇᐅᑎᖏᑦ ᐊᒻᒪᓗ ᒥᓂᔅᑕ 

ᓂᓪᓕᐅᑎᖃᓚᐅᖅᖢᓂ ᑕᒪᑐᒪᑉ ᒥᒃᓵᓄᑦ 

ᒫᓐᓇᕈᓘᓚᐅᖅᑐᖅ. ᑕᒪᑐᒪᓂ 

ᓄᓇᓕᓐᓄᐊᖅᑕᖅᑎᓪᓗᓯ 

ᓄᓇᑦᑎᓐᓄᐊᖃᑕᐅᓚᐅᕆᓪᓗᓯ ᑎᑭᕌᕐᔪᐊᕐᒧᓪᓗ. 

ᓇᓕᐊᑐᐃᓐᓇᖅ ᕼᐋᒻᓚᒃᑯᑦ ICSP ᒥᒃᓵᓅᖓᔪᓂᒃ 

ᓂᓪᓕᐅᑎᖃᓚᐅᖅᐹᑦ ᐱᔾᔪᑎᒋᓪᓗᒋᑦ ᕼᐋᒻᓚᒃᑯᑦ 

ᐊᐅᓚᑕᖏᑦ? ᕼᐋᒻᓚᑦ ᓇᓕᐊᑐᐃᓐᓇᖅ 

ᓇᓗᓇᐃᖅᓯᓚᐅᖅᐹᑦ ᐊᑭᑐᔪᖅᑐᕈᑎᒃᓴᓂᒃ 

ᐱᓕᕆᐊᖃᖔᓕᕐᓗᑎᒃ? ᐊᐅᓚᔾᔪᑎᓃᑦᑐᖅ ᑖᓐᓇ 

ᐊᑭᑐᔪᖅᑐᕈᑎᓂᒃ ᐅᖃᐅᓯᖃᕋᓗᐊᖅᑎᓪᓗᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᑎᑦ 

ᖁᔭᓕᓪᓗᖓ ᑖᓐᓇ ᓂᓪᓕᐅᑎᒋᒐᖕᓂ. ᐄ, 

ᐅᓄᖅᑐᑲᓪᓚᐅᓐᖏᑦᑑᒐᓗᐊᑦ ᑭᓯᐊᓂ ᓄᓇᓖᑦ 

ᐊᑕᐅᓯᐅᓐᖏᑦᑐᓂᒃᑯᐊ ᐊᑭᑐᔪᖅᑐᕈᑎᒃᓴᓂᒃ 

ᕿᒥᕐᕈᓇᒻᒪᑕ ᐊᒻᒪᓗ ᐃᓗᐃᒃᑲᓂᒃ 

ᑮᓇᐅᔭᖅᑖᖃᑦᑕᕈᒪᓪᓗᑎᑦ.  

 

ᐊᒻᒪᓗ ᑲᑎᒪᔨᐅᓯᒪᓪᓗᖓ ᒪᐃᔭᐅᓯᒪᓪᓗᖓᓗ. 

ᕼᐋᒻᓚᒃᑯᑦ ᑎᒍᓯᒃᑲᓐᓂᕈᓐᓇᑐᐊᖅᐸᑕ 

ᓇᒧᓐᖓᐅᓂᐊᕐᓂᕐᒥᓂᒃ ᐱᖁᑎᕐᔪᐊᓕᕆᓂᕐᒥᓪᓗ, 

ᐄ, ᒐᕙᒪᒃᑯᑦ ᓈᓚᖃᑦᑕᕈᑎᒃ ᐱᐅᓂᖅᓴᐅᓂᐊᖅᑐᖅ. 

ᖁᕕᐊᓇᕐᒪᑦ ᑕᐃᒪᐃᑦᑐᓂᒃ ᐱᔪᒪᔪᓂᒃ. 

ᐊᑭᑐᔪᓂᓪᓗ, ᐃᖅᑲᓇᐃᔭᖅᑎᖃᕐᓗᑎᓪᓗ 

ᑕᐃᒪᐃᑦᑐᓕᕆᓂᒃ. ᑐᓴᕈᒥᓇᖅᑐᐊᓗᒃ ᕼᐋᒻᓚᒃᑯᓐᓂᒃ 

ᑕᐃᒪᓐᓇ ᐅᖃᖅᑐᖃᖅᑎᓪᓗᒍ. ᐊᒻᒪᓗ 

ᓯᕗᒧᐊᒃᐸᓪᓕᐊᓐᓂᑦᑎᓐᓂ ᑕᒪᓐᓇ 

ᕿᒥᕐᕈᓇᐃᓐᓇᕐᓂᐊᖅᑕᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᖃᓄᖅᑑᕈᑎᒃᓴᓕᐅᓕᕐᓗᖓᖃᐃ. ᑖᓐᓇ ᒥᓂᔅᑕᐅᔪᖅ 

ᐅᕝᕙᓘᓐᓃᑦ ᐱᓕᕆᕝᕕᐊ 

ᐅᖃᓪᓚᖃᑎᖃᐃᓐᓇᕐᓗᑎᒃ ᑕᐃᒃᑯᓂᖓ 

ᕼᐋᒻᓚᒃᑯᓂᒃ 

ᐊᑭᑐᔪᓂᒃ ᐊᐅᓚᑦᑎᔪᒪᔪᓂᒃ. ᑕᐃᒪᐃᑦᑑᖕᒪᑦ 

ᐆᒃᑑᒻᒥᒃ ᓯᕗᓂᒃᓴᑦᑎᓐᓂ ᑕᑯᔪᒥᓇᖅ. ᓲᕐᓗ 

ᑕᖅᑲᐅᓐᖓᐃᓗᑎᒃ ᕼᐋᒻᓚᒃᑯᓪᓗ ᓇᖕᒥᓂᖅ 

ᓇᓗᓇᐃᖅᓯᓗᑎᑦ ᐊᑭᑐᔪᓂᒃ ᐱᓕᕆᐊᖃᓕᕐᓗᑎᓪᓗ.  

 

ᖁᕕᐊᓇᕐᒪᑦ ᕼᐋᒻᓚᒃᑯᑦ ᑕᐃᒪᐃᑦᑐᓂᒃ ᓇᖕᒥᓂᖅ 

ᐱᖁᑎᕐᔪᐊᓂᒃ ᑲᒪᒋᔭᖃᓕᕐᓗᑎᑦ. ᐃᒻᒪᖄᓘᓐᓃᑦ 

ᑮᓇᐅᔭᓂᒃ ᐊᑐᓐᖏᓐᓂᖅᓴᐅᓕᕈᓐᓇᖅᑐᒍᑦ ᖃᓄᖅ 

ᐊᐅᓚᑦᑎᓂᐊᕐᓂᖓ ᒪᓕᓪᓗᒍ. (ᑐᓵᔨᑎᒎᕈᓐᓃᖅᑐᖅ) 

ᐊᐱᖅᓲᑎᒐ ᑖᒻᓇ ᒥᓂᔅᑕᒧᑦ. ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒥᔅᑕ ᒪᐃᓐ ᑖᓐᓇ 

ᑐᖏᓕᕋᓗ ᑕᕝᕗᓐᖓᖅᑎᓚᐅᖅᑕᕋ ᑕᐃᒪᓐᓇ 

ᑐᓂᓚᐅᖅᓱᒍᓗ ᓴᓐᖓᔅᓯᒋᐊᕆᐊᖃᕋᑦᑎᒍᑦ 

ᓄᓇᓕᒋᔭᖅ ᐃᒻᒥᒃᑯᑦᑕᐅᖅ 

ᖃᓄᖅᑑᖃᑦᑕᕈᓐᓇᖁᓪᓗᒋᑦ. 

 

ᐊᕐᕕᐊᑦ ᑖᓐᓇ ᑕᐃᔭᐅᓚᐅᖅᑐᖅ ᐃᒡᓗᓕᒃ, 

ᑲᖏᖅᓯᓂᕐᓗ. ᑖᒃᑯᐊ ᓄᓇᓕᐅᔪᐃᑦ ᑕᐃᒪᓐᓇ 

ᐆᑦᑐᕈᒪᓚᐅᕐᒪᑕ. ᑐᑭᓕᐊᕈᒪᓪᓗᑎᑦ ᑐᖏᓕᕆᔭᒃᑲ 

ᑖᒃᑯᐊ ᑕᒪᔅᓱᒥᖓ ᐋᖅᑭᒃᓲᔾᔨᕙᓪᓕᐊᓂᖏᓐᓂᒃ 

ᑐᓴᐅᒪᔪᐃᑦ. ᐊᒻᒪᓗᑦᑕᐅᖅ ᒑᓯᒧᑦ ᑮᓇᐅᔭᖃᕐᕕᒻᒧᑦ 

ᑮᓇᐅᔭᖅᑖᕆᔭᐅᕙᑦᑐᐃᑦ ᒑᓴᓖᒧᑦ ᐊᓯᖏᓪᓗ. 

ᑮᓇᐅᔭᖅᑕᖃᐅᖅᓱᑎᓪᓗ ᑐᒃᓯᕋᕐᕕᐅᔪᓐᓇᖅᑐᐃᑦ. 

ᐆᑦᑐᕋᕈᑕᐅᒍᓐᓇᖅᑐᓂᒃ. ᓯᕗᒧᐊᕈᓐᓇᖅᑐᐃᑦ 

ᑕᐃᒪᓐᓇ. ᕿᒥᕐᕈᐊᖅᑕᕗᑦ ᐊᒻᒪ 

ᖃᓄᖅᑑᕈᓐᓇᖁᓪᓗᑎᒍᑦ ᓂᕆᐅᓐᓂᖃᑦᓯᐊᖅᑐᒍᑦ. 

ᖁᔭᓐᓇᒦᒃ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᑭᖑᓪᓕᖅᐹᖅ. ᒥᔅ 

ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑕᐅᓯᖅ ᐊᐱᖅᑯᑎᒐ. ᑖᓐᓇ ᑕᐃᕕᑎ ᖃᒪᓂᑉ 

ᐊᐱᖅᑯᑎᒋᖅᑲᐅᔭᖓ ᑐᐊᕕᕐᓇᖅᑐᓕᕆᓂᕐᒧᑦ 

ᐱᔭᕇᖅᑕᐅᔪᒻᒪᑕ ᓄᓇᓕᓕᒫᓄᑦ ᕼᐋᒻᓚᒃᑯᓐᓄᑦ 

ᑭᓯᐊᓂ ᒪᑉᐱᖅᑐᒐᖓᓂᒃ 212 

ᐸᕐᓇᐅᑎᓪᓚᕆᓐᖏᓐᓂᒃ, ᑖᓐᓇ ᑕᕝᕙᓂ 2020−ᒧᑦ 

ᐸᕐᓇᐅᑎᐅᔪᖅ 2021. ᑖᒃᑯᐊ ᐱᓕᕆᕝᕕᒃᑯᑦ 

ᐊᕕᑦᑐᖅᓯᒪᕕᒋᔭᖏᑦ ᓄᓇᕘᒥ 

ᑐᐊᕕᕐᓇᖅᑐᓕᕆᓂᕐᒧᑦ ᑖᒃᑯᐊ 

ᐱᔭᕇᕐᓂᐊᕐᓂᕋᐃᓪᓗᑎᓪᓗ ᐸᕐᓇᐅᑎᓪᓚᕆᒻᒥᓂᒃ 

2020-ᖑᒻᒪᑦ ᕖᕝᕗᐊᕆᖑᓪᓗᓂ 

ᖃᓄᐃᓕᖓᓕᖅᐸᑦ? ᐊᐱᖅᑯᑎᒐ ᑭᖑᓪᓕᖅᐹᖅ, 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ.  

 

ᐊᖓᔪᖅᑲᖅ ᖁᐊᓴ ᑯᓱᒐᖅ (ᑐᓵᔨᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᖃᐅᓯᕆᔭᕗᑦ ᒪᕐᕉᓐᓂᒃ ᐸᕐᓇᐅᑏᒃ 

ᓄᓇᓕᓐᓄᑦ ᑐᐊᕕᕐᓇᖅᑐᓕᕆᓂᕐᒧᑦ ᐸᕐᓇᐅᑎ 

ᐅᐸᓗᖓᐃᒋᐊᖃᕐᓂᕐᒧᑦ ᐊᒻᒪᓗᑦᑕᐅᖅ 

ᐸᕐᓇᓐᓂᐅᔪᖅ ᑖᒃᑯᐊ ᓄᓇᓕᓕᒫᑦ. ᑖᓐᓇ 

ᑎᑭᐅᑎᓯᒪᔪᐃᑦ.  

 

ᑭᓯᐊᓂ ᓄᓇᕗᑦ ᒐᕙᒪᒃᑯᖏᑦᑕ 

ᑐᐊᕕᕐᓇᖅᑐᓕᕆᓂᕐᒧᑦ ᖃᓄᖅ ᑭᐅᒍᓐᓇᕐᓂᖏᓐᓂᒃ 

ᐅᐱᕐᖓᒃᓵᒥ ᑖᒃᑯᐊ ᓄᓇᓕᓐᓂ ᒐᕙᒪᕋᓛᓕᕆᔨᒃᑯᑦ 

ᖃᐅᔨᒋᐊᕐᓂᐊᖅᑐᐃᑦ ᓄᓇᕗᑦ ᒐᕙᒪᒃᑯᑦ 

ᐊᕕᑦᑐᖅᓯᒪᕕᒋᔭᖏᓐᓂᒃ ᖃᐅᔨᒋᐊᕐᓂᐊᖅᑐᐃᑦ 

ᖃᓄᕐᓕ ᐃᓚᐅᓂᕆᔭᖏᓐᓂᒃ 

ᐱᕙᓪᓕᐊᓂᕆᔭᖏᓐᓂᒃ ᓯᐊᒻᒪᖅᑎᕆᓂᐊᕐᓂᖏᓐᓂᒃ 

ᐃᒻᒥᒃᑯᑦ ᐊᒡᒐᖅᑐᖅᓯᒪᕕᒋᔭᖏᓐᓄᑦ 

ᑐᐊᕕᕐᓇᖅᑐᖃᓕᕐᓂᖅᐸᑦ ᖃᓄᖅ ᐸᕐᓇᔅᓯᒪᒻᒪᖔᑦ. 

ᑕᕝᕙ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑖᖅ (ᑐᓵᔨᑎᒍᑦ): ᒥᔅ ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ 

ᑐᑭᓯᐊᔭᕋ ᓄᓇᓕᓐᓄᑦ ᕼᐋᒻᓚᒃᑯᓐᓄᑦ ᑭᓯᐊᓂ 

2020 ᐸᕐᓇᐅᑎᓪᓚᕆᖓᓂᒃ 2012 

ᐸᕐᓇᒃᓯᒪᓂᐊᕐᓂᖓᓂᒃ ᑐᐊᕕᕐᓇᖅᑐᒥᒃ ᑖᓐᓇ 

ᓱᓇᐅᒻᒪᖔᖅ ᓄᓇᕗᓕᒪᒧᑦ ᐸᕐᓇᐅᑎᐅᓂᐊᖅᑐᖅ? 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᖑᓪᓕᖅᐹᖅ 

ᐊᐱᖅᑯᑎᒐᓂᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑲᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐸᕐᓇᐅᑎᓪᓚᕆᖓᓂᒃ 

ᐅᐱᕐᖓᔅᓵᖅ ᐱᒋᐊᕐᓂᐊᖅᐳᒍᑦ 

ᐱᕙᓪᓕᐊᒍᓐᓇᖁᓪᓗᒍ ᓄᓇᕘᓕᒪᒧᑦ 

ᒐᕙᒪᒃᑯᑎᓐᓄᑦ ᑐᐊᕕᕐᓇᖅᑐᓕᕆᓂᕐᒧᑦ 

ᐸᕐᓇᐅᑎᓂᐊᖅᑐᒍᑦ ᑕᕝᕙᓂ ᐸᕐᓇᒃᓯᒪᕗᒍᑦ ᑕᐃᒫᒃ 

ᑕᒡᒐ ᑕᕝᕙᓂ ᐊᕐᕌᒎᔪᒥ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᕕᖃᖅᑎᒃᑲᓐᓂᕈᓐᓇᕋᕕᖓ. ᐅᕙᓂ ᑎᑎᖅᑲᕐᒥᒃ 

ᑕᑯᓪᓗᒍ ᔮᓐᓄᐊᕆ 27, 2020. 

ᑭᖑᓪᓕᖅᐹᑦᑎᐊᖓᓂᒃ ᑕᒪᓐᓇ 

ᐊᑦᑕᕐᓇᖅᑕᐃᓕᒪᓂᕐᒧᑦ 

ᐃᓕᓐᓂᐊᖅᑎᑦᑎᓚᐅᖅᓯᒪᓐᓂᕋᔅᓯ. ᑕᐃᒪ 

ᑭᒡᒐᖅᑐᖅᑕᒪ ᐱᖃᑖ ᐃᒡᓗᓕᒃ 

ᑐᐊᕕᕐᓇᖅᑐᖅᓯᐅᑎᒥᒃ ᐋᓐᓂᐊᕐᕕᖕᒧᑦ ᐃᓛᒃ 

ᑐᕌᖓᔫᒐᓗᐊᖅ ᑭᓯᐊᓂ ᓄᓇᓕᖕᓄᑦ 

ᑐᕌᖓᓂᐊᕐᒥᖕᒪᑦ. ᐊᒻᒪ ᑕᕝᕙᓂ ᒪᑯᐊ 

ᖃᑦᑎᕆᔨᐅᕙᒃᑐᐃᑦ 

ᐃᓕᓐᓂᐊᕐᓂᖃᖅᑎᑕᐅᓚᐅᖅᓯᒪᖕᒪᑕ ᑕᐃᒪᖃᐃ 

ᑕᒪᒃᑯᐊ ᓄᓇᓖᑦ ᐱᑎᑕᐅᓚᐅᖅᑐᐃᑦ 

ᑐᐊᕕᕐᓇᑐᒃᑰᕈᑎᒥᒃ? ᑕᕝᕘᓇ 

ᐸᕐᓇᐅᑎᒋᓯᒪᓕᕆᕕᓯᐅᒃ 

ᐃᓕᓐᓂᐊᖅᑎᑕᐅᖃᑦᑕᕐᒥᓗᑎᒃ ᖃᑦᑎᕆᔨᑎᑐᑦ. 

ᐸᕐᓇᐃᓯᒪᓕᖅᐱᓯ ᑕᐃᒪᓐᓇᐃᑦᑐᕈᔪᖕᓂᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑲᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ ᑕᒪᒃᑯᐊ ᑐᐊᕕᕐᓇᖅᑐᓕᕆᓂᕐᒧᑦ 

ᐃᓕᓐᓂᐊᕐᓃᑦ ᑕᒪᕐᒥᒃ ᐃᓕᓐᓂᐊᕐᓃᓂᓛᒃ 

ᕼᐋᒻᓚᒃᑯᓐᓄᑦ ᐱᓕᕆᔨᐅᔪᓄᑦ 

ᑐᐊᕕᕐᓇᖅᑐᓕᕆᓂᕐᒧᓪᓘᓐᓃᑦ ᑕᒪᒃᑯᐊ ᐊᓪᓕᖅᐹᕐᒥ 

ᐱᒋᐊᓲᖑᖕᒪᑕ ᑐᐊᕕᕐᓇᖅᑐᓕᕆᔾᔪᑏᑦ ᒥᒃᓵᓄᑦ 

ᐃᓕᓐᓂᐊᕐᓃᑦ ᑕᒪᓐᓇ 



ᐱᖓᑦᓯᖅ, ᕕᕝᕗᐊᕆ 26, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓕᕆᐊᖑᖃᑦᑕᖅᑐᑦ ᑖᒃᑯᐊ ᕼᐋᒻᓚᒃᑯᑦ 

ᐱᓕᕆᐊᕆᔪᒪᓂᖏᑦ ᒪᓕᒃᖢᒋᑦ. ᑖᒃᑯᐊ ᕼᐋᒻᓚᖑᔪᑦ 

ᐃᓕᓐᓂᐊᖅᑎᑦᓯᓂᖅᑕᖃᕈᒪᒃᐸᑕ 

ᑐᐊᕕᕐᓇᖅᑐᓕᕆᔨᒥᓂᒃ, ᑕᒪᒃᑯᓂᖓ 

ᑐᐊᕕᕐᓇᑐᒃᑰᕈᑎᐅᑉ ᒥᒃᓵᓄᓪᓘᓐᓃᑦ, ᑖᒃᑯᐊ 

ᑐᒃᓯᕋᕈᓐᓇᑦᑎᐊᖅᑐᖅ ᓇᓗᓇᐃᖅᓯᓗᑎᒃ ᑕᐃᑯᓇ 

ᐃᓕᓐᓂᐊᕈᒪᔪᑦ ᓄᓇᓖᑦ ᐱᓕᒻᒪᒃᓴᖅᑕᐅᓂᖏᓐᓄᑦ 

ᑲᑐᔾᔨᖃᑎᒌᒃᑯᖏᑦ ᐃᓕᓐᓂᐊᖅᑎᑦᓯᖃᑦᑕᖅᑐᑦ 

ᐱᓕᕆᔩᑦ ᒥᒃᓵᓄᑦ ᑕᐃᒃᑯᑎᒎᓇᖅ 

ᑲᒪᒋᔭᐅᓇᔭᖅᖢᓂ ᑐᒃᓯᕋᕐᓂᖅᑕᖃᖅᐸᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ. ᐃᑲᔪᖅᓯᑦᑎᐊᖅᐸᒃᑲ 

ᐃᒡᓗᓕᖕᒥᐅᑦ ᕼᐋᒻᓚᖏᑦ ᐊᑏ 

ᑐᒃᓯᕋᖃᑦᑕᕐᓂᐊᖅᐳᓯ ᓄᓇᒃᑰᕈᑎᑖᓚᐅᖅᓯᒪᒐᔅᓯ 

ᑐᐊᕕᕐᓇᖅᑐᓕᕆᓂᕐᒧᑦ.  

 

ᐊᓯᐊᓄᑦ ᓴᖑᒋᐊᕐᓗᖓ ᒪᓐᓇ ᑕᐃᒪ ᐃᒪᓕᕆᓂᖅ. 

ᐊᑭᑐᔫᑎᓄᐊᕋᓱᒃᑕᐃᓕᒪᓂᐊᕋᓗᐊᖅᐳᖓ ᑭᓯᐊᓂ 

ᑭᓯᐊᓂᑕᖃᕐᒥᖕᒪᑦ ᑭᒡᒐᖅᑐᕐᕕᒋᔭᕋ ᐃᒡᓗᓕᒃ 

ᕿᑭᖅᑕᐅᓪᓗᓂᓗ ᐃᒪᖓᓗ ᐅᑭᐊᒃᓵᓐᖑᕌᖓᑦ 

ᑕᕆᐅᕐᒥᒃ ᐃᓚᕙᒃᓱᓂ. ᖃᓄᕐᓕ ᕼᐊᒻᓚᒃᑯᖏᑦ 

ᐸᕐᓇᔾᔪᑎᓯᒪᕕᓯᐅᒃ ᐅᖃᐅᓯᖃᖅᑕᐅᑎᓪᓗᑎᑦ 

ᐃᒪᑦᑎᐊᕙᖃᕆᐊᖃᕐᒪᑕ ᓄᓇᓕᓕᒫᑦ?  

 

ᐊᒻᒪᓗ ᖃᐅᔨᓚᐅᖅᓯᒪᒋᓪᓗᒍ ᑕᐃᑲᓐᖓᒡᒎᖅ 

ᐃᖃᓗᓕᑯᓗᖓᓂᒃ ᐃᒥᖅᑕᕐᕕᐅᖃᑦᑕᖅᓯᒪᖕᒪᑦ 

ᐊᑭᑐᔫᑎᓄᐊᕈᒪᓐᖏᒃᑲᓗᐊᖅᖢᖓ ᑭᓯᐊᓂ ᒪᐅᖓ 

ᓴᓂᕋᔭᐅᑉ ᒥᒃᓵᓄᑦ ᐃᒪᑦᑎᐊᕙᖃᕐᓂᕐᒧᑦ 

ᐆᒃᑑᑎᒋᓗᒍ ᑕᓯᖅ ᐊᑎᖃᖅᑐᖅ ᓇᓗᖅᑲᔭᕐᕕᒃ. 

ᖃᓄᖅ ᑕᒪᓐᓇᖃᐃ ᕿᒥᕐᕈᔭᐅᓯᒪᕙ 

ᐃᒪᑦᑎᐊᕙᖃᕆᐊᖃᕐᒥᖕᒪᑕ ᐃᒪᐃᓚᐅᖅᓯᒪᓪᓗᓂᓗ. 

ᑕᕝᕘᓇᖃᐃ ᐃᑲᔪᕈᓐᓇᖅᐱᓯᐅᒃ ᕼᐋᒻᓚᒃᑯᑦ 

ᑮᓇᐅᔭᑎᒍᑦ ᑕᐃᒪᓐᓇ ᑖᓐᓇ 

ᐃᒪᑦᑎᐊᕙᓕᕆᓂᖅ ᐱᔾᔪᑎᒋᓪᓗᒍ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑲᖅ ᖁᐊᓴ ᑯᓱᒐᖅ: ᐄ, ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ ᑕᐃᒃᑯᐊ ᐃᒡᓗᓕᖕᒥ 

ᕼᐋᒻᓚᒃᑯᖏᑦ ᐱᓕᕆᖃᑎᒋᓯᒪᔭᕗᑦ ᐃᒥᖅᑕᕐᕕᐊᑕ 

ᒥᒃᓵᓄᑦ. ᐅᑭᐅᓗᒃᑖᕐᓗ ᑮᓇᐅᔭᓂᒃᓯᒪᓚᐅᖅᖢᑎᒍᑦ 

ᑖᓐᓇ ᐊᐅᓪᓛᕐᓂᕆᔭᖓ ᐃᒥᖅ 

ᐃᒪᑦᓴᐊᕙᓕᐅᕈᑎᖓᑕ. ᑕᒪᓐᓇ ᑲᔪᓯᓂᐊᖅᑐᖅ. 

ᑕᐃᑲᓂ ᖃᐅᔨᓴᐃᓐᓇᕐᓂᐊᖅᐳᒍᑦ 

ᐅᔾᔨᖅᑐᐃᓐᓇᕐᓂᐊᖅᐳᒍᑦ ᑕᐃᑲᓂ ᐃᒡᓗᓕᖕᒥ 

ᐃᒪᖓᑕ ᒥᒃᓵᓄᑦ.  

 

ᐊᕐᕌᓂᐅᖅᑰᖅᑐᖅ ᑕᐃᑲᓃᖦᖢᑕ ᐊᕐᕌᓂ 

ᐅᖓᓪᓕᕐᒥᓘᕝᕙ ᐃᒪᖓ 

ᐱᐊᑦᑐᒻᒪᕆᐊᓘᓚᐅᖅᓯᒪᖕᒪᑦ ᐅᔾᔨᕆᓚᐅᖅᖢᒍ. 

ᐱᓕᕆᖃᑎᒌᓐᓇᕐᓂᐊᖅᐸᕗᑦ ᑖᒃᑯᐊ ᕼᐋᒻᓚᒃᑯᑦ 

ᑕᒪᓐᓇ ᐃᒪᖓ ᐱᐅᔪᓐᓇᖁᓗᒍ ᐃᒃᓯᕙᐅᑖᖅ.  

 

ᐊᒻᒪ ᑕᐃᑯᖓ ᐅᖃᐅᓯᕆᔭᖓᑕ ᒥᒃᓵᓄᑦ 

ᕿᒥᕐᕈᔭᕆᐊᖃᓕᕐᓂᕈᑦᑕ ᓇᓗᓇᓐᖏᑦᑐᖅ 

ᐅᖃᖃᑎᒋᔪᒫᕆᕙᕗᑦ ᑕᒪᑐᒪᑉ ᒥᒃᓵᓄᑦ. 

ᐃᒃᓯᕙᐅᑖᖅ, ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓕᐊᓇᐃᑦ 

ᑕᒪᓐᓇ ᕿᒥᕐᕈᐃᓐᓇᕐᓂᐊᕋᔅᓯᐅᒃ ᑕᒪᓐᓇ 

ᐃᒪᑦᑎᐊᕙᓕᕆᓂᖅ ᐱᔾᔪᑎᒋᓪᓗᒍ. ᐆᒥᖓᓗᑦᑕᐅᖅ 

ᓴᖑᑲᓪᓚᒍᓐᓇᐃᓪᓕᓗᖓ ᑕᐃᒪ ᑕᕝᕙᓂ 

ᐸᕐᓇᐅᑎᒋᓯᒪᔭᔅᓯᓐᓂᒃ ᐱᓕᕆᕝᕕᐅᑉ 

ᐸᕐᓇᐅᑎᔅᓯᓐᓃᓛᒃ 212-ᒥᒃ ᒪᑉᐱᕈᑎᓕᒃ. 

ᐋᖅᑭᒃᓯᓂᐊᕋᔅᓯᒡᒎᖅ ᐊᒻᒪᓗ ᐃᑲᔪᖅᑐᐃᓗᓯ ᖃᓄᖅ 

ᑕᒪᓐᓇ ᓄᓇᕗᒻᒥᐅᑦ ᑕᒪᐅᓇ ᐃᓕᖅᑯᓯᖏᑦᑎᒍᑦ 

ᐱᖅᑯᓯᖏᑦᑎᒍᑦ ᑕᒪᓐᓇ ᐱᓐᖑᐊᖅᑐᓕᕆᓂᕐᒧᑦ 

ᒪᒃᑯᒃᑐᓄᑦ.  

 

ᐅᓇ ᖃᓪᓗᓈᑑᕈᒃᑯᖃᐃ ᑐᑭᓯᓇᕐᓂᖅᓴᐅᓂᐊᖅᐳᖅ. 

(ᑐᓵᔨᑎᒍᑦ) ᐸᕐᓇᒃᓯᒪᓂᐊᕐᓂᖏᓐᓂᒃ 

ᐱᕕᖃᕈᓐᓇᖁᓪᓗᒋᑦ ᐱᓐᖑᐊᕐᓂᐅᔪᓂᒃ 

ᐱᓐᖑᐊᕈᓯᑐᖃᖏᓐᓂᒃ. (ᑐᓵᔨᑎᒎᕈᓐᓃᖅᑐᖅ) 

ᑕᕝᕙᓂᐅᓇ 212 ᐱᓕᕆᕝᕕᐅᑉ ᐸᕐᓇᐅᑎᖏᓐᓂ 

ᐅᖃᖅᓯᒪᖕᒪᑦ. ᑕᐃᒪ ᐅᓪᓗᒥ ᐅᖃᖅᑲᐅᒐᕖᓛᒃ 

ᐊᐅᐸᖅᑐᔮᕐᒥᒃ ᐊᑐᕐᓇᕐᒪᑦ ᐱᔾᔪᑎᒋᓪᓗᒋᑦ ᑕᒪᒃᑯᐊ 

ᐱᑦᑎᐊᖅᑕᐅᖃᑦᑕᓐᖏᑦᑐᑦ.  

ᐅᓇᖃᐃ ᑕᑯᒋᐊᖅᓯᒪᒋᕕᓯᐅᒃ? 

ᕿᒧᒃᓯᖅᑎᖃᓗᐊᕈᓐᓃᖅᑎᓪᓗᑕ ᓄᓇᓖᑦ 

ᐊᒥᓲᓐᖏᑦᑐᑦ.  

 

ᑕᒪᓐᓇ ᒪᒃᑯᒃᑐᓄᑦ 

ᑲᔪᖏᖅᓴᐃᔾᔪᑎᒋᒃᑲᓐᓂᕈᓐᓇᖅᐱᓯᐅᒃ ᕿᒧᒃᓯᕐᓂᖅ 

ᓴᖅᑭᑎᒋᐊᒃᑲᓐᓂᕐᓗᒍ ᐱᔾᔪᑎᒋᓪᓗᒍᑦᑕᐅᖅ ᐅᑭᐅᖅ 

ᐅᑭᐅᖅᑕᖅᑐᒥ ᐱᓐᖑᐊᕕᒡᔪᐊᕐᓂᖅ 

ᕿᒧᒃᓯᐅᔾᔪᐊᕐᓂᖃᖃᑦᑕᕐᒥᖕᒪᑕ. ᑕᒪᓐᓇ 

ᐸᕐᓇᐅᑎᒋᑦᑎᐊᕈᓐᓇᕆᕕᓯᐅᒃ? ᐱᔾᔪᑎᒋᓪᓗᒍ 

ᕿᒧᒃᓯᖃᑦᑕᕐᓂᖅ ᓴᖅᑭᒋᐊᒃᑲᓐᓂᕐᓗᓂ 

ᓄᓇᕗᒻᒥᐅᓄᑦ ᒪᒃᑯᒃᑐᓄᑦ ᐱᔾᔪᑎᒋᓪᓗᒋᑦ. ᑖᓐᓇ 

ᑭᖑᓪᓕᖅᐹᕆᓚᐅᑲᓕᕆᓪᓗᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ.  

 

ᐊᖓᔪᖅᑲᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒻᓇᓕ ᐅᖃᐅᓯᕆᔭᖓ ᑕᕝᕙᓂ 

ᒪᒃᐱᖅᑐᒐᕐᒥ 212-ᒥ ᐅᖃᐅᓯᖃᓗᐊᕐᒪᑦ ᐃᓄᐃᑦ 

ᕿᑎᐅᓯᕆᕙᓚᐅᖅᑕᖏᓐᓂᒃ, ᐃᖃᐃᓕᓴᕐᓂᕐᒧᑦ. 

ᕿᒻᒥᓂᒃ ᓱᓇᓂᒃ ᐊᑐᓐᖏᖦᖢᑎᒃ ᕿᑎᖕᓃᒃ ᑕᒪᒃᑯᐊ 

ᑖᑉᓱᒧᖓᓕ ᑖᓐᓇ ᑐᕌᒐᖃᓗᐊᕐᒪᑦ. 

ᐅᔾᔨᕆᓯᒪᒐᑉᑎᒍᑦ ᐃᓄᐃᑦ ᕿᑎᒍᓯᖏᑦ 

ᕿᑎᒃᑕᐅᔪᓐᓃᖅᐹᓪᓕᖅᓯᒪᓂᖏᑦ ᑖᑉᓱᒧᖓᓕ 

ᑕᒡᕙᓂ ᐅᑭᐅᖅ ᑲᔪᖏᖅᓱᐃᓂᕐᒥᓪᓗ 

ᐱᓕᕆᐊᖃᕐᓂᐊᖅᑐᒍᑦ ᖃᓄᖅ ᐃᓄᐃᑦ 

ᕿᑎᒃᑲᓐᓂᕈᒪᓂᖅᓴᐅᓂᐊᖅᐸᑦ ᐃᓄᐃᑦ 

ᕿᑎᒍᓯᖏᓐᓂᒃ.  

 

ᑕᒪᓐᓇᓕ ᕿᒧᒃᓯᕐᓂᓪᓗ 

ᕿᒻᒥᖃᕐᓂᕐᓗ ᐃᓅᓯᕐᒥᒃ ᐊᑐᖅᑕᐅᓂᐊᖅ ᐃᒻᒪᖃ 

ᑎᒥᐅᔪᒧᑦ ᐊᓯᑦᑎᓐᓄᑦ ᐊᐅᓚᑕᐅᓇᔭᖅᑐᖅ, 

ᐃᒃᓯᕙᐅᑖᖅ. ᓄᓇᓕᖕᒥᓂᒡᓗ ᐱᔭᐅᔪᒪᓂᖅᑕᖃᖅᐸᑦ 

ᐃᒻᒪᖄ ᑕᑯᒋᐊᒃᑲᓐᓂᕋᔭᖅᖢᑎᒍᑦ ᑭᓯᐊᓂ ᐅᕙᒍᑦ 

ᕿᒧᒃᓯᖃᑦᑕᓚᐅᕆᔅᓰᖅᑐᕋᔭᓐᖏᓇᑉᑕ 

ᐃᖃᐃᓕᓴᕐᓂᕐᒥᒃ, ᑐᑭᓯᖅᑰᖅᑐᑎᑦ ᓇᑭᓐᖓᕐᒪᖔᑦᑕ 

ᑕᒪᑐᒧᖓ. ᓄᓇᓕᖕᓂ ᐱᔪᒪᓂᖅᑕᖃᖅᐸᑦ 

ᑲᔪᖏᓐᓂᖅᑕᖃᖅᐸᓪᓗ ᓇᓗᓇᓐᖏᑦᑐᖅ 

ᑎᒥᑕᖃᖅᑐᖅ ᑕᒡᕙᓂ ᒐᕙᒪᒃᑯᑦ ᐃᓗᐊᓂ 

ᑕᒪᑐᒥᖓ ᐱᓕᕆᐊᖃᖃᑕᐅᓇᔭᖅᑐᒥᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᐊ 

ᑕᒫᓃᑦᑐᒍᑦ ᓄᓇᓕᖕᓂ ᒐᕙᒪᓕᕆᓂᕐᒧᑦ 

ᐱᔨᑦᑎᖅᑏᑦ. ᐊᐅᓚᑕᐅᓂᖏᓐᓄᑦ ᒪᑭᒪᐅᑎᖏᓐᓄᑦ 

ᓂᕈᐊᖅᑕᐅᓂᐊᖅᑐᑦ. ᑲᑎᓪᓗᒋᑦ $87,786,000. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᖅᑐᒐᖅ 

J-5, J-6. ᑖᒃᑯᐊ ᑐᓴᐅᒪᔪᓕᕆᓂᕐᒧᑦ 

ᐊᐅᓚᑦᑎᓂᖏᓐᓂ ᐊᒻᒪᓗ ᖃᕋᓴᐅᔭᓕᕆᔾᔪᑎᓄᑦ. 

ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ 

ᓄᖅᑲᕈᒪᓕᖅᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐱᖁᔨᕗᖔᖅᑐᖃᕐᒪᑦ ᓄᖅᑲᕈᒪᓕᕐᓂᕐᒧᑦ ᐊᒻᒪ 

ᐊᐃᕙᒐᒃᓴᐅᒐᓂᓗ. ᓈᒻᒪᒃᓴᖅᑐᑦ? ᓈᒻᒪᒃᓴᓐᖏᑦᑐᑦ? 

ᐱᖁᔨᕗᖔᕈᑦ ᑲᔪᓯᕗᖅ. ᐃᖅᓱᖅᑏ, 

ᐊᓂᑎᓚᐅᕐᒥᒃᑭᑦ ᐊᐱᖅᓱᖅᑕᐅᕕᒻᒦᑦᑐᑦ. 

ᓂᑯᕕᓐᓂᐊᓕᕋᒪ ᓄᖅᑲᐸᓪᓕᐊᓂᐊᓕᕋᑦᑕ.  

 

ᐅᖃᖅᑎ: ᖁᔭᓐᓇᒦᒃ. ᑲᑎᒪᑐᐃᓐᓇᓚᐅᖅᑎᓪᓗᒋᑦ 

ᐅᓂᒃᑳᑦ. ᒥᔅᑕ ᐋᖁᐊᖅ.  

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᑲᑎᒪᔨᖁᑎᑎᑦ 

ᐃᓱᒪᒃᓴᖅᓯᐅᕈᑎᖃᕋᑖᖅᑯᑦ ᒪᓕᒐᒃᓴᖅ 39−ᒥ. 

ᑖᓐᓇ ᓇᓗᓇᐃᕆᕈᒪᓪᓗᖓ ᖃᓄᐃᓕᖓᓂᑦᑎᓐᓂ. 

ᐅᖃᖅᑏ, ᐱᖁᔨᕗᖓ ᑖᒃᑯᐊ ᒫᓐᓇ 

ᐃᓱᓕᑲᐃᓐᓇᕈᒪᓕᕋᑦᑕ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐋᖁᐊᖅ. 

ᓅᑦᑎᒋᐊᕈᑎᒥᒃ ᐱᑕᖃᕐᒪᑦ. ᐊᐃᑉᐱᖅᑕᐅᕚ? 

ᒪᓕᒐᓕᐅᖅᑎ ᖃᒥᓐᖑᐊᖅ.  

 

>>ᐸᑦᑕᑐᖅᑐᑦ 

 

>>ᐃᒡᓚᖅᑐᑦ 

 

ᓈᒻᒪᒃᓴᖅᑐᑦ. ᓈᒻᒪᒃᓴᓐᖏᑦᑐᑦ. ᓅᑦᑎᒋᐊᕈᑎ 

ᑲᔪᓯᕗᖅ. ᑲᔪᓯᓗᑕ ᓈᓴᐅᑎᓕᒃ 22 (ᑐᓵᔨᑎᒍᑦ) 

ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

(ᑐᓵᔨᑎᒎᕈᓐᓃᖅᑐᖅ) ᐱᑕᖃᓐᖏᒻᒪᑦ. 23. 

(ᑐᓵᔨᑎᒍᑦ) ᑲᑎᒪᔾᔪᑎᔅᓴᐃᑦ. ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᖅᑲᐃᑎᑦᓯᔪᒪᓪᓗᖓ ᑖᒃᑯᐊ ᑲᑎᒪᔨᕋᓛᑦ 

ᒪᓕᒐᓕᕆᓂᕐᒧᑦ ᑲᑎᒪᓂᐊᕐᖓᑕ ᖃᐅᑉᐸᑦ ᐅᓪᓛᒃᑯᑦ 

10-ᒨᖅᑲᑦ, ᓇᓄᖅ ᑲᑎᒪᕕᖓᓂ.  

 

ᑲᑎᒪᔾᔪᑎᒃᓴᐃᑦ ᕖᕗᐊᕆ 27-ᒥ:  

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᒃ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᑭᐅᔾᔪᑎᑦ ᑮᓇᐅᔭᖅᑑᑏᑦ 

ᐅᖃᐅᓯᕐᖓᐅᑎᖏᓐᓄᑦ 

11. ᐊᑎᓕᐅᕈᑕᐅᓯᒪᔪᑦ 

12. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

13. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

14. ᑎᑎᖅᑲᓂᒃ ᓴᖅᑭᑎᕆᓂᖅ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

16. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 39 

 ᒪᓕᒐᒃᓴᖅ 40 

21. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

23. ᑲᑎᒪᔾᔪᑎᒃᓴᐃᑦ 

 

ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᓄᖅᑲᓚᐅᖅᑳᑎᓐᓇᑕ 

ᓯᕗᓪᓕᖅᐹᑦᑎᐊᕐᒥ ᑕᕝᕙᓂ 

ᐃᒃᓯᕚᓚᐅᖅᑎᓪᓗᖓᐃᓛᒃ 

ᐊᐅᒪᔮᓗᐊᓱᐃᑦᑑᒐᓗᐊᕋᒪ ᐊᐅᒪᔮᕈᔪᓕᖅᑲᐅᓪᓗᖓ.  

 

>>ᐃᓪᓚᖅᑐᑦ 

 



ᐱᖓᑦᓯᖅ, ᕕᕝᕗᐊᕆ 26, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

5011 

ᐃᒻᒪᖃ ᖃᐅᒃᐸ ᓈᒻᒪᓯᑦᑎᐊᕐᓂᐊᖅᑐᔅᓴᐅᕗᖅ. 

 

(ᑐᓵᔨᑎᒍᑦ) ᒫᓐᓇ ᑲᑎᒪᓂᕗᑦ ᓄᖅᑲᖓᓂᐊᖅᐳᖅ 

ᑎᓴᒻᒥᕈᕋᓱᓐᓂᖓᓂ, ᕖᕝᕗᐊᕆ 27, 1:30 

ᐅᓐᓄᓴᒃᑯᑦ.  

 

ᐃᖅᓱᖅᑏ.  

 

>>ᓄᖅᑲᖅᑐᑦ 17:47ᒥ



 

 

 


